
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 40 
 

ᓇᒡᒐᔾᔭᐅ, ᒫᑦᓯ 9, 2015 
 

 

ᖁᑉᐱᕐᓂᓖᑦ 2178ᒥᒃ 2263ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 9, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ. ᒥᔅᑕ ᐃᓄᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᐅᓐᓄᓴᒃᑯᑦ, 

ᒥᓂᔅᑕᐃᑦ, ᓯᕗᓕᖅᑎ, ᒪᓕᒐᓕᐅᖅᑏᑦ, 

ᓄᓇᕗᑦᒥᐅᑕᐅᖃᑎᒃᑲᓗ, ᐳᓛᕆᐊᖅᓯᒪᔪᓪᓗ, 

ᐃᖅᑲᓇᐃᔭᖅᑎᕗᓪᓗ, ᑐᓵᔨᕗᓪᓗ, ᐅᓐᓄᓴᒃᑯᑦ. 

ᑐᓐᖓᓱᑦᑎᐊᕆᑦᑎ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 113 - 4(2): ᑲᓇᑕᒥ 

ᐃᓕᓐᓂᐊᕐᕕᓐᓂ ᐊᖓᔪᖅᑳᑦᑎᐊᕙᐅᓛᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ ᐊᒡᒍᒥ ᐊᒻᒪᓗ ᐃᒡᓗᓕᖕᒥᐅᑦ,  

ᓄᓇᕗᑦᒥᐅᓪᓗ.  
 

ᐅᖃᖅᑎᑦᑎᔩ, ᒥᓂᔅᑕᐅᑎᓪᓗᖓᐃᓛᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐅᐱᒍᓱᑦᑎᐊᖅᐳᖓ ᑖᓐᓇ 

ᐅᓪᓗᒥ ᓵᓂᐊ ᓛᓐᔅᑕᐃᐅᓪ. ᑖᓐᓇ 

ᐃᓕᓴᐃᔨᐅᖃᑕᐅᔪᖅ ᑕᕝᕙᓂ ᐃᓕᓐᓂᐊᕐᕕᖁᑎᑦᑎᓐᓂ. 

ᑖᓐᓇ ᓂᕈᐊᖅᑕᐅᓵᓚᐅᕐᒪᑦ ᑕᒫᓂ ᑲᓇᑕᓕᒫᒥ ᑖᒃᑯᐊ 

ᐃᓕᓴᐃᔩᑦ ᐊᖏᔪᖅᑳᖏᑦ ᐃᓕᓴᕆᔭᐅᕙᒃᑎᓪᓗᒋᑦ.  
 

ᑖᓐᓇ ᐃᓕᓴᐃᔨᓂᒃ ᐊᖏᔪᖅᑳᖑᑎᓪᓗᒍ ᑕᐃᑲᓂ ᔫᒥ 

ᐃᓕᓐᓂᐊᕐᕕᖁᑖᓂ ᑕᒫᓂ ᐃᖃᓗᖕᓂ. ᓵᓂᐊ 

ᓛᓐᔅᑎᐃᐅᓪ ᑖᓐᓇ 40-ᖑᔪᓂᒃ ᐃᓕᓴᐃᔩᑦ 

ᐊᖏᔪᖅᑳᖏᓐᓂᒃ ᐃᓕᑕᕆᔭᐅᖃᑕᐅᓚᐅᕐᒪᑦ ᑕᒫᓂ 

ᑲᓇᑕᓕᒫᒥ 2015-ᖑᑎᓪᓗᒍ ᑖᒃᑯᐊ 

ᐃᓕᑕᕆᔭᐅᑎᓪᓗᒋᑦ. 
 

ᐅᖃᖅᑎᑦᑎᔩ, ᓵᓂᐊ ᑖᓐᓇ ᓯᕗᓕᖅᑎᐅᓪᓚᕆᖕᒪᑦ 

ᐃᓕᓐᓂᕐᕕᖕᒥ ᐊᒻᒪᓗ ᐅᐱᒍᓱᑦᑎᐊᖅᖢᓂ ᐃᓄᐃᑦ 

ᐃᓕᖅᑯᓯᖏᓐᓂᒃ. ᑖᓐᓇ ᐱᓕᕆᖃᑎᒌᖕᓂᖅ 

ᐅᐱᒋᑦᑎᐊᖅᑕᖓ ᐊᒻᒪ ᐋᔩᖃᑎᒌᖕᓂᕐᒧᑦ ᑐᕌᖓᓪᓗᑎᒃ 

ᑖᒃᑯᐊ. ᐅᒃᐱᕈᓱᑦᑎᐊᕐᒪᓂᓛᒃ ᑕᒪᒃᑯᐊ ᖃᓄᖅ 

ᓴᓇᖃᑎᒌᑦᑎᐊᕈᓐᓇᕐᓂᖏᓐᓂᒃ ᓴᓇᔨᖁᑎᖏᑦ, 

ᐃᓕᓴᐃᔨᖏᓪᓗ ᐊᒻᒪᓗ ᑖᒃᑯᐊ ᓄᓇᓕᖕᒥᐅᑕᐃᑦ 

ᑕᒫᓂ ᐃᖃᓗᖕᓂ. ᖃᓄᖅ 

ᐃᓕᓐᓂᐊᑦᑎᐊᒃᑲᓐᓂᕈᓐᓇᕐᒪᖔᑕ ᑕᐃᒪᓐᖓᑦ 

ᑕᒪᑐᒥᖓ ᐊᒃᓱᕉᑎᖃᕐᒪᑦ. 
 

(ᑐᓵᔨᑎᒍᑦ) ᑲᓇᑕᒥ ᐅᐱᓐᓇᕐᓂᖅᐹᑦ ᐃᓕᓴᕐᕕᖕᓂ 

ᐊᖓᔪᖅᑳᑦ ᐋᖅᑭᒃᑕᐅᓚᐅᖅᓯᒪᕗᑦ ᐃᓕᓐᓂᐊᕐᓂᕐᒧᑦ 

ᑲᑐᔾᔨᖃᑎᒌᑦ 11-ᒋᓕᖅᑕᖓᓂᓗ ᐊᕐᕌᒎᓂ 

ᐃᖏᕐᕋᓕᖅᖢᓂ. ᑖᒃᑯᐊ ᐱᕐᔪᐊᖑᕗᑦ ᐊᒻᒪᓗ 

ᓇᓗᓇᐃᖅᓯᕗᑦ ᓯᕗᒃᑲᖅᑕᖅᑎᓪᓚᕆᖕᓂᒃ 

ᐃᓕᓐᓂᐊᕐᕕᖕᒦᑦᑐᖃᕆᐊᖃᕐᓂᖓᓂᒃ. ᐃᓕᓴᕐᕕᖕᒥ 

ᐊᖏᔪᖅᑳᑦ ᓂᕈᐊᕋᒃᓴᓐᖑᖅᑎᑕᐅᕙᒃᐳᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᕖᑦ 

ᐃᖅᑲᓇᐃᔭᖅᑎᖏᓐᓄᑦ ᓄᓇᖅᑲᑎᒌᓄᓪᓗ. ᑕᐃᓐᓇ 

ᓇᓗᓇᐃᒃᑯᑕᖅᑖᖅᑐᖅ ᓯᕗᒃᑲᑕᖅᑎᐅᓂᕐᒥᒃ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᑕᐃᑲᓂ ᑐᕌᓐᑐ 

ᓯᓚᑦᑐᖅᓴᕐᕕᒡᔪᐊᖓᓂ Rotman School of 

Management-ᖑᓂᕋᖅᑕᐅᔪᒥ ᑕᖅᑭᐅᓚᐅᖅᑐᒥ. 
 

ᐅᖃᖅᑏ, ᓵᓂᐊ ᐊᒃᓱᕈᑦᑎᐊᖅᖢᓂ 

ᐃᖅᑲᓇᐃᔭᖃᑦᑕᖅᑐᖅ ᐃᓚᔮᕇᑦ ᓄᓇᖅᑲᑎᒌᓪᓗ 

ᐃᓚᐅᖃᑦᑕᕐᓂᐊᕐᒪᑕ ᐃᓕᓐᓂᐊᕐᕕᐊᓂ. ᑖᓐᓇ ᔫᒥᐅᑉ 

ᐃᓕᓴᖅᑎᖁᑎᓖᑦ ᑲᑎᒪᔨᕋᓛᖏᓐᓂᒃ 

ᓴᖅᑭᑦᑎᓚᐅᖅᓯᒪᔪᖅ ᐊᒻᒪᓗ ᐃᓚᔮᕇᖕᓄᑦ 

ᑲᑐᔾᔨᖃᑎᒌᓂᒃ ᐅᓪᓗᒥᓗ ᓇᓗᓇᐃᖅᓯᓚᐅᖅᓯᒪᓪᓗᓂ 

ᐃᓕᓴᖅᑎᓕᒫᑦ ᐊᖏᔪᖅᑳᖏᓪᓗ ᐃᑲᔪᕐᓂᖏᑦ 

ᐃᒃᐱᒋᔭᐅᓂᐊᕐᒪᑕ. 
 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑕᒪᑐᒥᖓ 

ᓴᖅᑭᑎᑦᑎᓯᒪᖕᒪᑦ ᐃᓕᓐᓂᐊᕐᓂᕐᒥᒃ ᑖᒃᑯᐊ  

ᐃᓕᑕᕆᔭᐅᑦᑎᐊᖅᖢᑎᒃ ᐃᓐᓇᐃᑦ, ᓴᓇᔨᖏᓪᓗ, 

ᐊᖏᔪᖅᑳᕆᔭᐅᔪᓪᓗ ᑕᒪᓐᓇ ᒪᓕᒃᖢᓂᔾᔪᒃ ᐃᓅᑉ 

ᐃᓕᖅᑯᓯᐊ ᐅᒃᐱᕆᔭᐅᓂᖓᓂᒃ.  

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᔪᒪᕙᒋᑦ ᑖᓐᓇ 

ᐅᐱᒋᓗᑎᒍ ᓵᓂᐊ ᓛᓐᔅᑎᐃᐅᓪ ᑕᐃᒪ 

ᓴᓐᖏᔪᒻᒪᕆᐅᖕᒪᑦ ᐊᖏᔪᖅᑳᕆᔭᐅᑎᓪᓗᒍ 

ᐃᓕᓴᐃᔨᓂᒃ ᐊᒻᒪᓗ ᓯᕗᓕᐅᖅᑎᑦᑎᐊᕙᐅᖕᒪᑦ 

ᑕᕝᕙᓂ ᔫᒥᐅᑉ ᐃᓕᓐᓂᐊᕐᕕᖓᓂᒃ. ᑕᒪᓐᓇ 

ᐃᑲᔫᑎᖃᕐᔪᐊᖃᑦᑕᕐᒪᑦ ᐃᓕᓴᖅᑐᖁᑎᑯᓗᑦᑎᓐᓄᑦ.  

 

ᑕᒪᓐᓇ ᑕᕝᕙ ᓂᓪᓕᕈᑎᒋᔪᒪᓵᖅᑕᕋ ᐊᒻᒪ 

ᖁᔭᓐᓇᒦᖅᑕᕋ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑑᔪᖅ ᐱᖅᑯᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᑦ, 

ᒥᔅᑕ ᖁᒃᓱᒃ. 

ᖁᕕᐊᓲᑕᐅᓂᖓ ᐅᐃᕖᑦ ᐅᖃᐅᓯᖓᑦ 

ᐃᓕᖅᑯᓯᖓᓪᓗ ᓄᓇᕗᒻᒥ: Les Rendez-

vous de la Francophone 2015 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ ᐊᒻᒪᓗ ᓄᓇᕗᑦᒥᐅᖃᑎᒃᑲ 

ᐅᑉᓗᒃᑰᑦᑎᐊᖅᐸᒃᑲ, ᐊᕐᕕᐊᕐᒥᐅᑕᐅᖃᑎᒃᑲᓗ, 

ᑎᑭᕋᕐᔪᐊᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᒫᑦᓯ 6-ᒥᒃ 22-

ᖑᕋᓱᖕᓂᖓᓄᑦ 9.5 ᒥᓕᐊᓐ ᐅᐃᕖᑦ 

ᐅᐱᒋᔭᖃᕐᓂᐊᖅᑐᑦ ᐅᐃᕖᑦ ᐅᖃᐅᓯᖓᓐᓂᒃ, 

ᐱᖅᑯᓯᖓᓂᒃ ᑲᓇᑕᒥ. ᐃᓚᒋᔭᐅᖃᑕᐅᑉᓗᓂ “ᓕᕌᓐ 

ᑎᕘ ᑎᓚᕗᕌᓐᑯᕘᓂ” ᑕᐃᔭᐅᓯᒪᓪᓗᓂ 

“ᓚᐃᓱᐊᑎᕙᐃᕗᕆ.” 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ. 

 

ᑖᒃᑯᐊ ᐱᓕᕆᕝᕕᒃᑲ ᐅᐱᑉᐳᑦ ᐃᓚᒋᔭᐅᖃᑕᐅᒐᒥᒃ 

ᑕᒪᑐᒧᖓ “ᓕᕌᓐ ᑎᕘ ᑎᓚᕗᕌᓐᑯᕘᓂ” 2015-ᒥ 

ᑕᒪᓐᓇ ᐱᔭᒃᓴᖅᑖᕆᔭᐅᖃᑕᐅᖕᒪᑦ ᐃᑲᔪᖅᓰᓪᓗᑎᒡᓗ 

ᐅᐃᕖᓂᒃ ᓄᓇᕗᑦᒥᐅᓂᒃ.  

 

ᐆᒃᑑᑎᒋᓗᒍ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑐᓂᓯᓚᐅᖅᑐᑦ $30,300-ᓂᒃ ᐅᐃᕖᑦ 

ᑲᑐᔾᔨᖃᑎᒌᖏᓐᓄᑦ ᓄᓇᕗᑦᒥ. ᑖᒃᑯᐊᓗ 

ᐱᖅᑯᓯᓕᕆᓂᕐᒥᓂᒃ ᓄᓇᓕᖕᓂᓪᓗ 

ᐱᓕᕆᑎᑦᑎᕈᓘᔭᕐᓂᐊᖅᖢᑎᒃ 

ᖁᕕᐊᓲᑎᖃᕐᓂᕐᒥᓂᒃ. ᑮᓇᐅᔭᖅᑖᖅᑎᑕᐅᒐᒥᒃ 

ᒐᕙᒪᒃᑯᑦ ᐅᔾᔨᕆᕗᑦ ᐱᕐᔪᐊᖑᖕᒪᑦ ᐅᐃᕖᑦ 

ᐱᖅᑯᓯᖏᑦ, ᓇᑭᓐᖔᕐᓂᖏᑦ ᐊᒻᒪᓗ ᐅᒃᐱᕆᔭᖏᑦ 

ᓄᓇᕗᑦᒥ. ᓇᓗᓇᐃᖅᓯᓪᓗᑎᒡᓗ 

ᓴᐳᒻᒥᐅᓯᖅᑕᐅᓯᒪᓂᐊᕐᓂᖏᓐᓂᒃ 

ᓴᖅᑭᔮᖅᑎᑕᐅᒃᑲᓐᓂᕐᓂᐊᕐᓂᖓᓂᒡᓗ ᐅᐃᕖᑦ 

ᐅᖃᐅᓯᖓᑦ ᐊᒻᒪᓗ ᒪᑭᑕᑦᑎᐊᖁᓪᓗᒋᑦ ᐅᐃᕖᑦ 

ᓄᓇᕗᑦᒥᐅᑕᐃᑦ. 

 

ᐊᓕᐊᓇᐃᒋᓂᐊᖅᐸᓯᐅᒃ Rendez-vous! Merci. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑑᔪᖅ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, ᒥᔅᑕ 

ᐅᑲᓕᖅ. 

ᐱᐅᓯᒋᐊᕆᓂᖅ ᐋᓐᓂᐊᔪᓂᒃ 

ᖃᐅᔨᓴᐅᑎᓕᕆᔾᔪᑎᓂᒃ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑦᑎᐊᓕᕐᒥᔪᖓ ᑕᐃᒫᒃ 

ᓂᑯᕕᒍᓐᓇᕋᒪ ᐅᓂᒃᑳᕆᐊᖅᑲᓐᓂᕈᓐᓇᖅᑐᖓ 

ᖃᓄᐃᓕᐅᖅᐸᓕᐊᒻᒪᖔᑦᑕ 

ᐋᓐᓂᐊᖃᑦᑕᐃᓕᕆᔨᒃᑯᓐᓂᑦ. 

ᖃᐅᔨᓴᖃᑦᑕᓂᑦᑎᓐᓂᒃ ᑕᒪᒃᑯᓂᖓ ᖃᐅᔨᓴᐅᑎᓂᒃ 

ᐃᓕᓯᕙᓪᓕᐊᑎᓪᓗᒍ ᑎᒥᓄᑦ.  

 

ᐄ, ᐊᐅᓚᔨᓱᔅᓴᐅᔪᓯ ᐱᓇᓱᐊᕈᓯᐅᓚᐅᖅᑐᒥ 

ᐅᓂᒃᑳᓚᐅᕋᒪ ᑕᐃᒃᓱᒥᖓ ᐊᔾᔨᓕᐅᕈᑎᒥᒃ ᑎᒥᐅᑉ 

ᐃᓗᐊᓂᒃ ᕿᒥᕐᕈᔪᓐᓇᖅᑐᒥᒃ ᐃᓕᔭᐅᓯᒪᓕᕐᖓᑦ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᑲᔫᑎᖃᕕᔾᔪᐊᖅᓯᒪᓪᓗᓂ ᑖᒃᑯᓂᖓ 

ᐊᐅᓚᕆᐊᖃᑉᐸᓚᐅᖅᑑᒐᓗᐊᓂᒃ. ᑕᒫᓂ 

ᑲᒪᔪᓐᓇᖅᓯᓯᒪᒐᑦᑕ. ᐊᕐᕌᓂ ᑖᓐᓇ ᕖᕗᐊᕆ 3-ᒥ 

ᐱᔪᓐᓇᖅᓯᓚᐅᖅᓯᒪᒻᒪᑦ ᑖᓐᓇ 

ᐃᑲᔫᑎᖃᕕᔾᔪᐊᖅᓯᒪᔪᖅ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᕿᓃᓐᓇᕋᑦᑕ 

ᖃᓄᒃᑲᓐᓂᖅ ᐊᓚᒃᑲᐃᕙᓪᓕᐊᒍᓐᓇᕐᒪᖔᑦᑕ 

ᖃᐅᔨᓴᐅᑎᓂᒃ ᓄᓇᓕᓕᒫᓂ. ᑖᒃᑯᐊ ᑕᕝᕙ 

ᑕᕐᕋᖅᑑᒧ ᐊᑕᓂᐊᖅᑐᓂᒃ. ᑖᓐᓇ ᖃᕋᓇᐅᔭᓄᑦ 

ᐊᑕᓂᐊᖅᑐᖅ ᐅᓪᓘᑉ ᐊᑕᐅᓯᐅᑉ ᐃᓗᐊᓂ 

ᓇᓗᓇᐃᖅᓯᖃᑦᑕᕈᓐᓇᖅᓯᓂᐊᓕᖅᑐᑦ 

ᖃᓄᐃᓚᕆᒻᒪᖔᑦ ᑖᓐᓇ ᐊᔾᔨᓕᐅᖅᑕᒥᓂᖅ. ᑖᓐᓇ 

ᐱᒋᐊᕐᓂᐊᖅᑐᒍᑦ ᑕᒫᓂ ᐊᕐᕌᒎᒋᓂᐊᖅᑕᑎᓐᓂ 

ᐅᑭᐊᖅ, ᐃᖃᓗᒃᑑᑦᑎᐊᕐᒥ ᐱᒋᐊᕐᓗᑕ ᐊᒻᒪᓗ 

ᑲᖏᖅᖠᓂᕐᒥ. ᐊᕐᕌᒎᒋᓛᖅᑕᖓᓂ ᒪᓕᒃᑐᒥ 

ᓄᓇᕗᓕᒫᒧᑦ ᑕᐃᒪᐃᑦᑐᒥᒃ ᐃᓕᓯᕙᓪᓕᐊᓂᐊᖅᑐᑕ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᒐᑦᑕ 

ᓇᓕᐊᑐᐃᓐᓇᖅ ᖃᐅᔨᔭᐅᓴᕋᐃᒐᐃᒻᒪᑦ 

ᐋᓐᓂᐊᖃᑦᑎᓪᓗᒍ ᐃᓛᓪᓗ ᑎᒥᖓ 

ᐊᑲᐅᖏᑦᑐᖃᑦᑎᓪᓗᒍ ᑖᓐᓇ 

ᐱᒡᒐᓇᕈᓐᓃᓪᓚᕆᓱᒻᒪᑕ ᐃᒫᒃ ᐋᖅᑭᒋᐊᕋᓱᓪᓗᒋᑦ 

ᑎᒥᖏᑦ. ᑕᐃᒪ ᓇᓗᓇᓐᖏᑦᑐᖅ ᑖᓐᓇ 

ᐃᑲᔫᑎᖃᓐᓂᐊᖅᑐᖅ ᐊᒻᒪᓗ ᑖᒃᑯᓄᖓ 

ᐱᓗᐊᖅᑐᒥᒃ ᐋᓐᓂᐊᕕᓕᐊᖅᐸᑦᑐᓄᑦ 

ᖃᐅᔨᔭᐅᓴᕋᐃᒐᐃᒻᒪᑕ ᓇᓕᐊᑐᐃᓐᓇᖅ 

ᐊᔪᓐᖏᓂᖅᓴᐅᓲᖑᒻᒪᑦ ᐋᓐᓂᐊᒍᓐᓃᖅᑎᒐᓱᒃᑐᒋᑦ 

ᐊᒻᒪᓗ ᖃᓪᓗᓈᓄᑦ 

ᐊᐅᓚᖅᑎᒋᐊᖃᖏᓂᖅᓴᕆᓕᖅᑐᒋᑦ. ᑖᓐᓇ 

ᑕᑯᒥᓇᕐᓂᐊᖅᑐᖅ ᓇᓗᓇᓐᖏᑦᑐᖅ ᓯᕗᓂᒃᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑑᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 116 - 4(2): ᓄᓇᕗᒻᒥ 

ᒥᕐᖑᐃᓯᕐᕕᓕᕆᔾᔪᑏᑦ 

ᐸᕐᓇᐅᑎᒻᒪᕆᓐᖑᓂᕐᒧᑦ ᓅᑕᐅᓂᖏᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᑐᓴᖅᑎᑦᑎᔪᒪᔪᖓ ᑲᑎᒪᔨᐅᖃᑎᖏᓐᓂ 

ᐅᕙᖓ, ᐱᕙᓪᓕᐊᓂᐅᔪᓂᑦ ᒥᕐᖑᐃᓯᕐᕕᓕᕆᓂᕐᓂᑦ  

ᐱᖓᓱᓂᒃ ᐱᓕᕆᐊᖑᓯᒪᔪᒥᑦ ᒫᓐᓇᒧᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᑖᒃᑯᐊ 

ᐱᖓᓱᑦ ᒥᕐᖑᐃᖅᓯᕐᕖᑦ ᐱᕙᓪᓕᐊᕗᑦ ᒪᓕᒃᖢᒋᑦ 

ᐸᕐᓇᐅᓯᐊᕆᔭᐅᓚᐅᖅᓯᒪᔪᑦ ᓴᖅᑮᕙᓪᓕᐊᑎᓪᓗᑕ 

ᒥᕐᖑᐃᖅᓯᕐᕕᖕᓂ ᓇᓗᓇᐃᔭᖅᑕᐅᓯᒪᔪᑦ ᑕᐃᒃᑯᐊ 

ᐃᓄᐃᑦ ᐊᒃᑐᖅᑕᐅᓂᖏᑎᒍᑦ ᐃᑲᔫᓯᐊᖏᑎᒍᓪᓗ 

ᐊᖏᕈᑏᑦ ᐅᑭᐅᖅᑕᖅᑐᒥ ᒥᕐᖑᐃᓯᕐᕕᓐᓂ. 

ᐱᔭᕇᖅᑕᐅᐸᑦ ᑖᓐᓇ ᐸᕐᓇᐅᑦ ᐊᑐᕐᓗᑎᒍᑦ 

ᓇᓗᓇᐃᔭᐃᔪᓐᓇᕐᓂᐊᖅᑐᒍᑦ ᖃᓄᐃᓕᐅᕐᓂᐊᕐᒪᖔᑦ 

ᑖᒃᑯᐊ ᐊᑐᓂ ᐱᓕᕆᐊᕆᔭᐅᔪᑦ.  

 

(ᑐᓵᔨᑎᑰᕈᓐᓃᖅᑐᖅ) ᐅᖃᖅᑎᑦᑎᔩ, 

ᓯᕗᓪᓕᖅᐹᕆᓗᒍ ᑖᓐᓇ ᐱᓕᕆᐊᖑᔪᖅ ᓴᓂᑭᐊᓗᖅ 

ᓄᓇᖓᓄᑦ ᖃᓂᒋᔮᓃᑦᑐᖅ ᓴᓂᑭᓗᐊᖅ 2010-

ᒥᓂᑦ ᐃᖅᑲᓇᐃᔭᖅᑎᒋᔭᕗᑦ. ᑕᕝᕙᓂ 

ᐊᕙᑎᓕᕆᔨᒃᑯᓐᓂᑦ ᐃᖅᑲᓇᐃᔭᖃᑎᖃᖅᓯᒪᒻᒪᑕ 

ᓄᓇᓕᓐᓄ, ᑖᒃᑯᓂᖓ ᓴᖅᑮᒐᓱᓐᓂᕐᒥᑦ 

ᒥᕐᖑᐃᓯᕐᕕᐅᒍᓐᓇᕋᔭᖅᑐᒥᒃ. ᑕᒪᓐᓇ ᐱᔪᑎᒋᓪᓗᒍ 

ᓄᓇᖓ ᐊᔾᔨᐅᖏᓐᓂᑯᖓᓄᑦ ᑕᕝᕙᓂ ᓴᓂᑭᓗᐊᖅ 

ᖃᓂᒋᔮᓂ.  

 

(ᑐᓵᔨᑎᒍᑦ) ᐊᐃᑉᐸᖓ ᐱᓕᕆᐊᕆᓂᐊᖅᑕᕗᑦ 

ᓄᕘᑉᓂᕋᖅᑕᐅᔪᖅ ᐊᕐᕕᐊᑉ ᖃᓂᒋᔮᓂ 

(ᑐᓵᔨᑎᒎᕈᓐᓃᖅᑐᖅ) ᐊᕙᑎᓕᕆᔨᒃᑯᑦ ᑕᕝᕙᓂ 

ᐱᓕᕆᒋᐊᖃᑎᖃᓚᐅᖅᓯᒪᕗᑦ 2011-ᖑᑎᓪᓗᒍ 

ᒥᕐᖑᐃᓯᕐᕕᒻᒥᑦ 

ᓴᖅᑭᖅᑐᖃᕈᓐᓇᕋᔭᓐᖏᒃᑲᓗᐊᕐᒪᖔᖅ. ᑕᒫᓂ 

ᐊᕐᕕᐊᑉ ᖃᓂᒋᔮᓂ, ᐊᒻᒪᑦᑕᐅᖅ ᑖᒃᑯᓇᓐᖓᑦ 

ᐱᓕᕆᖃᑎᖃᖅᑐᑕ Hᐋᒻᓚᒃᑯᑦ ᑲᑎᒪᔨᖏᓐᓂᑦ 

ᐊᒻᒪᓗ ᑕᒪᒃᑯᐊ ᐅᓂᒃᑳᖑᓕᐊᖑᓯᒪᔪᑦ 

ᐳᓚᕋᒃᑐᓕᕆᓂᐅᑉ ᒥᔅᓵᓄᖓᔪᐃᑦ 

ᐱᑕᖃᕈᓐᓇᕐᓂᖓᓂᑦ. 

 

ᑕᑯᓇᔅᓯᒪᒋᕗᒍᑦ ᑖᔅᓱᒥᖓ ᓇᐹᖅᑐᓕᐅᓂᕋᖅᑕᒥᑦ. 

ᑖᓐᓇ ᐱᓕᕆᖃᑎᒋᓯᒪᑦᑎᐊᖅᑲᕗᑦ ᑖᒃᑯᐊ ᓄᓇᓖᑦ 

ᖃᐅᓱᐃᑦᑐᒥᐅᑦ ᐊᐅᓱᐃᑦᑐᒥᐅᓪᓗ ᑖᓐᓇ 

ᐱᔾᔪᑎᒋᓪᓗᒍ. ᑖᓐᓇ ᐱᒻᒪᕆᐅᒻᒪᑦ ᑕᒪᐅᓇ 

ᐱᑕᖃᕐᓂᑯᖓᓄᑦ ᓇᐹᖅᑐᒥᓂᑐᖃᕐᓂᒃ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑉᐳᖓ 

ᐊᕙᑎᓕᕆᔨᒃᑯᑦ ᐅᓪᓗᒥᒧᑦ ᑎᑭᖦᖢᒍ 

ᐱᕙᓪᓕᐊᓯᒪᑦᑎᐊᕐᒪᑕ. (ᑐᓵᔨᑎᑰᕈᓐᓃᖅᑐᖅ) 

ᖁᔭᓐᓇᒦᕈᒪᕗᖓ ᑖᒃᑯᓂᖓ ᓄᓇᓕᓐᓂ 

ᐱᓕᕆᖃᑎᒌᑦᑎᐊᓚᐅᕐᖓᑕ ᑖᒃᑯᐊ 

ᒥᕐᖑᐃᓯᕐᕕᓕᕆᓃᑦ ᐱᕙᓪᓕᐊᑎᓪᓗᒋᑦ. ᑖᒃᑯᓂᖓᓗ  

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑎᒥᐅᔪᓂᑦ ᐊᒻᒪᓗ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᔅᓱᒥᖓ 

ᐃᑲᔪᖅᑐᐃᓯᒪᓚᐅᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓈᓴᐅᑎᖃᖅᑐᖅ 3 ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓄᓇᓐᖑᐊᑦ ᐃᒡᓗᐃᑦ ᐊᑯᓐᓂᖏᑦ 

ᓴᓂᑭᓗᖓᕐᒥ ᑕᑯᒃᓴᐅᓕᕐᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᑐᓴᖅᑎᒃᑲᐃᔪᒪᓪᓗᖓ 

ᓴᓂᑭᓗᐊᕐᒥᐅᑦ ᓄᓇᓐᖑᐊᕐᒧᑦ ᐃᓕᔭᐅᕙᓪᓕᐊᓂᖓ 

ᓇᓗᓇᐃᕈᒪᓪᓗᒍ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᐃᖃᓗᒃᑑᑦᑎᐊᕐᒥᐅᑦ 

ᐃᖃᓗᖕᒥᐅᓪᓗ ᓄᓇᓐᖑᐊᕐᓂᑦ ᑕᒫᓂ 

ᐊᖅᑯᑎᖏᓐᓂ ᖁᒻᒧᐊᒃᑎᑕᐅᓯᒪᔪᓂᒃ ᐊᑐᖅᖢᑎᒃ 

ᐃᓕᔭᐅᓚᐅᖅᓯᒪᖕᒪᑦ 2012-13.  

 

ᑕᐃᒃᑯᐊ ᐊᒻᒪᓗ ᓂᕈᐊᖅᑎᒃᑲ ᐊᔾᔨᓕᐅᕆᔩᓪᓗ 

ᓄᓇᑦᑎᓐᓃᓚᐅᖅᑐᑦ ᐊᔾᔨᓕᐅᕆᑲᑕᒃᖢᑎᒃ 

ᓴᓂᑭᓗᐊᕐᒥ. ᑭᓇᑐᐃᓐᓇᖅ ᓄᓇᕐᔪᐊᕐᒥ 

ᐃᑭᐊᖅᑭᕕᖕᒧᑦ ᐱᑐᒃᓯᒪᑐᐊᕈᓂ ᑖᒃᑯᓂᐊ 

ᓴᓂᑭᓗᐊᕐᒥ ᕿᒥᕐᕈᐊᕈᓐᓇᖅᓯᔪᖅ 

ᐊᖏᕐᕋᖅᓯᒪᓗᑎᑦ.  

 

ᐅᖃᖅᑏ, ᑕᒪᒃᑯᐊ ᐱᕙᓪᓕᐊᑎᑕᐅᑎᓪᓗᒋᑦ 

ᓴᓂᑭᓗᐊᖅ ᖃᐅᔨᒪᔭᐅᓂᖅᓴᐅᓕᕐᓂᐊᖅᑐᖅ 

ᓄᓇᕗᑦᓗ ᐳᓛᕆᐊᖅᑕᐅᔪᒪᓕᕐᓗᓂ.  

 

ᐅᖃᖅᑏ, ᓇᓗᓇᐃᓯᔪᒪᕗᖓ ᖁᔭᓐᓇᒦᕈᒪᓪᓗᖓ ᔫ 

Hᐄᑦ, ᓴᓂᑭᓗᐊᖅ Hᐋᒻᓚᒃᑯᖏᑦ, ᐊᒻᒪᓗ  

ᓄᓇᓐᖑᐊᓕᐅᖅᑏᑦ ᑕᒪᒃᑯᓂᖓ 

ᐱᒋᐊᖅᑎᑦᑎᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖ.  

ᐱᒃᑯᒋᔭᐅᓂᖓ ᓵᓖᓐ ᐅᖂᑕᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᖁᔭᓐᓇᒦᕈᒪᓪᓗᖓ 

ᓄᓇᖅᑲᑎᓐᓂᒃ ᓵᓖᒃ ᐅᒃᑯᑕᖅ ᒫᓐᓇᕈᓘᓚᐅᖅᑐᖅ 

ᒪᒃᑯᒃᑐᑦ ᐊᕐᓇᐃᑦ ᓇᓗᓇᐃᖅᑕᐅᓂᖏᓐᓂᑦ 

ᐃᓕᓴᕆᔭᐅᓚᐅᖅᑐᑦ ᖁᓪᓕᒃᑯᑦ ᓄᓇᕗᑦᒥ ᐊᕐᓇᐃᑦ 

ᑲᑎᒪᔨᖏᓐᓄᑦ.  

 

ᒥᔅ ᐅᒃᑯᑕᖅ ᐊᑭᓕᖅᓱᖅᑕᐅᖏᖦᖢᓂ ᐊᕐᕌᒍᒐᓴᖕᓄᑦ 

ᐃᖅᑲᓇᐃᔭᖅᓯᒪᓕᖅᑐᖅ ᐊᕐᕕᐊᓂ 

ᐃᒻᒥᓃᖅᑕᐃᓕᒪᑎᑦᑎᓂᖅ ᐱᔾᔪᑎᒋᓪᓗᓂᐅᒃ ᐊᒻᒪᓗ 

ᒪᒃᑯᒃᑐᑦ ᐱᓕᒻᒪᒃᓴᖁᓪᓗᓂᒋᑦ 

ᐊᔪᕈᓐᓃᖅᓴᖅᐸᓪᓕᐊᖁᓪᓗᓂᒋᓪᓗ. ᒥᔅ ᐅᒃᑯᑕᖅ 

ᓱᓕ ᐊᕐᕕᐊᒥᐅᓂᑦ ᐊᔭᐅᖅᑐᐃᖃᑦᑕᖅᐳᖅ 

ᐊᒃᓱᕈᕐᓇᖅᑐᖅ ᑕᒪᓐᓇ ᐱᑕᖃᕋᓗᐊᖅᑎᓪᓗᒍ 

ᐊᒻᒪᓗ ᖁᕕᐊᓲᑎᒋᖁᓪᓗᒍ ᐃᓅᓯᖅ.  

 

ᐊᑭᓕᖅᓱᖅᑕᐅᓐᖏᑦᑐᑦ ᐱᔨᑦᑎᖅᑎᕐᔪᐊᒻᒪᕆᐊᓗᐃᑦ 

ᓄᓇᕗᑦ ᓄᓇᓕᖁᑎᖏᓐᓂ ᐋᖅᑭᒃᓱᐃᕙᒃᖢᑎᑦ 

ᐱᓐᖑᐊᕈᑎᓂᒃ ᐃᕿᐊᓐᖑᐃᔭᐅᑎᓂᒡᓗ 

ᓄᓇᖅᑲᑎᒌᑦ ᐊᕐᕌᒍᒌᓐᖏᑦᑑᒐᓗᐊᖅ 

ᑲᑎᓐᖓᔪᓐᓇᕐᓂᐊᕐᒪᑖ. 

 

ᖁᔭᒋᕕᔾᔪᐊᖅᐸᕋ ᒥᔅ ᐅᒃᑯᑕᖅ 

ᐃᑲᔪᖅᑐᕐᔪᐊᒻᒪᕆᐊᓗᒃ ᓄᓇᑦᑎᓐᓄᑦ ᐊᒻᒪᓗ 

ᖁᔭᓐᓇᒦᖅᖢᖓ ᑖᓐᓇ ᓇᓗᓇᐃᖅᑕᐅᔪᓐᓇᕐᒪᑦ 

ᐃᓕᓴᕆᔭᐅᓪᓗᓂ. ᒪᓕᒐᓕᐅᖅᑎᐅᖃᑎᒃᑲ, ᐊᑏᒃ 

ᖁᕕᐊᓲᑎᓚᕗᑦ ᒥᔅ ᓴᐅᓖᓐ ᐅᒃᑯᑕᖅ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

ᐱᒃᑯᒋᔭᐅᓂᖏᑦ ᑲᖏᖅᖠᓂᕐᒥ ᓱᕈᓰᑦ 

Hᐋᑭᖅᑎᖏᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒋᑦ ᑲᖏᖅᖠᓂᕐᒥ 

ᕼᐋᑭᖅᑏᑦ, ᒎᓗᑖᓚᐅᕐᒪᑕ ᑕᒫᓂ 

ᕼᐋᑭᕐᔪᐊᖅᑎᓪᓗᒋᑦ ᐃᖃᓗᖕᓂ ᐱᓇᓱᐊᕈᓯᐅᑉ 

ᓄᕐᖑᐊᓂ ᐱᓐᖑᐊᕆᐊᖅᑐᖅᓯᒪᓪᓗᑎᒃ.  

 

ᐅᖃᖅᑏ, 7-ᖑᔪᑦ ᕼᐋᑭᖃᑕᐅᔪᑦ ᑕᐱᕇᑦ 

ᓄᓇᕘᒦᖔᖅᑐᑦ ᓵᓚᒃᓴᖃᑕᐅᓇᓱᓚᐅᖅᐳᑦ. 

ᐃᒃᐱᐊᕐᔪᖕᒥᐅᑦ, ᐊᕐᕕᐊᑦ, ᖃᒪᓂᑦᑐᐊᖅ, ᑭᓐᖓᐃᑦ, 

ᐃᒡᓗᓕᒑᕐᔪᒃ, ᐅᖅᓱᖅᑑᖅ, ᐸᖕᓂᖅᑑᖅ, ᓇᐅᔮᑦ, 

ᑎᑭᕋᕐᔪᐊᖅ ᐊᒻᒪᓗ ᐃᖃᓗᖕᒥᐅᑕᐃᑦ. 

 

ᐅᖃᖅᑏ, ᑕᒪᒃᑯᐊ ᐱᓐᖑᐊᕕᒡᔪᐊᕐᓃᑦ ᐱᕐᔪᐊᖑᓲᑦ 

ᐃᓄᖕᒧᑦ ᑎᒥᒥᒍᑦ ᐊᑲᐅᓂᖅᓴᐅᓕᕐᓇᕐᒪᑦ ᐃᒻᒥᓂᒃ 

ᑲᒪᑦᑎᐊᕋᓱᖕᓂᐅᖕᒪᑦ ᐊᒻᒪᓗ ᓵᓚᐅᒐᓗᐊᕐᓗᑎᒃ 

ᖃᓄᐃᒃᓴᖃᑦᑕᓐᖏᖦᖢᑎᒃ ᑲᑎᖦᖢᑎᒡᓗ ᐃᓄᐃᑦ, 

ᒪᒃᑯᒃᑐᑦ ᐃᓐᓇᐃᓪᓗ.  

 

ᖁᕕᐊᓱᒃᑐᖓ ᑲᖏᖅᖠᓂᕐᒥᐅᑦ ᒎᓗᒥᒃ 

ᐊᖏᕐᕋᐅᔾᔨᓂᐊᕐᒪᑕ. ᑕᐃᒃᑯᐊ 

ᐃᓚᐅᔪᐃᓐᓇᓕᒫᑦᑎᐊᑦ ᑕᒪᕐᒥᒃ ᒎᓗᒥᒃ 

ᓵᓚᒃᓴᖅᑐᐃᓐᓇᐅᓇᓱᒋᔭᒃᑲ. ᖁᔭᓐᓇᒦᒃ ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑎᐊᕐᒧᑦ, ᒥᔅᑕ ᒥᑭᓐᖑᐊᖅ. 

ᖃᒪᓂᑦᑐᐊᒥ ᓴᓇᓐᖑᐊᖅᑏᑦ 

ᐃᓕᓴᕆᔭᐅᓂᖏ ᑯᐃᓐ ᓄᓇᖓᓂ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᕼᐃᕗᓪᓕᖅᐹᒥᒃ ᓇᓪᓕᐊᓐᓂᖅᕼᐃᐅᖅᐸᕋ ᕼᐊᑭᒐ, 

ᕋᐅᓯ ᑎᒃᑕᒃ ᑯᓂᓐᖓᑦ ᓇᑉᓕᐅᑎᖕᒪᑦ ᐅᑉᓗᒥ, 

ᐅᓪᓗᖃᑦᑎᐊᑦᑐᐊᕐᓂᐊᖅᐳᖅ. 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᒻᒫᖅᑐᖓ 

ᖁᕕᐊᕼᐅᒃᑐᖓ ᕼᐊᕆᒪᕼᐅᒃᖢᖓ 

ᖃᒪᓂᑦᑐᐊᕐᒥᐅᑕᐅᔪᖅ ᐊᐃᕇᓐ ᐊᕚᓚᕿᐊᖅ 

ᑎᒃᑖᓛᖅ, ᐃᓕᑕᕆᔭᐅᕼᐃᒪᖕᒪᑦ ᑲᓇᑕᒥ ᐊᒻᒪᓗ 

ᓂᕕᖓᔪᓕᐊᖏᑦ (ᑐᓵᔩᒃᑰᓕᖅᑐᖅ) ᐃᒡᓗᕐᔪᐊᖅ 

ᐃᓂᓪᓚᖓᔪᖅ ᑐᕚᕈᒐ ᐊᑐᕆᐊᖓᓂ, ᓛᓐᑕᓐ 

ᐃᖕᓚᓐᒥ. 

 

ᐅᖃᖅᑏ, ᑖᔅᓱᒪ ᒥᔅ ᑎᒃᑖᓛᖅ 

ᐊᕙᓗᒥᐅᑕᓕᐊᕆᓯᒪᔭᖓ ᐅᓂᒃᑳᒥᒃ 

ᑕᑯᔅᓴᐅᑎᑦᑎᔪᖅ ᑭᕙᓪᓕᒻᒥᐅᑕᐃᑦ 

ᐃᓕᖅᑯᓯᖏᓐᓃᓐᖔᖅᑐᑦ, ᐱᖅᑯᓯᖏᓐᓂᓐᖔᖅᑐᑦ 

ᑖᓐᓇ ᐃᖃᓗᓐᖑᐊᕉᖅ ᑎᒻᒥᐊᕈᖅᑐᒥᓂᐅᓪᓗᓂ 

ᐃᓄᔾᔫᔮᖅᑐᓂ ᕿᒫᒍᓐᓇᕋᓂ ᑮᓈᓗᓐᓂ 

ᓴᓂᐊᓃᑦᑐᓂ. ᑖᓐᓇ ᐱᐅᔪᔾᔪᐊᕌᓗᒃ ᐊᕙᓗᒥᐅᑕᖅ. 

 

ᐅᖃᖅᑏ, ᑖᓐᓇ ᒥᔅ ᑎᒃᑖᓛᖅ ᓴᓇᔭᒥᓂᖓ 

ᐱᐅᓪᓚᕆᒃᑐᖅ ᐃᓚᒋᔭᐅᔪᖅ ᑲᓇᑕᒥ 

ᐅᑭᐅᖅᑕᖅᑐᖏᓐᓃᓐᖔᖅᑐᓂᒃ ᑕᑯᔅᓴᐅᑎᑕᐅᔪᓂᒃ 

ᑲᓇᑕᒥ. ᒐᕙᒪᒃᑯᖏᓐᓃᓐᖔᖅᑐᓂ 

ᓴᖅᑭᔮᖅᑎᑦᑎᓂᕆᔭᖏᓐᓂ ᐆᒻᒪᕆᐊᖅᓯᒐᓱᒃᑐᑎᒃ 

ᑖᕙᓂ ᑯᐃᓐ ᓄᓇᖓᓐᓂ. 

 

ᐅᐱᓐᓇᓪᓚᕆᒃᑐᖅ ᒥᔅ ᑎᒃᑖᓛᖅ ᐱᓕᕆᐊ ᑕᕝᕙᓂ 

ᓴᖅᑭᔮᖃᑕᐅᒪᑦ. ᒪᓕᒐᓕᐅᖅᑎᐅᖃᑎᒃᑲ 

ᐅᐱᒋᔭᖃᖃᑎᒋᒍᒪᔭᕋᓗᐊᒃᑲ ᑖᔅᓱᒧᖓ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᔅ 

ᐊᕐᓇᒃᑲᖅ. 

ᐃᓕᓴᕆᔭᐅᓂᖏᑦ ᐃᓅᓱᒃᑐᓄᑦ ᐃᑲᔫᑏᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ 

ᖃᑦᑎᒻᒪᕆᓐᓂᒃᑭᐊᖅ ᑎᒥᐅᔪᓂᒃ 

ᐊᐅᓚᔾᔭᐃᒋᐊᖅᐸᑦᑐᓂᒃ ᐱᒍᓐᓇᖅᓯᑎᑦᑎᕙᑦᑐᓂᒃ 

ᐃᓅᓱᑦᑐᓂᒃ ᓄᓇᕗᒻᒥ. 

  

ᐅᖃᖅᑏ, ᖁᕕᐊᓱᓪᓚᕆᒃᑐᖓ ᑐᓴᖃᑦᑕᕋᒪ 

ᐱᐅᔪᔾᔪᐊᕌᓗᓐᓂᒃ ᐃᓅᓱᒃᑐᓂᒃ, 

ᐃᓅᓱᒃᑐᓕᕆᔾᔪᑎᓂᓪᓗ ᐱᓕᕆᔨᐅᔪᓂᒃ ᒫᓐᓇ 

ᐱᓇᓱᐊᕈᓯᐅᒪᔪᓂ ᐊᓂᒍᖅᑐᓂᒃ ᑕᑉᐸᓂ 

ᐊᕐᕌᒍᑦᑎᓐᓂ.  

 

ᐃᖃᓗᒻᒥᐅᖅ ᐊᒻᒪ ᑲᐃᕋ ᕕᓕᐅᕈᑎ ᐅᑎᓚᐅᓐᖓᑦ 

ᐅᒥᐊᔾᔪᐊᒃᑯᑦ ᐋᓐᑕᐅᑦᑎᑲᓕᐊᖃᑕᐅᓯᒪᓚᐅᖅᑐᓂ.  

 

ᑲᐃᕋᐅᑉ ᑖᓐᓇ ᐊᑐᓚᐅᖅᑕᖓ ᑭᓯᐊᓂ ᐊᑯᓂᐊᓗᒃ 

ᑮᓇᐅᔭᓂᒃ ᓄᐊᑦᑎᖃᑕᐅᖃᑦᑕᖅᑐᓂ 

ᐃᖏᕐᕋᑯᑖᖃᑦᑕᖅᑐᑎᒃ ᐃᓕᓴᖃᑎᒌᑉᐸᒃᑐᑎᑦ 

ᐊᕙᑎᓕᕆᓂᒻᒧᑦ ᐊᓯᖏᓐᓄᓪᓗ ᐊᒻᒪ ᐆᒪᔪᓂᑦ 

ᓄᓇᖏᓐᓂᓪᓗ 

ᕿᒥᕐᕈᐊᖅᑎᑕᐅᕈᓘᔭᖅᑐᐊᕈᓘᓚᐅᖅᑐᑦ. 

ᐅᐱᒋᓪᓚᕆᑦᑕᕋ, ᐊᒻᒪ ᓯᕗᓂᕆᓛᖅᑕᑦᑎᓐᓂ 

ᑐᓴᑉᐱᒋᒃᑲᓐᓂᕈᒪᓛᖅᑕᒃᑲ ᐊᓕᐊᓇᐃᒍᓱᓐᓂᖏᑦ 

 

ᐅᖃᖅᑏ, ᐃᖅᑲᐃᑎᒋᐊᕈᒪᔭᒃᑲ ᐃᓅᓱᒃᑐᐃᑦ 

ᓄᓇᕘᒻᒥᐅᑦ ᐊᒥᓱᐊᓗᓐᓂ 

ᐊᑐᐃᓐᓇᖅᑕᖃᖅᐸᒃᑲᓗᐊᕐᖓᑦ ᐱᒍᓐᓇᖅᑕᖏᓐᓂ. 

ᑖᒃᑯᐊᑐᐊᓐᖑᖏᒻᒪᕆᑦᑑᓐ ᐃᓅᓱᒃᑐᐃᑦ 

ᓯᑯᒦᕋᔭᑉᐸᑦᑐᐃᓐ ᐊᒻᒪ ᓯᓚᔾᔪᐊᒻᒥ 

ᐊᐅᓪᓚᔭᕈᓘᔭᖅᐸᑦᑐᐃᓐ ᑲᓇᑕᒥᓪᓕ ᐃᓅᓱᑦᑐᐃᑦ, 

ᐅᓇᓕᔅᓴᐃᑦ, ᓄᓇᕗᑦ ᓯᕗᓂᒃᓴᕗᑦ ᐊᒻᒪᑦᑕᐅᖅ 

ᐅᕙᓂ ᒪᓕᒐᓕᐅᕐᕕᒻᒥ 

ᒪᓕᒐᓕᐅᖅᑎᐅᖑᐊᖅᐸᒻᒥᔪᑦ. 

 

ᐃᓅᓱᒃᑐᐃᑦ ᑕᒪᒃᑯᐊ ᐊᐅᓪᓚᕋᐃᒻᒪᑕ 

ᑕᑯᔪᓐᓇᖃᑦᑕᖅᑐᑦ ᑕᑯᒐᔭᓐᖏᑕᒥᓂᒃ ᐊᓯᖏᑕ 

ᐃᓅᓯᖏᓐᓂᒃ, ᓄᓇᖏᑕ ᓯᓚᑖᓃᒻᒪᕆᑦᑐᓂᒃ 

ᐊᓯᖏᑕᓗ ᐱᖅᑯᓯᖏᓐᓂᒃ.  

 

ᑕᐃᒪ ᓇᒻᒥᓂᖅ ᐱᖅᑯᓯᒥᓂᒃ 

ᐅᐱᒍᓱᓐᓂᖅᓴᕈᖅᐸᑦᑐᑎᒃ. ᑕᐃᒃᑯᐊ ᖁᔭᓕᒍᒪᔭᒃᑲ 

ᐃᓚᐅᔪᒥᓂᓕᒫᑦᑎᐊᑦ ᑖᒃᑯᓂᖓ ᓴᖅᑮᓪᓗᑎᒃ 

ᓄᓇᕗᑦᒥᐅ ᐃᓅᓱᒃᑐᖁᑎᖏᓐᓂᒃ. ᑕᐃᒪᐃᑦᑐᓂᒃ 

ᐃᓕᐅᖅᑲᐃᒐᐃᒐᑦᑕ ᑕᐃᒪᓕ ᐃᓕᐅᖅᑲᐃᕗᒍᑦ 

ᓯᕗᓂᒃᓴᑎᓐᓄᑦ. ᒐᕙᒪᒃᑯᑦ 

ᐊᖏᖅᓯᒪᓂᖃᐃᓐᓇᕆᐊᓖᑦ ᑕᐃᒪᐃᑦᑐᒥᒃ 

ᐃᑲᔪᖅᓰᓂᕐᒧᑦ ᐊᒻᒪ ᐱᔪᓐᓇᐅᑎᑖᖅᑎᑦᑎᓗᑎᒃ 

ᐃᓅᓱᒃᑐᓂᒃ ᐱᔪᓐᓇᖅᓯᑎᑦᑎᓗᑎᒃ. 

ᓇᓗᖅᑯᑎᓐᖏᑎᐊᕐᓂᐊᕐᖓᑕ ᐊᐅᓚᔪᓐᓇᑎᐊᕐᓗᑎᒃ 

ᓯᕗᓕᖅᑎᐅᔪᓐᓇᑎᐊᕐᓗᑎᒃ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

ᐃᖃᓗᓐᓂ ᐃᓕᓐᓂᐊᕕᓐᓄᑦ 

ᐊᖓᔪᖅᑳᑦᑎᐊᕙᐅᔪᖁᑎᖓᑦ - ᓵᓐᔭ 

ᓛᓐᓯᑕᐃᓪ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᐱᔾᔪᓯᐊᓚᐅᖅᑐᒥᒃ 

2015-ᒥ ᑲᓇᑕᒥ ᐃᓕᓴᕕᓐᓂ 

ᐊᖏᔪᖅᑳᑦᑎᐊᕙᐅᓂᖅᐹᖑᔪᒧᑦ.  

 

ᑕᐃᒪ ᐊᐱᕆᔭᐅᓚᐅᖅᓯᒪᒐᒪ ᐃᑲᔪᖅᓰᒍᓐᓇᕐᒪᖔ 

ᑎᑎᖅᑲᒥᒃ ᓵᓂᐊ ᓛᓐᔅᑎᐃᐅᓪ ᐱᓪᓗᒍ. 

ᐊᖏᖅᑕᐅᑎᒋᔪᔪᖓ ᑖᓐᓇ 

ᐃᖅᑲᓇᐃᔭᖅᑲᑎᒋᓗᐊᓚᐅᖅᓯᒪᖏᒃᑲᓗᐊᖅᑐᒍᑦ 

ᑭᓯᐊᓂ ᑐᓴᐅᒪᓚᐅᕋᒃᑯ ᓂᕈᐊᖅᑎᒋᓯᒪᔭᓐᓄᑦ 

ᐃᖏᕐᕋᑎᐊᖅᑎᑦᑎᓯᒪᓪᓚᕆᒻᒪᑦ ᔫᒥ ᐃᓕᓐᓂᐊᕕᒻᒥ 

ᐃᖃᓗᓐᓂ.  

 

ᑕᐃᒃᑯᐊᓕ ᑕᕝᕙ ᕿᒥᕐᕈᐊᖅᑕᐅᓂᐊᖅᑐᐃᑦ 

ᓂᕈᐊᕋᔭᖅᑐᓄᑦ ᑲᑎᒪᔨᕋᓛᓄᑦ ᑕᑯᒐᒃᑭᑦ 

ᑕᑯᓚᐅᖅᑐᖓ ᐃᓗᓕᖅᑐᔪᕕᔾᔪᐊᕌᓘᒻᒪᑕ. 

ᐃᓕᓐᓂᐊᖅᑎᖏᓐᓂᒃ ᐱᔭᕇᖅᑎᐊᑎᑦᑎᓯᒪᓂᖓ 

ᓯᕗᓕᖅᑎᐅᑦᑎᐊᖅᓯᒪᓂᖓ ᐊᒻᒪ 

ᐊᔪᕆᖅᓱᐃᔾᔨᖃᑦᑕᖅᑐᓂ ᓯᕗᓕᖅᑎᐅᓯᒪᓂᖓ  

ᐃᓕᑉᐹᓕᖅᑎᑦᑎᕙᓪᓕᐊᓯᒪᓂᖓ, 

ᓄᓇᖅᑲᑎᖃᑦᑎᐊᖅᓯᒪᓂᖓᓗ.  

 

ᐅᖃᖅᑏ,ᑕᒪᓐᓇ ᐱᒐᓱᒃᑐᒍ ᖃᐅᔨᒐᓱᒃᑐᒍ 

ᐅᖃᖃᑎᖃᖃᑦᑕᔪᔪᖓ ᐊᓈᓇᒃᑯᖏᓐᓂᒃ ᔫᒥ 

ᐃᓕᓐᓂᐊᕐᕕᒻᒥ ᐃᓕᓴᖃᑦᑕᖅᑐᐃᑦ, 

ᐃᖅᑲᓇᐃᔭᖃᑎᖏᓐᓂᓪᓗ. ᑖᓐᓇ 

ᖁᐊᖅᓵᓇᓐᖏᒻᒪᕆᓕᖅᑐᖅ ᐅᖃᖃᑎᒋᓚᐅᖅᑐᒋᑦ 

ᓵᓐᓂᐊ ᓂᕈᐊᖅᑕᐅᖃᑕᐅᓯᒪᒻᒪᑦ ᑳᓇᑕᒥ 

ᐊᖏᔪᖅᑳᑦᑎᐊᕙᐅᓂᖅᐹᖑᖃᑕᐅᓂᕋᖅᑕᐅᓪᓗᓂ.  

 

ᑕᒪᔾᔭ ᖃᐅᔨᒃᑲᑦᑕᐅᓚᐅᖅᑐᖓ ᐃᓕᓐᓂᐊᖅᑎᓂᒃ 

ᐃᑲᔪᓐᓂᕆᖃᑦᑕᖅᓯᒪᔭᒥᓂᖓ ᐊᒻᒪᑦᑕᐅᖅ 

ᑲᑐᔾᔨᖃᑎᒌᑎᐊᑎᑦᑎᓇᓱᑉᐸᑦᑐᓂ, 

ᑲᔪᖏᖅᓴᐃᕙᑦᑐᓂᓗ ᐃᓕᓴᐃᔨᓂᒃ ᓄᑖᓂᒃ 

ᐃᓕᓴᐃᑦᑎᐊᖃᑦᑕᖁᔨᓪᓗᓂ. ᐊᒻᒪᑦᑕᐅᖅ 

ᒍᕋᐃᖏᑎᒍᑦ ᐊᔾᔨᒌᖏᑦᑐᓂᒃ 

ᐸᕐᓇᐅᑎᓕᐅᖅᑎᑦᑎᕙᑦᑐᓂ 

ᐱᔭᕇᕐᔫᒥᒍᓐᓇᓂᐊᕐᖓᑕ. ᑕᐃᒫᒃ 

ᐃᓕᓐᓂᐊᕐᕕᑦᑎᐊᕙᕈᖅᑎᑦᑎᓯᒪᓪᓚᕆᑦᑐᖅ.  

 

ᐃᓱᒪᒋᔭᕋᓕ ᒥᔅ ᓛᓐᓯᑕᐃᐅᑉ 

ᑲᔪᓯᑦᑎᐊᕈᑎᖃᓗᐊᓚᐅᖅᑐᖅ 

ᐃᓚᐅᑎᑦᑎᑦᑎᐊᖅᒪᓂᖓᓄᑦ ᐃᓚᒋᔭᒥᒃ 

ᓄᓇᖅᑲᑎᒥᓂᓪᓗ. ᑖᓐᓇ 40-ᒪᕇᑦ ᑳᓇᑕᒥᐅᑦ 

ᐱᖃᑕᐅᓚᐅᕐᖓᑕ ᐱᖓᓱᓪᓗ 

ᐅᖃᐅᓯᖃᖁᔭᒥᓂᐅᓪᓗᑎᒃ ᑳᓇᑕ ᐊᐃᐊᒻ ᑏᕖᒃᑯᑦ. 

ᓵᓂᐊ ᑖᓐᓇ ᐃᓚᒋᔭᐅᓚᐅᖅᑐᖅ. 

ᐅᓂᒃᑳᖃᑦᑎᐊᖅᑐᓂ ᓄᓇᕗᑦᒥᐅᓂᒃ ᓄᓇᕗᑦᒥᓪᓗ.  

 

ᑕᒪᒃᑯᐊ ᐊᓈᓇᒃᑯᒋᔭᐅᔪᐃᑦ ᓄᓇᖅᑲᑎᕗᓪᓗ 

ᐃᓚᐅᖁᔭᐅᖏᓐᓇᓲᖑᒻᒪᑕ ᐃᓕᓴᕕᒻᒥ. ᑖᒃᑯᐊᓕ 

ᑕᕝᕙ ᔫᒥᐅᑉ ᐃᓕᓐᓂᐊᖅᑏᑦ ᐊᖏᔪᖅᑳᖏᑕ 

ᑲᑎᒪᔨᕋᓛᖏᑦ ᐱᔪᓐᓇᑎᑦᑎᕙᒻᒪᑕ 

ᐃᓕᓐᓂᐊᕐᕈᓐᓇᑎᑦᑎᑎᐊᖅᑐᑎᒃ ᕿᑐᕐᖓᒥᓐᓂ, 

ᑕᖅᑭᑕᒫᓪᓗ ᑐᓴᕋᔅᓴᓂᒃ ᐊᐅᓚᑎᑦᑎᕙᑦᑐᑎᒃ 

ᐊᓈᓇᒃᑯᒋᔭᐅᔪᓄᑦ ᐃᓚᐅᖁᔨᓪᓗᑎᒃ,  

ᐃᓐᓇᑐᖃᓐᓂᓪᓗ ᐃᓚᐅᑎᑦᑎᕙᒃᑭᓪᓗᑎᒃ. ᐊᒻᒪ 

ᐃᓗᐊᓄᑦ ᑕᑯᕋᓐᓈᕋᔅᓴᓂᒃ ᐃᓯᖅᑎᑦᑎᖃᑦᑕᕐᒪᕆᓲᑦ.  

 

ᐊᒻᒪᑦᑕᐅᖅ ᑮᓇᐅᔭᓂᒃ 

ᓄᐊᓴᐃᖃᑦᑕᖅᓯᒪᔪᕕᔾᔪᐊᕌᓘᒻᒥᔪᖅ 

ᐊᓈᓇᒃᑯᖏᓐᓄᑦ ᑕᑯᔭᐅᖃᑦᑕᖅᓯᒪᕕᐅᑎᑦᑐᐃᑦ. 

ᐊᒻᒪᑦᑕᐅᖅ ᖃᕋᓇᐅᔭᓄᒃ ᐊᖏᔪᓂᒃ, 

ᖃᕋᓴᐅᔭᕋᓛᓂᓪᓗ ᐊᓯᖏᓐᓂᓗ 

ᐃᓕᓐᓂᐊᖅᑎᖁᑎᒥᓐᓄᑦ, ᐃᓕᓴᐃᔨᒥᓄᑦ 

ᐱᒍᓐᓇᖅᓯᑎᑦᑎᓯᒪᔪᖅ.  

 

ᐃᑲᔪᖅᓯᑕᐅᓪᓚᕆᓚᐅᖅᑐᖅ 

ᐃᖅᑲᓇᐃᔭᖃᑎᒋᕙᑦᑕᒥᓂᒃ ᑕᒪᐅᓇ 

ᐃᓕᓐᓂᐊᖅᑎᑦᑎᑲᓐᓂᑎᑦᑎᓂᕆᕙᑦᑕᖏᓐᓄᑦ 

ᐃᓕᓴᐃᔨᓂᒃ ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᓂᖅ 

ᖃᓄᐃᓕᖓᒋᐊᖃᒻᒪᖓ ᐅᖃᐅᓯᐅᑎᑉᐸᑦᑐᓂᒃ 

ᐃᓕᓴᐃᔨᒥᓄᑦ. ᐱᓇᓱᐊᕈᓯᑕᒫᑦᑕᐅᖅ ᑲᑎᒪᕙᒻᒥᔪᑦ 

ᐅᖃᓕᒫᕆᐅᔅᓴᓂᒃᒥᒃ ᓄᑖᖑᓕᖅᑐᒥᒃ 

ᐊᑐᖅᑕᐅᑎᑦᑎᓇᓱᐊᖅᑐᓂ.  

 

ᐱᔭᕇᕋᓱᓪᓗᒍ, ᐅᖃᖅᑏ, 

ᓄᖅᑲᖓᔾᔪᑎᖃᖏᑎᐊᖅᑐᖓ ᐃᑲᔪᖅᓰᔾᔪᑎᒥᒃ 

ᑎᑎᕋᔪᔪᖓ ᓵᓂᐊ ᓛᓐᔅᑎᐃᐅᓪ ᓂᕈᐊᖅᑕᐅᖁᓪᓗᒍ 

ᑳᓇᑕᒥ ᐃᓕᓴᕕᓐᓄᑦ ᐊᖏᔪᖅᑳᖑᔪᓄᑦ 

ᐊᔪᓐᖏᓂᖅᐹᖑᖃᑕᐅᓂᕋᖅᑕᐅᖁᓪᓗᒍ 

ᐃᓕᓴᕆᔭᐅᖁᓪᓗᒍ ᑕᐃᒫᒃ ᑳᓇᑕᓕᒫᒥ.  

 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ ᑖᔅᓱᒪ 

ᐱᒍᓐᓇᖅᓯᒪᔮᓗᖏᓐᓂᒃ ᐅᐱᒍᓱᖃᑎᒋᒍᒪᔭᒃᑲ ᐊᒻᒪ 

ᔫᒥ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᓕᒫᑦᑎᐊᕆᕙᑦᑕᖏᑦ ᐊᔅᓱᕉᖅᐸᒻᒪᑕ 

ᑖᔅᓱᒥᖓᓗ ᐱᔾᔪᓯᐊᕆᐊᖃᓪᓚᕆᒃᑐᒥᓂᐅᓪᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᓯᓚᕐᔪᐊᕐᒥ ᐊᕐᓇᐃᑦ ᐅᓪᓗᖓᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᓕᒫᑦ.  

 

ᐅᖃᖅᑎᑦᓯᔩ, ᐃᑉᐸᑦᓴᖅ ᖃᐅᔨᒐᑦᓯᐅᒃ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᕆᓚᐅᕐᒪᒍ ᐃᓕᓴᕆᔭᐅᓯᒪᓚᐅᖅᓱᓂ. 

ᑖᓐᓇ ᖁᕕᐊᓱᒍᑎᐅᖃᑦᑕᖅᑐᖅ ᐊᕐᕌᒍᑕᒫᑦ 

ᐃᓕᓴᕆᔭᐅᒍᑎᖃᕐᒪᑦ ᐊᕐᓇᓂᑦ. 

 

ᐊᒻᒪ ᑕᕝᕙᓂ ᒪᓕᒐᓕᐅᕐᕕᑦᑎᓐᓂ ᓄᓇᕗᒻᒥ 

ᓴᖅᑭᔮᖅᑎᑦᓯᓂᐊᕐᒪᑕ ᐊᕐᓇᐃᑦ 

ᑎᑎᕋᐅᔭᖅᓯᒪᔭᖏᓐᓂᒃ ᐃᓕᓴᕆᔪᒪᓪᓗᒋᑦ ᑖᒃᑯᐊ 

ᐊᒻᒪᓗ ᖁᔭᒋᓪᓗᒋᑦ ᒪᓕᒐᓕᐅᕐᕕᑦᑕ ᑖᓐᓇ 

ᐋᖅᑭᑦᓱᖅᓯᒪᒻᒪᒍ.  

 

ᑖᒃᑯᐊ ᑎᑎᖅᑐᒐᐅᔭᖅᓯᒪᔪᑦ ᐃᓕᓴᕆᒍᒪᖅᑳᖅᑐᒋᑦ 

ᐱᒋᐊᕐᓗᖓᐃ ᕕᒃᑐᐊᕆᔭ ᒪᓐᖑᒃᓱᐊᓗᒃ, ᓱᕕᓇᐃ 

ᐊᓲᓇ, ᐲᑕᓘᓯ ᓴᐃᓚ, ᐅᒃᐱᒃ ᐱᑦᓯᐅᓛᖅ, ᒥᐊᓕ 

ᐳᑦᓚᑦ, ᑖᓐᓇ ᐊᐃᑯᓘᔭᕆᓚᐅᖅᑕᕋ, ᓘᓯ 

ᕿᓐᓄᐊᔪᐊᖅ, ᕿᓐᓄᐊᔪᐊᖅ ᐋᓯᕙᒃ, ᐃᓕᓴᐱ 

ᐃᓱᓪᓗᑕᖅ, ᔪᒪᐃᓐ ᐊᕐᓇᖅᑕᐅᔪᖅ, ᐊᒻᒪᓗ 

ᐋᐱᒐᐃᐅᓪ ᐅᑦᑐᕙᒃ. 

 

ᑖᒃᑯᐊ ᒫᑦᓯ 31-ᒧᓄᑦ ᓴᖅᑭᔮᖅᑎᑕᐅᓂᐊᕐᒪᑕ 

ᒪᓕᒐᓕᐅᕐᕕᑦᑎᓐᓂ ᖁᔭᓐᓇᒦᖃᑎᒋᕙᑦᓯ. ᑖᓐᓇ 

ᓴᖅᑭᔮᕐᓂᐊᕐᒪᑦ. ᑕᕝᕙᐅᕗᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. 4. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᑐᖅᓯᒪᔪᓂᑦ 

ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐃᓕᓴᖅᓯᑲᐃᓐᓇᕈᒪᔪᖓ ᐱᖓᓱᓂᒃ ᐱᒻᒪᕆᐊᓗᓐᓂᑦ 

ᐃᓅᓯᕐᓂᑦ, ᓯᕗᓪᓕᖅᐹᖅ ᐅᐃᒐ ᐋᑦᓯ ᐊᕐᓇᒃᑲᖅ, 

ᓴᓂᐊᓃᑦᑐᖅ ᑲᐃᕈᐊ ᕕᓕᐅᕋᑎ, ᓄᐅᑯᓗᒐ 

ᐊᕐᓇᓕᐊᕆᓪᓗᒍᓗ, ᐊᒻᒪᓗ ᐊᖓᔪᒐ ᓲ ᒑᑦᓇ. 

ᑐᓐᖓᓱᑦᑎᓪᓚᕗᑦ ᑕᕝᕗᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᓂᑯᕕᓪᓗᖓ ᐃᓕᓴᕆᒍᒪᔭᕋ ᓵᓂᐊ ᓛᓐᔅᑕᐃᐅᓪ. 

ᐱᔭᒃᓴᓕᕕᔾᔪᐊᕌᓘᒐᓗᐊᖅᑐᓂ 

ᐅᕙᓃᖃᑕᐅᔪᓐᓇᖅᑐᑯᓘᒻᒪᑦ ᐊᒻᒪ ᐅᐃᖓ ᓯᑏᕙᓐ 

ᓛᓐᔅᑕᐃᐅᓪ ᐃᕐᓂᖓᓗ 

ᐴᖅᑎᑦᑎᑦᑕᐃᓕᒪᑦᑎᐊᕙᕕᔾᔪᐊᕌᓘᓕᖅᑐᖅ 

ᕼᐋᑭᖅᑎᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᑦ ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐃᓕᑕᕆᔭᐅᕌᓂᒃᓯᒪᔫᒐᓗᐊᖅᑕᐅᖅ 

ᐃᓕᓴᕆᒃᑲᓐᓂᕈᒪᔭᕋ ᑖᓐᓇ ᓵᓂᐊ ᓛᓐᔅᑕᐃᐅᓪ. 

ᑖᓐᓇ ᓯᕗᓕᐅᖅᑎᓪᓚᕆᐅᖕᒪᓂᓛᒃ 

ᐃᓕᓐᓂᐊᕐᕕᖁᑎᑦᑎᓐᓂ ᐊᒻᒪᓗ ᐅᖃᓪᓚᖅᑲᐅᔭᕋ 

ᒪᓕᒃᖢᒍ, ᐃᓕᑕᕆᔭᐅᓵᖅᓯᒪᖕᒪᑦ ᑖᒃᑯᓄᖓ  

ᐃᓕᓴᐃᔨᓂᑦ 40-ᖑᔪᓂᑦ ᑕᒫᓂ ᑲᓇᑕᒥ ᑲᑎᖦᖢᒋᑦ. 

ᑖᓐᓇ ᐃᓕᑕᕆᔭᐅᖃᑕᐅᖕᒪᑦ 

ᓄᓇᕗᑦᒥᐅᑕᐅᒻᒫᖅᖢᓂ ᐅᐱᒋᑦᑎᐊᖅᑕᕗᑦ. ᑕᒪᓐᓇ 

ᐱᔭᒃᓴᖓ ᐊᒃᓱᐊᓗᒃ ᐃᑲᔫᑎᖃᖃᑦᑕᕐᒪᑦ 

ᐃᓕᓐᓂᐊᕐᕕᑦᑎᓐᓄᑦ, ᑕᐃᑲᓂ ᐱᓗᐊᖅᖢᒍ ᔫᒥ 

ᐃᓕᓐᓂᐊᕐᕕᖓᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᒡᒍᐊᓄᑦ ᐊᒻᒪᓗ 

ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᕐᕉᖕᓂᒃ ᐅᓪᓗᒥ ᐃᓕᑕᖅᓯᔪᒪᔪᖓ. 

ᒥᔅᑕ ᓵᓐ ᒪᐃᓕ (ᑐᓵᔨᑎᒍᑦ) ᐊᖓᔪᖅᑳᕆᔭᐅᔪᖅ 

ᓄᓇᕗᒥ ᐃᖅᑲᓇᐃᔭᖅᑏᑦ ᐃᓐᓇᖅᓯᐅᑎᔅᓴᖏᓐᓄᑦ 

ᐊᒻᒪᑦᑕᐅᖅ ᐊᖓᔪᖅᑳᕆᔭᐅᒻᒥᔪᖅ ᐅᑭᐅᖅᑕᖅᑐᒥ 

ᐃᑲᔫᓯᐊᔅᓴᖏᓐᓄᑦ.  

 

ᒥᔅᑕ ᒪᐃᓕ ᐊᒻᒪᓗ ᒥᔅ ᐹᓐᑲᐅᔅᑭᒃᑯᒃ 

ᐃᖅᑲᓇᐃᔭᖅᑎᓂᑦ ᒫᓐᓇ ᑲᑎᒪᔨᕋᓛᓂᑦ 

ᕿᒥᕐᕈᔭᐅᑎᓪᓗᒍ ᐱᖁᔭᒃᓴᖅ 1 ᐱᖃᑕᐅᖃᐅᖕᒪᑎᒃ. 

ᐅᕙᓃᒻᒪᑎ ᐅᓪᓗᒥ, ᑕᐃᒫ ᑕᕝᕙ 

ᐊᖏᖅᓯᒪᓂᑦᑎᓐᓂ ᑲᑐᔾᔨᖃᑎᒌᓐᓂᑎᓐᓂ 

ᓴᖅᑭᔮᖅᑎᑦᑎᕘᖅ. ᐅᕙᓃᖃᑕᐅᒻᒪᑕ ᑕᕝᕙᓂ 

ᓄᓇᕗᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᔅᓴᖃᕐᕕᖏᑕ 

ᐊᒻᒪᑦᑕᐅᖅ ᓄᓇᕗᑦ ᒐᕙᒪᒃᑯᖏᑕ. ᑖᒃᑯᐊ 

ᐃᓐᓇᖅᓯᐅᑎᔅᓴᓄᑦ ᐸᐸᑦᑎᕕᐅᓂᐊᓕᖅᑐᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᓕᕐᖓᑦ Hᐋᒻᓚᒃᑯᓐᓄᑦ 

ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐅᑭᐅᖅᑕᖅᑐᒥ.  

 

ᒥᔅᑕ ᒪᐃᓕ ᑖᓐᓇ ᑕᑯᔭᕆᐅᖅᑕᐅᓐᖏᑦᑐᖅ 

ᒪᓕᒐᓕᐅᕐᕕᒻᒥ, ᐊᒥᓱᐊᖅᑎᐊᓗᒃ 

ᐅᕗᓐᖓᖃᑦᑕᖅᓯᒪᓕᖅᑐᖅ  

ᐃᖅᑲᓇᐃᔮᖃᓚᐅᖅᓯᒪᒻᒪᑦ ᒥᓂᔅᑕᒧᑦ ᑐᖏᓕᖓᓄᑦ 

ᐃᑲᔪᖅᑎᐅᓚᐅᖅᓯᒪᒻᒪᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓯᒍᑦ ᑐᓐᖓᓱᒃᑎᐊᕆᔅᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐅᖃᐅᓯᓕᕆᓂᕐᒧᑦ ᑐᓐᖓᕕᒃᓴᓕᐅᕈᑕᐅᔪᖅ 

(ᐋᖁᐊᖅ) 

ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐃᓄᐃᑦ, 

ᓄᓇᕗᑦᒥᐅᑦ, ᐅᖅᓱᖅᑑᒥᐅᓪᓗ, ᒪᓕᒐᓕᐅᖅᑏᓪᓗ.  

 

(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ ᐅᖃᖅᑏ, 

ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᕖᕗᐊᕆ 25, 

2015-ᖑᑎᓪᓗᒍ ᓴᖅᑭᑦᑎᓚᐅᖅᓯᒪᒐᒪ 

ᐱᖁᔨᕗᖔᕈᑎᕕᓂᕐᓂᒃ ᐊᓂᒍᖅᑎᑕᐅᓚᐅᖅᑐᓂᒃ 

ᒫᓐᓇᕐᓂᓴᐅᓂᖅᐹᒃᑯᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᕐᕌᒍᑕᒫᖅᓯᐅᒻᒥᑦ ᑲᑎᒪᑎᓪᓗᒋᑦ 

ᐃᖃᓗᒃᑑᑦᑎᐊᕐᒥ. ᐃᓚᖓ ᐱᖁᔨᕗᖔᕈᑎ 

ᐊᓂᒍᖅᑎᑕᐅᓚᐅᖅᑐᖅ ᐅᖃᐅᓯᓕᕆᓂᕐᒧᑦ 

ᐋᖅᑭᒃᓱᐃᔪᑕᐅᓂᐊᖅᑐᖅ ᐱᓕᕆᔪᑕᐅᓗᓂ ᑖᕙᓂ.  

 

(ᑐᓵᔨᑎᒍᕈᓐᓃᖅᑐᖅ) ᐅᖃᖅᑎᑦᑎᔩ, ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᔨᒪᓪᓗᑎ 

ᐃᓕᑕᖅᓯᓪᓗᑎᓪᓗ ᕿᑎᕐᒥᐅᓕᒫᑦ ᓄᓇᓖᑦ ᐃᓄᐃᑦ 

ᐅᖃᐅᓯᓕᕆᕐᒧᑦ ᐅᖃᐅᓯᓕᓂᕐᒥᒃ 

ᑕᒻᒪᖅᐸᓪᓕᐊᓕᖅᐸᑦ. ᐅᑯᐊ ᒪᕐᕉᒃ ᐱᕚᓪᓛᖅᑐᐃᑦ, 

ᐃᖃᓗᒃᑑᑦᑎᐊᕐᓗ, ᖁᕐᓗᖅᑑᕐᓗ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᒐᓗᐊᖅᑎᓪᓗᖓ 

ᑖᒃᑯᓂᖓ ᐋᖅᑭᒃᓱᐃᒃᑲᓐᓂᖅᓯᒪᖕᒪᑕ ᒐᕙᒪᒃᑯᑦ 

ᐱᓕᕆᐊᖏᓐᓂᑦ ᐃᓄᐃᑦ ᐅᖃᐅᓯᖏᓐᓂᑦ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᖓᔪᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓ ᖃᓄᐃᓕᐅᓕᕐᒪᖔᑦ. ᐊᒃᓱᐊᓗᒃ 

ᐱᕐᔪᐊᖑᓪᓗᑎᑦ ᐃᓄᐃᑦ ᐅᖃᐅᓯᕐᒥᓂᒃ ᕿᑎᕐᒥᐅᓂ 

ᐊᓯᐅᔨᖕᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐅᖃᐅᓯᓕᕆᓂᕐᒧᑦ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ ᒪ’ᓈᖅᑐᒍᓗ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᒋᖕᒪᒍ ᑕᒪᓐᓇ 

ᐅᖃᐅᓯᓕᕆᓂᖅ. ᐅᖃᖅᑎᑦᑎᔩ ᑕᒪᓐᓇ 

ᐅᖃᐅᓯᖅᐳᑦ, ᐃᓄᐃᑦ ᐅᖃᐅᓯᖓ ᐱᒻᒪᕆᒋᒐᑦᑎᒍᑦ 

ᑕᕝᕙᓂ ᒐᕙᒪᐅᑉ ᐃᓗᐊᓂ, ᐊᒻᒪᓗ ᓄᓇᕗᑦ 

ᓯᓚᑖᓂᓪᓘᓐᓃᑦ ᒐᕙᒪᐅᑉ. ᑕᒪᒃᑯᐊ ᐊᕕᒃᑐᖅᓯᒪᔪᑦ, 

ᓲᕐᓗ ᕿᑎᕐᒥᐅᑦ, ᕿᑭᖅᑖᓗᒻᒥᐅᓘᓐᓃᑦ 

ᓇᓂᑐᐃᓐᓇᕐᖏᓛᖅ ᓄᓇᕘᒥ. ᑕᒪᓐᓇ ᐅᖃᐅᓯᖅ 

ᐃᕝᓚᓇᕐᓂᖓ ᐊᒻᒪᓗ 

ᐳᐃᒍᖅᑕᐅᔭᕆᐊᖃᓐᖏᓐᓂᖓ ᑕᒪᒃᑯᑎᒎᓇᖅ 

ᐃᓕᓐᓂᐊᕐᕕᒃᑎᒍᓪᓘᓐᓃᑦ ᐅᕝᕙᓘᓐᓃᑦ 

ᐱᓕᕆᕝᕕᐅᑉ ᐃᓗᐊᓂᓘᓐᓃᑦ 

ᖁᕙᖅᑎᕐᓂᓗᐃᓐᓇᖅᓯᒪᔭᕗᑦ ᐅᕙᒍᑦ 

ᐱᓕᕆᕝᕕᐅᓪᓗᑕ. 

 

ᓲᕐᓗ ᐅᖃᐅᓯᕆᔭᖓ ᑕᐃᓐᓇ ᕿᑎᕐᒥᐅᓂᑦ 

ᑕᒪᑉᑯᓇᓂ ᐱᓕᕆᕝᕕᐅᐸᒡᓘᓐᓃᑦ ᓱᓕᕆᕕᐅᒃᐸᑦ 

ᐃᓄᖕᓄᑦ ᐊᒥᓱᓄᑦ ᑲᑎᒃᕕᐅᒃᐸᑕ ᑕᒪᒃᑯᐊ 

ᑎᑎᖅᑲᑎᒍᑦ ᐅᖃᐅᓯᖅᐳᑦ ᑕᒪᔅᓱᒧᖓ 

ᐱᒻᒪᕆᐅᓂᖓᓂᑦ ᑲᒪᐃᓐᓇᖅᐳᑦ, ᑲᒪᐃᓐᓇᖅᖢᑕ 

ᑕᐃᒪᐃᑉᐳᒍᑦ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᖕᒪᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 

ᑖᒃᑯᐊ ᓲᕐᓗ ᐃᓄᐃᑦ ᐅᖃᐅᓯᖏᓐᓂᑦ 

ᐆᒻᒪᒃᑎᕆᓂᕐᒥᑦ ᓱᓕ ᐃᓚᑰᖕᒪᑕ ᑕᐅᕙᓂ 

ᐱᓕᕆᔭᐅᔪᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᐊᔾᔨᒌᓐᖏᑦᑐᓂᑦ ᐱᒋᐊᖅᑎᑦᑎᖃᑦᑕᕋᓗᐊᖅᑎᓪᓗᒍ 

ᑖᒃᑯᐊ ᓇᓗᓇᓐᖏᑦᑐᖅ ᐃᓄᐃᑦ ᐅᖃᐅᓯᖓ  

ᐆᒻᒪᖅᑎᑕᐅᓂᖓ ᐱᑦᑎᐊᔾᔮᓐᖏᒻᒪᑦ ᑭᓯᐊᓂ ᓄᑖᒥ 

ᓴᖅᑭᑦᑎᒃᐸᑕ ᐃᑲᔪᖅᓯᖅᐸᑕᓗ.  

 

ᐅᖃᖅᑏ, ᑕᕝᕙ ᐃᓱᒫᓘᑏᑦ ᐊᒃᓱᕈᓪᓚᑦᑖᖅᖢᑎᒃ 

ᐱᓪᓚᑦᑖᖅᑕᐅᔭᕆᐊᓖᑦ ᐃᓄᐃᓪᓗ ᐅᖃᐅᓯᖓ 

ᐆᒻᒪᖅᑎᑕᐅᒃᑲᓐᓂᕐᓂᖓ ᓯᕗᓪᓕᐅᔾᔭᐅᔭᕆᐊᓕᒃ. 

ᐃᓕᓴᖅᓯᔪᖓ ᒐᕙᒪᒃᑯᑦ ᑮᓇᐅᔭᓂᒃ ᐃᓄᐃᑦ 

ᐅᖃᐅᓯᖏᓐᓄᑦ ᐱᓕᕆᔾᔪᑎᖃᖅᑑᒐᓗᐊᑦ 

ᑮᓇᐅᔭᓂᒃ, ᑭᓯᐊᓂᓕ ᐱᖁᔨᕗᖔᒃᑯᑦ 

ᓇᓗᓇᐃᖅᓯᓚᐅᕐᒪᑕ ᐃᓱᒫᓘᑎᖃᕐᒪᑕᒎᖅ ᑖᒃᑯᐊ 

ᐊᑑᑎᖃᑦᑎᐊᕋᓗᐊᕐᒪᖔᑕ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐱᓕᕆᕕᖓᑦ ᓯᕗᒧᐊᑦᑎᐊᕋᓗᐊᕐᒪᖔᑦ, 

ᖃᐅᔨᓴᐃᖃᑦᑕᕐᒪᖔᑕ ᐅᖃᐅᓰᑦ 

ᐆᒻᒪᖅᑎᑕᐅᑦᑎᐊᕐᓂᖏᓐᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᒪ’ᓇᒃᑲᓐᓂᖅᖢᒍᓗ ᐊᐱᖅᑯᑎᖓᓂᒃ. 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᕙᑦᓯᐊᖅ ᐅᖃᓚᐅᕋᒪ 

ᑕᒪᒻᓇ ᐅᖃᐅᕼᐃᓕᕆᓂᖅ, ᐅᖃᐅᕼᐃᖅᐳᑦ 

ᐃᓄᒃᑎᑐᑦ ᐱᔾᔪᑎᒋᓗᒍ, ᖃᓄᓕᕿ ᐊᔾᔨᒌᖏᑦᑐᓂᒃ 

ᑲᒪᒋᔭᖃᖅᑕᔪᒐᑉᑕ ᐃᓕᓐᓂᐊᕐᕕᖕᓂ 

ᕼᐃᓚᑖᓂᓪᓘᓐᓃᑦ. 

 

ᐊᒻᒪᓗ ᐅᖃᖅᑎᑦᓯᔩ, ᑕᒪᓐᓇ ᐅᖃᐅᕼᐃᑉᑕ ᖃᓄᖅ 

ᐊᑐᖅᑕᐅᔭᕆᐊᖃᕐᓂᖓ ᑕᒪᒃᑯᑎᒎᓇᖅ 

ᑮᓇᐅᔭᖃᖅᑎᑕᐅᓂᖓᒍᓪᓗ, ᐊᒻᒪᓗ ᐅᕙᒍᑦ 

ᐱᓕᕆᕝᕕᖃᖅᑐᒍᑦ ᐊᔾᔨᒌᖏᑦᑐᓂᒃ 

ᑲᒪᒋᔭᐅᑦᓯᐊᕆᐊᖃᓐᓂᖓ 

ᑲᒪᒋᔭᐅᖏᓐᓇᕆᐊᖃᖅᖢᓂ ᒐᕙᒪᐅᑉ ᐃᓗᐊᓂ 

ᑖᒃᑯᐊ ᐱᓕᕆᕝᕕᐅᔪᑦ ᐊᔾᔨᒌᖏᑦᑐᑦ. 

 

ᑕᐃᓐᓇ ᐊᐱᖅᑯᑎᒋᔭᖓᓪᓚᕆᒃ, 

ᖃᓄᐃᑦᑐᓪᓚᕆᖕᓂᒃ ᐃᓗᓕᖏᑦᓂ 

ᖃᓄᖅᑑᕈᑎᒋᕼᐃᒪᓕᕐᒪᖔᑦᑎᒍᑦ 

ᑭᐅᔪᓐᓇᖏᒃᑲᓗᐊᖅᖢᒍ ᑭᕼᐃᐊᓂ ᐅᖃᖅᑎᑦᓯᔩ, 

ᑐᑭᕼᐃᓇᔭᕐᓂᖅᐸᖓ, ᑕᐃᒃᑯᐊ  

ᑐᒃᕼᐃᕋᐅᑎᓪᓚᕆᒋᔭᖏᑦ ᓇᓃᓕᖅᐸ ᑕᒪᒻᓇ, 

ᑕᑯᔭᐅᒋᐊᖅᕼᐃᒪᓐᓂᖅᐸᑦ ᐱᓕᕆᕝᕕᒋᔭᓐᓂ 

ᐱᓚᐅᕐᓗᒍ ᑐᓂᔪᓐᓇᕐᓂᐊᕋᒃᑯ 

ᐅᑉᓗᒥᐅᖏᑦᑑᒐᓗᐊᖅ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐱᖁᔨᕗᖔᕈᑎ ᐅᖃᐅᓰᑦ 

ᐋᖅᑭᒃᓱᖅᑕᐅᓯᒪᓂᖏᓐᓄᑦ ᐱᒋᐊᕈᑕᐅᓂᐊᖅᑐᖅ 

ᐱᓕᕆᔭᐅᔪᒪᔪᖅ ᑎᓕᐅᔪᖅ KIA-ᑯᓐᓂᒃ, ᓄᓇᕘᑉ 

ᒐᕙᒪᒃᑯᖏᓪᓗ ᐃᖅᑲᓇᐃᔭᖁᓪᓗᒋᑦ ᖃᐅᔨᓴᐃᓗᑎᒃ 

ᐆᒃᑐᕋᖅᑕᐅᓗᑎᖑᓐᓃᑦ ᐱᖓᓱᓂᒃ ᕿᑎᕐᒥᐅᓂ 

ᓄᓇᓕᖕᓂ. ᒥᓂᔅᑕ ᐊᖏᕈᓐᓇᖅᐹ, ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᖅᑲᓇᐃᔭᖃᑎᒋᔪᓐᓇᕐᒪᖔᒋᑦ ᑖᒃᑯᐊ 

ᐱᓕᕆᔭᐅᓇᓱᒃᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ; 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ ᒪ’ᓈᒃᑲᓐᓂᖅᖢᒍᓗ. 

ᐄᓪᓚᕆᒃ. ᑕᒪᒃᑯᐊ ᕿᑎᒻᒥᐅᑦ, ᓇᓂᐅᒐᓗᐊᖅᐸᑦ 

ᑭᕙᓪᓕᕐᓘᕝᕙ, ᕿᑭᖅᑖᓗᖕᒥᓘᓐᓃᑦ ᑕᒪᑦᓱᒥᖓ 

ᐅᖃᐅᕼᐃᑦᑎᓐᓂᒃ ᐃᓕᑕᖅᕼᐃᕚᓪᓕᕈᒪᓂᒻᒧᓐ 

ᐱᓕᕆᖃᑎᒋᔪᒪᑦᓯᐊᖅᐸᒃᑲ ᐊᒻᒪᓗ ᑕᒪᓐᓇ 

ᕼᐃᕗᒻᒧᐊᖃᑎᒋᑦᓯᐊᕈᒪᓪᓗᒋᑦ ᑖᒃᑯᐊ 

ᐅᖃᐅᕼᐃᕆᔭᖏᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 409 - 4(2): ᐋᓐᓂᐊᕕᓕᐊᕈᔾᔭᓂᒃ 

ᒪᓕᒃᑏᑦ ᐃᓄᑐᖃᕐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᓲᑎᒋᓂᐊᕋᒐ ᑐᕌᖓᓂᐊᖅᑐᖅ  

ᒥᓂᔅᑑᔪᒧᑦ ᐋᓐᓂᐊᖅᑐᓕᕆᓂᕐᒧᑦ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, 

ᐊᓕᐊᓇᐃᒍᓱᑦᑎᐊᓚᐅᖅᑐᖓ ᒥᓂᔅᑕᒥᒃ ᑐᓴᕋᒪ 

ᐊᓯᔾᔩᓕᕐᒪᑕᒎᖅ ᐊᑐᐊᒐᖓᓐᓂᒃ 

ᐱᖃᑎᖃᖃᑦᑕᕐᓂᐊᖅᑐᑦ ᐋᓐᓂᐊᖅᑐᓂᒃ. 

ᑕᐃᒃᑯᐊᒎᖅ ᖃᓪᓗᓇᐅᔭᕈᓐᓇᖏᑦᑐᑦ ᐃᓐᓇᑐᖃᐃᑦ 

65 ᐅᖓᑖᓂᑦ ᐅᑭᐅᖃᖅᐸᑕ 

ᐱᖃᑎᖃᕈᓐᓇᖅᓯᑎᑕᐅᓗᑎᒃ. ᐅᖃᓪᓚᒃᑎᓪᓗᒍ 

ᒥᓂᔅᑕ ᐃᓕᓴᖅᓯᓚᐅᖅᑐᖅ ᑕᐃᒃᑯᐊ 

ᐱᖃᑎᖃᖅᑎᑕᐅᖃᑦᑕᕆᐊᖃᕐᓂᖓᒍᑦ 

ᖃᓪᓗᓇᐅᔭᕈᓐᓇᖏᑦᑐᑦ ᐸᖅᑭᔭᐅᔾᔪᑎᖏᓐᓄᑦ 

ᐃᓐᓇᑐᖃᐃᑦ ᐊᑖᓃᓪᓗᓂ. ᑖᒃᑯᐊ 

ᐊᒃᓱᕉᓴᖏᓐᓂᖅᓴᐅᖁᓪᓗᒋᑦ ᐊᐅᓪᓚᖅᑎᓪᓗᒋᓐ 

ᐃᓗᕐᕆᓂᖅᓴᐅᓗᑎᒃ ᓗᒃᑖᓕᐊᓗᑎᒃ ᐊᒻᒪ 

ᑭᖑᓐᖓᒍᓐ. ᑕᐃᒪᓕ ᐱᒻᒪᕆᐅᔪᖅ 

ᐊᑐᖅᑕᐅᔭᕆᐊᖃᖅᑰᖅᑐᖅ ᐃᓘᓐᓇᖏᓐᓄᑦ 

ᐱᖃᑎᖃᖅᑐᓄᑦ ᐱᖃᑎᒋᔭᐅᔪᓄᓂᓛᖅ 65 

ᐅᖓᑖᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓪᓗᓇᐅᔭᕈᓐᓇᖅᑑᒐᓗᐊᑦ 65 ᐅᖓᑖᓂ 

ᐅᑭᐅᖃᖅᑐᑦ ᐱᖃᑎᖃᕈᓐᓇᖅᑎᑕᐅᓂᐊᕆᕚᓐ 

ᐱᔪᒪᓐᓂᕈᑎᒃ ᐋᓐᓂᐊᕆᐊᖅᑐᓪᓗᑎᒃ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇᐃᓛᒃ ᑐᕌᖓᓗᐊᓚᐅᖅᑐᖅ 

ᑕᒪᒃᑯᓄᖓ ᖃᓪᓗᓈᑎᑑᕈᓐᓇᖏᑦᑐᓄᑦ ᑕᒫᓂ 

ᐊᓯᐅᖅᑲᑲᐃᓐᓇᐸᒻᒪᑕ ᐃᓄᑑᓪᓗᑎᒃ 

ᐃᖏᕐᕋᓇᓱᒃᑎᓪᓗᒋᑦ, ᖃᖓᑕᓲᒥᖅᑲᐃ 

ᐅᑕᖅᑭᑎᓪᓗᒋᓪᓗᒋᑦ. ᑖᒃᑯᐊ 

ᓇᓪᓕᔅᓵᓪᓚᕆᑉᐸᓚᐅᕐᖓ. ᑖᒃᑯᓄᖓ 

ᑐᕌᖓᓪᓚᕆᑐᐃᓐᓇᓚᐅᖅᑐᖅ, 

ᖃᓪᓗᓈᑎᑑᕈᓐᓇᖏᑦᑐᓄᑦ ᑖᒃᑯᐊ 

ᐃᑲᔪᖅᑕᐅᒋᐊᖃᑉᐸᒻᒥᒻᒪᑕᐅᖅ ᐃᖏᕐᕋᓇᓱᒃᑎᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ): ᐱᖃᑎᖃᖅᑐᖅ ᐃᑲᔪᕈᓐᓇᑦᑎᐊᕐᒪᑦ 

ᐋᓐᓂᐊᕆᐊᖅᑐᖅᓯᒪᔪᓂᒃ ᖃᓄᓕᒫᑦᑎᐊᖅ. 

ᐃᑲᔪᑐᐃᓐᓇᖏᓪᓗᓂᐅᒃ, ᑐᓵᔨᐅᑐᐃᓐᓇᖏᓪᓗᓂ 

ᖃᓪᓗᓇᐅᔭᕈᓐᓇᖏᑦᑐᒥᒃ ᐃᓚᖏᑦ ᐃᓐᓇᕐᓄᑦ. 

ᐃᓚᖏᑦᑕᐅᖅ ᐅᖁᒪᐃᒃᓴᖃᑦᑕᕐᒪᑕ ᐃᓐᓇᑐᖃᐃᑦ 

ᐊᒡᔭᖅᓯᔾᔪᔾᔭᐅᖃᑦᑕᕆᐊᓖᑦ 

ᐃᓅᓕᓴᖅᑕᐅᔪᕕᓂᐅᓪᓗᑎᒃ ᐅᖁᒪᐃᑦᑐᓂᒡᓗ 

ᑭᕕᒃᓯᔭᕆᐊᖃᖃᑦᑕᕈᓐᓃᖃᑦᑕᕐᒪᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒪᓕᒐᖏᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑕ ᐃᓐᓇᑐᖃᐃᑦ 

ᐱᖃᑎᖃᖅᑎᑕᐅᔪᓐᓇᖅᓯᔪᓐᓇᖏᓛᑦ 

ᖃᓪᓗᓇᐅᔭᕈᓐᓇᖅᑑᒐᓗᐊᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᐊᑐᐊᒐᖅ ᑖᒃᑯᐊ 

ᑎᒥᒥᒍᑦ ᐊᔪᕈᑎᖃᖅᑐᓂᒃ ᐃᑲᔪᖅᑕᐅᔪᓐᓇᖅᑐᓂᒃ 

ᐊᑐᐊᒐᖃᓕᕇᖅᑐᒍᑦ ᐃᓅᓕᓴᖅᑕᐅᑎᓪᓗᒋᑦ 

ᑕᒪᒃᑯᐊ ᐃᓗᐊᓃᓕᕇᖅᑐᑦ ᐊᑐᐊᒐᐅᑉ. 

ᐊᓯᔾᔨᐊᕐᔪᑐᐃᓐᓇᓚᐅᖅᑐᖅ ᑖᓐᓇ. 

ᐅᖃᓪᓚᒍᓐᓇᖏᑦᑐᑦ, ᖃᓪᓗᓇᐅᔭᕈᓐᓇᖏᑦᑐᓂᓛᒃ 

ᑕᐃᒃᑯᐊ ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐊᓪᓗᕆᐊᑦᑎᐊᕐᓗᓂ ᑖᓐᓇ ᒐᕙᒪᒃᑯᓐᓄᑦ 

ᐃᓕᓴᖅᓯᒃᐸᑕ ᓄᓇᕗᒻᒥᐅᑦ ᐊᑲᐅᔪᖅ 

ᐊᓯᔾᔨᖅᑕᐅᓗᑎᒡᓗ ᐊᑐᐊᒐᐃᑦ ᒪᓕᒡᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ ᑕᖅᑲᒃᑯᓇᓐᖓᑦ 

ᑐᓴᕋᓱᐊᖅᓯᒪᖕᒪᖔᑕ ᑖᒃᑯᐊ 

ᐊᓯᔾᔨᖅᑕᐅᒋᐊᓚᐅᖏᓐᓂᖏᓐᓂᒃ ᐊᑐᐊᒐᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᖁᔭᓐᓇᒦ. ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᓂᖓ ᑕᐃᒪᓐᓇ ᐃᓐᓇᑐᖃᐃᑦ 

ᐃᑲᔪᖅᑕᐅᔭᕆᐊᖃᕐᒪᖔᑕ 

ᖃᐅᔨᓴᖅᑕᐅᑐᐃᓐᓇᖏᓪᓗᑎᒃ ᐊᐅᓚᖅᑎᖃᑦᑕᕐᒪᑕ 

ᐊᒃᓱᕈᖅᖢᑎᒃ. ᖃᓪᓗᓇᐅᔭᕈᓐᓇᖏᑦᑐᓪᓘᓐᓂᑦ 

ᖃᐅᔨᒪᖃᑦᑕᖏᒻᒪᑕ ᓇᐅᒃᑯᑦ ᐊᐅᓪᓚᕐᓂᐊᕐᒪᖔᑕ. 

ᑖᓐᓇ ᓇᓗᓇᓐᖏᑦᑎᐊᓚᐅᕐᒪᑦ ᐃᓐᓇᑐᖃᐃᑦ 

ᐸᖅᑭᔭᐅᑦᑎᐊᕆᐊᖃᕐᒪᑕ ᐊᐅᓚᓕᖅᑎᓪᓗᒋᑦ 

ᓄᓇᕗᑦᒥ ᓯᓚᑖᓂᓗ. ᑕᐃᒪᓐᓇ 

ᐋᖅᑭᒋᐊᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 410 - 4(2): ᖃᓄᐃᓕᖓᓂᖓ 

ᑭᓈᓗᓕᕆᔾᔪᑎᒃ ᓄᑖᖅ ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᓄᓇᕗᑦ ᓄᓇᓕᖕᓄᓪᓗ 

ᐱᔨᑦᓯᖅᑎᒃᑯᓐᓄᑦ. 

 

ᑕᐃᓐᓇ ᑮᓈᓗᒃᑯᕕᒃ ᓴᓂᑭᓗᐊᕐᒥ ᓴᓇᔭᐅᓂᒃᓴᖓ 

ᑭᖑᕙᕆᐊᖅᓯᒪᓕᕐᒪᑦ ᓇᓃᓐᓂᖓᓗ ᐊᒻᒪ 

ᖃᐅᔨᓴᖅᑕᐅᓪᓗᓂ ᓄᓇ ᑖᓐᓇ 

ᓴᓇᔭᐅᓚᐅᖏᓐᓂᖓᓂᒃ. ᐊᒃᑑᕙᐅᑎᓪᓗᒍ, ᒥᓂᔅᑕ 

ᑐᓴᖅᑎᑦᑎᓚᐅᖅᓯᒪᖕᒪᑦ ᑕᐃᓐᓇ 

ᐃᓱᒪᓕᐅᓚᐅᖅᓯᒪᖕᒪᑕ 2015-ᒥ 

ᐃᓱᒪᓕᐅᕐᓂᐊᕐᒪᖔᑕᒎᖅ ᑖᓐᓇ ᐱᓕᕆᐊᒃᓴᖅ 

ᓯᕗᒧᐊᖕᓂᐊᕐᒪᖔᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᓕᖓᓕᕐᒪᖔᑦ 

ᑭᓈᓗᒃᑯᕕᖕᒥᒃ ᐱᓕᕆᔭᐅᓂᐊᓚᐅᖅᑑᒐᓗᐊᖅ 

ᓴᓂᑭᓗᐊᕐᒥ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᖕᓄᑦ 

ᒐᕙᒪᒃᑯᓄᓪᓗ ᐱᔨᑦᑎᕋᕐᓂᕐᒧᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᓄᓇᐅᑉ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓱᖅᓯᒪᓂᖓᓄᑦ ᖃᐅᔨᓴᖅᑕᐅᔾᔪᑎᒋᔭᖏᑦ 

ᐱᔭᕇᖅᑕᐅᓯᒪᓕᖅᑐᑦ. ᐊᒻᒪᓗᑦᑕᐅᖅ ᑖᓐᓇ 

ᑎᑎᕋᐅᔭᖅᓯᒪᔪᖅᑲᐃ 

ᐃᖅᑲᓇᐃᖅᑕᐅᓂᐊᖅᐸᓪᓚᐃᔪᑦ ᒫᔾᔨ ᓄᖑᑉᐸᑦ. 

ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓ 

ᐃᖅᑲᓇᐃᔭᖅᑕᐅᓂᐊᕐᒪᖔᑦ ᐱᒋᐊᓕᖅᐸᓪᓗ 

ᑭᓈᓗᒃᑯᕕᒡᓗ ᖃᖓ ᐃᖅᑲᓇᐃᔭᖅᑕᐅᒐᔭᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓄ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᓂᕆᐅᒃᑐᒍ 

ᐱᒋᐊᕐᓂᐊᕋᓱᒋᓪᓗᒍ ᓄᓇᒥᒃ ᓴᓇᒋᐊᕐᓂᐊᕐᓗᑕ 

ᐊᐅᔭᐅᓂᐊᖅᑐᖅ ᐊᒻᒪ ᐃᖅᑲᓇᐃᔭᖅᑕᐅᓗᓂ ᐊᕐᕌᒍ 

2016-ᖑᓕᖅᐸᑦ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 411 - 4(2): ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᐅᑉ ᓯᕗᒧᐊᖅᐸᓪᓕᐊᓂᕆᔭᖓ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): 

ᐊᐱᖅᑯᑎᒋᓂᐊᖅᑕᕋ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ ᐊᐱᖅᓲᑎᒋᓂᐊᖅᑕᕋ.  

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᐅᑭᐊᒃᓵᖅ 

ᐊᖏᓚᐅᕋᑦᑎᒍᑦ ᐊᑭᑐᔪᖅᑐᕈᑎᒃᓴᖏᑦ ᒐᕙᒪᒃᑯᑦ 

2015-16-ᒧᑦ ᐊᑐᕈᒫᖅᑐᑦ. ᐃᓕᓴᖅᓯᔪᖓ 

ᐊᖏᖅᑕᐅᓵᓕᖃᑦᑕᕐᒪᑕ ᓇᓚᐅᑦᑖᕈᑏᑦ 

ᑐᒃᓯᕋᐅᑏᓪᓗ ᐱᔭᐅᓵᓕᔪᓐᓇᖁᓪᓗᒋᑦ 

ᑭᖑᕙᓐᖏᓪᓗᑎᒃ ᐊᒻᒪᓗᑦᑕᐅᖅ  

ᑎᑭᓴᐃᓵᓕᔪᓐᓇᖁᓪᓗᒋᑦ ᐊᒻᒪ 

ᓂᐅᕕᖅᓵᓕᔪᓐᓇᖁᓪᓗᒋᑦ. 

 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᔪᐃᓐᓇᐅᖕᒪᑕ 

ᐊᒃᓱᐊᓗᒃ ᑲᖔᕋᒪ ᓱᕈᓰᑦ ᓇᔪᒐᖓ ᑲᖏᖅᖠᓂᕐᒥ 

ᓄᑖᕈᕆᐊᖅᑕᐅᓂᐊᖅᑐᖅ ᐃᓱᒪᒥᒍᑦ 

ᐊᔪᕈᑎᖃᖅᑐᓄᑦ ᓇᔪᒐᓐᖑᖅᑎᑕᐅᓗᓂ. ᒥᓂᔅᑕ 

ᑐᓂᓯᔪᓐᓇᖅᐹ ᑐᓴᒐᒃᓴᓂᒃ ᖃᖓ ᑕᐃᓐᓇ 

ᓄᑖᕈᕆᐊᖅᑕᐅᓂᐊᕐᒪᖔᑦ, ᖃᖓᓗ 

ᐱᒋᐊᖅᑕᐅᓂᐊᕐᒪᖔᑦ, ᖃᓄᕐᓗ ᐊᑯᓂᐅᑎᒋᔪᒥᒃ 

ᐱᓕᕆᔭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ 

ᐅᖃᓕᒪᖃᑎᖃᖅᐸᓪᓕᐊᔪᒍᑦ ᑖᓐᓇ ᐱᓕᕆᐊᖅ 

ᐱᔾᔪᑎᒋᓪᓗᒍ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓯᕗᒃᑲᑕᖅᑕᐅᒻᒪᑦ, ᐊᖏᖃᑎᒌᑐᐊᕈᑦᑕ 

ᑭᐅᑦᓯᐊᕈᓐᓇᓛᖅᑕᕋ ᑖᓐᓇ ᐱᔾᔪᑎᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, ᑕᐃᒪ 

ᐅᖃᖅᑲᐅᒐᒪ ᐅᒡᒍᐊᕋᓗᐊᖅᑐᖓ ᑕᒪᓐᓇ 

ᐋᖅᑭᑦᓯᐊᖅᓯᒪᓚᐅᕋᓗᐊᕐᖓᑦ ᑕᒡᕙᓂ ᐃᓂᖓᓂ 

ᓂᕈᐊᖅᑕᐅᓪᓗᓂ ᓱᕈᓯᕐᓄᑦ 

ᐊᖏᕐᕋᕆᔭᐅᓂᐊᖅᑎᓪᓗᒍ. ᑖᓐᓇ ᒥᓂᔅᑕ 

ᐱᑕᖃᖅᑎᑦᓯᒍᓐᓇᖅᑳ ᐅᓂᒃᑳᕐᓗᓂ ᖃᓄᐃᑦᑐᓂᑦ 

ᐊᓯᔾᔩᒋᐊᖃᕐᓂᐊᕐᒪᑕ ᑖᓐᓇ ᐃᒡᓗ 

ᐊᖏᕐᕋᕆᔭᐅᓂᐊᓕᕐᓗᓂ ᐃᓐᓇᕐᓄᑦ 

ᐃᓱᒪᔮᓗᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᑐᑭᓯᒋᐊᕈᑎᒃᓴᖅ 

ᐱᓯᒪᓐᖏᓐᓇᒃᑯ. ᑕᐃᒪ ᐅᖃᖅᑲᐅᒐᒪ ᑖᓐᓇ 

ᑲᒪᒋᔭᐅᖕᒪᑦ ᐊᓯᐊᓄᑦ ᐱᓕᕆᕕᐅᔪᒧᑦ. ᑖᒃᑯᐊ 

ᐅᖃᕐᕕᒋᑐᐊᕈᑦᑎᒍᑦ ᖃᓄᐃᓕᐅᖁᔭᐅᓪᓗᑕ 

ᑲᔪᓯᓂᐊᖅᑐᒍᑦ ᑕᒪᑐᒥᖓ ᐱᓕᕆᐊᒃᓴᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᒋᔭᕋᓗᐊᕋ ᑖᓐᓇ ᒐᕙᒪᑦᑕ 

ᐃᓱᒪᓕᐅᖃᑦᑕᕆᐊᖃᕐᒪᑦ ᐱᔭᕆᐊᑐᔪᓂᒃ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐃᑲᔫᑎᒃᓴᐃᑦ ᐃᒡᓗᐃᓪᓗ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᐹ ᐊᔪᕐᓇᔾᔮᓐᖏᓐᓂᖓᓂᒃ ᓱᓕ 

ᓯᕗᓂᒃᓴᒥ ᑖᓐᓇ ᐋᖅᑭᒋᐊᖅᑕᐅᓗᓂ ᐃᒡᓗ 

ᐅᑎᖅᑎᑕᐅᓛᕐᓗᓂ ᓱᕈᓯᕐᓄᑦ 

ᐊᖏᕐᕋᕆᔭᐅᖃᑦᑕᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ 

ᑭᐅᒍᓐᓇᓐᖏᓐᓇᒃᑯ ᐱᔨᑦᓯᕋᖅᑎᑐᐃᓐᓇᐅᒐᑦᑕ. 

ᑎᓕᔭᐅᒍᑦᑕ ᑭᓯᐊᓂ ᐊᓯᑦᑎᓐᓄᑦ 

ᑐᑭᓯᒋᐊᕈᑎᒃᓴᖃᔾᔮᓐᖏᑦᑐᖓ ᑕᒪᑐᒧᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

ᐅᖅᓱᐊᓗᐃᑦ ᐅᖅᑰᓴᐅᑎᓄᑦ 

ᐊᑐᖅᑕᐅᔪᓐᓇᕐᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᒃᑯᓄᖓ ᑕᓪᓕᒪᓄᑦ ᐊᕐᕌᒍᓄᑦ 

ᐸᕐᓇᐅᑎᖏᑦ ᐋᖅᑭᒃᓱᐃᕙᓪᓕᐊᓂᐊᕐᖓᑕ 

ᑎᑎᕋᐅᔭᕐᓗᑎᒡᓗ ᓄᓇᓯᐅᑎᒃᑯᕕᐅᓂᐊᖅᑐᒥᒃ 

2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᒥᓂᔅᑕ ᖃᐅᔨᒪᓂᐊᕐᒪᑦ ᐋᖅᑭᒃᓯᓃᑦ ᑕᒪᒃᑯᓂᖓ 

ᓄᓇᓯᐅᑎᒃᑯᕖᑦ ᐃᓗᐊᓂ ᐊᑐᒃᑲᓐᓂᕈᓐᓇᖅᑐᓂᒃ 

ᐋᖅᑭᒃᓱᐃᒍᓐᓇᕐᒪᑦ ᐊᒻᒪᓗ 

ᐅᖅᑰᓴᖃᕈᑕᐅᒍᓐᓇᖅᓱᓂ.  

 

ᒥᓂᔅᑕ ᐅᖃᕈᓐᓇᖅᐹ 

ᐃᓱᒪᒃᓴᖅᓯᐅᕈᑎᖃᓚᐅᕐᒪᖔᕐᒥᒃ ᑖᒃᑯᓄᖓ 

ᔭᒐᐃᑦᑕᐃᓕᒪᔾᔪᑎᒃᓴᓂᒃ ᑕᒪᒃᑯᓂᖓ ᐅᖅᓱᐊᓗᖕᓄᑦ 

ᓴᓇᔭᐅᓕᖅᐸᑦ ᓄᓇᓯᐅᑎᒃᑯᕕᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᕆᖕᒪᑦ. 

ᐱᓕᕆᕕᐅᓪᓗᑕ ᐱᔨᑦᓯᖅᑎᐅᓪᓗᑕ 

ᕿᓃᓐᓇᖃᑦᑕᕋᑦᑕ ᑕᒪᒃᑯᓂᖓ ᐱᐅᖅᓱᐊᕈᑎᒃᓴᓂᒃ 

ᑭᓱᑦ ᐱᐅᓂᖅᐹᖑᒐᔭᕐᒪᖔᑕ ᐋᖅᑭᒋᐊᕈᑎᒋᓗᒋᑦ, 

ᓲᕐᓗ ᐆᒃᑑᑎᒋᓗᒍ ᐅᖅᑰᓴᕐᓂᕐᒧᑦ Hᐋᒻᓚᒃᑯᑦ 

ᐃᒡᓗᖁᑎᖏᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕ ᑖᓐᓇ ᖃᐅᔨᓴᕆᐊᕈᓐᓇᕐᓂᐊᖅᐸ ᑖᒃᑯᐊ 

ᐋᖅᑭᒃᑕᐅᒍᓐᓇᕐᓂᐊᕐᒪᖔᑕ ᐅᖅᑰᓴᐅᑎᓄᑦ 

ᓄᓇᕗᑦᒥ ᓄᓇᓯᐅᑎᒃᑯᕕᖕᒥ 

ᓴᓇᔭᐅᕙᓪᓕᐊᓂᐊᖅᑐᓄᑦ. ᖁᔭᓐᓇᒦ, ᐅᖃᖅᑏ.  

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2192 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓄᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏᖅ. ᑖᒃᑯᐊ 

ᐸᕐᓇᒃᐸᓪᓕᐊᑎᓪᓗᒋᑦ ᓇᓪᓕᐊᑐᐃᓐᓇᕐᓂ 

ᐱᓕᕆᐊᔅᓴᓂᒃ ᕿᒥᕐᕈᐃᓐᓇᓲᖑᒻᒪᑕ 

ᐊᔾᔨᒌᓐᖏᑦᑐᓂᑦ ᐱᓕᕆᒃᔪᑎᔅᓴᓂᒃ, 

ᐊᑐᕈᓐᓇᖅᑕᑦᑎᓐᓂᒃ. ᑕᒪᑐᒥᖓ ᑎᑭᓕᕌᖓᑦᑕᖅ 

ᕿᓃᓐᓇᖃᑦᑕᖅᑐᒍᑦ ᐊᔾᔨᒌᓐᖏᑦᑐᓂᑦ 

ᐊᑑᑎᖃᕈᓐᓇᖅᑐᓂᑦ, ᐊᑐᕈᓐᓇᖅᑕᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᐅᔨᓴᕈᓐᓇᕐᓂᐊᕐᓂᕐᒥᓂᒃ ᑕᒪᒃᑯᐊ 

ᐃᓚᒋᓂᐊᕐᓗᒋᑦ ᓴᓇᔭᐅᕙᓪᓕᐊᔪᓄᑦ ᐅᖅᑰᓴᐅᑎᓄᑦ 

ᐱᒋᐊᕐᓂᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂᑦ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᓱᓖᓛᒃ ᑕᐃᒪ ᐅᖃᕆᐊᒃᑲᓂᖅᐳᖓ 

ᕿᒥᕐᕈᐃᓐᓇᖃᑦᑕᕋᑦᑕ ᓄᑖᓂᒃ ᐱᓕᕆᒃᔪᑎᔅᓴᓂᒃ 

ᐋᖅᑭᒋᐊᕈᑎᔅᓴᓂᒃ. ᑖᓐᓇ ᐱᓕᕆᕕᒐ ᓇᓗᓐᖏᓚᕋ 

ᖃᐅᔨᒐᓱᐊᕐᓂᐊᕐᒪᑦ ᑕᒪᒃᑯᐊ 

ᕿᒥᕐᕈᓐᓇᕐᓂᐊᕐᒪᖔᑦᑎᒍ ᐃᓱᒪᒃᓴᖅᓯᐅᓚᐅᕐᓗᑕ 

ᑭᓱ ᐱᓂᐅᖅᐹᖑᒐᔭᕐᒪᖔᑦ ᐋᖅᑭᒋᐊᕈᑎᒋᓗᒍ 

ᑕᒪᑐᒧᖓ. ᑕᒪᓐᓇ ᑕᒡᒐ ᐱᓕᕆᕕᒃᑕ 

ᐊᑐᕐᓂᐊᕈᓇᖅᑕᖓ ᑕᐃᒪᐃᓕᖓᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

ᐃᓕᖅᑯᓯᖃᕐᓂᕐᒧᑦ ᐱᓕᕆᔩᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ, ᓄᓇᕗᑦᒥᐅᓪᓗ.  

 

ᐅᖃᖅᑏ, ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᑕᐃᒪ ᑮᓇᐅᔭᐃᑦ ᐊᑐᖅᑕᐅᔪᒪᓂᐊᖅᑐᑦ 

ᐅᓂᒃᑳᕆᓪᓗᓂᒋᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

ᐅᖃᐅᓯᖃᓚᐅᕐᒪᑦ ᑖᒃᑯᓂᖓ ᐊᑐᓕᓛᖅᑐᓂᒃ, 

ᐱᓇᓱᐊᕈᓯᑦ ᐱᖓᓱᑦ ᐅᖓᑎᑦᑎᐊᖓᓂ 

ᐊᑐᓕᕐᓂᐊᕐᒪᑕ ᑕᐃᓐᓇ ᓈᓴᐅᑎᓕᒃ 6, 

ᐱᔾᔪᑎᖃᖅᑐᖅ ᑕᕝᕙᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᒪᓕᒐᖓᑦ, ᐱᖁᔭᖓ ᓈᓴᐅᑎᖓ 

6 ᐊᑐᓕᕐᓂᐊᕐᒪᑦ ᐱᓇᓱᐊᕈᓰᑦ ᐱᖓᓱᑦ 

ᐅᖓᑎᑦᑎᐊᖓᓂᖃᐃ. ᑖᓐᓇ ᐱᔾᔪᑎᓕᒃ ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 

ᐱᑦᑎᐊᓐᖏᑦᑐᖃᖅᑎᓪᓗᒍ ᐅᖃᐅᓯᖃᕈᓐᓇᖁᓪᓗᒋᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ, ᐱᑦᑎᐊᓐᖏᑦᑐᒥ 

ᖃᐅᔨᒍᑎᒃ ᐋᖅᑭᑦᑎᐊᖅᓯᒪᓐᖏᑦᑐᒥᒃ. ᒥᓂᔅᑕ 

ᑕᐃᔅᓱᒪᓂ ᐅᓂᒃᑳᖅᑐᓂ ᑮᓇᐅᔭᑦ 

ᐊᑐᖅᑕᐅᓂᐊᕐᓂᖏᓐᓂᑦ ᐅᖃᓚᐅᕐᒪᑦ, ᑖᓐᓇᒎᖅ 

ᐱᑦᑎᐊᕆᐊᖃᕐᓂᑦ ᖃᐅᔨᓴᖅᑎ ᑎᓕᔭᐅᓂᐅᔭᕐᒪᑦ 

ᖃᖓᑦᑎᐊᒃᑯᑦ ᐊᒻᒪᓗ ᑖᓐᓇ ᐱᓕᕆᐊᒃᓴᖓ 

ᐊᑐᓕᕐᓂᐊᖅᖢᓂ ᐱᒋᐊᕐᓂᐊᖅᑐᓂ ᐊᐃᐳᕉ 1-

ᖑᓕᖅᐸᑦ ᑕᒫᓂ ᐊᕐᕌᒍᒥ.  

 

ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ, 

ᖃᓄᐃᓕᐅᖅᓯᒪᕕᓯ ᑖᓐᓇ 

ᐊᑐᓕᖅᐸᓪᓕᐊᓂᐊᖅᑎᓪᓗᒍ ᑎᑎᕋᖅᓯᒪᓂᖓ 6, 

ᑖᔅᓱᒪ ᐃᖅᑲᓇᐃᔭᖅᑏᑦ ᒪᓕᒐᖏᓐᓂ ᐃᓗᐊᓂ, 

ᖃᓄᐃᓕᐅᖅᓯᒪᕕᓯ ᑖᔅᓱᒧᖓ ᐸᕐᓇᒃᐸᓪᓕᐊᑎᓪᓗᓯ 

ᐊᑐᓕᕐᓂᐊᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᐊᐃᐳᕉ 1-ᖑᓕᖅᐸᑦ ᑎᒃᑯᐊᖅᓯᓂᐊᕋᑦᑕ 

ᐊᒡᓚᕕᐊᓂ ᑖᔅᓱᒪ ᐃᓅᑉ ᓂᕈᐊᖅᑕᐅᔫᑉ, ᑕᐃᓐᓇ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎᐅᓂᐊᖅᑐᖅ 

ᑎᒃᑯᐊᖅᑕᐅᓗᓂ ᒥᓂᔅᑕᓄᑦ ᐊᒻᒪᑦᑕᐅᖅ ᑕᐃᒪ  

ᐱᓕᕆᐊᖃᕐᓂᖅ ᐃᖃᓗᖕᓅᖅᑎᓪᓗᒍ ᒫᓯ 15-

ᖑᓕᖅᑲᑦ ᑕᕝᕙᓂ ᓇᓗᓇᐃᕐᓂᐊᕋᑦᑎᒍᑦ ᑕᕝᕙᓂ 

ᒪᓕᒐᓕᐅᕐᕕᒥ ᑭᓇᐅᓂᖓᓂᑦ, ᐊᒻᒪᓗ ᓄᓇᕗᑦ 

ᐃᖅᑲᓇᐃᔭᖅᑎᖏᓐᓄᑦ. ᑖᓐᓇ ᕿᓚᓈᖅᑯᒍᑦ ᑖᓐᓇ 

ᒪᑐᐃᕐᓂᐊᕐᓂᖓ ᐊᒡᓚᕝᕕᐅᓂᐊᖅᑐᖅ ᐊᐃᐳᕈ 1-

ᖑᓕᖅᑲᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᖃᐅᔨᒪᖕᒪᑦ ᐃᓄᑑᓯᒪᓐᖏ ᓐᓇᒪ ᓴᖅᑭᑎᑦᓯᑎᓪᓗᑕ 

ᐃᓱᒫᓘᑕᐅᔪᓂᑦ ᑖᒃᑯᓄᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓴᖅᑭᑎᑦᓯᒐᓱᐊᖅᑎᓪᓗᒋᑦ 

ᐃᒪᓐᓇ ᐃᓱᒫᓘᑎᒋᔭᐅᔪᓂᒃ ᐃᓚᐅᓪᓗᑎᒃ 

ᓂᕈᐊᖅᑕᐅᓯᒪᔪᑦ ᒪᓕᒐᓕᐅᕐᕕᖕᒧᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᓄᐃᓕᐅᖅᓯᒪᖕᒪᖔᑕ ᑖᒃᑯᐊ ᐱᓕᕆᕕᖏᑦ 

ᑕᒪᒃᑯᐊ ᓇᐅᒃᑯᓕᒫᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᖃᐅᔨᒪᑦᓯᐊᖁᓪᓗᒋᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᑲᒪᒋᒋᐊᖃᖅᑕᖏᓂᒃ ᐃᖅᑲᓇᐃᔭᖅᑏᑦ 

ᐊᖓᔪᖅᑲᐅᑎᖏᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓯᒪᑦᓯᐊᕐᖓᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᓯᔾᔪᑎᖏᓐᓂᒃ 

ᐃᖅᑲᓇᐃᔭᖅᑎᓕᒫᓅᖓᔪᓂᒃ ᑖᒃᑯᐊ 

ᐃᓕᔭᐅᓯᒪᔪᐃᓐᓇᐃᑦ. 

ᐅᖃᐅᔾᔪᐃᕌᓗᒍᒪᓐᖏᒃᑲᓗᐊᖅᑐᖓ 

ᖃᓄᐃᓕᐅᖅᑐᒃᓴᐅᖕᒪᖔᑕ, ᑭᓯᐊᓂ ᑕᒪᒃᑯᐊ 

ᐊᐅᓚᑦᓯᔩᑦ ᑕᒪᒃᑯᓂᖓ ᖃᐅᔨᒪᑦᓯᐊᕐᖓᑕ 

ᐊᑐᐊᒐᕐᓂᒃ ᑖᒃᑯᐊ ᐅᖃᖃᑦᑕᕆᐊᖃᕐᒪᑕ 

ᐃᖅᑲᓇᐃᔭᖅᑎᓄᑦ ᓴᐳᔾᔭᐅᓯᒪᖁᓪᓗᒋᑦ ᑕᒪᒃᑯᐊ 

ᐃᓄᐃᑦ. 

 

ᑐᑭᓯᒋᐊᕈᑎᒃᓴᖃᒃᑲᓐᓂᕐᒥᔪᖅ ᑕᒪᒃᑯᓂᖓ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᐱᖁᔭᖏᓐᓂ,  

ᓲᕐᓗ ᖃᕋᓴᐅᔭᒃᑯᓪᓗ ᑕᑯᒃᓴᐅᒻᒥᔪᑦ, ᐃᓛᒃ 

ᐃᖅᑲᓇᐃᔭᖅᑎᓄᑦ ᖃᐅᔨᒪᔭᐅᔪᑦ. 

ᐃᖅᑲᓇᐃᔭᖅᑎᕗᑦ ᖃᐅᔨᒪᒋᐊᖅᑎᖃᑦᑕᖅᑕᕗᑦ 

ᐱᓕᕆᕕᖕᒥ ᑕᐃᓐᓇ ᑮᓇᐅᔭᓕᕆᔨᒃᑯᑦ 

ᐱᓕᕆᕕᐊᓂ ᐅᖃᕐᕕᐅᒍᓐᓇᖃᑦᑕᖅᑐᖅ. 

ᒪᓂᒪᓪᓗᑎᒡᓗ ᐃᒪᓐᓇ 

ᐊᖏᖃᑎᒌᑦᑐᖃᕈᓐᓃᕐᓂᖅᑲᑦ 

ᐋᖅᑭᒋᐊᖅᑎᑦᓯᖃᑕᐅᒐᔭᕐᓗᓂ 

ᐊᖓᔪᖅᑳᖑᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᑉᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ, ᑕᒪᓐᓇ 

ᓄᑖᖑᓂᐊᖅᑎᓪᓗᒍ ᐱᑦᑎᐊᕆᐊᖃᕐᓂᕐᒧᑦ 

ᖃᐅᔨᓴᖅᑎᑕᖃᕐᓂᐊᓕᖅᑎᓪᓗᒍᓗ. ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ, 

ᖃᓄᐃᓕᐅᖅᓯᒪᕕᓯᐅᒃ ᖃᐅᔨᒪᔪᓐᓇᕐᓂᐊᕐᒪᑕ 

ᖃᓄᖅ ᑖᔅᓱᒧᖓ ᐅᖃᖃᑎᖃᕈᓐᓇᕐᒪᖔᕐᒥᖕᓂᒃ 

ᑖᔅᓱᒥᖓ ᐃᖅᑲᓇᐃᔭᖅᑎᓐᖑᕋᑖᕐᓂᐊᖅᑐᒥᒃ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎᒥᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᐊᖏᖅᑕᐅᕋᑖᓚᐅᕐᖓᑦ ᒥᓂᔅᑕᓄᑦ 

ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐅᖃᓕᒫᒐᐃᑦ 

ᑕᒻᒪᖅᑐᖃᕐᓂᖅᑲᑦ ᐊᑐᕆᐊᖃᕐᓂᐊᖅᑕᖏᑦ 

ᐃᖅᑲᓇᐃᔭᖅᑏᑦ ᐅᖃᐅᓯᖃᕐᓂᐊᕐᓗᑎᒃ 

ᐅᓐᓂᕐᓘᑎᖃᕐᓂᐊᕐᓗᑎᒃ ᑕᒻᒪᖅᑐᓂᒃ ᐅᕝᕙᓘᓐᓃᑦ 

ᐱᓂᕐᓗᒃᑐᓂᒃ. 

 

ᓇᓗᓇᐃᕆᔪᒪᔪᖓ ᐊᔭᐅᖅᑐᕈᒪᓪᓗᒋᑦ 

ᐃᖅᑲᓇᐃᔭᖅᑏᑦ ᑕᐃᒪᐃᑦᑐᒥᒃ ᐱᓕᕆᔪᑦ, 

ᐊᑦᑕᓇᖅᑐᖃᕐᓂᕈᓂ 

ᐊᑭᓂᐊᖅᑕᐅᑐᐃᓐᓇᕆᐊᖃᖅᐸᑕᓘᓐᓃᑦ 

ᑕᐃᑯᓐᖓᑦᑕᐅᑎᒋᒍᓐᓇᖅᑐᖅ ᐱᑦᑎᐊᕆᐊᖃᕐᓂᕐᒧᑦ 

ᖃᐅᔨᓴᖅᑎᐅᔪᒧᑦ. 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒻᒪᕆᐅᒋᕙᕗᑦ ᑕᒪᓐᓇ. ᐊᖓᔪᖅᑲᐅᑎᐅᔪᑦ 

ᑭᓇᑐᐃᓐᓇᓘᓐᓃᑦ ᐱᑦᑎᐊᖏᒃᑯᓂ 

ᐃᖅᑲᓇᐃᔭᖅᑎᓂᒃ ᑕᒪᑐᒨᓇ, 

ᐊᓄᓪᓚᒃᑎᑕᐅᒻᒪᕆᒍᓐᓇᕋᔭᖅᑐᑦ. 

 

ᐅᖃᖅᑏ, ᐊᑐᖅᑕᐅᖃᑦᑕᖁᒐᑦᑎᒍ ᑖᒃᑯᐊ 

ᐱᒋᐊᖅᑎᑕᐅᔪᑦ ᐋᖅᑭᒃᓱᐃᓯᒪᔪᒍᑦ 

ᑐᑭᓯᒋᐊᕈᑎᒃᓴᓂᑦ ᑲᑎᖅᓱᖅᓯᔪᓂᑦ ᓄᓇᕗᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ ᑐᔫᑕᐅᓂᐊᖅᑐᑦ ᐊᒻᒪᓗ 

ᐃᑭᐊᖅᑭᕕᑦᑎᒍᑦ ᑕᑯᑦᓴᐅᑎᓐᓂᐊᕐᒥᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 414 - 4(2): ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᑦ ᐱᓕᕆᓂᕆᔭᖏᑦ 

(ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᒃᑲ ᑐᕌᖓᔪᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑖᒃᑯᐊ ᓄᓇᕗᒥ ᐃᑯᒻᒪᖅᑯᑎᓕᕆᓂᕐᒧᑦ 

ᐅᐸᒐᖅ ᑖᓐᓇ ᑕᐃᓯᖕᒪᑦ net-metering. ᑕᒪᒃᑯᐊ 

ᐊᑭᓕᐅᑎᒃᓴᓂᒃ ᐊᐅᓪᓚᖅᓯᔾᔪᑎᒋᖃᑦᑕᖅᑕᖏᓐ 

ᐃᒪᓐᓇ ᓇᖕᒥᓂᖅ ᐊᑐᓯᖃᑦᑕᕐᒪᑕ ᑕᒪᒃᑯᓄᖓ 

ᐊᑭᓖᑦᑕᐃᓕᒪᔾᔪᑎᒋᓂᐊᕋᒥᐅᒃ. ᑕᐃᒪᓐᓇ 

ᐋᖅᑭᒃᓯᓯᒪᔪᑦ ᐊᓯᐊᒎᕈᑕᐅᔪᓐᓇᖅᑐᓂᒃ ᓲᕐᓗ 

ᑲᐃᕙᑦᑐᓂᒃ. 

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᑦᓯᕋᑖᓚᐅᕐᒪᑕ 

ᐊᕐᕌᒍᑕᒫᖅ ᐅᓂᒃᑳᖅᓯᐅᑎᓂᒃ 2012-13. ᑖᒃᑯᓂᖓ 

ᐊᑐᐊᒐᐅᓂᐊᖅᑐᓂᒃ ᓲᓪᓗ ᐊᑐᖃᑦᑕᓐᓂᒻᒥᓂᒃ 

ᐊᖅᑭᒃᑕᐅᓂᐊᓪᓗᓂ ᐆᒻᒪᖅᑯᑎᖃᕈᑕᐅᔪᓄᑦ. 

ᑕᒪᒃᑯᐊᓗ ᐋᖅᑭᒃᑕᐅᓂᖏᑦ 10 ᑭᓗᕚᖑᓂᐊᖅ 

ᐃᓚᒋᐊᕈᑎᓂᐊᓐᖓᑦ ᒪᓕᒡᓗᒍ ᓄᓇᓖᑦ. ᑖᒃᑯᐊ  

ᑲᑎᓪᓗᒋᑦ ᐊᓯᐊᒍᕈᑕᐅᒍᓐᓇᖅᑐᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ. 

 

ᒥᓂᔅᑕ ᐅᓂᒃᑳᕈᓐᓇᖅᑳ ᖃᓄᐃᓕᖓᓕᒻᒪᖔᑕ 

ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ ᑕᒪᒃᑯᓂᖓ ᓄᑖᓂᒃ 

ᖃᐅᔨᓴᐅᑎᓂᒃ ᐆᒻᒪᖅᑯᑎᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᔨᖏᓄᑦ ᒥᓂᔅᑕᐅᔪᖅ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᒡᓗ ᐊᐱᖅᑯᑎᒋᖕᒪᒍ. 

ᐊᔭᐅᖅᑐᐃᕈᓘᔭᖃᑦᑕᖅᓯᒪᒐᒪ ᑕᒪᒃᑯᓂᖓ 

ᐅᖅᓱᖅᑐᖏᑦᑐᓂᒃ ᐆᒻᒪᖅᑯᑎᓂᒃ 

ᐊᑐᖅᐸᓪᓕᐊᓂᕐᒥᒃ. ᑖᓐᓇ ᐊᐱᖅᑯᑎᑦᑎᐊᕙᐅᕗᖅ. 

ᐃᖃᓗᒃᑑᑦᑎᐊᒻᒥᑦ, ᐸᐅᒐᐅᑎᓕᖕᒥᒃ ᑲᐃᕙᑦᑐᒥᒃ 

ᐊᑐᖃᑦᑕᖅᑐᒍᓐ. 

 

ᐊᒻᒪᓗ ᒥᔅᑕ ᔪᐊᓇᓯ ᐅᖃᐅᑎᔪᓐᓇᖅᑕᕋ ᐅᑯᐊ 

ᑎᑎᕋᖅᑕᐅᕙᓪᓕᐊᓕᕐᒪᑕ ᒪᓕᒐᓕᕆᔨᒃᑯᓐᓂ 

ᐃᓚᖃᖅᖢᑎᒃ ᐊᒻᒪᓗ ᑲᑎᒪᔨᓄᑦ ᐅᕙᓐᓄᓪᓗ 

ᑕᑯᔭᐅᓛᖅᖢᑎᒃ. ᑕᐃᒃᑯᐊ ᓯᕗᓪᓕᖅᐹᖅᓯᐅᑦ 

ᑎᑎᕋᖅᑕᐅᕙᓪᓕᑕᐃᓐᓇᕐᒪᑕ, 

ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ ᖃᓄᖅ ᑕᒪᒃᑯᐊ 

ᐃᓕᖅᑲᐅᖅᑕᐅᓂᐊᕐᒪᖔᖏᑦ. 

 

ᑕᐃᒃᑯᐊᓗ ᖃᐅᔨᓴᐅᑎᕈᓗᐃᑦ ᐆᒻᒪᖅᑯᑎᑐᕐᓂᕐᒥᒃ 

ᖃᐅᔨᓴᐅᑏᑦ ᐊᑐᑦᑎᐊᕋᓱᖃᑦᑕᖅᑕᕗᓐ ᓄᓇᓕᓕᒫᒥ. 

ᐅᔾᔨᖅᓱᑦᑎᐊᕆᐊᖃᕐᓂᐊᖅᑐᒍᑦ ᑕᐃᒪᐃᑐᓂᒃ 

ᐊᑐᕐᓂᐊᕈᑦᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ 

ᑭᓐᖓᐃᑦ Hᐋᒻᓚᒃᑯᖏᑦ ᕿᓈᔪᒪᖕᒪᑕ ᓯᕿᓂᒻᒥᒃ 

ᐊᑐᕐᓗᑎᒃ ᐆᒻᒪᖅᑯᓯᐅᕈᓐᓇᕐᒪᖔᑦ 

ᐊᑭᑭᓐᓂᖅᓴᐅᓂᐊᕐᒪᑦ ᓲᓪᓗᖃᐃ ᑕᐃᒃᑯᓂᖓ 

ᐱᓐᖑᐊᕝᕕᐅᑉ ᐊᓐᓂᑭᑦᑕᕐᕕᖕᒥ ᐊᒻᒪᓗ 

ᐊᔭᐅᖅᑐᐃᕗᒍᑦ ᖁᓪᓕᒃᑯᓐᓂᒃ 

ᐃᖅᑲᓇᐃᔭᖃᑎᒋᔭᐅᖁᓪᓗᒋᑦ Hᐋᒻᓚᒃᑯᑦ. ᑭᓐᖓᐃᑦ 

Hᐋᒻᓚᒃᑯᖏᑦᑕᐅᖅ ᐊᑭᑭᓐᓂᖅᓴᓂᒃ 

ᐊᑭᓕᖅᓱᐃᖁᔭᐅᔪᖅ ᐊᐅᓚᑦᓯᓂᐊᖅᑎᓪᓗᒋᑦ 

ᑕᒪᒃᑯᓂᖓ ᐱᓐᖑᐊᕝᕕᕈᔪᓐᓂᒃ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᓪᓕᒃᑯᑦ 

ᑖᒃᑯᓄᖓ ᐆᒃᑐᕈᓐᓇᕐᒪᖔᑦ ᐆᒻᒪᖅᑯᑎᐅᑉ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐊᔾᔨᒋᓐᖏᑕᖏᓐᓂᒃ ᐊᑭᓕᖅᓱᐃᑎᑕᐅᓗᑎᒃ 

Hᐋᒻᓚᒃᑯᑦ ᒪᑯᓂᖓ ᐆᒻᒪᖅᑯᑎᓂᒃ 

ᐊᑭᓕᖅᓱᐃᑎᓪᓗᒋᑦ ᐱᖁᑎᔾᔪᐊᕐᓄᑦ 

ᐊᓐᓂᑭᑦᑐᕐᕕᖕᓂᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᒡᓗ ᒥᔅᑕ ᔪᐊᓇᓯ 

ᐆᒻᒪᖅᑯᑎᓕᔨᒃᑳᓗᒃ.  

 

ᑕᒪᒃᑯᓂᖔᓗᒃ ᐃᓗᓕᑯᓘᔭᖏᓐᓂᒃ ᐱᓯᒪᓐᖏᑦᑐᖓ 

ᑭᓐᖓᐃᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᓇᓱᒃᑕᕗᑦ 

ᒫᓐᓇ. ᑕᒪᑐᒪᓂ ᓯᕗᓪᓕᖅᐸᐅᑎᑦᑎᐊᖅᑕᕗᑦ 

ᐃᖅᑲᓇᐃᔭᖃᑎᒋᓕᕇᕐᒥᔭᕗᑦ Hᐋᒻᓚᒃᑯᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑖᒃᑯᐊ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᒫᓐᓇᕈᓘᓚᐅᖅᑐᖅ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔪᓐ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2012-13, ᐊᒻᒪᓗ 

ᐅᖃᖅᓯᒪᓪᓗᑎᒃ ᐊᓄᕆ ᐊᑐᓪᓗᒍ ᓱᓇᒃᑯᑖᑦ 

ᓇᐅᑦᑎᖅᓲᑏᑦ ᐃᓕᐅᖅᑲᖅᑕᐅᓚᐅᖅᑐᑦ ᑭᓐᖓᓐᓂ 

2012 ᐊᕐᕌᒍᐊᓂ. ᐊᕐᕌᒍᓕᒫᒧᑦ ᑕᒪᒃᑯᐊ  

ᐱᔭᐅᓯᒪᓕᕐᒪᑕ 

ᖃᓄᖅᑑᕈᑎᒋᔭᐅᒃᑲᓐᓂᕆᐊᖃᕐᓂᐊᓕᖅᑐᑦ ᐊᓄᕆᒥᒃ 

ᐊᑐᕐᓗᑎᒃ ᐆᒻᒪᖅᑯᑎᓕᐅᕈᑎᒃ.  

 

ᐊᒻᒪᓗ ᑕᒪᓐᓇ ᓴᖅᑭᓚᐅᖅᓯᒪᔭᕋ 

ᓯᑎᐱᕆᐅᓚᐅᖅᑐᒥ ᖁᓪᓕᒃᑯᑦ ᐸᕐᓇᐅᑎᖏᑦ 

ᐅᓂᒃᑳᖏᓪᓗ ᑕᑯᒐᒃᑭᑦ. ᖃᓄᐃᓕᐅᕐᓂᐊᓕᕐᒪᖔᓪᓕ 

ᑕᐃᒪ ᓇᓗᓇᐃᖅᓯᓇᓱᒋᐊᖃᓕᖅᑐᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᓪᓗᒥ ᐅᕙᑦᑎᓐᓄᑦ 

ᐅᖃᕈᓐᓇᖅᐹ ᑭᓐᖓᕐᓂ ᐊᓄᕆᒥᒃ ᐊᑐᓪᓗᑎᒃ 

ᐆᒻᒪᖅᑯᓯᐅᕐᓂᖓ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖁᓪᓕᒃᑯᑦ 

ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᑏ. ᑭᓐᖓᐃᑦ ᖁᔭᓕᕙᒃᑲ ᑕᐃᒃᑯᐊ 

ᐱᓇᔪᒃᑐᕐᔪᐊᒻᒪᕆᐊᓘᖕᒪᑕ ᐊᓯᖏᓐᓂᓪᓗ 

ᐅᖅᓱᖅᑐᓐᖏᑦᑐᓂᒃ ᐆᒻᒪᖅᑯᓯᐅᕐᓂᕐᒥᒃ 

ᐊᒃᓱᕉᑎᖃᖅᖢᑎᒃ. ᓯᕿᓂᖅ ᐊᓄᕆᓗ 

ᐊᑐᖅᖢᓂᔾᔪᒃ. ᖁᓪᓕᒃᑯᓄᑯᐊ ᖃᐅᔨᓴᐃᓂᐊᖅᑐᑦ 

ᑕᐃᒃᑯᐊ ᖃᐅᔨᓴᐅᑎᕕᓂᖏᑦ ᑕᖅᑭᓄᑦ 12-ᓄᑦ 

ᐊᑐᓚᐅᖅᓯᒪᔪᑦ ᐊᑐᕐᓗᓂᔾᔪᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᓯᔅ 

ᐊᕐᓇᒃᑲᖅ. 

 

ᐊᐱᖅᑯᑦ 415 - 4(2): ᐃᓕᖅᑯᓯᐅᓂᐊᕐᓂᕐᒧᑦ 

ᐸᕐᓇᐅᑎ ᐃᓄᑐᖃᕐᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒐ ᑐᕌᖅᑎᑦᑐᒪᓂᐊᖅᑕᕋ ᓯᕗᓕᖅᑎᒧᑦ.  

 

ᐅᖃᖅᑎ, ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᓯᕗᓕᖅᑎ 

ᐅᓂᒃᑲᐅᓯᖃᓚᐅᖅᓯᒪᔪᖅ ᑲᓇᑕᒥ ᓯᕗᓕᖅᑏᑦ 

ᑲᑎᒪᖃᑎᒋᓚᐅᖅᑐᓂᔾᔪᒃ. 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᖅᖢᓂ ᑖᒃᑯᐊᒎᖅ ᑲᑐᔾᔨᖃᑎᒌᒡᓗᑎᒃ 

ᐱᓕᕆᐊᖃᕐᓂᐊᖅᑐᑦ ᐃᓐᓇᐃᑦ 

ᑲᒪᒋᔭᐅᕙᓪᓕᐊᓂᖏᓐᓂᒃ, 

ᐃᓐᓇᕈᖅᐸᓪᓕᐊᓂᖏᓐᓂᓪᓗ ᐊᒻᒪᓗ 

ᐅᖃᒃᑲᓐᓂᓚᐅᕆᓪᓗᓂ ᐃᓚᒋᔭᐅᖃᑕᐅᔪᒪᓪᓗᓂ 

ᑲᓇᑕᐅᑉ ᒐᕙᒪᒃᑯᖏᑕ ᐃᓐᓇᕈᖅᐸᓪᓕᐊᓂᐅᑉ 

ᑲᑎᒪᔨᖏᓐᓂᒃ. 

 

ᓇᓗᖅᑯᑎᓐᖏᑦᑐᖓ ᑖᓐᓇ ᐃᓚᐅᒃᐸᑦ. ᐃᓐᓇᐃᑦ 

ᐊᒃᓱᕈᖅᓯᒪᔪᐊᓘᖕᒪᑕ ᓇᓂᓕᒫᖅ ᑲᓇᑕᓕᒫᒥ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇᖃᐃ ᓯᕗᓕᖅᑎ 

ᓇᓗᓇᐃᔭᐃᔪᓐᓇᕐᓂᐊᖅᐸ 

ᖃᓄᐃᓕᐅᖅᑕᐅᓂᐊᕐᒪᖔᑦ ᐃᓐᓇᕐᓄᑦ ᑐᑭᒧᐊᕈᑏᑦ 

ᑕᒫᓂ ᓄᓇᕗᒻᒥ ᐊᑐᖅᑐᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒥ ᓯᕗᓕᖅᑎ, ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐅᖃᖅᑏ, ᐅᖃᓚᐅᕋᒪ 

ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 

ᐊᑐᐃᓐᓇᐅᓂᕋᓚᐅᖅᖢᖓ ᑕᐃᒃᑯᓄᖓ ᑲᑎᒪᔨᓄᑦ, 

ᐊᑐᐃᓐᓇᐅᔪᖓ ᑕᐃᒃᑯᐊᓗ ᐱᔭᕆᐊᑭᒡᓕᑎᑦᑎᔩᑦ 

ᑲᑎᒪᔩᑦ ᓯᕗᓕᖅᑎᓂᒃ ᐃᒃᓯᕚᕐᕕᐅᔪᑦ ᑖᒃᑯᓂᖓ 

ᐅᖃᓪᓚᒃᐸᓪᓕᐊᔪᑦ. ᒫᓐᓇᐅᔪᖅ ᐱᒋᐊᖅᑎᓯᒪᔭᕋ 

ᐃᓐᓇᕐᓄᑦ ᑐᕌᖓᔪᑦ ᐱᓕᕆᐊᖑᖅᐸᓪᓕᐊᔪᑦ 

ᑎᑎᕋᕐᕕᑎᒎᕐᓂᐊᖅᑐᑦ. ᑕᒪᓐᓇ 

ᓯᕗᓪᓕᖅᐹᑦᑎᐊᖑᓪᓗᒍ ᑕᐃᒪᓐᓇ 

ᐱᒋᐊᕈᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᑭᐊᖅ ᑭᐅᔭᐅᒐᓗᐊᕐᒪᖔᕐᒪ ᓇᓗᔪᖓ. ᐃᒻᒪᖄ 

ᑕᒪᓐᓇ ᖃᐅᔨᒋᐊᕈᓐᓇᓂᐊᖅᑕᕋ ᐃᓐᓇᕐᓄᑦ 

ᑐᑭᒧᐊᕈᑏᑦ ᐱᔾᔪᑎᒋᓪᓗᒋᑦ.  

ᐅᖃᖅᑏ, ᐃᓐᓇᑐᖃᐃᑦ ᐃᒡᓗᖃᖅᑎᑕᐅᓂᖏᑦ 

ᐃᓱᒫᓘᑎᒋᖕᒥᔭᒃᑲ. ᑖᓐᓇ ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ, ᐃᓄᓕᕆᔨᒃᑯᑦ ᒥᓂᔅᑕᖓᓪᓗ ᑖᓐᓇ 

ᐊᖏᕐᕋᖃᓐᖏᑦᑐᓕᕆᔨᐅᒻᒪᑦ ᐊᒻᒪᓗ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ ᑖᒃᑯᐊ 

ᑲᑐᔾᔨᓗᑎᒃ ᐱᓕᕆᐊᖃᕈᓐᓇᖅᐹᑦ ᐃᓐᓇᑐᖃᕐᓂ 

ᐃᒡᓗᖃᖅᑎᑦᑎᓂᖅ ᐱᔾᔪᑎᒋᔭᑐᐊᕆᓗᒍ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑕᒪᓐᓇ 

ᐊᐱᖅᑯᑎᒋᖕᒪᒍ. ᐃᒻᒪᖄ ᑐᑭᓯᓇᑦᑎᐊᕐᓗᖓ 

ᐊᖅᑯᑎᒋᔭᐅᖃᑦᑕᕐᓂᐊᖅᑐᖓ ᒐᕙᒪᓕᕆᔨᒃᑯᑦ 

ᐊᒻᒪᓗ ᐊᓯᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑕᒫᓂ 7-

ᖂᕐᒪᑕᐃᒃᑯᐊ ᐱᓕᕆᕝᕖᑦ ᐃᓐᓇᑐᖃᕐᓄᑦ 

ᑐᕌᖓᔪᓂᒃ ᐱᓕᕆᐊᖃᖃᑦᑕᖅᑐᑦ. 

ᐊᑑᑎᖃᑦᑎᐊᕐᓂᖅᓴᐅᖁᓪᓗᒍ 

ᐊᖅᑯᑎᒋᔭᐅᖃᑦᑕᕐᓂᐊᕐᓕᖅᑐᖓ ᐃᓐᓇᕐᓄᑦ 

ᑐᕌᖓᒃᐸᑕ. 

 

ᐃᒡᓗᑭᒃᓴᑐᕐᔪᐊᒻᒪᕆᐊᓘᒐᑦᑕ ᑕᒫᓂ ᓄᓇᕗᑦᒥ 

ᖃᐅᔨᒪᔪᐃᓐᓇᐅᔪᒍᑦ. ᑕᒫᓂ 3600-ᓂᒃ 

ᐃᒡᓗᓕᐅᒃᑲᓐᓂᕈᑦᑕ ᐊᓐᖑᑎᓐᓇᔭᖅᑐᒍᑦ 

ᐃᓚᓕᐅᖅᖢᒋᑦ ᐃᓐᓇᕐᓄᑦ ᑐᕌᖓᔪᑦ. ᑕᒪᓐᓇ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᖃᐅᓯᕇᓐᓇᖅᑕᕗᑦ 

ᑕᐃᒪᓐᖓᓕᒫᖅ ᐊᒻᒪᓗ 

ᐃᒡᓗᑭᒃᓴᖅᑐᕐᔪᐊᒻᒪᕆᐊᓘᓐᓂᖅᐳᑦ ᑕᒪᓐᓇ 

ᓂᓪᓕᐅᑎᒌᓐᓇᖅᐸᒃᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑕᐃᒪᓐᓇ ᑭᐅᒻᒪᑦ ᑐᓴᕈᒥᓇᖅᑐᖅ ᐊᒻᒪᓗ  

ᑮᓇᐅᔭᖅᑖᕈᒥᓇᖅ ᐃᓐᓇᕈᓚᐅᓐᖏᓂᓐᓂ.  

 

ᐃᓐᓇᐃᑦ ᐃᒻᒥᓂᒃ ᑲᒪᒋᔪᓐᓇᐃᓪᓕᔪᑦ 

ᐃᓱᒫᓘᑎᒋᖕᒥᔭᕗᑦ 

ᐊᑦᑕᕐᓇᕐᔭᐃᖅᓯᒪᑦᑎᐊᕆᐊᖃᕐᒪᑕ ᐃᖢᕐᕆᔮᕐᓗᑎᒡᓗ 

ᐊᒻᒪᓗ ᐃᓅᓕᓴᖅᑕᐅᑎᐊᕐᓗᑎᒃ. ᑖᓐᓇᖃᐃ 

ᓯᕗᓕᖅᑎ ᖃᓄᖅᑑᕈᑎᒃᓴᖅᓯᐅᖅᐸ ᐃᓐᓇᐃᑦ 

ᓄᓇᕗᑦᒥᐅᑦ ᑕᐃᒪᓐᓇ ᐸᖅᑭᔭᐅᑦᑎᐊᖃᑦᑕᕐᓂᐊᕐᒪᑕ 

ᓇᐅᒃᑯᑐᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒧᑦ ᓯᕗᓕᖅᑎ, ᒥᔅᑕ 

ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᕆᖕᒪᑦ. ᐅᖃᖅᑏ, ᑕᐃᒫᑐᐃᓐᓇᖅ 

ᐊᒃᓱᕉᑎᒋᑦᑎᐊᖃᑦᑕᖅᑕᕗᑦ ᐱᐅᓂᖅᐹᓂᒃ 

ᓴᖅᑭᔮᖅᑎᑦᑎᔪᓐᓇᕐᓂᐊᕋᑦᑕ ᐊᒻᒪᓗ ᑐᑭᒧᐊᕈᑎᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᖃᓄᖅ ᑕᒪᒃᑯᐊ 

ᐱᓕᕆᐊᕆᓂᐊᕐᒪᖔᑦᑎᒃᑯ ᐃᒡᓗᓕᕆᔨᕐᔪᐊᒃᑯᑦ 

ᐊᖅᑯᑎᒋᓗᒋᑦ. 

 

ᐋᖅᑭᒃᓱᐃᕙᓪᓕᐊᔪᒍᑦ ᑐᑭᒧᐊᕈᑎᒃᓴᓂᒃ 

ᖃᓄᖅᑑᕈᑎᒃᓴᖅᓯᐅᖅᖢᑕᓗ. ᑕᒪᓐᓇ ᐊᒃᓱᕉᑎᒋᔭᕋ 

ᓇᖕᒥᓂᕐᓗ ᑲᒪᒋᓪᓗᒍ 

ᐱᔭᕐᓂᓐᖏᑦᑐᖅᓯᐅᖅᑐᐊᓘᖃᑦᑕᕐᒪᑕ ᐃᓐᓇᑐᖃᕗᑦ. 

ᐊᒻᒪᓗ ᒪᑯᓄᖓ ᑲᒪᒋᔭᐅᖏᓐᓇᕆᐊᖃᓕᖅᑐᓄᑦ 

ᐅᓐᓄᐊᓕᒫᖅ ᐅᓪᓗᓕᒫᖅ ᐸᖅᑭᔾᔪᑎᓂᒃ 

ᐱᑕᖃᓐᖏᒻᒪᑦ ᐸᖅᑭᕕᖕᓂᓪᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 416 - 4(2): ᐱᓕᕆᐊᒃᓴᐃᑦ ᓄᑖᒥ 

ᑲᓇᑕᒥ ᓴᓇᔾᔪᑎᒃᓴᓄᑦ 

ᑮᓇᐅᔭᖃᐅᑎᒃᑯᑎᒎᖅᑐᒃᓴᐃᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᑎᐅᖃᑎᒃᑲᑎᑐᑦ, ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᑯᓐᓄᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑲᑎᒪᑐᐃᓐᓇᖅᑎᓪᓗᑕ 

ᐃᓱᒪᒃᓴᖅᓯᐅᕈᑎᖃᓚᐅᕋᑦᑕ 2015-16-ᒥ 

ᑮᓇᐅᔭᐃᑦ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ 

ᐊᑕᐅᓯᐅᓐᖏᑦᑐᓂᑦ ᐊᐱᖅᑯᑎᖃᓚᐅᖅᖢᖓ 

ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᕆᖃᑦᑕᖅᑕᑦᑎᓐᓂᒃ. ᑭᐅᑦᑕᖅᖢᓂ 

ᐅᖃᓚᐅᖅᑐᖅ ᑖᓐᓇ ᐱᓕᕆᕝᕕᓕᒫᒡᒎᖅ 

ᑐᓐᓂᖅᑯᑎᖃᖅᓯᒪᓕᖅᑐᑦ ᐱᓕᕆᐊᖑᔪᒪᔪᓂᒃ 

ᐊᑐᖅᖢᓂᔾᔪᒃ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ 

ᑮᓇᐅᔭᑦ ᐊᒻᒪᓗ ᓯᕗᓪᓕᐅᔾᔭᐅᔪᒃᓴᐃᑦ 

ᐋᖅᑭᒃᓱᖅᑕᐅᓯᒪᓪᓗᑎᒃ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᔭᐃᒃᑲᓐᓂᕈᓐᓇᖅᐹ 

ᖃᓄᖅ ᑕᒪᒃᑯᐊ ᑐᖏᓕᕇᒃᓱᖅᑕᐅᓚᐅᕐᒪᖔᑦ 

ᐱᖁᑎᕐᔪᐊᓕᕆᔪᑦ ᐊᒻᒪᓗ ᑮᓇᐅᔭᑦ 

ᑐᒃᓯᕌᕆᔭᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑯᓗᖕᓂᒃ 

ᓴᖅᑮᓯᒪᔪᒍᑦ ᐃᖅᑲᓇᐃᔭᖅᑎᑦᑎᓐᓂᒃ 

ᐃᒃᓯᕚᕐᕕᐅᔪᓂᒃ ᐊᒻᒪᓗ ᑕᐃᒃᑯᐊ 

ᐱᓕᕆᕝᕕᑦᑎᓐᓃᖔᓐᖏᑦᑐᑦ. ᑐᒃᓯᕋᕐᕕᐅᒐᔭᕌᖓᑕ 

ᐱᖁᑎᕐᔪᐊᓕᐊᕆᔭᐅᔪᒪᔪᓂᒃ ᑖᒃᑯᐊ ᑲᑎᒪᔨᕋᓛᑦ 

ᑲᑎᖃᑦᑕᖅᑐᑦ ᖃᓄᖅᑑᕈᑎᖃᖅᖢᑎᒡᓗ 

ᐱᓕᕆᐊᖑᔪᒪᔪᓂᒃ ᓇᓕᐊᒡᓗ ᓯᕗᓪᓕᐅᓂᐊᕐᒪᖔᑦ. 

ᑕᐃᒪᐃᓕᐅᕌᒡᓚᓚᐅᖅᖢᑎᒃ ᑐᓐᓂᖅᑯᑎᒋᔭᐅᓕᓲᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᔅᓯᑖᓚᓂᑦ 

ᐱᔭᕆᐊᖃᕐᓂᐊᕐᒪᖔᑦᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐱᓕᕆᕝᕕᐊ ᐃᓚᐅᑎᑦᑎᖃᑦᑕᕐᒪᖔᑦ ᓄᓇᓕᖕᓂ 

ᑎᒥᓐᖑᖅᑎᑕᐅᓯᒪᔪᓂᑦ Hᐋᒻᓚᒃᑯᓐᓂᒡᓗ 

ᓇᓗᓇᐃᖅᓯᓇᓱᓕᕌᖓᑕ 

ᑮᓇᐅᔭᖃᖅᑎᑕᐅᓂᐊᖅᑐᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓄᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᑦ ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᔪᒃᓴᐅᕗᖅ ᐃᓄᐃᑦ ᑎᒥᖁᑎᖏᑦ ᑖᒃᑯᓂᖓ 

ᑮᓇᐅᔭᓂᒃ ᐱᓇᓱᒍᓐᓇᕐᒥᔪᑦ. ᑕᐃᒪᓐᓇᐃᑦᑑᖕᒪᑦ 

ᐃᓚᐅᑎᖃᑦᑕᖅᑕᕗᑦ ᒐᕙᒪᒃᑯᑦ 

ᑎᒥᖁᑎᒋᓐᖏᑕᖏᑦ, ᑎᒥᓐᖑᖅᑎᑕᐅᓯᒪᔪᑦ 

ᑕᖅᑳᓃᑦᑐᑦ ᑲᑎᒪᔨᓃᖃᑕᐅᓗᑎᒃ ᓲᕐᓗ ᓄᓇᓕᖕᓂ 

Hᐋᒻᓚᒃᑯᑦ ᑲᑐᔾᔨᖃᑎᒌᖏᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᔭᐃᔪᓐᓇᖅᐹ ᑭᓱᑦ 

ᓴᓇᔭᐅᔪᒪᖕᒪᖔᑦ ᐃᖃᓗᖕᓂ ᐊᒻᒪᓗ ᑮᓇᐅᔭᓂᒃ 

ᖃᔅᓯᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑐᒃᓯᕋᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ ᐅᑯᐊ 

ᕿᒥᕐᕈᓇᒃᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᕿᒥᕐᕈᓇᒃᑕᐅᕌᓂᒃᐸᑕ ᐊᖏᖅᑕᐅᓂᕋᖅᑕᐅᑉᐸᑕᓗ 

ᑭᓯᐊᓂ ᓇᓗᓇᐃᖅᓯᔪᓐᓇᖅᓯᓂᐊᖅᑐᖓ  

ᖃᓄᐃᓕᖓᓂᐊᕐᒪᖔᑦ ᑕᐃᒃᑯᐊ 

ᑮᓇᐅᔭᖃᖅᑎᑕᐅᔪᒪᔪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 417 - 4(2): ᐃᑲᔫᑎᑦ ᑳᓐᓱᒧᑦ 

ᐋᓐᓂᐊᖃᖅᑐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᕐᓂᐊᖅᑐᖅ 

ᒥᓂᔅᑕᐅᔪᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓇ ᐊᐱᖅᑯᑎᒋᔭᕋ 

ᑭᒡᒐᖅᑐᐃᓪᓗᖓ ᓂᕈᐊᖅᑎᓐᓂᒃ. ᒫᓐᓇᕈᓘᓚᐅᖅᑐᖅ 

ᖃᐅᔨᓴᖅᑕᐅᒐᒥ ᑳᓐᓱᖃᕐᓂᕋᖅᑕᐅᓚᐅᖅᑐᓂ, 

ᐋᓐᓂᐊᓲᖅᑎᒧᑦ ᐅᖃᐅᔭᐅᖏᓐᓇᕋᓗᐊᖅᑐᓂ 

ᓄᕙᑐᐃᓐᓇᖅᑐᑎᑦ, 

ᓄᕙᑐᐃᓐᓇᕐᓂᕋᖅᑕᐅᖏᓐᓇᖅᑐᓂ. ᑖᓐᓇ 

ᓂᕈᐊᖅᑎᒐ ᖃᓪᓗᓈ ᓄᓇᖓᓐᓄᑦ 

ᑲᒪᒋᔭᐅᔭᖅᑐᓕᓚᐅᖅᓯᒪᔪᖅ ᐊᒻᒪᓗ 

ᑕᐅᓇᓃᖏᓐᓇᕆᐊᖃᖅᑐᓂ ᑕᐃᒃᑯᐊ ᐱᔨᒃᑎᕈᑏᑦ 

ᑕᒫᓂ ᐱᑕᖃᓐᖏᓐᓂᖏᓐᓂᒃ ᐱᔾᔪᑎᒋᓪᓗᒍ. 

ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᒋᔭᒥᓂᒃ ᑕᒪᑐᒪ 

ᐊᔾᔨᐸᓗᖏᓐᓂᑦ ᓇᓗᓇᐃᖅᓯᖃᑦᑕᖅᓯᒪᔪᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᑦ 

ᐃᑲᔪᖅᓲᑏᑦ ᓴᓇᕈᑏᓪᓗ 

ᐊᑐᐃᓐᓇᕈᖅᑎᑕᐅᖃᑦᑕᕐᒪᖔᖅ ᓄᓇᕗᑦᒥ ᑕᐃᒃᑯᐊ 

ᖃᓪᓗᓈ ᓄᓇᖏᓐᓃᖏᓐᓇᕆᐊᖃᓕᖅᑎᓪᓗᒋᑦ 

ᐃᓅᓕᓴᖅᑕᐅᓂᐊᕋᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇ ᑳᓐᓱᓕᖕᓄᑦ, 

ᑳᓐᓱᖃᖅᑐᓂᑦ ᑕᐃᒃᑯᐊ ᐅᓄᖅᑐᑦ ᖃᓪᓗᓈ 

ᓄᓇᖓᓐᓄᑦ ᑲᒪᒋᔭᐅᖃᑦᑕᕆᐊᓖᑦ 

ᐅᓄᖏᑦᑐᑯᓗᐃᑦ ᒫᓃᑦᑐᑎᑦ ᐄᔭᒐᖅᑎᑕᐅᒍᑎ 

ᑳᓐᓱᖃᖅᑐᐃᑦ ᑕᐃᒪᓐᓇ ᖃᓪᓗᓈ ᓄᓇᖓᓐᓂᑦ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑲᒪᒋᔭᐅᕙᑦᑐᑦ. ᑖᔅᓱᒪ ᐊᑎᖓ 

ᖃᐃᓐᓂᐊᖅᐸᐃ ᕿᒥᕐᕈᓇᑦᑕᐅᔪᓐᓇᕐᓂᐊᕐᒪᑦ 

ᐃᖅᑲᓇᐃᔭᖅᑎᓐᓄ. ᑕᐃᒪᐃᑦᑐᒥ 

ᑕᑯᒃᑲᓐᓂᕈᒥᓇᖏᒻᒪᑦ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᓈᒻᒪᓈᓕᖅᑲᑦ ᒥᓂᔅᑕ ᑲᑎᒪᖃᑎᒋᓛᓕᖅᑲᕋ. 

 

ᓂᕈᐊᖅᑎᒋᓯᒪᔭᕋ ᐃᓚᖏᓪᓗ ᑮᓇᐅᔭᓂᑦ 

ᓄᐊᓴᐃᔭᕆᐊᖃᖅᓯᒪᔪᑦ, ᑮᓇᐅᔭᓂᓪᓗ 

ᐃᑲᔪᕈᓐᓇᖅᑐᓂᑦ ᕿᓂᕆᐊᖃᖅᓯᒪᓪᓗᑎ 

ᑐᔪᕐᒥᔪᑎᔅᓴᕆᓂᐊᖅᑕᖏᓐᓂ ᑕᐅᓇᓂ 

ᖃᓂᑦᑐᒦᒍᓐᓇᓛᕋᒥ ᑲᒪᒋᔭᐅᕕᔅᓴᖓᓂᑦ, 

ᐆᒪᔪᑎᒋᒍᓐᓇᓂᐊᖅᑕᖏᓐᓂ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᑳ ᖃᓄᐃᑦᑐᓂᒃ 

ᑮᓇᐅᔭᖅᑎᒍᑦ ᐃᑲᔫᑎᓂᒃ 

ᐊᑐᐃᓐᓇᕈᖅᓯᔪᖃᕈᓐᓇᕐᒪᖔᖅ ᑕᐃᒃᑯᓄᖓ, 

ᑭᒃᑯᑐᐃᓐᓇᕐᓄᑦ ᑐᔪᕐᒥᕕᔅᓴᖅᓯᐊᕆᐊᖃᓲᓄᑦ 

ᖃᓪᓗᓈᓂᒃ ᖃᓂᔅᓴᕈᒪᓪᓗᑎᒃ 

ᐃᓅᓕᓴᖅᑕᐅᕕᒋᓂᐊᖅᑕᖏᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᕆᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓛᒃᑯᑦ 

ᐊᔾᔨᒌᑉᐸᖏᒻᒪᑕᐃᓛᒃ, ᐊᔾᔨᒌᓐᖏᑦᑐᓄᑦ 

ᑲᒪᒋᔭᐅᖃᑦᑕᕐᖓᑕ ᐊᔾᔨᒌᓐᖏᑦᑐᓂᑦ ᐋᓐᓂᐊᓖᑦ, 

ᐃᓚᒌᓪᓗ. ᐃᖅᑲᓇᐃᔭᖅᑎᐅᖏᑉᐸᑕ ᒐᕙᒪᒃᑯᓐᓄᑦ, 

ᐃᓅᑉᐸᑕᓗ, ᑕᐃᒪᓕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᑲᒪᒋᔭᐅᑦᑎᐊᕋᓱᒍᓐᓇᖅᑐᖅ 

ᐃᑲᔪᖅᑕᐅᒐᓱᒍᓐᓇᖅᑐᑎᓪᓗ. ᑕᐅᓇᓂᓗ ᖃᓪᓗᓈᓂ  

ᑳᓐᑐᕌᒃᓯᒪᔭᑦᑎᓐᓂᑦ ᓇᔪᒐᖅᑕᖃᓲᖑᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐱᒻᒪᕆᐊᓘᒻᒪᑦ ᒐᕙᒪᒃᑯᑦ 

ᐃᓕᓴᖅᓯᓯᒪᖃᑦᑕᖅᑲᑕ ᐱᔭᐅᔭᕆᐊᓕᓐᓂᑦ 

ᓄᓇᕗᑦᒥᐅᓄᑦ ᐋᓐᓂᐊᖃᓪᓚᕆᑦᑐᓄᑦ ᐊᒻᒪ 

ᐃᑲᔪᖅᑕᐅᔭᕆᐊᓕᓐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑕᒪᑐᒥᖓ ᕿᒥᕐᕈᓂᐊᕋᒥ 

ᐊᒻᒪᓗ ᐋᖅᑭᒋᐊᕐᓗᓂᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᐊᒐᖏᑦ ᑕᒪᒃᑯᐊ 

ᑕᐃᒪᐃᑦᑐᒦᑦᑐᑦ ᐃᓄᐃᑦ ᐅᕙᖓ 

ᓂᕆᐊᖅᑎᒋᓯᒪᔭᖓᑎᑐᑦ 

ᓇᓗᖅᑯᑎᖏᓂᖅᓴᐅᖃᑦᑕᓂᐊᕐᖓᑕ 

ᐃᑲᔪᖅᑕᐅᓂᐊᖅᑐᒋᓗᑎᓪᓗ ᒐᕙᒪᒃᑯᓐᓄᑦ 

ᐃᑲᔪᖅᑕᐅᒋᐊᖃᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᕆᐅᔪᖅ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, 

ᕿᓃᓐᓇᕋᓱᑦᑐᒍᑦ ᖃᐅᔨᒍᑎᒃᓴᓂᑦ ᐋᓐᓂᐊᖏᓐᓂ 

ᖃᐅᔨᒍᑎᔅᓴᓂᒃ ᖃᐅᔨᓴᕋᐃᒍᑎᔅᓴᐅᓂᖅᓴᐅᔪᓂᒃ 

ᕿᓃᓐᓇᕋᓗᐊᖅᑐᒍᑦ, ᐊᒻᒪ ᕿᓃᓐᓇᖑᓱᑦᑐᑕᓗ 

ᐋᓐᓂᐊᓂᒃ ᖃᐅᔨᓴᕈᑎᔅᓴᓂᒃ 

ᓄᓇᕗᑦᓕᒫᒨᖓᓂᐊᖅᑐᓂᑦ. ᖃᐅᔨᔭᐅᓴᕋᐃᒐᐃᒻᒪᑕ 

ᐋᖅᑭᑦᑕᐅᒍᓐᓇᓂᖅᓴᐅᓲᖑᒻᒪᑕ ᖃᐅᔨᒪᒐᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 418 - 4(2): ᐃᓄᐃᑦ ᑕᐱᕇᑦ ᑲᓇᑕᒥ 

ᓯᓚᐅᑉ ᐊᓯᔾᔨᕐᓂᖓᓄᑦ ᐱᓕᕆᓂᖏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᒃᑲ ᑐᕌᖅᑎᒍᒪᔭᒃᑲ ᐊᕙᑎᓕᕆᓂᕐᒧᑦ 

ᒥᓂᔅᑕᒧᑦ.  

 

ᓇᓗᓇᐃᖅᑐᐃᖁᑐᐃᓐᓇᖅᑕᕋ ᒫᑦᓯ 14-ᒥ, 

ᒥᓂᔅᑕᐅᑉᓗᓂ ᐅᖃᐅᓯᕆᔪᔭᖓᓂᒃ. 

ᑲᑎᒪᔭᖅᑐᖅᓯᒪᓂᕆᔪᔭᖓᓂᒡᒎᖅ ᓖᒪ, ᐳᕉᒥ.  

 

ᐊᐱᖅᓱᕈᒪᑐᐃᓐᓇᖅᑕᕋ ᐊᓕᖅᐹᖓᓂ 

ᐅᖃᐅᓯᕆᔪᔭᖓᑕ. COP-ᒥᒡᒎᖅ ᑲᑎᒪᖃᑎᖃᑦᑐᑎᒃ 

ᐱᕕᖃᑦᑎᑎᓐᓂᕐᖓᑕ ᓄᓇᕗᑦᒥᐅᑕᕐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐅᖃᐅᓯᖃᕈᓐᓇᖅᑐᓯ 

ᓯᓚᕐᔪᐊᕐᒥᐅᖑᖃᑎᑦᓯᓐᓄᑦ ᐋᖅᑭᒑᓱᒃᑎᓪᓗᓯ 

ᐊᑐᖅᐸᑕᔅᓯᓐᓂᒃ ᓯᓚᐅᑉ ᐊᓯᔾᔨᐹᓪᓕᐊᖓᓂᒃ 

ᐱᓪᓗᒍ. ᒥᓂᔅᑕ ᐊᐱᕆᒍᒪᔭᕋ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᕙᒻᒪᖔᑕ 

ᐋᖅᑮᒑᓱᓕᕋᐃᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᐃᓄᐃᑦ ᖃᐅᔨᒪᔭᖓ ᓄᓇᒧᓪᓗ 

ᐱᓗᐊᖅᑐᖅ, ᓄᓇᐅᑉ ᐊᒃᑐᖅᑕᐅᖃᑦᑕᕐᓂᕆᔭᖓᓄᑦ. 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐃᒪᐅᓪᓗ ᒥᒃᓵᓄᑦ 

ᐊᒻᒪ ᓯᓚᑐᐃᓐᓇᖅ ᒪᓐᓇ ᓲᔪᕆᔭᐅᖃᑦᑕᕐᓂᑰᒻᒪᑦ.  

 

ᑕᒪᓐᓇ ᐃᓄᐃᑦ ᖃᐅᔨᒪᔭᖓ, ᖃᐅᔨᒪᔭᑐᖃᖓᓗ 

ᑕᒫᓂ ᓯᓚᓕᕆᓂᕐᒥ ᐊᓯᔾᔨᐸᓪᓕᐊᓂᕐᒥᓗ 

ᐱᓗᐊᖅᑐᒥᒃ ᖃᐅᔨᔭᐅᑎᒐᓱᐊᖃᑦᑕᕋᑦᑎᒍ ᑕᒪᓐᓇ 

ᐊᑑᑎᖃᕈᓐᓇᕐᖓᑦ ᓯᓚᕐᔪᐊᕐ ᓯᓚᖓᑕ 

ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᐋᒥᑕᐅᔪᒪᓇᑕ  

ᑕᒪᑦᓱᒧᖓ ᐃᓚᐅᔪᒪᓂᖃᑦᑐᑕᓗ ᑕᒪᐅᓇ ᓯᓚᐅᑉ 

ᐸᓯᔾᔨᐸᓪᓕᐊᖓ ᐱᓪᓗᒍ.  

 

ᑕᒪᓐᓇᑦᑕᐅᖅ ᐃᑲᔫᑎᖃᕈᓐᓇᕐᓂᖓᓂᒃ 

ᓴᖅᑭᕋᓱᐊᖃᑦᑕᕋᑦᑎᒍ ᑕᐃᒫᒃ. ᑕᕝᕙ ᑕᐃᒫᒃ 

ᐱᔾᔪᑎᖃᑦᑐᓂ ᐅᖃᖅᓯᒪᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐊᑕᐅᓯᕐᒥᒃ 

ᐆᑦᑑᑎᖃᕈᓐᓇᖅᑳ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏ 

ᐊᑐᖅᑕᐅᕙᒻᒪᖔᑕ ᐃᓱᒪᓕᐅᕋᓱᓕᕋᐃᒻᒪᑕ ᓯᓚᐅᑉ 

ᐊᓯᔾᔨᐸᓪᓕᐊᓂᖓ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᒥᓂᔅᑐᕈᕋᑖᒥᓂᐅᓪᓗᖓ ᓇᓄᓕᕆᓂᕐᒥᒃ 

ᐱᓕᕆᖃᑕᐅᔭᖅᑐᓛᐅᖅᓯᒪᒐᒪ ᓯᓚᕐᔪᐊᕐᒥ. ᑖᒃᑯᐊ 

ᓇᓄᓕᕆᓗᐊᓐᖑᐊᖃᑦᑕᖅᑐᐃᑦ ᑕᒪᓐᓇᑦᑕᐅᖅ 

ᓇᓄᓕᕆᓂᖅ ᐃᓅᑉ ᐃᓕᖅᑯᓯᖓ 

ᖃᐅᔨᔭᐅᔪᓐᓇᖅᑲᑦ ᐊᐅᓚᑦᑎᖃᑕᐅᓂᒃᑯᑦ 

ᓯᓚᕐᔪᐊᕐᒥ ᑖᓐᓇ. 

 

ᐆᒪᔪᖅ ᓇᓅᔪᖅ ᐱᔾᔪᑎᒋᓗᒍ 

ᐊᑲᐅᓈᕐᓂᓴᒃᑰᕈᓐᓇᕐᓂᖓ. ᑖᓐᓇᑦᑕᐅᖅ ᓯᓚ 

ᑕᐃᒪᐃᒻᒥᒻᒪᑕ. ᑕᒫᓂ ᐅᑭᐅᖅᑕᖅᑐᒥᐅᖑᔪᐃᑦ 

ᐃᓄᐃᑦ ᐃᓚᐅᑎᑕᐅᓚᐅᕈᓇᓚᐅᓱᖓᖅᑲᑕ 

ᓯᓚᔪᐊᕐᒥ ᐃᓱᒪᔅᓴᖅᓯᐅᕐᓂᖅᑕᖃᑦᑎᓪᓗᒍ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐃᓄᐃᑦ ᑕᕝᕘᓇ 

ᐃᓚᐅᑦᑎᐊᕈᓐᓇᕐᖓᑕ ᖃᐅᔨᒪᔭᒥᒍᑦ ᐊᒻᒪᓗ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᑐᐃᓐᓇᖅ ᖃᓄᖅᑑᖃᑕᐅᑦᑎᐊᕈᓐᓇᖅᑐᑎᒃ 

ᐃᓄᐃᑦ ᖃᐅᔨᒪᔭᖓ ᑕᒪᓐᓇ 

ᐊᑑᑎᖃᓪᓚᑦᑖᕈᓐᓇᕐᒪᖔᑦ. 

 

ᐊᒻᒪᓗ ᓇᓗᓇᓐᖏᒻᒪᑦ ᐅᑭᐅᖅᑕᖅᑐᒥᐅᑦ ᑕᒫᓂ 

ᓄᓇᕗᑦᒥᐅᖑᓪᓗᑕ ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ 

ᐊᓯᔾᔨᕈᑎᒋᔭᖓᓄᑦ ᐱᔾᔪᑎᒋᓪᓗᒍ 

ᖃᐅᔨᓂᖅᐹᖑᖃᑦᑕᕋᑦᑕ. ᑕᒪᓐᓇ ᐱᓪᓗᒍ ᑕᐃᒫᒃ  

ᐆᑦᑑᑎᖃᕈᓐᓇᕋᓗᐊᖅᑯᖓ ᖃᓄᖅ ᑖᓐᓇ 

ᐊᑑᑎᖃᕈᓐᓇᕐᓂᖓᓂᒃ ᐃᓄᐃᑦ ᖃᐅᔨᒪᓂᑐᖃᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᒻᒪᑦ ᖃᓄᖅ 

ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᐸᒻᒪᖔᒋᑦ 

ᓇᓄᓕᕆᓪᓗᑎᒃ.  

 

ᐊᔭᐅᖅᑐᕈᒪᔭᕋᓕ ᒥᓂᔅᑕ ᐊᑐᐃᓐᓇᖃᑦᑕᖁᔭᕋ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᓄᐃᑦ ᖃᑦᑎᓂᒃ 

ᓇᓐᓄᒃᑐᖃᕆᐊᖃᒻᒪᖔᑦ ᐋᖅᑭᒃᑎᕆᓕᕋᐃᑉᐸᑦ. 

ᐃᓐᓇᑐᖃᓕᒫᑦ, ᓄᓇᖅᑲᑎᓕᒫᐸᓗᒃᑲᓗ, 

ᓄᓇᖅᑲᑎᓕᒫᐸᓗᑉᐳᓪᓗ 

ᓇᓄᓕᕕᔾᔪᐊᕌᓘᓂᕋᐃᕙᒻᒪᑕ ᐊᒻᒪᓗ 

ᓇᓐᓄᒃᑕᐅᒍᓐᓇᖅᑐᐃᑦ ᖁᕝᕙᕆᐊᖁᔭᐅᓪᓗᑎᒃ. 

ᐃᓐᓇᑐᖃᐃ ᑕᐃᒫᒃ ᐅᖃᖅᐸᒻᒪᑕ. ᑕᐃᒪ ᐃᓄᐃᑦ 

ᖃᐅᔨᒪᑐᖃᖏᓐᓂᑦ ᖃᐅᔨᒪᔪᑦ.  

 

ᑕᐃᒪ ᐊᐱᕆᕙᕋ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐊᑐᓪᓚᕆᒐᓱᑉᐸᒃᑲᓗᐊᖅᑭᓰ ᐋᖅᑮᓕᕋᐃᒐᔅᓯ 

ᖃᑦᑎᓂ ᓇᓐᓄᑐᖃᕈᓐᓇᕐᒪᖔᖅ ᓄᓇᕗᑦᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒫᒃ ᑭᓯᐊᓂᐅᒻᒪᑦ ᑕᐃᒪᐃᖃᑦᑕᖅᑐᖅ ᑕᒪᓐᓇ. 

 

ᑖᓐᓇ ᓯᓚᕐᔪᐊᕐᒥ ᓇᓄᓕᕆᓂᖅ ᐅᖃᐅᓯᕆᖅᑲᐅᔭᕋ 

ᐃᓄᐃᑦ ᖃᐅᔨᒪᓂᑐᖃᖓ 

ᐃᓚᐅᑎᑕᐅᖃᑦᑕᓚᐅᓐᖏᒻᒪᑦ ᓯᓚᕐᔪᐊᒥ 

ᓇᓄᓕᕆᔪᓄᑦ. ᐃᓚᐅᑎᑕᐅᖃᑦᑕᓚᐅᓐᖏᓐᓂᖓᓂᑦ 

ᑕᕝᕙᓂ ᓇᖏᖅᓯᒍᑎᒋᓚᐅᖅᓯᒪᔭᕋ ᑖᓐᓇ 

ᐃᓚᒋᔭᐅᖃᑦᑕᕐᓂᐊᓕᕐᓂᖓᓂᑦ 

ᐊᐅᓚᑎᓇᓱᑦᑐᖃᖅᑎᓪᓗᒍ ᓇᓄᓕᕆᓂᕐᒥᑦ. 

ᐊᒻᒪᑦᑕᐅᖅ ᓱᓕ ᑕᒫᓂ ᓄᓇᕗᑦ ᐃᓗᐊᓂ. 

 

ᐆᑦᑐᑎᖃᕈᓐᓇᕐᒥᔪᖓ, ᑕᐃᒪ ᓇᓄᐃᑦ ᑖᕙᓂ 

ᐊᕐᕕᐊᑉ ᖃᓂᒋᔮᓂ ᐱᓗᐊᖅᑐᒥ, ᑕᓯᐅᔭᕐᔪᐊᖅ 

ᐱᖓᓐᓇᖔᖓᓂ ᐊᓯᔾᔨᑲᓪᓚᓂᕐᒥᑦ 

ᐱᑕᖃᓚᐅᖅᓯᒪᒻᒪᑦ ᓇᓄᐃᑦ ᐅᓄᕐᓂᖏᓐᓂᑦ 

ᐱᔭᐅᔭᕆᐊᖃᖅᑐᓂᑦ. ᑕᐃᒪ ᑖᓐᓇ 

ᖃᑦᑏᓐᓇᕈᕆᐊᖅᑕᐅᑎᓪᓗᒍ ᐊᓯᔾᔨᓂᕐᒥᑦ 

ᐱᑕᖃᓯᑳᓪᓚᓚᐅᖅᓯᒪᓂᖓᓂᑦ ᑕᕝᕙᓂ ᓄᓇᕗᑦ 

ᒐᕙᒪᒃᑯᑎᒎᖅᓯᒪᔪᒥᒃ. 

 

ᑕᐃᒪ ᑕᐃᒃᑯᐊ ᐊᖑᓇᓱᖅᑏᑦ ᐅᖃᖃᑦᑕᕐᖓᑕ, 

ᐃᓄᐃᑦᓗ ᖃᐅᔨᒪᔭᑐᖃᖓ 

ᖃᐅᔨᒋᐊᖅᑕᐅᑲᓐᓂᖅᓯᒪᑦᑎᐊᓕᖅᑎᓪᓗᒍ ᑖᓐᓇ 

ᐊᑑᑎᖃᖅᓯᒪᒻᒥᔪᖅ ᐃᓄᐃᑦ ᖃᐅᔨᒪᔭᑐᖃᖓ. ᑕᐃᒪ 

ᓇᓄᐃᑦ ᐅᓄᖅᓯᒋᐊᒃᑲᓐᓂᑳᓪᓚᔅᓯᒪᒋᕗᑦ ᑰᑕᖏᑎᒍᑦ 

ᑖᓐᓇ ᐱᔾᔪᑎᒋᓪᓗᒍ. ᑖᓐᓇ ᐃᓚᐅᖃᑦᑕᕐᓂᖓ 

ᑕᐃᒪᐃᓕᖓᔪᑎᒋᓪᓗᒍ. 

 

ᑕᐃᒪ ᐃᓱᒪᔅᓴᖅᓯᐅᕈᑕᐅᓂᐊᖅᑎᓪᓗᒋᑦ 

ᖃᓄᑐᐃᓐᓇᖅ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᓪᓘᓐᓃᑦ, ᑕᒪᓐᓇ ᐱᔾᔪᑎᒋᓪᓗᒍ 

ᐆᒪᔪᒧᓪᓘᓐᓃᑦ, ᓇᓄᕐᒧᓘᓐᓃᑦ ᑕᐃᒪ 

ᓇᓗᓇᓐᖏᑦᑐᖅ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᓈᓚᒃᑎᑦᑎᓂᖃᖅᑎᓪᓗᒋᑦ ᑐᓴᖅᑕᒥᕐᓂᒥᓂᒃ ᐃᓄᐃᑦ  

ᖃᐅᔨᒪᓂᑐᖃᖓ ᐱᔾᔪᑎᒋᓪᓗᒍ, ᓇᓗᓇᓐᖏᑦᑐᖅ 

ᓇᓗᓇᐃᖅᓯᒐᔭᕐᒥᔪᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

 

ᐊᐱᖅᑯᑦ 419 - 4(2): ᐃᖅᑲᓇᐃᔮᑎᒍᑦ 

ᐊᐅᓪᓚᖃᑦᑕᖅᑐᓕᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᓪᓗᖓ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑕ ᐅᖃᐅᑎᓚᐅᕐᒪᑎᒍᑦ, 

ᑖᒃᑯᐊᒎᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ 

ᐱᓕᕆᕝᕕᖓ ᑲᒪᔨᐅᒻᒪᑕ ᐱᓕᕆᐊᖃᖅᑐᑎᓪᓗ 

ᒐᕙᒪᒃᑯᑦ ᐊᖏᖃᑎᒌᒍᑎᖓᓐᓂᒃ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᖅᓯᒪᓗᑎ 

ᐊᐅᓪᓚᖃᑦᑕᕐᓂᖏᓐᓄᑦ. ᑖᓐᓇᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐅᖃᖅᓯᒪᓪᓗᓂ ᐱᓕᕆᕝᕕᖓᓕᒎᖅ ᑕᒪᑐᒥᖓ 

ᐱᓕᕆᓐᖏᑦᑎᐊᒻᒪᕆᒻᒪᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑐᑎᑦ ᐊᐅᓪᓚᖅᓯᒪᖃᑦᑕᕐᓂᖓᑕ 

ᐊᖏᖃᑎᖅᒌᒍᑎᖓᑕ ᐃᓗᐊᓄᑦ.  

 

ᒥᓂᔅᑕ ᓇᓗᓕᐅᖅᑲᕈᓘᔭᐃᓐᓇᕐᓂᐊᖏᓐᓇᑦᑕ 

ᓇᓗᓇᐃᖅᓯᑦᑎᐊᓚᐅᕆᑦᑐᖅ ᓇᓪᓕᐊᖏᓐᓇ 

ᐱᓕᕆᕝᕕᒃ ᑕᒪᑐᒥᖓ ᐱᓕᕆᔨᐅᒐᓗᐊᖅᐸ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. 

ᓇᓗᓇᐃᖅᑕᐃᓐᓈᓗᒋᔪᓐᓇᔮᖅᐸᓪᓚᐃᖏᑕᕋᓗᐊᕋ 

ᐆᑦᑐᓂᐊᖅᑯᖓ.  

 

>>ᐃᓪᓚᖅᑐᑦ 

 

ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᑳᓐᑐᕌᒃᓕᕆᔨᐅᓲᖑᑦᑕᖅᑯᑦ, 

ᖃᐅᔨᓴᖅᑕᐅᓲᖑᑦᑕᖅᑯᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓄᑦ.  

ᐊᑕᐅᓯᐅᒐᓗᐊᖅᑐᓂ ᑳᓐᑐᕌᒃ ᒪᕐᕉᓐᓂᒃ 

ᐃᓗᓕᖃᓲᖑᒻᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᒪᒋᔭᖃᓲᖑᑦᑕᖅᑯᑦ ᐋᓐᓂᐊᔪᓄᑦ 

ᐊᐅᓚᖃᑦᑕᕈᑎᓂᒃ. ᑕᐃᒪᓕ ᐃᖅᑲᓇᐃᔭᖅᑏᑦ 

ᐊᐅᓪᓚᕐᓂᑐᐃᓐᓇᖏᑦ ᐱᓪᓗᒋᑦ, ᑮᓇᐅᔭᓕᕆᔨᒃᑯᑦ 

ᑕᕝᕙᓂ ᐱᓕᕆᐊᖃᕕᔾᔪᐊᑕᖅᑯᑦ. 

 

ᑭᓯᐊᓂᓕ ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᒃᒍᑎᖏᑦ 

ᖃᖓᑦᑕᐅᑎᓕᕆᔨᑐᐃᓐᓇᐅᓐᖏᓐᓇᑦᑕ ᐃᓛᒃᑯᑦ 

ᒐᕙᒪᒃᑯᑦ ᐱᓕᕆᕕᒡᒍᑎᖏᑦ 

ᐊᐅᓪᓚᖃᑦᑕᓂᕐᒥᑦᑕᐅᖅ ᑲᒪᔨᖃᕆᐊᖃᒻᒥᔪᑦ, 

ᒥᓂᔅᑕᖃᑦᑐᑎᓪᓗ ᑐᖏᓕᖏᓪᓗ, 

ᖃᖓᑦᑕᐅᑎᓕᐅᓲᖑᑦᑕᖅᑯᑦ, ᑲᑎᑎᕆᓲᖑᑦᑕᖅᑯᑦ 

ᖃᑦᑎᕌᕋᔭᕐᒪᖔᑕ. ᑮᓇᐅᔭᓕᕆᔨᒃᑯᓪᓗ ᑕᖅᑭᑕᒫᑦ 

ᖃᐅᔨᒪᒐᓱᑐᐃᓐᓇᖃᑦᑕᖅᑕᕗᑦ. 

 

ᑕᐃᒃᑯᐊᑦᑕᐅᖅ ᒥᓂᔅᑕᐃᑦ ᐊᓪᓚᒡᕕᖏᑦ 

ᑕᐃᒫᑦᓴᐃᓐᓇᐅᒻᒥᔪᖅ ᐃᓛᒃᑯᑦ ᐅᕙᖓ ᐊᓪᓚᒡᕕᒐ 

ᐊᓪᓚᕕᒻᒥᐅᑕᒃᑲ ᐊᐅᓚᓂᐊᖅᑕᓐᓂᒃ ᐋᖅᑭᒃᑎᕆᓲᑦ 

ᐊᒻᒪᓗ ᑮᓇᐅᔭᖅᑐᕐᓂᖏᓐᓂᓪᓗ 

ᑎᑎᖅᑐᐃᑎᐊᖅᑐᑎᒃ. 

 

ᑕᐃᒫᒃ ᑕᕝᕙ ᓇᓗᓇᐃᕈᓐᓇᖅᑕᕋ. ᒥᔅᑕ ᐃᓄᒃ 

ᐊᐱᖅᑯᑎᔅᓴᖃᒃᑲᓂᖅᑲᑦ 

ᑭᐅᒐᓱᐊᒃᑲᓂᕈᓐᓇᕕᐅᑎᒻᒥᔪᖓ.  

 

ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕋᒪ 

ᑮᓇᐅᔭᓕᕆᔨᒃᑰᓪᓗᑕ ᔮᓄᐊᓕᒥ ᖃᕋᓴᐅᔭᒃᑯᑦ 

ᑎᑎᕋᔪᒐᑦᑕ ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓄᑦ 

ᐅᖃᐅᑎᓪᓗᒋᑦ ᑲᒪᑦᑎᐊᖃᑦᑕᖁᓪᓗᒋᑦ ᐅᕝᕙᐅᑯᐊ 

ᑳᑦᑐᓛᓯ. ᑕᒪᒃᑮᒃ ᒪᕐᕉᒃ ᖃᖓᑕᓲᒃ 

ᐊᑐᕋᓱᖃᑦᑕᓂᐊᖅᑲᓰᓚᑐᐃᓐᓇᖅᑐᒋᑦ. ᑕᐃᒫᑐᐊᖅ. 

 

ᐱᓇᓱᐊᕈᓯᐅᓚᐅᖅᑐᒥᒃ ᐅᖃᓚᐅᕐᒥᒐᒪ 

ᐱᔪᓐᓇᕐᓂᖃᑦᑎᐊᕋᓗᐊᖅᑐᒍᑦ ᑭᓯᐊᓂ 

ᐱᒡᒐᓇᖃᑦᑕᖅᑐᖅ. ᖃᐅᔨᔪᒪᓪᓚᕆᒃᑯᑦᓯᐅᒃ ᐃᓛᒃᑯ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ  

ᐊᐅᓚᖃᑦᑕᕐᓂᒥᓂᖏᑦ ᑕᑯᔪᓐᓇᖅᑕᓯ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ): 

ᒥᓂᔅᑕᑦᑕᐅᖅ ᖁᔭᓐᓇᒦᖅᑕᕋ 

ᐊᐱᖅᓱᑲᓐᓂᖁᔭᑯᓗᒋᒻᒫᖓ.  

 

>>ᐃᓪᓚᖅᑐᑦ 

 

(ᑐᓵᔨᑎᒎᕈᓐᓃᖅᐳᖅ) ᑕᐃᓐᓇ ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ ᒥᓂᔅᑕᖓᓐ 

ᑐᓴᖅᑎᓚᐅᕐᒪᑎᒋᑦ ᑖᓐᓇᒎᖅ 

ᐋᓐᓂᐊᕕᓕᐊᖃᑦᑕᓂᕐᒧᑦ ᖃᖓᑕᖃᑦᑕᕐᓂᖅ ᐊᒻᒪᓗ 

ᐃᖅᑲᓇᐃᔭᕆᐊᖅᓯᒪᓪᓗᑎᒃ ᐊᐅᓚᖃᑦᑕᓂᕐᒧᑦ 

ᐊᖏᖃᑎᒌᒍᑦ ᐃᓱᓕᓐᓂᐊᕐᒪᑦ ᐋᒌᓯ 31, ᑕᒫᓂ 

ᐊᕐᕌᒎᔪᒥ. ᑮᓇᐅᔭᓕᕆᔨᒃᑯᖃᐃ ᒥᓂᔅᑕᖓᑕ 

ᑐᓴᖅᑎᑐᓐᓇᖅᐹᑎᒍᑦ ᑖᓐᓇ ᐃᖅᑲᓇᐃᔭᖅᑎᓄᑦ 

ᐊᐅᓚᖅᓯᒪᖃᑦᑕᕐᓂᕐᒨᖓᓂᑐᐊᖓ 

ᐅᖓᕙᕆᐊᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᓄᑖᒥᒃ ᑐᒃᓯᕋᐅᑎᒥᒃ ᓴᖅᑭᑦᑎᓂᐊᖅᐸᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑳᑦᑐᓛᒃᑎᐊᓕᒫᑦᑎᐊᑦ ᑕᐃᒃᑯᐊ 

ᑕᐃᒪᓐᓇᐃᑦᑐᐃᑦ ᓇᓖᕌᕈᑎᖃᓲᖑᒻᒪᑕ 

ᓄᑖᕈᐊᖅᑕᐅᓂᐊᕐᒪᖔᑦ. ᓱᓕ 

ᑲᑎᒪᖃᑎᒋᓚᐅᖏᓇᒃᑭ ᒥᓂᔅᑕᐅᖃᑎᒃᑲ 

ᖃᓄᐃᓕᐅᕐᓂᐊᕐᒪᖔᑦᑕ. ᑕᒪᓐᓇ 

ᐃᓱᒪᓕᐅᕈᑎᒋᓚᐅᖏᓇᑦᑎᒍ ᓴᖅᑭᑦᑎᓂᐊᕐᒪᖔᑕᓗ 

ᑳᑦᑐᓛᒥᒃ ᐱᔪᒪᓇᓲᑎᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓗᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐋᒌᓯ 31-ᒥ 

ᐃᓱᓕᕝᕕᒃᓴᖃᕐᒪᑦ ᐊᖏᖃᑎᒌᒍᑦ. ᑐᑭᓯᒐᓗᐊᖅᑐᖓ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᒡᒎᖅ 

ᐅᖃᖃᑎᖃᓚᐅᓐᖏᒻᒪᑦ ᓱᓕ. ᑕᒪᓐᓇ 

ᖃᖓᒃᑯᑦ−ᑭᐊᕐᖓᐃᑦ ᑐᑭᑖᕐᓂᐊᖅᐱᓯ? ᖃᐅᔨᒪᔪᖓ  

ᐋᒌᔅᓯ 31-ᖑᓚᐅᖏᓐᓂᖓᓂ 

ᑐᑭᑖᕆᐊᖃᕐᓂᐊᖅᑐᓯ ᑭᓯᐊᓂ ᑕᒪᓐᓇ 

ᐱᓕᕆᔭᐅᕙᓪᓕᐊᓕᕋᓗᐊᖅᐹ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᓇᐃᔭᖅᑎᕗᑦ ᖃᐅᔨᒪᑦᑎᐊᖅᑐᑦ 

ᑖᒃᑯᓂᖓ ᐅᓪᓗᖏᓐᓂᒃ. ᐅᑉᐱᕈᓱᒃᑐᖓᓗ ᑲᑎᒪᔪᑦ 

ᒫᓐᓇ. ᒥᓂᔅᑕᐃᓪᓗ ᑕᐃᒃᑯᐊ ᑲᒪᔪᑦ 

ᑐᓴᖅᑎᑕᐅᑦᑎᐊᕐᓂᐊᖅᑐᑦ ᐊᒻᒪᓗᒃᑕᐅᖅ 

ᐃᓱᒪᓕᐅᕈᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐃᓱᓕᒻᒪᑦ ᐱᕕᖓ. ᐱᕕᒃᓴᖃᕈᓐᓃᕋᑦᑕ. ᑲᔪᓯᓗᑕ 

ᑲᑎᒪᒃᔪᑎᔅᓴᑎᓐᓄᑦ. ᓈᓴᐅᑎᖃᑦᑐᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. 

ᑎᑎᖅᑲᑎᒍᑦ ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᓐ. 11. ᑭᐅᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ, 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑐᑎ 

ᐱᖁᔭᒃᓴᓂᑦ ᐊᓯᖏᓐᓂᓪᓗ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᓂᒃ ᓄᓇᕗᑦᒥ ᓯᕗᓕᖅᑎᐅᔪᖅ, ᒥᔅᑕ 

ᑕᑉᑐᓇ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 110 - 4(2): 2015-ᒥ 

ᑲᑎᒪᔩᑦ ᑲᑐᔾᔨᖃᑎᒌᒃᔪᐊᓄᑦ ᐅᑭᐅᒃᑯᑦ 

ᑲᑎᒪᓂᖓᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ 

ᓴᖅᑭᑦᑎᔭᕆᐊᒃᓴᖅ 2015 ᓯᕗᓕᖅᑎᑦ ᑲᓇᑕᒥ 

ᑲᑎᒪᓂᕆᓚᐅᖅᑕᖓ ᐅᑭᐅᒃᑯᑦ ᐋᑐᕚᒥ, ᔮᓐᓇᐊᕆ 

29, 30, 2015-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 14. ᖃᐅᔨᒃᑲᐃᔪᑎᑦ 

ᐱᖁᔨᕗᖔᕈᑎᒃᓴᓄᑦ. 15. ᖃᐅᔨᒃᑲᐃᔪᑎ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕈᑕᐅᓂᐊᖅᑎᓪᓗᒍ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕᖓ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 20 - ᒪᓕᒐᒃᓴᓕᕆᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᓅᑦᑎᒋᐊᖅᐳᖓ 

ᐊᐃᑉᐱᑕᐅᓪᓗᒐ ᑭᒡᒐᑐᖅᑐᒧᑦ ᐃᖃᓗᐃᑦ 

ᒪᓂᕋᔭᕐᒧᑦ, ᑖᓐᓇ ᐱᖁᔭᔅᓴᖅ ᐊᕙᑎ 

ᒪᓕᒐᓕᕆᓂᕐᒧᑦ ᑐᕌᖓᔪᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᖅ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ, ᒪᓕᒐᔅᓴᖅ 20 

ᓯᕗᓪᓕᖅᐹᒥ ᐅᖃᓕᒫᖅᑕᐅᔭᕇᖅᐳᖅ.  

 

18. ᑐᓪᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᑲᑎᒪᑐᐃᓐᓇᕆᐊᓕᕐᓂᖅ 

ᑲᑎᒪᒃᔪᑎᖃᕐᓂᐊᕐᓗᑎᑦ ᒪᓕᒐᒃᓴᓂᒃ, ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 14, 15, 16, 18, ᒥᔅᑕ ᐋᖁᐊᖅ 

ᐃᒃᓯᕙᐅᑕᕐᒦᓐᓂᐊᖅᑐᓂ. 

 

ᐊᒻᒪᓗ ᒪᓕᑦᑐᒋᑦ ᑕᐃᒃᑯᐊ 

ᐱᔪᓐᓇᕐᓂᖅᑖᑎᑖᕆᓚᐅᖅᓯᒪᔭᖏᑦ ᐱᖁᔨᕗᖔᕈᑦ 

19-4(2), ᑲᑎᒪᑐᐃᓐᓇᕐᓂᐊᖅᑐᓯ 

ᐃᖅᑲᓇᐃᕋᓱᓐᓂᓯᓐᓂ ᑲᑎᒪᒃᔪᑎᔅᓴᔅᓯᓐᓂ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 15:07 ᑲᔪᓯᒃᑲᓂᖅᑐᑎᓪᓗ 

ᑲᑎᒪᓂᑐᐃᓐᓇᕐᒧᑦ 15:32ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ): Hᐊᓘ ᐃᓄᐃᑦ, 

ᒪᓕᒐᓕᐅᖅᑏᑦ, ᑕᐅᑐᒃᑐᑦ, ᓈᓚᒃᑐᑦ.  

 

(ᑐᓵᔨᑎᒍᑦ) ᒫᓐᓇᓕ ᑲᑎᒪᑐᐃᓐᓇᕆᐊᓕᖕᓂᖅ 

ᐱᒋᐊᖅᑎᑦᑐᒪᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ, ᒪᓕᒐᒃᓴᐃᑦ 14, 

15, 16, ᐊᒻᒪᓗ 18. ᖃᓄᐃᓕᐅᕈᒪᓕᖅᐸᑦ 

ᑲᑎᒪᔨᕋᓛᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ ᐃᒃᓯᕙᐅᑖᖅ. ᕿᒥᕐᕈᓇᒍᒪᔪᒍᑦ 

ᑲᑎᒪᓗᑕ 2015-16 ᐊᐅᓚᔪᑎᓄᑦ ᐊᑐᕈᒫᖅᑐᑦ. 

ᐊᑐᕈᒫᖅᑕᖏᑦ ᐃᓄᓕᕆᔨᒃᑯᑦ ᐱᔭᕇᖅᐸᑦ 

ᒪᓕᒐᓕᕆᔨᒃᑯᑦ, ᐊᒻᒪᓗᑦᑕᐅᖅ ᐱᔭᕇᖅᐸᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ ᐊᑐᕈᒫᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᒃᑯᐊ ᑲᑎᒪᔾᔪᑎᒋᓂᐊᕐᓗᑎᒍᑦ ᐊᐅᓚᔪᑎᓄᑦ 

ᐊᑐᕈᒫᖅᑕᖏᑦ ᐃᓄᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᐃᓯᕈᓐᓇᖅᓯᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐅᑯᐊ ᐃᓯᖅᑎᓚᐅᒃᑭᑦ.  

 

ᒥᓂᔅᑕ ᐃᖅᑲᓇᐃᔭᖅᑎᑦᑎ ᑭᓇᒃᑰᖕᒪᖔᑕ 

ᑕᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋ ᐅᓖᐱᑲ ᐅᐃᓕᐊᒻᔅ, ᑖᓐᓇᓗ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐃᑉᐸᖓ ᕗᕌᓐᑕᓐ ᒍᕌᓐᑦ ᑎᑎᕋᖅᑎᒃᑯᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ. 

ᒪᒃᐱᒐᖅ D-6-ᒦᑦᑐᒍᑦ, ᐃᓄᓕᕆᔨᒃᑯᑦ 

ᓂᖃᐃᓱᕈᑎᒋᖃᑦᑕᖅᑕᖏᑦ. ᐃᓄᒃᑎᑑᖓᔪᓂᑦ ᑭ-6. 

ᐊᑎᖓ ᒥᔅᑕ ᓴᒻᒧᖅᑐᖅ ᐅᖃᓪᓚᖕᓂᐊᖅᑐᖅ 

ᐊᐱᖅᓱᕐᓂᐊᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᒪᒃᐱᒐᖅ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ 

ᐃᓐᓇᑐᖃᐃᑦ ᐅᖅᓱᐊᓗᖕᓄᑦ ᐃᑲᔫᓯᐊᖏᑦ 

ᑮᓇᐅᔭᖅᑖᕈᑎᒃᓴᖏᑦ 2015-16 $478,000-

ᖑᖕᒪᑕ, ᑖᒃᑯᐊ ᐊᔾᔨᑦᑎᐊᖓ 2014-15 

ᐊᑐᖅᑕᐅᓚᐅᖅᑐᑦ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᔅᓯᑦ 

ᑮᓇᐅᔭᐃᑦ ᐊᕐᕌᒍᒧ ᐅᖓᕙᕆᐊᖅᑕᐅᖃᑦᑕᕐᒪᖔᑕ, 

ᐊᒥᐊᒃᑰᖃᑦᑕᕐᒪᖔᑕᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᐃᓐᓇᓴᓐᓄᑦ ᐃᓄᑐᖃᕐᓄᑦ ᐅᖅᕼᐅᕈᐊᓐᓄᑦ 

ᐃᑲᔫᑏᑦ ᖃᐅᔨᒪᔭᒃᑯᑦ ᑖᑉᓇ ᑮᓇᐅᕋᒃ 

ᑕᐃᕼᐃᒪᔭᖅᐳᑦ ᓄᖑᖃᑦᑕᖏᑦᑐᖅ ᑭᕼᐃᐊᓂ 

ᑐᑭᓕᐅᖅᐹᓕᕐᓂᐊᕐᒪᒍ ᐳᕌᓐᑕᓐ ᒍᕌᓐᑦ 

ᑐᑭᓕᐅᖁᔭᕋ. ᑖᑉᑯᐊᓪᓗ ᒪᓕᒐᐃᑦ ᐅᕼᐅᕈᐊᒧᑦ, 

ᒪᓕᒐᐃᑦ ᐅᖅᕼᐅᕐᔪᐊᖅᑖᕈᑎᒧᑦ 

ᕿᒥᕐᕈᐊᖅᐸᓪᓕᐊᔭᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐅᖅᓱᐊᓗᖕᓄᑦ ᐃᓐᓇᕐᓄᑦ 

ᐃᑲᔪᕈᑎᐅᖃᑦᑕᖅᑐᑦ ᐅᖅᑰᓴᐅᑎᖏᓐᓄᑦ 14-15 

ᐊᕐᕌᒍᐊᓂ ᓱᕐᕋᖏᑦᑐᑦ. ᑖᒃᑯᐊᓗ ᑮᓇᐅᔭᖅᑐᕈᑏᑦ 

ᐅᖅᓱᐊᓗᐃᑦ ᐃᓐᓇᕐᓄᑦ 

ᓄᖑᑕᐅᔪᐃᓐᓇᐅᖃᑦᑕᖏᑦᑐᑦ, ᐊᕝᕙᓪᓗᐊᖏᑦ 

ᐱᔭᐅᖃᑦᑕᖅᑐᑦ. ᖃᑦᓯᑖᓚᐅᖕᒪᖔᑕ ᓇᓂᓚᐅᕐᓗᒍ 

ᐅᖃᐅᓯᕆᓂᐊᕆᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒃᖢᒋᑦ ᐸᕐᓇᐅᑎᖏᑦ ᑐᒃᓯᕋᖅᓯᒪᔪᑦ 

ᐅᖅᓱᐊᓗᖕᒧᑦ ᐃᑲᔪᕈᑎᐅᖃᑦᑕᖅᑐᑦ 

ᑮᓇᐅᔭᖅᑖᕆᓂᐊᖅᑕᖏᑦ ᖃᐅᔨᓴᖅᑕᐅᖃᑦᑕᕐᒪᑕ  

ᖃᑦᓯᑖᓚᐅᕐᒪᖔᑕ. ᐃᓐᓇᐃᑦ ᑕᐃᒃᑯᐊ 

ᑮᓇᐅᔭᓕᐅᕆᐊᖃᕐᒪᑕ ᐅᖅᓱᐊᓗᐃᑦ ᑕᕝᕘᓇ 

ᐊᑭᓕᖅᑕᐅᓂᐊᖅᑐᑦ ᓲᕐᓗ ᑲᖏᖅᖠᓂᕐᒥ 

ᐆᒃᑑᑎᒋᓗᒍ ᐊᖏᓂᖅᐹᖅ 2,668 ᓖᑕᔅ ᖃᓪᓗᑏᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒪᓐᓇ ᐊᒃᑎᒋᔪᒥᒃ 

ᑐᓂᔭᐅᕙᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᑕᐃᒪᓐᓇ ᐊᑦᑎᒋᔪᒥᒃ 

ᐅᖅᕼᐅᑖᕈᓐᓇᖅᑐᑦ 2,668 ᓖᑕᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᖕᒪᓂᓛᒃ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ. 

ᓄᖑᑕᐅᖃᑦᑕᖏᒻᒪᑕᒎᖅ ᑮᓇᐅᔭᑦ. ᐱᓕᕆᕕᒃ 

ᓄᖒᑦᑎᖃᑦᑕᖏᒻᒪᑕ ᑮᓇᐅᔭᓂᒃ ᐃᓐᓇᕐᓄᑦ 

ᐊᑐᖅᑕᐅᔪᒃᓴᓂᒃ ᐅᖅᓱᐊᓗᖕᓄᑦ. ᐊᒻᒪᓗ 

ᐃᓛᓐᓂᒃᑯᑦ ᐊᕐᕌᒍᓂᒃ ᐅᑭᐅᒃᑯᑦ 

ᓂᒡᓚᓱᖕᓂᖅᓴᐅᖃᑦᑕᕐᒪᑦ. ᐃᓐᓇᑐᖃᐃᑦ 

ᐃᑲᔫᓯᐊᕆᕙᒃᑕᖏᑕ ᐅᖓᑖᓄᑦ ᐊᖏᓂᖅᓴᒥᒃ 

ᐃᑲᔪᖅᑕᐅᔭᕆᐊᖃᕐᒪᑕ. 

 

ᐊᑐᐊᒐᕐᒥᓂᒃ ᕿᒥᕐᕈᓇᒍᓐᓇᖅᐹᑦ ᒥᓂᔅᑕᐅᔪᑦ 

ᑕᐃᒃᑯᐊ ᐃᑲᔫᓯᐊᖅᑖᕈᓐᓇᖅᑐᑦ ᖃᓪᓗᑏᑦ 

ᕿᒥᕐᕈᓇᒃᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᑉᓇ ᕿᒥᕐᕈᐊᑎᐊᖅᑕᒃᑯᑦ ᑕᕝᕚᒎᑕᕆᔪᖅ. 

ᐊᔾᔨᒌᖏᒻᒪᑕ Zone 1, 2, 3, ᑎᓴᒪᓄᑦ ᑎᑭᑉᓗᒍ. 

ᑕᐃᒃᑯᐊᓗ ᑮᓇᐅᔭᓕᐅᕐᓃᑦ ᒪᓕᒃᑕᐅᑉᓗᑎᒃ 

ᑐᓂᔭᐅᖃᑦᑕᑉᒪᑕ $75,000-ᒧᑦ ᑎᑭᓯᒪᑉᐸᑕ 

ᐊᖏᔪᒻᒪᕆᖕᒥᒃ ᐃᑲᔪᖅᑕᐅᖃᑦᑕᖅᑐᑎᒃ. $100,000. 

ᑐᖔᓃᓐᓄᐊᖅᐸᑕ ᓇᑉᐹᓂᐅᔮᖅᑐᓂᒃᑯᐊ 

ᐃᑲᔪᖅᑕᐅᖃᑦᑕᖅᖢᑎᒃ. ᑭᕼᐃᐊᓂ ᐳᕌᓐᑕᓐ 

ᑐᑭᓕᐅᖅᐹᓕᕐᓂᐊᕐᒪᒍ ᕿᒥᕐᕈᒐᑦᑎᒍ ᑖᑉᑯᐊ 

ᐃᑲᔫᑏᒋᖃᑦᑕᑕᖅᐳᓐ. ᑕᕝᕙᓂ ᐅᑭᐅᒥᒃ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕉᑕᐅᓂᖓ ᑖᒻᒪᔭᕆᒃ ᐅᕼᐅᕐᔪᐊᓄᑦ ᑐᕌᖓᔪᑦ  

ᐅᑭᐅᖅ ᐊᐅᔭᕐᓗᓐᓃᑦ ᐱᔭᕇᕈᒪᓂᐊᖅᑐᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒎᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᐅᖃᖅᑲᐅᖕᒪᑦ 

ᕿᒥᕐᕈᓇᒃᑕᐃᓐᓇᑦᑎᐊᕆᒐᑦᑎᒍᑦ ᐱᓕᕆᔾᔪᑎᓕᒫᑦ 

ᕿᒥᕐᕈᓇᒃᑕᐃᓐᓇᕆᒐᑦᑎᒍᑦ ᐃᓐᓇᕐᓄᓪᓗ 

ᐃᑲᔪᕈᑎᐅᖃᑦᑕᖅᑐᑦ ᕿᒥᕐᕈᓇᒃᖢᑎᒍᑦ. 

ᐊᔾᔨᒌᖏᑦᑐᑦ ᐊᒡᒍᖅᑐᖅᓯᒪᔪᑦ ᕿᒥᕐᕈᓇᒃᑕᕗᑦ 

ᐊᒻᒪᓗ ᑮᓇᐅᔾᔭᒃᓵᕆᔭᖏᑦ ᐃᓐᓇᑐᖃᐃᑦ. 

ᕿᒥᕐᕈᓇᒃᑕᐅᖃᓯᐅᔾᔭᐅᖕᒥᔪᑦ ᑖᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑯᓂᐅᓗᐊᔾᔮᓐᖏᒻᒥᔪᖓ ᐱᖓᓱᑐᐃᓐᓇᕐᓂᑦ 

ᐊᐱᖅᑯᑎᒃᓴᖃᖅᑐᖓ ᒫᓐᓇ. 

 

ᑖᓐᓇ ᐃᒃᐸᒃᓴᖅ, ᐃᒃᐸᒃᓴᐅᓐᖏᑦᑐᖅ, 

ᑕᓪᓕᕐᒥᐅᑎᓪᓗᒍ ᐊᐱᖅᑯᑕᐅᓚᐅᖅᑐᖅ ᑖᓐᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᑦᑎᐊᒻᒪᕆᒃᖢᒍ 

ᒪᓕᒐᓕᐅᖅᑎᐅᖃᑎᒪ, ᒥᔅᑕ ᐃᓄᒃ, 

ᐊᐱᖅᑯᑎᒋᓚᐅᖅᓯᒪᔭᖓ ᑕᒪᒃᑯᐊᒎᖅ 

ᓂᖃᐃᑑᑎᑖᕋᓱᐊᖅᓯᒪᔪᑦ ᐊᐱᕆᔭᐅᖃᑦᑕᕐᒥᖕᒪᑕ 

ᑮᓇᐅᔭᒃᑯᕕᐅᑉ ᑎᑎᖅᑲᖏᓐᓂᒃ ᑕᑯᕝᕕᐅᔪᒪᓪᓗᑎᒃ. 

ᑭᓯᐊᓂᒎᖅ ᐊᖏᕌᖓᑕ ᐊᑎᓕᐅᕌᖓᒥᒃ 

ᑕᑯᔪᓐᓇᖅᓯᓲᖑᔪᑦ ᐊᖏᖅᐸᑕᒎᖅ ᑭᓯᐊᓂ. 

ᑕᐃᒪᓐᓇ ᑐᑭᓯᓚᐅᖅᖢᒍ. 

 

ᑭᓯᐊᓂ ᑕᑯᖁᔨᓐᖏᑉᐸᑕᓕ ᖃᓄᐃᑕᐅᖃᑦᑕᖅᐸᑦ? 

ᐊᔪᓕᖅᑎᑕᐅᖃᑦᑕᖅᐹᑦ ᑕᑯᔭᐅᖁᔨᓐᖏᑉᐸᑕ 

ᑮᓇᐅᔭᒃᑯᕕᐅᑉ ᑎᑎᖅᑲᖏᓐᓂ ᐅᕝᕙᓘᓐᓃᑦ 

ᑮᓇᐅᔭᒃᑯᕖᑦ ᓇᓕᖅᑲᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᕆᒻᒪᑦ ᑐᑭᕼᐃᔪᒪᒻᒪᑦ ᑖᑉᓱᒥᖓ. 

ᐃᓄᓕᕆᔨᒃᑯᑦ ᑭᕼᐃᒥᑦ ᑕᐃ’ᓇᐃᓕᐅᖃᑦᑕᓐᖏᑦᑐᑦ; 

ᐃᒡᓗᓕᕆᔨᕐᔪᐊᒃᑯᑦᑕᐅᖅ ᑕᐃ’ᓇᐃᓕᐅᖃᑦᑕᖅᑐᑦ  

ᐃᑲᔫᑎᓄᑦ ᑐᕌᖓᓂᐊᕌᖓᑕ ᑐᒃᕼᐃᖅᑑᑎᓄᑦ. ᑖᒻᓇ 

ᖃᓄᒻᒪᕆᒃᑕᐅᖃᑦᑕᕆᐊᒃᓴᑕ 

ᑐᑭᓕᐅᖅᐹᓪᓕᕐᓂᐊᕐᒪᐅᑉ ᐳᕌᓐᑕᓐ ᒍᕌᓐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᒃᓴᖃᕐᕕᒋᑐᐃᓐᓇᖅᑕᒋᑦ ᑕᒪᒃᑯᐊ ᐃᓐᓇᕐᓄᑦ 

2013-14-ᒥ $250,000-ᖑᓚᐅᖅᑐᑦ ᐅᑯᓇᓐᖓᑦ 

$478,000-ᖑᔪᓂᒃ. 

 

ᑭᐅᓗᒍ ᑖᓐᓇ ᐊᐱᖅᑯᑎᖓ, ᑖᒃᑯᐊ 

ᐃᑲᔫᓯᐊᖃᑦᑕᖅᑐᑦ ᐋᖅᑭᒃᓯᓯᒪᒋᐊᖃᕋᑦᑕ ᖃᓄᑎᒋ 

ᐃᑲᔪᖅᑕᐅᒋᐊᖃᖅᑎᒋᖕᒪᖔᑦ. ᑕᐃᒪᐃᒻᒪᑦ 

ᐊᖏᓚᐅᖅᑎᓪᓗᒍ ᑮᓇᐅᔭᒃᑯᕕᐊᑕ ᓈᓴᐅᑎᖏᓐᓂᒃ 

ᐱᖃᑦᑕᖅᑐᒍᑦ. ᑕᐃᒪ ᓇᓗᓇᐃᖅᓯᒍᒪᓐᖏᑉᐸᑕ 

ᑮᓇᐅᔭᒃᑯᕕᖏᑕ ᑎᑎᕋᖅᓯᒪᓂᖏᓐᓂᑦ 

ᐃᑲᔪᖅᑕᐅᓗᐊᕆᐊᑐᓐᖏᓚᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᑐᑭᓯᕗᖔ ᑕᐃᒪ, ᐃᓛᒃ 

ᑕᑯᑎᑦᑎᔪᒪᓐᖏᑉᐸᑕ ᐊᔪᓕᖅᑎᑕᐅᓲᑦ, 

ᐃᑲᔪᖅᑕᐅᓂᖅ ᐊᔪᓕᖅᑎᑕᐅᓲᑦ? ᑕᐃᒪᓐᓇ 

ᑐᑭᓯᔪᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᕼᐃᐅᒪᔭᒃᑯᑦ ᑕᐃᒪ’ᓇᐃᑦᑐᖅ, ᑭᕼᐃᐊᓂ 

ᑕᐃᒃᑯᐊ ᓂᕿᒃᓴᐅᑎᓄᑦ ᐃᖢᐃᒍᕼᐅᒃᐸᑕ  

ᐅᓐᓂᕐᓘᕝᕕᓖᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᑐᓴᐅᒪᓗᒃᑖᑦᑎᐊᖅᑑᒐᓗᐊᑦ ᓇᓗᓇᓐᖏᑦᑐᖅ 

ᐅᓐᓂᕐᓗᕝᕕᒃᓴᖃᖅᑐᑦ. 

ᑕᑯᔭᖅᑐᖅᑕᐅᓯᒪᖃᑦᑕᓚᐅᖅᓯᒪᒐᒪ ᑭᒡᒐᖅᑐᖅᑕᕐᓂ 

ᓲᖃᐃᒻᒪ ᐃᑲᔪᖅᑕᐅᔭᕆᐊᖃᖅᑐᑦ ᐊᒥᓲᒻᒥᖕᒪᑕ 

ᐱᓕᕆᕝᕕᖃᓗᐊᒻᒪᕆᓐᖏᒻᒪᑕ ᑖᒃᑯᐊ 

ᑭᒡᒐᖅᑐᖅᑕᒃᑲ.  

 

ᐅᖃᐅᔾᔭᐅᖃᑦᑕᖅᓯᒪᓂᑰᒐᒪ ᐊᒻᒪᓗ 

ᖃᐅᔨᓯᒪᓂᑰᓪᓗᖓ, ᓇᒻᒥᓂᕐᓗ ᑐᓴᕐᓂᑰᓪᓗᖓ, 

ᐃᒪᓐᓇ ᓈᓚᐅᑎᒃᑰᖅᑐᖃᒻᒪᕆᒃᖢᓂ ᐱᓕᕆᔨᒥᒃ 

ᑕᒪᒃᑯᐊᒎᖅ ᐃᑲᔫᓯᐊᖅᑐᓕᕆᔩᑦ ᐃᖅᑲᓇᐃᔭᖅᑎᖏᑦ 

ᑐᓐᖓᓇᐃᓐᓇᕆᐊᖃᓐᖏᒻᒪᑕ ᑕᐃᒪᓐᓇᐃᓕᐅᖅᑐᒥᒃ. 

ᐅᐊᑲᓪᓚᒋᓚᐅᖅᖢᒍ. 

ᑕᐃᒪᓐᓇᐃᑦᑑᔭᕆᐊᖃᕐᒪᑕᖃᐃ? 

ᑐᓐᖓᓇᓐᖏᑦᑑᔭᕆᐊᖃᕐᒪᑕᖃᐃ? ᑕᐃᒪᓐᓇ 

ᐅᖃᖅᑐᕕᓂᐅᕙ? ᐃᓛᒃ ᐅᖃᖅᑐᖃᓚᐅᕐᒪᖃᐃ 

ᑕᐃᒪᓐᓇ ᑕᒡᕙᓂ ᒪᓕᒐᖁᑎᖏᓐᓂᒃ. ᑖᒃᑯᐊ 

ᐱᓕᕆᔩᑦ ᑕᐃᒪᓐᓇᐃᑦᑑᔪᓐᓇᕐᒪᑕᖃᐃ ᑕᐃᑲᓂ 

ᒪᓕᒐᖁᑖᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑐᕼᐊᕆᐅᒻᒪᕆᒃᑲᑉᑯ. ᐱᔨᑦᓯᖅᑎᐅᒐᑉᑕ 

ᐱᔨᑦᓯᖅᑐᓂᒃᑕᐅᖅ ᒪᓕᖃᑦᑕᖅᑐᒍᑦ ᒪᓕᒐᒃᓴᐃᓂᒃ. 

ᑕᐃᒪᓐᓇ ᑐᕼᐊᐅᒪᓐᖏᑦᑑᒐᓗᐊᖅᑐᖓ ᓇᒻᒥᓂᖅ. 

ᐅᓇ ᓂᕿᒃᓴᐅᑎᓂᒃ ᑲᒪᕼᐅᒻᒪᕆᖃᑦᑕᕐᒪᑦ ᐳᕌᓐᑕᓐ 

ᒍᕌᓐᑦ ᑭᐅᕚᓪᓕᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᑲᔪᖅᑕᓕᒫᕗᑦ ᐃᑲᔪᖅᑕᐅᒋᐊᖅᓯᒪᔪᓕᒫᑦ 

ᑐᓐᖓᓱᒃᑎᑕᐅᒋᐊᖓᓖᑦ ᑲᒪᒋᔭᐅᑦᓯᐊᕆᐊᓖᑦ 

ᓇᓕᒧᒌᓪᓗᒋᑦ. ᑕᒪᓐᓇ  

ᖃᐅᔨᒋᐊᖃᑎᒋᔪᓐᓇᑎᐊᕐᓂᐊᖅᑕᕋ ᑖᓐᓇ 

ᖃᓄᐃᓕᖓᒻᒪᖔᑦ ᑖᒃᑯᐊ ᐅᖃᐅᓯᕆᕋᑖᖅᑕᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᖁᕕᐊᓇᕋᔭᖅᑐᓂ ᖃᐅᔨᒋᐊᖅᑕᐅᑉᐸᑦ ᑕᐃᒪᓐᓇ 

ᑐᓵᔪᖃᐅᒻᒪᕆᓚᐅᕐᒪᑦ ᐅᖃᓪᓚᒃᑐᖃᑦᑎᓪᓗᒍ ᐊᒻᒪᓗ 

ᐅᓐᓂᕐᓗᒃᕕᒃᓴᖃᒻᒪᑦ ᓈᓴᐅᑎᖃᒻᒪᑦ. 

ᐅᓐᓂᕐᓗᒐᓱᒃᑲᓗᐊᖅᖢᑎᒡᒎᖅ 

ᐅᖃᐅᔾᔭᐅᑐᐃᓐᓇᑦᑎᐊᒻᒪᕆᖃᑦᑕᕐᒪᑕ ᑎᑎᖅᑲᑎᒍᑦ 

ᐅᓐᓂᓪᓗᓚᐅᕆᑦ. 

 

ᐊᒻᒪᓗ ᑕᒪᒃᑯᐊ ᐅᓐᓂᕐᓗᒐᓱᒃᑑᒐᓗᐊᑦ ᑎᑎᕌᓂᕐᓂᒃ 

ᐃᓚᖏᑦ ᐊᔪᖅᐸᒃᖢᑎᒃ. ᓲᖃᐃᒻᒪᑦ ᑕᐃᒪᓐᓇ 

ᐅᖃᐅᔾᔭᐅᓇᕐᒪᑦ ᐅᓐᓂᓗᒃᕕᒃ ᑎᑎᖅᑲᑎᒍᑦ ᑭᓯᐊᓂ 

ᐅᓐᓂᓗᕈᕕᑦ ᖃᓄᐃᓕᐅᕈᓐᓇᖅᑐᒍᑦ. ᑕᒪᓐᓇᖃᐃ 

ᐊᓯᓐᖑᖅᑎᑕᐅᔪᓐᓇᖏᒻᒪᑦ 

ᐅᖃᓗᒃᕕᐅᑐᐃᓐᓇᕐᓗᑎᒃ 

ᖃᐅᔨᒋᐊᖅᑕᐅᔪᓐᓇᖃᑦᑕᖏᒻᒪᑖ. ᑕᐃᒪᓐᓇ 

ᐃᓚᖏᑦ ᓲᖃᐃᒻᒪ ᑎᑎᕋᕐᓂᕐᓗ ᐊᔪᖅᑐᑎᐅᒐᒥᒃ. 

ᑕᐃᒪᓐᓇᖃᐃ ᑭᓯᐊᓂ ᐅᓂᕐᓗᒃᕕᑦᑐᑦ 

ᑎᑎᖅᑲᑎᒍᐃᓐᓇᓪᓚᕆᖃᐃ ᑭᓯᐊᓂ 

ᐅᓐᓂᓗᒋᐊᖃᓲᖑᒻᒪᑕᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᐊᑯᓂᕌᓗᒃ ᓄᓇᕗᓐᖑᓐᓇᓵᖅᑐᑕᓗ 

ᓂᕿᒃᓴᑎᓐᓂᒃ ᐊᑐᖃᑦᑕᕋᑉᑕ ᓄᓇᕗᑦᒥᐅᑕᐅᔪᒍᑦ, 

ᓄᓇᑦᑎᖓᖑᓪᓗᑕᓗ ᓱᓕ. ᑖᑉᑯᐊ 

ᐊᓯᔾᔨᔾᑎᐊᓐᖏᑦᑐ ᐅᓐᓂᕐᓗᒍᒪᒍᑎᒃ ᑲᑎᒪᔨᖃᑦᑐᑦ. 

ᑕᓚᐴᒃᑯᑦ ᑲᑎᒪᖃᑎᒋᔭᐅᖃᑦᑕᖅᑐᓐ 

ᐅᓐᓂᕐᓗᒍᒪᓐᓂᖅᐸᑕ. ᑖᑉᓇ ᐳᕌᓐᑕᓐ ᒎᕌᓐᑦ 

ᑐᑭᓕᐅᖅᐹᓕᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᑐᐃᓐᓇᖅ ᑕᒪᓐᓇ ᐃᑲᔪᖅᑕᐅᔪᖅ  

ᐊᔪᐃᓐᓇᕆᐊᕈᓐᓇᕐᒪᑦ ᐊᔪᐃᓐᓇᕆᐊᕈᒪᒍᓂ 

ᑎᑎᖅᑲᑎᒍᓘᓐᓃᑦ ᐅᖃᐅᑎᓗᒍᓘᓐᓃᑦ, 

ᐃᖅᑲᓇᐃᔭᖅᑎ ᑕᐃᓐᓇ. ᐃᖅᑲᓇᐃᔭᖅᑎ 

ᐋᖅᑭᒃᓱᐃᓂᐊᕐᒪᑦ ᐅᖄᓚᐅᑎᒃᑯᑦ 

ᑲᑎᒪᓂᐅᒐᔭᖅᑐᒥᒃ. ᑖᓐᓇ ᐅᓂᒃᑳᓂᐊᖅᑎᓪᓗᒍ 

ᑲᒪᒋᔭᐅᑦᑎᐊᖏᓐᓂᕋᕐᓗᒍᓘᓐᓃᑦ ᑕᒪᓐᓇ 

ᐃᑲᔫᓯᐊᕋᓱᐊᕐᓂᓂ ᑎᑎᕋᓪᓗᓂᓗ. 

 

ᑖᒃᑯᐊ ᑎᑎᕋᖅᓯᒪᒋᐊᓖᑦ ᐃᓱᒪᓕᐅᕈᑕᐅᖅᑳᖅᑐᑦ. 

ᑐᒡᓕᐊᓂ ᑕᐃᒪᐃᑐᐃᓐᓇᐃᑉᐸᑕ ᑖᓐᓇ 

ᐊᑲᒃᓴᖏᑉᐸᑦ ᓱᓕ ᐃᑲᔪᖅᑕᐅᖅᑲᐅᔪᑦ ᑕᐃᑯᖓ 

ᑭᖑᓪᓕᖅᐹᒧᑦ ᐊᔪᐃᓐᓇᕆᐊᕐᕕᒻᒧᑦ 

ᐊᔪᐃᓐᓇᕆᐊᖅᑲᓐᓂᕈᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒐ ᑭᖑᓪᓕᖅ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕈᑎᖄᕐᔪᒍᒪᒐᒪ ᐃᓄᓕᕆᓂᕐᒧᑦ 

ᐃᑲᔫᓯᐊᖅᑎᑦᑎᖃᑦᑕᓂᕐᒧᓪᓗ. 

 

ᒥᔅᑕ ᕋᒻᐴᑦ ᓴᖅᑭᓚᐅᖅᑕᖓ. ᑖᒃᑯᐊ ᐃᑲᔪᖅᑕᐅᔪᑦ 

ᑐᓂᔭᐅᑉᐸᑦ $40-ᓂᒃ ᑕᖅᑭᑕᒫᑦ 

ᑮᓇᐅᔭᓪᓚᑦᑖᖑᒍᓂ ᑕᐃᒫᒃ ᐊᑭᖃᐸᓗᑦᑐᒥᓪᓘᓐᓃᑦ 

ᐱᑎᑕᐅᓗᓂ ᐃᓚᓐᖓᐃᕕᐅᒍᓐᓇᕐᒪᑦ 

ᑮᓇᐅᔾᔭᓵᖅᑎᑐᑦ. ᑕᒪᑐᒧᖓ 

ᑐᑭᓯᑎᑕᐅᔪᒪᑐᐃᓐᓇᖅᑐᖓ. ᓂᕿᑖᖃᑦᑕᕈᕕᓪᓕ 

ᑕᐃᑲᓐᖓᑦ ᓂᕿᓂᒃ ᐊᔪᖅᓴᓗᐊᖅᑐᓄᑦ 

ᓂᕿᑖᕐᕕᐅᖃᑦᑕᖅᑐᓂ. ᑖᒃᑯᐊᑦᑕᐅᖅ 

ᐲᖅᑕᐅᑎᑕᐅᒐᔭᕆᕙᑦ ᐃᑲᔫᓯᐊᕆᔭᐅᔪᓂᒃ 

ᓂᕿᑖᕈᑎᔅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᒍᕌᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐳᕌᓐᑕᓐ ᒪᓕᒐᕐᓂᒃ ᑐᑭᓕᐅᕐᓂᐊᕐᒪᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᔪᖅᓴᓗᐊᖅᑐᓄᑦ ᓂᕿᑖᕐᕕᐅᖃᑦᑕᖅᑐᓂᒃ 

ᐲᖅᓯᕕᐅᒐᔭᖏᑦᑐᖅ ᑖᒃᑯᓇᓐᖓᑦ.  

 

ᐃᒪᓐᓇᐃ ᐋᖅᑭᒃᓯᒐᓱᖃᑦᑕᕋᑦᑕ ᓲᕐᓗ 

ᐃᖅᑲᓇᐃᔭᑐᐃᓐᓇᖅᑐᒥᓂᐅᓚᐅᕐᓗᓂ 

ᑮᓇᐅᔭᓕᐅᕐᓂᖅᐸᑦ ᑮᓇᐅᔭᑎᒎᕋᓗᐊᖅᐸᑦ ᐊᒻᒪᓗ 

ᑖᓐᓇ ᐊᐃᑦᑑᓯᐊᖓ ᖃᓄᖅ ᐊᑭᒋᔭᖓ ᑕᒪᒃᑯᐊ 

ᐃᓱᒪᒋᔭᐅᒋᐊᓖᑦ. ᑕᐃᒪ ᐅᖃᖅᑲᐅᒐᒪ ᐊᓯᐊᓄᑦ 

ᑕᒪᓐᓇ ᓲᕐᓗ ᐊᓯᔾᔨᕆᐊᖃᕐᒥᖕᒪᑦ ᐱᖁᑎᓄᑦ 

ᐱᔾᔪᑎᒋᓪᓗᒋᑦ. ᑕᐃᒪᐃᒻᒪᑦ ᓄᑖᓂᒃ ᐊᑐᐊᒐᒃᓴᓂᒃ 

ᐱᑕᖃᓕᕐᓂᐊᖅᑐᖅ. ᒪᓕᒐᓕᕆᔨᕗᑦ ᑕᒪᒃᑯᓄᖓ 

ᓴᖅᑭᑎᑦᑎᓂᐊᖅᑐᖅ ᒫᑦᓯ 31-ᖑᓕᖅᑲᑦ. 

 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᖁᕕᐊᓱᕝᕕᒻᒥ 

ᐊᐃᑦᑑᓯᐊᕆᖃᑦᑕᖅᑕᕗᑦ ᓇᓪᓕᐅᑎᑎᓪᓗᑕᓘᓐᓃᑦ 

ᐅᕝᕙᓘᓐᓃᑦ ᐊᔪᖅᓴᓗᐊᖅᑐᓄᑦ 

ᓂᕿᑖᕆᐊᖅᑐᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑲᔫᓯᐊᕐᓂᖅ ᓂᕿᑖᕐᓂᖅ ᐱᔾᔪᑎᒋᓪᓗᒍ, 

ᑖᒃᑯᐊ ᓂᕿᑖᕆᐊᖅᑐᖅᓯᒪᔪᑦ ᖃᕋᓴᐅᔭᑎᒎᖅᑐᓂᒃ, 

ᑕᑉᐹᑭᕈᔪᓐᓂᒃ ᓂᐅᕕᕈᓐᓇᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕿᒃᓴᕌᖓᑕ ᐃᓄᐃᑦ ᖃᐅᔨᕼᐊᖃᑦᑕᓐᖏᑦᑕᖅᑯᑦ 

ᕼᐅᓇᒥᒃ ᓂᐅᕕᕆᐊᒃᓴᐃᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᒥᒃ ᓂᐅᕕᖃᑦᑕᕐᒪᖔᑕ ᐊᐱᕆᕋᑖᓐᖏᑕᕋ. 

ᑖᒃᑯᐊ ᑐᑉᐹᑭᑖᕈᓐᓇᖅᑳᑦ ᑮᓇᐅᔭᖅᑖᓚᐅᕐᓗᓂ 

ᐃᑲᔫᓯᐊᕐᕕᖕᒥᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᐅᖃᑎᒐ, ᒥᔅᑕ ᐃᓄᒃ, ᐅᖃᐅᓯᖃᖅᑲᐅᒻᒪᑦ 

ᐊᑐᑲᒻᒪᖃᑦᑕᕐᓂᕐᒥᒃ ᑕᒪᒃᑯᓂᖓ 

ᐊᑐᑦᓯᐊᖃᑦᑕᓐᖏᓐᓂᕐᒥᒃ ᓂᕿᑖᕈᑕᐅᖃᑦᑕᖅᑐᓂᒃ. 

ᐅᖃᐅᔾᔭᐅᓚᐅᕐᒪᑦ ᑕᐃᒪ ᑭᓯᐊᓂ ᑎᒡᓕᑦᑕᐅᑉᐸᑦ, 

ᐃᓛᒃ ᐊᑑᑎᖃᕐᒪᓐᓂ, ᐊᑐᑲᒻᒪᖕᓂᐅᓐᖏᒻᒫᑦ 

ᐃᑲᔫᓯᐊᕐᓗᓂ ᑐᑉᐹᑭᑖᖃᑦᑕᕐᓂᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᒪᓕᒐᕐᓃᓐᖏᒻᒪᑕ ᑭᐅᓚᐃᑦᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᕋᑖᓐᖏᓐᓇᒪ ᐊᑐᐊᒐᕐᓂᑦ; ᒥᓂᔅᑕ 

ᐊᐱᕆᑐᐃᓐᓇᕋᑖᕋᒃᑯ ᑕᐃᒫ ᐊᑐᑲᒻᒪᓐᓂᐅᒻᒪᖔᑦ. 

ᐊᑐᑲᒻᒪᓐᓂᐅᕚᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᑐᑉᐹᑭᒧᑦ ᓂᐅᕕᐅᑎᒋᓗᒍ ᐅᕝᕙᓘᓐᓃᑦ ᑕᐃᒫᒃ 

ᐊᑐᖅᑕᐅᖃᑦᑕᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᖃᓄᒃᑲᓐᓂᖅ ᓇᓗᓇᐃᒃᑲᓐᓂᕋᔭᕆᐊᑦᓴᖅ ᓇᓗᒋᒐᒃᑯ 

ᒪᓕᒐᓂᓪᓘᓐᓃᑦ ᐊᑐᐊᒐᕐᓂᓪᓘᓐᓃᑦ ᐅᕝᕙᓘᓐᓃᑦ 

ᒪᓕᒐᐅᑉ ᐃᓗᐊᓃᓐᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᓂᖅᑎᕈᑎᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ, 

ᐃᓂᖅᑎᕈᑎᖃᖅᐹ? 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): 

ᐃᓂᖅᑎᕈᑎᖃᕋᑖᖅᑐᖅ. ᑕᐃᒪ ᑖᓐᓇ ᒥᓂᔅᑕ 

ᑭᐅᑦᓯᐊᕋᑕᕋᓗᐊᕐᖓᑦ ᑖᓐᓇᓕ ᐊᐱᖅᑯᑕᐅᔪᖅ. 

ᑖᒃᑯᐊ ᐊᐱᖅᓱᐃᓐᓇᓕᕐᖓᑕ ᑖᒃᑯᓂᖓᑦᓴᐃᓐᓇᖅ 

ᒥᓂᔅᑕ ᑭᐅᑦᓯᐊᕋᓗᐊᖅᑎᓪᓗᒍ. ᓴᖅᑭᑎᑕᐅᖕᒪᑦ 

ᑖᓐᓇ ᐱᓪᓗᒍ ᑕᒪᒃᑯᐊ ᓯᒡᒐᓕᐊᓂᒃ 

ᓂᐅᕕᕈᓐᓇᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᑭᐅᕌᓂᖅᑲᐅᒻᒪᒍ. ᐊᑕᐅᓰᓐᓇᕐᒥᒃ 

ᐊᐱᖅᓱᑲᑕᓗᐊᖅᑰᔨᓕᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓂᖅᑎᕈᑎᐅᖅᑰᓐᖏᒻᒪᑦ ᐊᐱᖅᑯᑎᑐᐃᓐᓇᖅ. 

ᒪᓕᒐᓕᐅᖅᑏᑦ ᐊᐱᖅᓱᖃᑦᑕᕈᓐᓇᕐᒪᑕ 10-

ᒥᓂᑦᓯᓂᑦ. ᑲᔪᓯᒋᐊᕈᒪᒍᕕᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᐸᕋ ᑐᑉᐹᑭᒥᒃ ᓂᐅᕕᕈᓐᓇᖅᑐᑦ. 

ᐊᐱᕆᒃᑲᓐᓂᔾᔮᕈᓐᓃᖅᑕᕋ, ᑭᓯᐊᓂ 

ᐊᐱᕆᑐᐃᓐᓇᕋᑖᕋᒪ ᑕᒪᓐᓇ ᐊᑐᖅᑕᐅᒐᔪᒻᒪᖔᑦ 

ᐅᕝᕙᓘᓐᓃᑦ ᐱᓂᕐᓗᐃᒻᒪᖔᑕ ᑐᑉᐹᑭᑖᖃᑦᑕᕐᓂᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒻᓇ ᐊᐱᖅᑯᑖ, ᐊᖏᖅᑕᕋ. ᐱᖁᔭᓐᖏᓐᓇᑉᑕ 

ᕼᐅᓇᓂᒃ ᓂᐅᕕᕈᓐᓇᕆᐊᒃᓴᐃᑕ ᒪᓕᒐᖃᕋᑕᓗ 

ᕼᐅᓇᓂᒃ ᓂᐅᕕᕈᓐᓇᕆᐊᒃᓴᐃᑕ ᓂᕿᒃᓴᖃᑦᑕᖅᑐᓐ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᐅᖓ ᕿᒪᖕᓂᐊᓕᕋᒃᑯ ᐊᓯᓐᓄᑦ 

ᐊᐱᖅᓲᑕᐅᒍᓐᓇᓐᓂᐊᖅᑐᖅᑕᐅᖅ. ᑖᓐᓇ  

ᐊᑐᑦᓯᐊᕐᓂᐅᖅᑰᖏᒻᒪᑕ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ. ᖁᔭᓐᓇᒦᒃ. 

 

ᐊᓯᐊᓅᓪᓗᖓ, ᑕᒪᒃᑯᐊ ᐃᓐᓇᑐᖃᓐᓄᑦ 

ᐅᖅᓱᐊᓗᐃᑦ ᐃᑲᔫᑕᐅᖃᑦᑕᖅᑐᑦ, ᒥᔅᑕ ᓴᒻᒧᖅᑐᖅ 

ᓴᖅᑭᖅᑭᖃᐅᔭᖓ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ 

ᑮᓇᐅᔭᐃᑦ ᓄᖑᑕᐅᖃᑦᑕᖏᓐᓂᖏᓂ. 

ᑐᑭᓯᐅᒪᔭᒃᑯᓪᓕ ᑖᓐᓇ ᐱᓕᕆᐊᖑᔪᖅ ᑮᓇᐅᔭᐃᑦ 

ᐊᑐᖅᑕᐅᑦᑕᖅᑯᑦ, ᑕᐃᒃᑯᐊ ᐅᖅᓱᐊᓗᐃᕈᑏᑦ 

ᐅᑎᖅᑎᑦᓯᕕᐅᖃᑦᑕᕐᖓᑕ ᐃᓐᓇᒻᒪᕇᑦ. ᐃᓛᓐᓂᒃᑯᑦ 

ᐃᓐᓇᒻᒪᕇᑦ ᑖᒃᑯᓂᖓ ᐅᖅᓱᐊᓘᖏᑦᑐᒧᓪᓘᓐᓃᑦ 

ᑮᓇᐅᔭᓂᒃ ᐊᑐᓕᖃᑦᑕᒻᒪᑕ, ᓲᓪᓗ 

ᐅᑎᖅᑕᕋᑐᐃᓐᓇᖅᑐᑦ ᐅᑎᖅᑎᑦᑎᕕᐅᖏᓐᓇᖅᓱᑎᒃ.  

 

ᐃᓱᒪᒃᓴᖅᓯᐅᕈᑎᖃᖅᑐᖃᓚᐅᖅᐹ ᐊᔪᓐᖏᑎᑕᐅᔪᑦ 

ᑖᒃᑯᓄᖓ ᐃᑲᔫᑎᓄᑦ ᐅᖅᓱᐊᓗᓐᓄᑦ ᑖᒃᑯᐊ 

ᑲᑎᓗᒃᑖᓪᓗᒋᑦ ᐱᒍᓐᓇᖅᑕᖏᑦ ᐃᒪᓐᓇ 

ᐅᖅᓱᐊᓗᓕᕆᔨᓄᑦ ᓄᖒᑎᓚᐅᖏᓐᓂᖓᓂ 

ᐊᑐᕈᓐᓇᖅᑕᖓᓂ ᐊᕿᒃᓱᐃᓯᒪᔪᖃᕈᓐᓇᖏᒻᒫᓐ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᑕᐅᒻᒪᑦ ᑖᒻᓇ. ᑕᕼᐊᒻᓇ 

ᐆᒃᑐᖅᑕᐅᓯᒪᓕᖅᑑᒐᓗᐊᖅ ᐊᐅᓚᑦᓯᐊᖏᓐᓂᒻᒪᑦ 

ᖃᓄᖅ ᐊᑐᖅᑕᐅᒻᒪᕆᒋᐊᒃᓵ ᑐᑭᓕᐅᓐᓂᐊᖅᑯᖅ 

ᐳᕌᓐᑕᓐ ᒍᕌᓐᑦ ᐃᓄᑐᖃᐃᑦ ᑕᒫᓂ $75,000-ᒧᑦ 

ᑭᒡᓕᖃᖅᑐᒧᑦ ᑮᓇᐅᔭᓕᐅᓐᓂᖅᐸᑕ 100 ᐳᓴᒥᒃ 

ᐃᑲᔪᖅᑕᐅᖃᑦᑕᓪᓗᑎᒃ. ᑕᒪᒃᑯᐊ Zone 1-ᒦᑦᑐᑦ 

2,668 ᓖᑕᓂᒃ ᑕᒫᓂ. $75,000-100,000 

ᕿᑎᐊᓂ ᑕᒫᓂ ᑮᓇᐅᔭᓕᐅᓐᓂᖅᐸᑕ, ᓇᑉᐹᓂ 

ᐃᑲᔪᖅᑕᐅᖃᑦᑕᖅᖢᑎᒃ. ᑖᒻᓇ 2,668 ᓖᑐᖑᒻᒪᑦ, 

1,334 ᓖᑕᐅᒐᔭᖅᑐᑦ ᑖᑉᕼᐅᒧᖓ ᐃᓄᑐᖃᕐᒧᑦ 

ᐃᑲᔫᑕᐅᒐᔭᖅᑐᖅ. ᑕᐃᒪᒻᓇ ᑐᑭᕼᐃᒐᒃᑯᑉ ᑖᓐᓇ 

ᐃᓚᒋᐊᖅᐹᓪᓕᓐᓂᐊᒻᒪᒍ ᐃᑲᔫᑕᐅᖃᑦᑕᖅᑐ 

ᐅᖅᓱᔾᔪᐊᖅ ᒥᒃᓵᓄᑦ ᐃᓄᑐᖃᓄᑦ. ᐳᕌᓐᑕᓐ ᒍᕌᓐᑦ 

ᑭᐅᕚᓪᓗᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᒃᑯᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᓇᓕᕌᕈᑎᓕᒫᑦ ᑕᒪᓃᑦᑐᑦ ᐃᓐᓇᕐᓄᑦ ᐃᑲᔪᑏᑦ 

ᐅᖅᓱᐊᓗᓐᓄᑦ.  ᖃᓄᖅᑑᕈᑎᒋᖃᑦᑕᕋᑦᑎᒃᑯᓐ, 

ᖃᓄᖅᑑᕈᑎᒋᔭᕗᓐ ᖃᓄᖅ 

ᐃᑲᔫᓯᐊᖅᑖᖃᑦᑕᕈᓐᓇᒻᒪᖔᑕ ᒥᓂᔅᑕᐅᑉ 

ᐅᖃᐅᓯᕆᔭᖓᓐ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᖁᔭᐅᔪᖅ. ᒫᓐᓇ ᑕᒪᓐᓇ 

ᕿᒥᕐᕈᓇᒃᑕᕗᑦ ᑭᓱᓕᒫᑦ ᒫᓐᓇ ᕿᒥᕐᕈᓇᒃᑕᐅᔪᑦ 

ᐋᖅᑭᑦᑎᐊᖅᓯᒪᓂᖅᓴᐅᓂᐊᕐᒪᑦ ᓄᓇᕗᒥᐅᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᐊᐱᖅᑯᑎᒋᔭᐅᔪᓐ ᐅᓄᖅᑐᕈᓘᔭᐃᓐ 

ᑭᐅᔭᐅᔭᕌᖓᑕ, ᑭᐅᔪᖃᕌᖓᑦ ᒐᕙᒪᒃᑯᓐᓄᑦ 

ᕿᒥᕐᕈᓇᒃᑕᐅᒻᒪᑕ ᒫᓐᓇ. 

ᑕᐃᒪᐃᓕᔭᐅᖏᓐᓇᐅᔭᖅᑐᒍᓐ, ᖃᖓᓕ ᑕᐃᒃᑯᐊ 

ᐊᑐᓕᖁᔭᓕᐊᕕᓃᓐ ᐊᑐᓕᖅᑎᑕᐅᓛᒻᒪᑕ ᖃᖓ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒡᕙᓂ 2014-15 ᐅᑭᐅᖓᓂ 107 ᐃᓄᑐᖃᐃᑦ 

ᐃᑲᔪᖅᑕᐅᔪᑦ ᐅᖅᕼᐅᔾᔪᐊᑉ ᒥᒃᓵᓄᑦ. ᑖᓐᓇᓗ 

ᖃᐅᔨᓴᖅᑕᐅᓂᖓ ᐱᔭᕇᖅᑕᐅᓂᐊᖅᖢᓂ 2016-ᒥ. 

ᐅᑯᐊ ᐃᑲᔪᑏᑦ ᕼᐅᒃᑯᑐᐃᓐᓇᓐᓄᑦ, ᐃᓐᑲᒥ ᑖᒃᓯᓄᑦ 

ᑐᓗᕈᑎᖃᖃᑦᑕᕋᑉᑕ ᐅᔾᔨᖅᑐᑦᑎᐊᕐᓗᑕ ᑭᕼᐃᐊᓂ 

ᐊᕼᐃᔾᔩᔪᓐᓇᖅᑐᒍᑦ. ᐃᒪᓐᓇ 

ᐃᕼᐅᒪᒋᔭᓐᓄᐊᒻᓂᑦᑎᓂᒃ ᑭᕼᐃᐊᓂ 

ᐊᐅᓚᒋᐊᖃᖏᑦᑐᒍᓐ ᐊᒃᑐᖅᑕᐅᓂᖃᕈᓐᓇᕐᒪᓐ 

ᐃᓄᑐᖃᐅᑉ ᐃᓅᕼᐃᐊ ᑮᓇᐅᔭᖅᑖᓐᓂᖓᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ... 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒻᒪᑦ. ᐊᒻᒪᓗ ᖃᑦᓯᓂᒃ 

ᑮᓇᐅᔭᓕᐅᖅᐸᑦ ᐃᑲᔫᓯᐊᖅᑖᕈᓐᓇᕐᒪᖔᑦ ᖃᑦᓯᓂᒃ.  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑯᓂᖓ ᑭᓪᓕᓕᐅᖅᑕᐅᓯᒪᔪᓂᒃ ᓱᕐᕋᐃᔪᒪᖏᑦᑐᖓ. 

ᑭᓇᑐᐃᓐᓇᖅ ᐅᖅᓱᐊᓗᒃᑖᕈᑎᖏᑕ 

ᐅᑎᕐᕕᐅᔪᓐᓇᖅᐸᑦ ᐃᑲᔪᖅᑕᐅᔪᓐᓇᕆᐊᓕᒃ. 

ᐊᒻᒪᓘᓐᓃᑦ ᐃᓱᒪᒃᑯᓪᓕ ᐊᑲᐅᓂᖅᓴᐅᔪᖅ ᐃᓐᓇᕐᒧᑦ 

ᐅᖅᓱᖅᑖᕆᐊᖃᕌᖓᑦ ᐱᔪᓐᓇᕐᓗᓂ ᑕᐃᒃᑯᓄᖓ 

ᐅᖅᓱᐊᓗᒃᑕᖅᑎᓄᑦ ᑕᐃᑲᓐᖓᑦ 

ᐃᓚᓐᖔᑎᖅᑕᐅᖔᕐᓗᑎᒃ. ᐅᖃᐅᓯᒃᓴᑐᐃᓐᓇᖅ. 

 

ᐊᓯᐊ ᐊᐱᖅᑯᑎᒋᔪᒪᔭᕋ ᑐᕌᖓᔪᖅ 

ᐃᓕᓐᓂᐊᖅᑎᓄᑦ ᐃᑲᔫᑎᐅᑉ ᐊᑖᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᓂᖃᐃᓲᑏᓐ 

ᐱᔭᕇᑲᐃᓐᓇᕐᓚᕘᓐ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐊᐱᖅᑯᑎᒋᓂᐊᖅᑕᐃᑦ ᒪᑉᐱᖅᐸᑦ ᑭᓯᐊᓂ 

ᐊᐱᖅᑯᑎᒋᔪᓐᓇᖅᑕᐃᑦ. D-6-ᒦᒃᑲᑦᑕ ᒫᓐᓇ 

ᓂᖃᐃᓲᑏᑦ ᐃᓗᐊᓃᑦᑐᒍᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᑦᓴᐃᓐᓈᕋᓱᒋᖅᑲᐅᔭᕋ ᒪᒥᐊᓇᖅ 

ᐅᐃᒻᒪᓕᕋᒪ. ᑕᕝᕗᖓ ᓄᖅᑲᓚᐅᑲᓐᓂᐊᖅᑐᖓ 

ᑭᖑᓪᓕᖅᐹᖅ ᑕᐃᓐᓇ ᓂᓪᓕᐅᑎᒋᔭᕋ 

ᐅᖃᐅᓯᑐᐃᓐᓇᐅᖅᑲᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᒡᓗᐊᕕᒃ, ᐃᒃᓯᕙᐅᑖᖅ. ᑖᒃᑯᐊ 

ᑎᑎᖅᑲᑦ ᑕᐅᑐᒃᖢᒋᑦ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᕋᒐ ᑖᑉᑯᓄᖓ ᓂᖃᐃᑑᑏᑦ ᒥᒃᓵᓄᑦ. 

ᑖᒃᑯᓇᓂ ᒪᑉᐱᖓᓂ 124, ᑖᓐᓇ ᑕᐅᑐᒃᖢᒍ 

ᐊᑭᓕᒋᐊᒐᔮ’ᓂᐊᒡᒪᑦ 2015-16, $57,000 

ᑕᐅᑐᒃᖣᒍ ᐊᕐᕌᓂᒥᒃ ᐊᓪᓕᒋᐊᒐᔮ’ᒪᑦ 

ᕼᐃᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᔭᕋ. ᑖᓐᓇ 

ᐊᓪᓕᒋᐊᕐᓂᖓ ᐊᕐᕌᓂ ᐊᑭᑦᑐᕆᐊᕈᑏᓐ ᐊᒥᕼᐅᑦ  

ᕼᐊᖅᑭᓚᐅᕐᒪᑕ. ᑖᑉᓇ ᐱᔾᔪᑎᖃᒃᖢᓂ ᑕᐃᒪᓐᓇ 

ᐊᓪᓕᒋᐊᖅᐸ? ᕼᐃᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᓕᐊᓐᓂ ᒪᑉᐱᒐᕐᓂᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 124-ᒦᑦᑐᒍᑦ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ $57,000 

ᐊᑭᑦᑐᕆᐊᕈᑕᐅᔪᖅ ᓂᕿᒃᓴᐅᑎᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ ᐃᒃᕼᐃᕙᐅᑖᖅ. ᑖᑉᓇ 

ᐊᑭᑦᑐᕆᐊᕈᑕᐅᔪᖅ ᓂᕿᓄᑦ ᐃᑲᔪᕈᑎ 

ᓇᓗᓇᖏᒻᒪᑦ. ᑕᕝᕙᓂ ᑖᒃᑯᐊ ᐊᕐᕌᒎᑦ ᖃᐃᔪᑦ 

ᑎᐊᓐᓇ ᐊᑦᑎᒌᑦᑐᒥᒃ ᕼᐅᓕ ᓇᕼᐅᑦ ᐱᒻᒪᑦ 

ᓇᒻᒪᓐᓂᐊᖅᑑᔭᖅᐸ ᓄᓇᕗᑦᒥᐅᑕᓗᒃᑖᑦ ᑕᐃᒃᑯᐊ 

ᓂᖃᐃᑐᖅᑕᖅᑐᑦ. ᑖᑉᓇ ᓈᒻᒪᓂᐊᖅᑑᔮᖅᐸ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑐᑭᕼᐃᔪᒪᒻᒪᑦ 

ᑕᐃᒃᑯᐊ ᕼᐊᓇᐅᒐᔅᓴᓕᕆᔩᑦ 

ᐱᕕᖃᑦᑎᓐᓇᕼᐅᐊᑦᑎᐊᕋᑉᑎᒍ ᓂᕿᒃᕼᐊᖃᑦᑕᑉᑐᓂ 

ᐃᓕᕼᐊᖅᐸᓪᓕᐊᖁᔨᓂᒃ ᕼᐊᓇᐅᒐᔅᓴᒧᑦ. 

ᓈᒻᒪᓐᓂᐊᕆᐊᔅᓴᖅ ᖃᐅᕆᒪᖏᑕᕋᓗᐊᕋ ᑭᕼᐃᐊᓂ 

ᑕᐃᒪᓐᓇ ᑐᕌᖅᑕᖃᕋᕼᐅᐊᖅᑐᒍᑦ 

ᖃᐅᔨᒪᒐᓗᐊᖅᖣᑕ ᐃᓅᕼᐅᒃᑐᑦ ᐊᒥᕋᑦᑐᑦ 

ᓂᕿᒃᕼᐊᐸᓪᓕᐊᔪᑦ ᓴᓇᐅᒐᖅᑖᖅᐸᓪᓕᐊᖏᒻᒪᑕ. 

ᑭᓯᐊᓂ ᓴᓇᐅᒐᒃᓴᓕᕆᔨᒃᑯᑦ 

ᐊᖅᑯᑎᒋᓇᓱᐊᕐᓂᐊᑕᒃᑯᑦ ᐃᓕᓴᐅᑎᕙᓪᓗᓐᓂᑦ 

ᐃᓕᓴᐅᑎᓂᒃ ᐃᑲᔪᖅᑕᐅᕙᓪᓗᕐᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᓯᐊᓄᑦ 

ᓅᓐᓂᐊᓕᕋᒪ. ᒪᓕᒐᓕᐅᖅᑎᐅᖃᑎᒋᔭᕐᒪ ᒪᕉᒃ 

ᐊᐱᕆᓚᐅᒐᓗᐊᕌ ᐃᓐᓇᐃᑦ ᐅᖅᓱᐋᓗᒻᒧᑦ 

ᐃᑲᔫᓯᐊᖅᑖᕐᓂᖅ. ᑭᓯᐊᓂᓕ ᐊᐱᖅᑯᑎᒐ 

ᐊᓪᓚᐅᒐᔭᕆᐊᕐᓗᒍ. 

 

ᐅᕙᓂ ᒪᒃᐱᐊᓂ 125 ᑖᑉᓱᒪ ᑎᑎᕋᖅᓯᒪᓂᖓᓂ 

ᐅᑭᐅᖃᕆᐊᖃᕐᒪᑕᒎᖅ 60-ᓂᒃ ᐊᒻᒪᓗ ᐅᖓᑖᓂ 

ᑖᓐᓇᐅᑉᓗᓂ. ᓯᕗᓪᓕᖅᐹᖅ ᐊᐱᖅᑯᑎᒋᒍᐊᒐᕋ, 

ᑖᑉᑯᐊ ᐃᑲᔫᓯᐊᖅᑕᖅᑐᑦ ᑎᐊᑦᓇ ᐅᑭᐅᖃᕋᔭᕈᒥ 

ᐅᕝᕙᓘᓐᓃᑦ ᐅᖓᑖᓂ ᑖᒃᑯᐊ ᐃᑲᔫᓯᐊᖅᑕᖅᑐᑦ 

ᐊᕐᕌᒍᑕᒫᑦ ᐃᑲᔫᓯᐊᕋᒋᔭᐃᑦ ᐅᕙᑦᓯᐊᕈ ᓇᓕᐊᑭᐊᖅ 

ᐊᐱᖅᓱᕐᒪᑕ ᐅᖃᓚᐅᕋᕕᑦ zone 1, 2, 3 ᐊᒻᒪ 4 

ᐊᓪᓚᒌᒻᒪᑕ ᓈᓴᐅᑎᖏᑦ. ᐊᕐᕌᒍᑕᒫᑦ ᑖᓐᓇ 

ᐃᑲᔫᓯᐊᕆᒋᑦᑕᒑᑦ ᐊᓪᓚᖑᔪᐃᑦᑐᖅ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓐᖓᑦ 2008-ᒥᒃ ᐊᓯᔾᔨᕆᐊᓐᖏᑦᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 2008-ᒥ 

ᐊᒡᓕᒋᐊᓚᐅᓐᖏᓐᓂᕈᒥ ᑕᐃᒪ ᒫᓐᓇᐅᓕᖅᑐᖅ 

2015-ᖑᓕᕐᒪᑦ. ᓂᕈᐊᖅᑕᐅᓵᖅᑎᓪᓗᑕᓗ ᑎᑎᖅᑲᑦ 

ᑕᐅᑐᒃᖢᒋᑦ ᐅᖅᓱᕐᓗ ᐅᖅᓱᐋᓗᓪᓗ 

ᐊᑭᑦᑐᕆᐊᕐᓂᖓ ᐊᒡᓕᒋᐊᓚᐅᖅᑎᓪᓗᒍ. ᑕᐃᒪ 

ᑖᒻᓇ ᐊᑭᑦᑐᕆᐊᓚᐅᕐᒪᑕ ᐅᖅᓱᕐᓗᒃ. 

 

ᐅᖅᓱᐊᓗᓪᓗ ᑕᐃᒪ ᑕᕝᕙᓂ ᐊᕐᕌᒎᓕᖅᑐᒥ ᑖᒃᑯᐊ 

ᓱᓐᖏᖅᓯᒪᓐᓂᖏᑉᐸᑕ ᐃᑲᔫᓯᐊᖏᑦ ᑕᐃᒪ 

ᐊᑭᑦᑐᕆᐊᕐᓂᖅ ᒪᓕᒃᖢᒍ ᐊᒻᒪᓗ ᑖᓐᓇ 

ᐅᖅᓱᐋᓗᒃᑖᖅᑎᒋᓇᔭᕐᒪᖔᑕ. 

 

ᓈᓴᐅᑎᑦ ᖃᐅᔨᓴᑦᑎᐊᕋᔭᕈᑉᑎᒍ ᒥᑭᓐᓂᖅᓴᒥᒃ 

ᐊᕐᕌᓂ ᐊᒻᒪᓗ ᑕᕝᕙᓂ ᐊᕐᕌᒎᔪᒥ ᐅᖅᓱᐋᓗᒻᒥ  

ᐃᑲᔫᓯᐊᖅᑕᓕᖅᐸᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐳᕌᓐᑕᓐ ᒍᕌᓐᑦ ᑐᑭᓕᐅᕐᓂᐊᕐᒪᒍ 

ᐊᓯᔾᔨᖅᑕᕆᐊᔅᓴᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᑭᓪᓕᒋᐊᕈᑏᑦ ᑕᑯᓐᓇᕐᓗᒋᑦ ᒑᓯᐅᑉ 

ᐊᑭᓪᓚᕆᖏᓐᓂᒃ ᐊᑐᖃᑦᑕᖅᑐᒍᑦ ᓲᕐᓗ $1.35-

ᖑᒍᓂ $2-ᖑᒍᓂᓘᓐᓃᑦ ᑖᓐᓇ ᐃᓘᓐᓇᖓ 

ᖃᓪᓗᑏᑦ ᓂᐅᕕᖅᑕᐅᔪᑦ ᐊᓯᔾᔨᕌᖓᑕ ᒪᓕᓲᑦ. 

ᖃᔅᓯᑖᓚᑐᕋᓗᐊᖅᐸᑦ ᖃᓪᓗᑎᒃ ᐊᑕᐅᓯᖅ 

ᑕᐃᒫᑐᐃᓐᓇᖅ ᐊᑭᓪᓕᒋᐊᕈᑏᑦ ᐊᑐᖅᑕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒫᖅᖢᒍ ᐃᖅᑲᓇᐃᔭᖅᑎᐅᔪᖅ ᑎᐊᑦᓇ ᑭᐅᒻᒪᑦ. 

ᐃᓱᒫᓗᓐᓇᓚᐅᕐᒪᑦ ᐅᖅᓱᐋᓗᒃ ᒥᒃᓕᒋᐊᕋᔭᕐᒪᑦ 

ᑭᓯᐊᓂ ᓈᒻᒪᓈᖅ ᒪᓕᑦᑎᐊᖅᖢᒍ 

ᐊᑭᑦᑐᕆᐊᕐᓂᐅᔪᑦ ᐱᑦᑕᕐᒪᑕ. ᑕᒪᓐᓇ 

ᐃᑲᔪᕐᓂᖃᓪᓚᕆᓐᓂᐊᕐᒪᑦ ᐃᓐᓇᐅᔪᓄᑦ 

ᓇᒻᒥᓂᖃᖅᑎᐅᔪᓄᑦ.  

 

ᑖᓐᓇᓕ ᑭᖑᓪᓕᖅᐹᖑᓇᕆᐊᖅ ᐊᐱᖅᑯᑎᒋᓇᔭᒐᕋ, 

60-ᖑᕈᒥᒃ ᓇᑭᑦ ᐅᕝᕙᓘᓐᓃᑦ 

ᓇᓗᓇᐃᔭᐃᔭᕆᐊᖃᖅᐸᑦ ᐃᓕᑉᓯᓐᓄᑦ 

ᐱᓕᕆᕝᕕᐅᔪᑎᒍᑦ? ᖃᓄᖅ 

ᓇᓗᓇᐃᔭᐃᔭᕆᐊᖃᕋᔭᖅᐸᑦ 60-ᓂᒃ 

ᐅᑭᐅᖃᓕᕐᒪᑕ? ᐃᒡᓗᓕᕆᔨᕐᔪᐊᒃᑯᓐᓂ 

ᑎᑎᖅᑲᖅᑖᕐᓗᓯ ᐅᕝᕙᓘᕝᕙ ᓇᒻᒥᓂᖅ ᑎᑎᖅᑲᕐᓂᒃ 

ᓱᓇᓂᒃᑭᐊᖅ ᐊᒥᓱᓕᐅᕐᓗᑎᑦ 

ᓇᓗᓇᐃᔭᐃᔭᕆᐊᖃᖅᐸᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ.  

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓂᕿᑦᓴᐅᓯᕆᔩᑦ ᐅᕐᒥᒃᑕᐅᖃᑦᑕᖅᑐᑦ. 

ᓄᓇᕗᒻᒥᐅᑕᐅᔮᓕᒃ, ᐊᕙᑎ ᐱᖓᓱᓂᒃ 

ᐅᑭᐅᖃᕐᓗᓂ ᐅᕝᕙᓘᓐᓃᑦ ᐅᖓᑖᓂ, 

ᓇᒡᒥᓂᖃᕐᓗᓂ ᐃᒡᓗᒥᒃ ᓂᕿᒃᓴᖃᑦᑕᖏᓪᓗᓂ  

ᑖᓐᓇᓗ ᑮᓇᐅᔭᓕᐅᕐᓂᐊ ᒪᓕᒡᓗᒍ 

ᐃᑲᔪᖅᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᑕᒪᓐᓇ ᐊᐱᖅᑯᑎᒋᔭᕋ ᖃᓪᓗᓇᐅᔭᖔᕈᒃᑯᑦ. 

ᐃᓐᓇᑐᖃᐃᑦ ᐊᑭᓕᒋᐊᕈᑎᖏᓐᓂᒃ 

ᐱᔪᓐᓇᕐᓂᐊᕈᕕᒃ, ᓲᕐᓗᖃᐃ ᐃᓄᒃ 59-ᖑᕈᓂ, 

ᐊᕐᕌᒍᑦ 60-ᖑᕈᓂ ᑕᐃᒪ 

ᐊᑭᓪᓕᒋᖃᕈᑎᑖᕈᓐᓇᕐᓂᐊᕈᓂ ᐅᒃᓱᐊᓗᖕᓄᑦ ᑖᓐᓇ 

ᐃᓐᓇᑐᖃᖅ ᖃᓄᐃᒃᑐᓂᒃ ᐸᐃᒃᐹᓂᒃ 

ᐊᑐᕆᐊᖃᖅᐸ ᑕᑕᑎᕆᐊᖃᖅᐸᓪᓘᓐᓃᑦ 

ᓇᓗᓇᐃᕐᓂᐊᕐᕋᒥᐅᒃ ᑖᒃᑯᓄᖓ ᐃᑲᔪᖅᑎᓄᑦ. 

ᐃᒡᓗᓕᕆᕐᔪᐊᒃᑰᑎᒎᕐᓂᐊᖅᐹᑦ ᐅᕝᕙᓘᓐᓃᑦ 

ᐸᐃᒃᐹᓂᒃ ᐱᔪᓐᓇᖅᐸᑦ ᐅᑯᑎᒎᓇᖅ 

ᐃᓄᓕᕆᔨᒃᑯᑎᒍᑦ ᐱᔭᐅᕙᒃᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒃᑯᐊ ᐃᓐᓇᐃᑦ ᖃᐅᔨᓴᖅᑕᐅᓇᔭᑦᑐᑦ 

ᑖᒃᑯᓄᖓ ᐃᓄᓕᕆᔨᒃᑯᓐᓄᑦ ᐸᐃᒃᐹᑦ 

ᐊᑐᕆᐊᖃᖅᑕᖏᑦ ᑖᒃᑯᑎᒎᓇ ᐃᓄᓕᕆᔨᒃᑯᑎᒍᑦ 

ᐱᓇᔭᖅᑕᖏᑦ ᑕᓪᓕᒪᐅᓪᓗᑎᒃ, ᓄᓇᕗᒻᒥᐅᑕᐅᓗᓂ 

60-ᓂᒃ ᐊᕐᕌᒍᖃᕐᓗᓂ ᐃᓐᓇᐅᓂᖅᓴᐅᓗᓂᓘᓐᓃᑦ, 

ᓇᖕᒥᓂᖃᕐᓗᓂ ᐃᒡᓗᒥᒃ ᓇᔪᖅᑕᒥᓂᒃ. 

ᐃᓄᓕᕆᔨᓯᐅᑎᑖᖃᑦᑕᖏᓪᓗᓂ ᓂᖃᐅᓲᑎᓂᒃ, 

ᐅᓄᓛᑦ ᑮᓇᐅᔭᓕᐊᕆᔪᓐᓇᖅᑕᖏᑦ. ᐃᓛᒃ, ᓄᓇᓖᑦ 

ᐊᔾᔨᒌᓐᖏᑦᑐᓂᒃ ᖃᑦᓯᓂᒃ ᑎᒍᓯᔪᓐᓇᕐᒪᖔᖅ 

ᐊᔾᔨᒌᖃᑦᑕᖏᒻᒪᑕ ᐃᖅᑲᓇᐃᔭᖃᑎᖃᕋᔭᖅᑐᑦ 

ᐃᓄᓕᕆᔨᒃᑯᓐᓂ ᑕᒪᓐᓇ ᐋᖅᑭᒃᓱᖅᑕᐅᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔾᔪᑎᒋᖃᑦᑕᖅᑕᓯᐅᑯᐊ 

ᑭᐅᒃᑲᓐᓂᐊᕐᔪᖃᑦᑕᖁᑦᑕᕋᓗᐊᖅᑲᔅᓯ ᑕᒪᒃᑯᐊ 

ᑮᓇᐅᔭᓕᕆᔾᔪᑎᖏᑦ ᑕᑯᖃᖅᑕᕈᒪᓪᓗᑎᒍᓗ.  

 

ᓂᖃᐃᑦᑑᑎᔅᓴᖅᑖᖃᑦᑕᖅᑐᐃᑦ ᐊᒻᒪ  

ᑐᓴᐅᒪᔪᐃᓐᓇᐅᒐᑦᑕ ᓂᐅᕕᐊᔅᓴᖃᖃᑦᑕᕆᐊᖃᓲᑦ 

ᐱᖁᑎᒥᓂᒃ ᓂᕿᑖᕈᑎᔅᓴᖅᑖᕋᓱᑦᑐᑎᒃ. ᑖᓐᓇ 

ᕿᒥᕐᕈᓂᖅᓯ ᐊᐅᓚᑎᓪᓗᒍ ᑕᒪᓐᓇ ᑐᓴᐅᒪᔭᔅᓴᕆᔭᓯ 

ᒫᓐᓇ ᐃᑲᔫᓯᐊᖅᑖᖑᖃᑦᑕᖅᑐᐃᑦ 

ᒥᑭᓗᐊᖏᓐᓇᖃᑦᑕᖓᑕ ᓄᓇᕗᒻᒥᐅᑦ 

ᐱᒋᐊᓕᖏᓐᓂᒃ ᐱᔾᔪᑕᐅᒍᓐᓇᖃᑦᑕᖏᒻᒪᑕ.  

 

ᐊᒻᒪᑦᑕᐅᖅ ᐃᑲᔫᓯᐊᖃᑦᑕᖅᑐᐃᑦ ᖃᒧᑎᓂᒃ 

ᓂᐅᕕᐊᒃᓴᖃᓲ, ᖁᑭᐅᒻᒥᒃ ᓂᐅᕕᐊᔅᓴᖃᖃᑦᑕᓲᑦ 

$1,000-ᑐᐃᓐᓇᕐᒧᑦ ᐊᒻᒪ ᓂᐅᕕᐊᔅᓴᕆᓚᐅᕐᓗᓂᐅᒃ 

ᑮᓇᐅᔭᒃᑯᕕᖓᓅᑦᑕᖅᑲᑦ, ᑕᐃᒪᓕ ᖃᓄᐃᓕᕋᔭᖅᑲᑦ 

ᑕᖅᑭᐅᓛᖅᑐᒥᒃ ᐃᑲᔫᓯᐊᕈᓐᓇᕐᓂᖓ $1,000-ᑐᒥᒃ 

ᓂᐅᕕᐊᒃᓴᖃᕐᓂᖅᑲᑦ ᐊᒻᒪ ᑮᓇᐅᔭᒃᑯᕕᒻᒨᕐᓗᓂᐅᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕗᕌᓐᑎᓐ ᒍᕌᓐᑦ ᑭᐅᓂᐊᕐᒪᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓂᖃᐃᑑᑎᔅᓴᓕᕆᓂᕐᒧᓂᓛᒃ ᐱᓕᕆᐊᕗᑦ 

ᒪᓕᒐᖃᐅᕈᓘᔭᖓᑕ ᑮᓇᐅᔭᓕᕆᔾᔪᑎᓂᒃ 

ᐱᔾᔪᑎᓕᓐᓂᒃ ᐊᔾᔨᒌᓐᖏᑦᑐᕈᓘᔭᕐᓂᑦ 

ᑮᓇᐅᔭᖅᑖᕈᓐᓇᐅᑏᑦ ᐅᑯᓄᖓ ᑐᕌᖓᔪᓂᒃ, 

ᐃᒃᑯᓄᖓ ᑐᕌᖓᔪᓂᒃ ᐱᔪᓐᓇᕐᒥᓇᑎᓪᓗᒍ. 

ᐊᔾᔨᒌᓐᖏᑦᑐᕈᓘᔭᐅᖃᑦᑕᖅᑐᐃᑦ  

ᑭᓱᑐᐃᓐᓇᕐᒥᒃ ᓂᐅᕕᐊᒃᓴᖃᖅᑲᑕ ᒪᓕᓪᓗᒍ ᑭᓱᒥᒃ 

ᓂᐅᕕᐊᔅᓴᖃᕐᓂᕐᒪᖔᖅ ᐃᒻᒥᓂᒃ ᒪᑭᒪᑎᒐᓱᓪᓗᓐᓂ 

ᓂᐅᕕᐊᔅᓴᖃᕐᓂᖅᑲᑦ ᐅᕝᕙᓘᓐᓃᑦ ᓇᒻᒥᓂᖅ 

ᕿᔪᑦᑕᓚᐅᕐᓗᑎ ᓴᓇᓚᐅᕐᓗᒍ 

ᓂᐅᕕᐊᔅᓴᕆᑦᑕᓂᖅᑳᑦ ᐊᔾᔨᒋᓐᖏᑕᖓᓂᒃ 

ᒪᓕᒐᖃᑦᑕᕋᔭᕆᕗᖅ. 

 

ᑕᐃᒫᒃ ᑮᓇᔭᐅᓕᐊᒥᓂᖏᓐᓂᒃ 

ᖃᐅᔨᒐᓱᐊᖃᑦᑕᖅᑐᒍᑦ, ᐊᓯᐊᒍᑦᑕᐅᖅ 

ᑮᓇᐅᔭᒃᑯᕖᒻᒦᑦᑐᖁᑎᑐᐊᕆᓐᖏᑕᖏᑦ 

ᑕᒃᑯᓐᓈᖅᑐᒋᑦ. ᐊᒻᒪᑦᑕᐅᖅ ᓱᕈᓯᐊᕿᔭᒥᓂᖏᑦ 

ᖃᐅᔨᒪᓲᕆᒻᒥᔭᕗᑦ, ᐊᒻᒪ ᑕᒪᒃᑯᐊᓕᒫᑦ 

ᑮᓇᔭᓕᐊᒥᓂᖏᑦ ᕿᒥᕐᕈᐊᖅᑐᒋᑦ ᐃᓱᒪᑖᓲᖑᔪᒍᑦ 

ᐃᑲᔫᓯᐊᕆᐊᖃᕐᒪᖔᖅ. 

 

ᐊᔾᔨᒌᓐᖏᑦᑐᕈᓘᔭᕐᓂᒃ ᒪᓕᒐᕐᓂᒃ 

ᒪᓕᒋᐊᖃᖅᐸᒃᑲᑦᑕ. ᓂᖃᐅᑑᑎᔅᓴᓕᕆᔨᕗᓪᓕ 

ᐱᓕᕆᑦᑎᐊᕋᓱᓲᑦ ᑐᓴᐅᒪᔭᒥᓂᒃ ᒪᓕᑦᑐᑎᒃ. 

ᐊᒻᒪᑦᑕᐅᖅ ᐊᖏᖅᑳᓱᖑᒻᒪᑕ ᐃᑲᔪᖅᑕᐅᔭᖅᑐᖅᑐᐃᑦ 

ᖃᐅᔨᓴᖅᑕᐅᒍᓐᓇᕈᒪᓪᓗᑎᒃ, ᑕᐃᒫᓪᓗ ᐊᖏᕋᐃᒻᒪᑕ 

ᖃᐅᔨᓴᖅᑕᐅᓕᓲᑦ ᑮᓇᐅᔾᔭᔅᓵᕆᓯᒪᔭᖏᓐᓂᑦ.  

 

ᑕᒪᒃᑯᐊᓗᑦᑕᐅᖅ ᐊᔪᕈᑎᓖᑦ 

ᐱᖁᑎᖃᕈᓐᓇᖅᑎᑕᐅᓲᖑᒻᒥᔪᑦ ᐃᓛᒃᑰᖓᔪᓂᑦ ᐊᒻᒪ 

$5,000-ᒨᖓᔪᓂᑦ ᑮᓇᐅᔭᒃᑯᕕᒻᒥ 

ᕿᑲᖅᑐᖁᑎᖃᕈᓐᓇᖅᑎᑕᐅᔪᑦ ᓄᐊᓵᒥᓂᒃ. 

ᒪᓕᒐᕈᓘᔭᓕᐊᓗᐃᑦ, ᓴᓂᕌᒎᕈᑎᔅᓴᐃᑦ, ᐊᒻᒪ 

ᒪᓕᒐᕐᓂᑦ ᒪᓕᑦᑎᐊᕈᑎᔅᓴᐃᑦ, ᖃᓄᑐᐃᓐᓇᕐᓗ 

ᐊᓯᔾᔨᖅᑐᖃᖅᑲᑦ 

ᑮᓇᐅᔭᖅᑐᓂᖅᓴᐅᓂᐅᓴᑐᐃᓐᓇᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᑦ. ᑕᐃᓐᓇ 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ 

ᑐᓴᖅᑎᑦᑎᒃᑲᓐᓂᕈᑎᒋᓛᖅᑕᐃᑦ 

ᑐᑭᓯᑦᑎᐊᕋᓱᓐᓂᐊᕋᒃᑯ.  

 

ᑕᐃᒪ ᐅᓪᓗᑐᐃᓐᓇᐅᓚᐅᖅᑐᒥ ᐅᖃᐅᓯᖃᔪᒐᒪ 

ᐃᓐᓇᑐᖃᕐᓄᑦ ᐃᑲᔫᓯᐊᖑᖃᑦᑕᖅᑐᓂᒃ. 

ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᖓᓂᒃ 

ᒥᓂᔅᑑᖃᑎᖓᓂᒃ ᐅᖃᖃᑎᖃᖁᔨᓪᓚᕆᓚᐅᕋᒪ  

ᐃᓐᓇᑐᖃᑦᑎᓐᓂᑦ ᐃᑲᔪᒃᑲᓐᓂᖁᓪᓗᒋᑦ 

ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᓪᓗ.  

 

ᑲᑎᒪᔾᔪᑎᒥᓃᑦ ᕿᒥᕐᕈᐊᖅᑐᒋᑦ ᑭᐅᔾᔪᑏᓪᓗ ᐃᓛᒃ 

ᒪᒥᐊᓇᖅ, ᐃᒃᓯᕙᐅᑖᖅ, ᐅᓪᓗᑐᐃᓐᓇᕐᒥ 

ᖃᕗᕈᔫᓚᐅᕋᒪ ᑐᑭᓯᑦᑎᐊᓚᐅᓐᖏᓐᓇᒪ. ᓯᕗᓕᖅᑎ 

ᐅᖃᓚᐅᕐᖓᑦ ᒫᓐᓇᒎᖅ ᐃᓐᓇᑐᖃᓕᕆᓂᕈᓘᔭᕐᓂᑦ 

ᑎᒍᒥᐊᖅᓯᓕᕐᖓᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

ᓯᕗᓕᖅᑎᒎᖅ ᐃᓐᓇᑐᖃᕐᓂᑦ ᐅᖃᐅᓯᖃᓛᕐᖓᑦ 

ᐊᒻᒪᓗ ᖃᓄᖅ ᐊᑦᑐᖅᑕᐅᒐᔭᕐᒪᖔᑕ 

ᐅᖃᐅᓯᖃᓛᕐᖓᑦ. ᑖᓐᓇᓗ ᐃᓄᓕᕆᔨᒃᑯᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐅᖃᐅᓯᖃᓚᐅᕐᖓᑎᒃ ᓄᓇᕗᑦ ᓯᕗᓕᖅᑎᖓ 

ᓂᓪᓕᐊᓂᖃᓛᕐᖓᑦ, ᐅᖃᕆᐊᖅᑐᓛᖅᐸᓪᓚᐃᒻᒪᑦ 

ᐃᓐᓇᑐᖃᐃᑦ ᐃᑲᔫᓯᐊᖏᑦ ᐱᔾᔪᑎᒋᓪᓗᒋᑦ. 

ᓇᓗᓇᐃᖅᑕᐅᒍᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐅᖃᐅᕼᐃᕆᔮ ᑖᒻᓇ ᐃᒡᓘᑉ ᐃᓗᐊᓂ 

ᐅᖃᐅᕼᐃᕆᒐᓗᐊᕐᒪᒍ ᓯᕗᓕᖅᑎᐅᑉ ᐃᓄᑐᖃᕐᓂᒃ 

ᐱᔾᔪᑎᖃᕐᓗᓂ ᑲᓇᑕᐅᒥᓂᑦ 

ᑲᑎᒪᔨᐅᖃᑕᐅᓂᐊᖅᖢᓂ. ᑕᐃᒪᓐᓇ 

ᐅᖃᕋᕼᐅᒃᑲᓗᐊᒻᒪᑦ ᑖᓐᓇ ᑕᐃᒪᓐᓇ ᑐᑭᓕᐅᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, 

ᓇᓗᓇᐃᑦᑎᐊᕆᐊᕈᓐᓇᖅᑭᐅᒃ?  

Hᐃᒃᔅ (ᑐᓵᔨᑎᒍᑦ):  ᐃᒃᓯᕙᐅᑖᖅ, ᑕᐃᒫᑦᑕᐅᖅ 

ᑐᑭᓯᒻᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐊᖃᑦᑕᐅᑎᕙᓪᓚᐃᓐᖏᓐᓇᓐᓄᒃ. 

ᐅᖃᐅᓯᖃᕋᑖᖅᑐᖓ ᓯᕗᓕᖅᑎ ᐅᖃᓚᐅᕐᖓᑦ  

ᐊᔭᐅᕆᒐᓱᓛᕋᒥᒎᖅ ᒐᕙᒪᑐᖃᒃᑯᓐᓂᑦ ᐃᓐᓇᑐᖃᐃᑦ 

ᐱᔾᔪᑎᓗᓂᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓇᓗᓕᖅᑎᑦᑎᑲᐃᓐᓇᖅᐸᓪᓚᐃᒐᒪ 

ᒥᓂᔅᑕᒥᑦ.  

 

ᐃᓚᖓ ᐃᓱᒫᓘᑎᒻᒪ ᑲᑎᒪᖃᑕᐅᖃᑦᑕᖅᓯᒪᒐᒪ 

ᒐᕙᒪᑐᖃᒃᑯᑦ ᓄᓇᕘᒥᐅᓪᓗ ᑲᑎᒪᑎᓪᓗᒋᑦ, 

ᐃᓄᓕᕆᔨᒃᑯᓐᓅᓐᖏᑦᑐᕐᓕ, ᐊᓯᖔᖏᓐᓂᑦ 

ᐱᓕᕆᐊᖃᖅᑐᑕ ᐊᓯᖏᓐᓂᑦ ᒥᓂᔅᑕᓂᑦ 

ᐃᓚᖃᖅᑐᑕ. ᑖᓐᓇ ᐱᕕᑦᑕ ᐃᓚᒋᒻᒪᒍ 

ᑲᓇᑕᒥᐅᓕᒫᓂᑦ ᐃᒃᓯᕚᖃᑎᖃᕈᓐᓇᖅᑐᑕ, 

ᒐᕙᒪᑐᖃᒃᑯᓐᓂᒥᐅᑕᕐᓂᓪᓗ ᑲᒪᔨᐅᔪᓂᒃ ᑕᒪᑐᒧᖓ 

ᐃᒃᓯᕚᖃᑎᖃᕈᓐᓇᖅᑐᑕ ᒐᕙᒪᒃᑯᑦ 

ᐱᓕᕆᕕᓪᓚᕆᖏᓐᓃᖔᖅᑐᓂᑦ.  

 

ᑕᐃᒫ ᐱᕕᔅᓴᑯᓘᒐᓗᐊᒥᒃ 

ᐱᓐᖏᓐᓇᖃᑦᑕᖁᔨᓐᖏᑦᑎᐊᕋᒪ ᑲᑎᒪᔪᖃᖅᑎᓪᓗᒍ 

ᓯᕗᓕᖅᑎᒥᒃ ᐅᑕᖅᑭᓂᕋᑐᐃᓐᓇᕐᓗᓯ 

ᒐᕙᒪᑐᖃᒃᑯᓐᓄᑦ ᐊᔭᐅᕆᒐᓱᓛᕐᓂᖓᓂᒃ. 

ᒥᓂᔅᑐᒧᖔᕐᓕ ᐅᖃᐅᔾᔭᐅᒍᒪᒐᓗᐊᖅᑐᖓ ᓇᒻᒥᓂᖅ 

ᐊᔭᐅᕆᖃᑦᑕᕐᓂᐊᕐᒪᖔᖅ ᒐᕙᒪᑐᖃᒃᑯᓐᓂᑦ 

ᓄᓇᕗᒻᒥ ᐊᔭᐅᕆᔪᔾᔨᓗᓂ ᐃᓐᓇᑐᖃᐃᑦ 

ᐃᑲᔫᓯᐊᖅᑖᕐᓂᖅᓴᐅᖁᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐃᕼᐅᒪᒋᔮ ᑐᕼᐊᑦᓯᐊᖅᑕᒃᑯᑦ 

ᐃᓄᓕᕆᔨᐅᓪᓗᑕ ᑕᕼᐊᑉᑯᐊ ᐃᕼᐅᒪᒋᔭᐅᔪᑦ 

ᐊᑐᖅᑕᐅᕙᓪᓕᐊᔪᓪᓗ ᕿᒥᕐᕈᑦᓯᐊᕋᕼᐅᐊᕋᑉᑎᒍ 

ᐃᑲᔫᑎᒃᓴᓄᑦ ᐱᒻᒪᕆᐅᑎᑕᒃᑯᑦ. 

ᑐᑭᕼᐃᐅᒪᖁᑦᓯᐊᖅᑕᕋ ᒪᓕᒐᓕᐅᖅᑎᐅᖃᑎᒐ 

ᑐᓄᑕᐅᓂᐊᖏᑉᑐᓐ. ᖁᔭᓐᓇᒦᒃ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑕᐃᒪᐃᓐᓂᐊᕐᓂᕋᕋᕕᑦ. ᐅᑎᕆᐊᕐᓗᖓ  

ᒥᔅᑕ ᕋᒻᐴᑦ ᐅᓪᓗᑐᐃᓐᓇᐅᑎᓪᓗᒍ 

ᐊᐱᖅᑯᑎᒋᓚᐅᖅᑕᖓᓄᑦ. ᓄᑖᕈᕆᐊᖅᓯᓂᕐᒧᑦ 

ᐊᑐᐊᒐᖏᑦ, ᓂᖃᐃᑑᑎᔅᓴᐃᑦ ᐊᑐᐊᒐᖏᓐᓄᑦ. 

ᒪᓕᒃᑕᐅᒋᐊᓕᓐᓂᒃ ᐊᒻᒪᑦᑕᐅᖅ ᑮᓇᐅᔭᓂᒃ 

ᐊᐅᓚᑦᑎᑦᑎᐊᕆᐊᖃᓐᓂᖅ ᐊᒻᒪ 

ᖃᑦᑐᕌᖅᑕᕐᓂᖏᓐᓂᒃ ᐊᐱᖅᑯᑎᖃᓚᐅᕐᖓᑦ. 

 

ᒥᓂᔅᑕᐅᓪᓕ ᑭᐅᒍᑎᖓᓂᒃ ᑕᑯᓚᐅᖏᑦᑎᐊᕋᒪ 

ᖃᖓᒃᑰᑕᕐᓂᐊᕐᓂᖓᓂᒃ ᐅᖃᖅᑎᓪᓗᒍ. 

ᐅᖃᓚᐅᕐᖓᑦ ᐱᔭᕇᕐᕕᒃᓴᖏᓐᓂᒃ 

ᖃᐅᔨᒪᔪᐊᓗᑐᐃᓐᓇᐅᒐᓱᑉᐸᒍᓐᓃᕋᑦᑕ. 

 

ᐅᓇ ᐅᖃᐅᓯᕆᖃᑦᑕᖅᓯᒪᒐᓗᐊᕐᒥᒐᒃᑯ 

ᒪᓕᒐᓕᐅᕐᕕᒻᒥ, ᐃᓄᓕᕆᔨᑐᖃᒃᑯᓂᓛᒃ ᑖᒃᑯᐊ 

ᓄᑖᖑᒻᒪᑕ ᐊᕗᑎᓚᐅᖅᑐᑎᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᓄᑖᖑᒐᓗᐊᖅᑎᓪᓗᓯ ᑕᒪᓐᓇ ᐃᖅᑲᓇᐃᔮᖑᔪᖅ 

ᑎᒍᒥᐊᓕᖅᑕᓯ ᑕᐃᒪᓐᖓᑐᖄᓗᒃ 

ᐃᖅᑲᓇᐃᔮᖑᐃᓐᓇᕋᓗᐊᕐᖔᑦ. ᑕᒪᒃᑯᐊᓗ 

ᕿᒥᕐᕈᔭᐅᑎᓪᓗᒋᑦ ᓂᖃᐃᑑᑎᔅᓴᓄᑦ ᐱᖁᔭᖓ.  

 

ᒥᓂᔅᑕᖃᐃ ᐱᓇᓱᐊᕈᓯᐅᑉ ᓄᓐᖑᐊᓂ ᖃᖓᒃᑯᑦ 

ᐱᔭᕇᕈᓐᓇᓛᕐᒪᖔᑕ ᐋᖅᑮᒍᓐᓇᓛᖅᐸᓪᓚᐃᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑕᐃᒃᑯᐊ 

ᑭᓪᓕᖃᑦᑎᑕᐅᖃᑦᑕᕐᒪᑕ ᖃᐅᔨᓴᖅᑕᐅᔪᑦ. ᑖᑉᓇ  

ᑐᖏᓕᕋ ᑭᓪᓕᖃᓐᓂᐅᑉ ᒥᒃᕼᐋᓄᑦ 

ᐅᖃᕋᕼᐅᓐᓂᐊᕐᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐅᐃᓕᐊᒻᔅ. 

 

ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᒃ ᑖᓐᓇ. 

ᐃᓱᓕᒃᑕᕐᕕᖃᖁᔨᓲᖑᒻᒥᒐᑦᑕᐅᑦᑕᐅᖅ  

ᖃᐅᔨᒪᓂᐊᕋᑦᑕ ᖃᖓᒃᑯᑦ 

ᐱᔭᕇᖅᓯᒪᒋᐊᖃᓛᕐᒪᖔᑦᑕ ᑎᑎᕋᕆᐊᓕᑦᑎᓐᓂᓪᓗ 

ᓱᒋᐊᕆᐊᓕᑦᑎᓂᓪᓗ.  

 

ᐅᓪᓗᒥ ᐱᓕᕆᐊᔅᓴᓂᒃ 2015-16-ᒥ ᐅᖃᐅᓯᖃᕋᑦᑕ. 

ᑖᓐᓇ ᐱᒋᐋᕇᖅᓯᒪᓕᕇᕋᑦᑎᒍ 

ᓄᐊᑦᑎᕈᓘᔭᖅᓯᒪᒍᒪᒐᑦᑕ 2016-ᕈᓚᐅᖏᓐᓂᖓᓂ. 

ᖃᐅᔨᒪᒍᓐᓇᕐᓂᐊᕋᑦᑕ ᑭᓱᓕᕆᖃᑦᑕᖅᓯᒪᒻᒪᖔᑦᑕ 

ᐅᓪᓗᒥᒧᑦ. ᑕᐃᒫᖅᑲᐃ 2015-16-ᒥ 

ᑕᑯᔪᒪᒐᔭᖅᑐᖓ ᑕᒪᒃᑯᐊ ᐃᓱᒫᓗᓇᖅᑐᕈᓘᔭᐃᑦ 

ᐱᓕᕆᐊᕐᕆᖃᑦᑕᖅᑕᕗᑦ ᕿᒥᕐᕈᔭᐅᓂᕐᒦᑦᑐᐃᑦ. 

ᐃᓱᒫᓗᕕᐅᑎᒻᒥᒐᒪᑦᑕᐅᖅ 

ᕿᒥᕐᕈᐃᓐᓇᖅᑐᐊᓘᒋᐊᔅᓴᖅ 

ᑲᑎᒪᐅᑏᓐᓇᖃᑦᑕᕆᐊᔅᓴᕐᓗ.  

 

ᑐᓴᓐᖑᖅᑕᐅᕙᓪᓚᐃᓕᖅᑎᓪᓗᖓ 

ᑕᐃᒪᐃᓕᐅᖅᑎᓪᓗᖓ. ᐊᖏᖃᑎᒋᒋᑦᓯ ᑕᒪᔾᔭ 

ᐱᔭᕇᕐᕕᒃᓴᐃᑦ. ᐅᑯᐊ ᐃᓕᒃᓯ ᐃᒃᓯᕚᕐᓂᓯ 

ᐃᓱᓕᓚᐅᖏᓐᓂᖓᓂ ᐱᔭᕇᕉᓐᓇᑕᖅᑲᑕ ᐊᒻᒪᓗ 

ᓯᕗᒧᑦ ᐊᑉᓗᖅᑕ ᒪᓕᒐᓯ ᒪᓕᒃᑕᐅᑦᑎᐊᕋᓗᐊᕐᒪᖔᑦ 

ᖃᐅᔨᒪᒐᓱᐊᑐᐃᓐᓇᐸᑦᑐᒍᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑭᐅᑦᑎᐊᕋᕕᓐ. ᐊᑐᐊᒐᓕᐅᖅᑐᓃᓛᒃ  

ᐊᒃᓱᐊᓗᒃ ᐱᓕᕆᐊᖃᕆᐊᖃᓐᓇᓲᖑᒻᒪᑦ. 

 

ᐊᐱᕆᒐᐃᒐᑦᑕ ᑭᐅᔭᐅᑦᑕᐅᑎᒋᒍᒪᓲᖑᓪᓗᑕ ᑭᓯᐊᓂ 

ᐃᓛᓐᓂᒃᑯᑦ ᐊᔪᓐᓇᖅᓲᖅ ᖃᐅᔨᒪᔭᕗᑦ. ᑕᐃᒫᓪᓗ 

ᑭᖑᓂᐊᒍᑦ ᖃᐅᔨᒋᐊᒃᑲᓂᑦᑎᐊᖃᑦᑕᕈᓐᓇᓲᖑᒐᑦᑕ 

ᐆᒥᖓ ᐱᔭᕇᕐᕕᒃᓴᐅᓂᕋᓚᐅᖅᑕᓯᓐᓂ 

ᐊᓂᒍᖅᑐᖃᕋᐃᑉᐸᑦ. ᑖᓐᓇ 

ᕿᒪᑦᑎᐊᒻᒪᕆᑲᐃᓐᓇᓕᕐᓚᒍ ᐊᓯᐊᓅᓐᖔᕐᓗᖓ.  

 

ᒥᔅᑕ ᒍᕌᓐ ᑕᐃᒪ ᐅᓪᓗᑐᐃᓐᓇᕐᒥ ᑭᐅᓚᐅᕐᒥᒻᒪᑦ 

ᐃᒫᒃ, ᐅᓂᒃᑳᕆᐊᖅᑐᖅᓯᒪᔪᖃᓐᓂᕐᖔᒡᒎᖅ  

ᐃᓅᓯᑦᑎᐊᕙᖃᓐᓂᕐᒧᑦ ᑲᑎᒪᔨᕋᓛᖑᔪᓄᑦ. ᑕᐃᒃᑯᐊ 

ᓂᖃᐃᑑᑎᔅᓴᓕᕆᓂᕐᒥᒃ ᐋᖅᑭᒋᐊᕆᒐᓱᒃᑐᐃᑦ 

ᑲᑎᒪᔨᕋᓛᑦ. ᒫᓐᓇᖃᐃ 

ᓇᓗᓇᐃᖅᑐᐃᒋᐊᒃᑲᓐᓂᖁᒍᒃᑯ ᒥᓂᔅᑕ ᖃᓄᖅ 

ᑕᐃᒃᑯᐊ ᓇᐅᑦᑎᑐᖅᑏᑦ ᑲᑎᒪᔨᕋᓛᑦ 

ᓂᖃᐃᑑᑎᔅᓴᓕᕆᓂᕐᒧᑦ ᐋᖅᑭᒋᐊᕆᒐᓱᓐᓂᕐᒧᑦ 

ᑲᑎᒪᔨᕋᓛᖏᓐᓂᒃ. ᖃᓄᑎᒋ 

ᐱᔪᓐᓇᐅᑎᖃᕐᓂᐊᕐᒪᖔᑕ ᐊᒻᒪᓗᒃᑕᐅᖅ ᖃᓄᑎᒋ 

ᖃᐅᔨᒋᐊᓐᓂᖃᕐᓂᐊᕐᒪᖔᑕ ᑕᖅᑲᐅᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐳᕌᓐᑕᓐ ᒎᕋᓐᑦ ᑭᐅᓂᐊᕐᒪᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕋᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒥᓂᔅᑑᑉ ᑐᖏᓕᖓᑕ ᐃᓅᓯᖃᑦᑎᐊᓂᕐᒧᑦ 

ᑲᑎᒪᔨᕋᓛᖏᑦ ᐅᓂᒃᑳᔪᔪᐃᑦ ᑲᑎᒪᔨᕋᓛᖑᔪᓄᑦ 

ᐊᓯᔾᔨᕈᒪᔭᒥᓂᒃ ᐅᑕᖅᑭᔪᐊᓗᑐᐃᓐᓇᐅᖏᓐᓇᑦᑕ 

ᑕᖅᑲᒃᑯᓂᖓ ᖃᐅᔨᒋᐊᕐᓂᕐᒥᑦ, ᒫᓐᓇ ᐱᐅᓂᖅᓴᒧᑦ 

ᐋᖅᑭᒋᐊᕆᑦᑕᐅᑎᒋᕙᓪᓕᐊᒐᑦᑕ. ᒫᓐᓇ  

ᐊᕐᕌᒎᓯᒪᔪᒥᒃ ᑮᓇᐅᔭᖏᑦ 

ᐅᐊᑦᑎᑦᑎᐊᕐᓂᖅᓴᕆᖃᑦᑕᕈᓐᓇᕐᓂᐊᕋᑦᑎᒍ ᐊᒻᒪᓗ 

ᒪᓕᒐᕐᓄᑦ ᐃᑲᔪᖅᑎᑎᓐᓂᒃ ᒪᓕᒐᑦᑕ 

ᐊᓯᔾᔨᕈᑎᔅᓴᖏᓐᓂᒃ ᓂᕆᐅᒻᒥᔪᒍᑦᑕᐅᖅ. 

 

ᑖᒃᑯᐊ ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ 

ᐱᓕᕆᒐᓱᑦᑐᑦ ᐃᓄᓐᓂᒃ ᐱᖃᑕᐅᑎᑦᑎᒐᓱᐊᖅᑐᑎᒃ. 

ᓱᓕ ᐅᑕᖅᑭᒐᑦᑕ ᑕᖅᑳᖓᑦ ᖃᐅᔨᒋᐊᕐᓂᐅᓯᒪᔪᒥᒃ  

ᐊᒻᒪᑦᑕᐅᖅ ᖃᓄᑎᒋᑦ ᑕᖅᑲᐅᖓ 

ᖃᐅᔨᒋᐊᕐᓂᖃᕐᓂᐊᕐᒪᖔᑦᑕ 

ᐅᖃᐅᔾᔭᐅᑎᖅᓯᓈᒥᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᑦ. ᒥᔅᑕ ᒍᕌᓐᑦ 

ᓇᓛᒎᖅᑐᒃᑯᒡᒎᖅ ᐊᓯᔾᔩᕙᓪᓕᐊᓕᕐᒪᑕ 

ᐊᓯᔾᔨᖅᑕᐅᔪᓪᓗᒎᑦ ᑕᐃᒃᑯᐊ 

ᐊᑐᓕᖅᑎᑕᐅᕙᓪᓕᐊᕐᓗᑎᒃ. ᐃᒻᒪᖄ ᐃᓱᒫᓘᑎᒃᑲ 

ᐃᓄᐃᓴᓪᓕᒡᔫᒥᖁᓪᓗᒋᑦ ᐅᓂᒃᑳᒐᓛᒃᑲᓐᓂᓚᐅᕐᓕ 

ᑭᓲᒻᒪᖔᑕ ᓇᓛᒎᖅᑐᑦ ᐊᓯᔾᔨᖅᑕᐅᕙᓪᓕᐊᒻᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᖃᑦᑕᕋᑉᑕ ᐃᓛᓐᓂᒃ ᑲᑎᒪᓪᓗᐊᖃᑦᑕᖅᑐᒍᑦ 

ᑖᒃᑯᐊ ᐊᓯᔾᔨᕈᓐᓇᒃᑯᑦ ᐃᓄᓕᕆᔨᒃᑯᑦ ᐃᓗᐊᓂ. 

ᑖᒃᑯᐊ quality of life  ᑲᑎᒪᖃᑦᑕᖅᑐᑦ ᐅᕙᒍᑦ 

ᑭᓯᒥᒃ ᐊᒃᑐᐊᔭᐅᖏᓐᓇᑉᑕ ᑖᒃᑯᐊ ᐊᓯᔾᔨᓐᓂᖅᐸᑕ 

ᐃᓕᓴᖅᑐᓕᕆᔨᒃᑯᓪᓗ, ᐃᒡᓗᓕᕆᔨᒃᑯᓪᓗ 

ᐊᓯᕋᓗᐊᐃᓪᓗ ᑖᒃᑯᐊ ᐊᒃᑐᐊᔭᐅᖃᑦᑕᕐᒪᑕ 

ᐊᓯᔾᔩᓂᐊᕈᑉᑕ. ᑕᒡᕘᓇ  

ᐅᑕᖅᑭᓪᓗᐊᓇᖅᓯᑦᑑᔭᓯᖃᑦᑕᖅᑐᖅ. ᑖᓐᓇ 

ᑐᑭᓕᐅᖅᐹᓪᓕᓐᓂᐊᕐᒪᑕ ᐊᓯᔾᔨᕈᒪᔭᑉᑎᓐᓂᒃ 

ᐊᓯᔾᔨᕋᓱᐊᖅᑕᑉᑎᓐᓂᒃ, ᐳᕌᓐᑕᓐ ᒍᕌᓐᑦ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᖅᑲᐅᒐᒪᐃᓛᒃ ᐃᓚᖓᑦ ᓇᓛᒎᖅᑐᑦ ᑕᐃᒃᑯᐊ 

ᐊᓯᔾᔨᖅᑕᐅᓲᑦ ᐊᕐᕌᓂᓂᑦ ᓂᖃᐃᓱᕈᑎᐅᖃᑦᑕᖅᑐᑦ 

ᑕᐃᒃᑯᐊ ᖃᐅᔨᓴᕈᑎᐅᖃᑦᑕᖅᑐᓪᓗ 

ᐱᐅᓂᖅᓴᐅᓕᕐᒪᑕ ᓇᐅᑦᑎᖅᓱᐃᔾᔪᑎᐅᓂᖅᓴᐅᔪᑦ 

ᐱᔾᔪᑎᐅᖃᑦᑕᖅᑐᓂᒃ ᖃᐅᔨᕚᓪᓕᕐᓂᖅᓴᐅᖃᑦᑕᕋᑦᑕ,  

ᑮᓇᐅᔾᔭᒃᓵᕆᔭᐅᔪᓪᓗ ᖃᐅᔨᓴᖅᑕᐅᖃᑦᑕᖅᖢᑎᒃ. 

ᐅᕝᕙᓘᓐᓃᑦ ᖃᐅᔨᓴᖅᑕᐅᓗᑎᒃ 

ᐃᖅᑲᓇᐃᔭᓐᖏᑦᑐᖅᓯᐅᑎᑖᕈᓐᓇᕐᒪᖔᑦ ᑖᓐᓇ 

ᓂᖃᐃᓱᖅᑐᖅ ᖃᐅᔨᓴᖃᑦᑕᖅᑕᕗᑦ, ᐱᐅᓂᖅᓴᒃᑯᑦ 

ᐃᑲᔫᓯᐊᖅᑖᕈᓐᓇᕐᒪᖔᖅ ᕿᓂᕈᑎᖃᑦᑕᖅᑕᕗᑦ. 

ᑕᐃᒪᓐᓇ ᓇᓛᒎᑦᑎᐊᑐᒃᑯᑦ ᓇᓛᒍᑦ ᑲᖏᖅᖠᓂᕐᒥ, 

ᐊᕐᕕᐊᓂ, ᖃᒪᓂᑦᑐᐊᕐᒥ, ᐃᖃᓗᑦᑑᑦᑎᐊᒥᓗ ᐊᒻᒪᓗ 

ᑭᖑᓪᓕᕐᓂ ᐅᓪᓗᓂ ᐃᒡᓗᓕᒻᒥᑦᑕᐅᖅ. 

 

ᕿᒥᕐᕈᓇᓚᐅᖅᑐᒍᑦ ᐱᓕᕆᔾᔪᑎᐅᖃᑦᑕᖅᑐᑦ 

ᐃᓐᓇᕐᓄᑦ ᐃᑲᔪᕈᑎᐅᖃᑦᑕᖅᑐᓪᓗ ᑕᒪᒃᑯᐊᕈᓘᔭᐃᑦ 

ᓇᓛᒎᑦᑐᒃᑯᑦ ᐊᓯᔾᔨᖅᑕᐅᓚᐅᖅᑐᑦ. ᑕᐃᒪᓐᓇ 

ᐃᓅᔾᔪᑏᑦ, ᓂᐅᕐᕈᑎᑦ ᓂᐅᕕᐊᒃᓴᐅᕙᒃᑐᑦ ᐊᑭᖏᑦ 

ᒪᓕᒃᑕᐅᓪᓗᑎᒃ ᐃᑲᔪᕈᑕᐅᖃᑦᑕᖅᑐᓪᓗ ᑕᒪᒃᑯᓄᖓ 

ᓂᖃᐃᓱᖅᐸᒃᑐᓄᑦ ᑐᓂᔭᐅᕙᒃᖢᑎᒃ, 

ᐃᓕᓐᓂᐊᖅᑎᑕᐅᕙᒃᑐᑎᒡᓗ ᒪᓕᒐᖅᑎᒍ 

ᐃᓕᓐᓂᐊᖅᑎᑕᐅᔭᕆᐊᖃᓕᖅᖢᑎᒃ, ᑕᐃᒪᓐᓇ 

ᐋᖅᑭᒃᓯᒪᔪᖅ. 

 

ᐅᖃᐅᓚᐅᕋᑦᑕᐃᓛᒃ ᐊᓯᔾᔩᕙᓪᓕᐊᕐᓕᖅᑐᒍᑦ 

ᑕᒪᒃᑯᓂᖓ. ᒫᓐᓇ ᐅᖃᐅᓯᕆᔭᐅᓯᒪᒻᒥᖕᒪᑕ 

ᐊᔾᔨᒌᓐᖏᑦᑐᑦ ᑕᒪᒃᑯᐊ ᐱᓕᕆᔭᐅᓕᖅᑐᑦ,  

ᐱᓕᕆᐊᒃᓴᓄᒡᓗ ᐸᕐᓇᐅᑎᑦ 

ᓯᕗᓪᓕᐊᔾᔭᐅᓯᒪᓪᓗᑎᒃ. 

 

ᐃᓕᓐᓂᐊᖅᑎᑦᑎᔾᔪᑎᐅᓂᐊᖅᑐᑦ 

ᓯᕗᓪᓕᐊᔾᔭᐅᓯᒪᓗᑎᒃ ᐊᒻᒪᓗᒃᑕᐅᖅ ᓂᖃᐃᓱᖅᑏᑦ 

ᐃᓕᓐᓂᐊᖅᑎᑕᐅᖃᑦᑕᖅᖢᑎᒃ. ᑕᒪᒃᑯᐊᓗ 

ᐊᓯᔾᔨᕆᐊᓖᑦ ᒪᓕᒐᕋᓛᓂᒃ ᐊᓯᔾᔨᖅᑕᐅᕙᒡᓗᑎᒃ, 

ᐱᖓᓲᔪᑦ ᑕᕝᕙ ᓯᕗᓪᓕᐊᔾᔭᐅᓯᒪᔪᑦ ᖄᒃᑲᓂᖓᒍᑦ 

ᐊᑕᐅᑦᑎᒃᑰᖃᑎᖃᖅᖢᑎᒃ ᕿᒥᕐᕈᓇᖕᓂᐅᑉ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ 

ᒍᕌᓐᑦ. ᐊᐱᖅᑯᑎᒃᓴᓂᒃ ᓴᖅᑭᑦᑎᖃᑦᑕᖅᓯᒪᒥᖕᒪᑕ 

ᒪᓕᒐᓕᐅᖅᑎᐅᖃᑕᐅᔪᑦ ᐊᑐᕐᓂᓪᓗᓐᓂᕐᒥᒃ 

ᓂᖃᐅᓱᕈᑎᐅᖃᑦᑕᖅᑐᓂᒃ. ᐃᓚᖓᑦᑕᐅᖅ 

ᐅᔾᔨᕆᓚᐅᖅᑕᕋ ᑮᓇᐅᔭᖅᑐᕈᑎᒋᓂᐊᖅᑕᒃᓯ 

$240,000 ᓱᕐᕋᒃᓯᒪᓐᖏᒻᒪᑦ, ᒪᓕᒃᑎᐊᓂᕐᒧᑦ 

ᑖᒪᒃᑯᐊ ᓄᑖᑦ ᐱᒋᐊᖅᑕᐅᓯᒪᔪᑦ ᓄᑖᖑᓪᓗᑎᒃ 

ᓴᖅᑭᑕᐅᖕᒪᑕ. ᓂᖃᐃᓱᖃᑦᑕᖅᑐᓪᓗ ᑕᒪᒃᑯᐊ 

ᐱᓕᕆᔾᔪᑎᖏᑦ ᒪᓕᒃᑎᐊᕋᓗᐊᕐᒪᖔᑕ ᒪᓕᒐᖏᓐᓂᒃ 

ᐊᑐᖅᑕᐅᑦᑎᐊᖁᓪᓗᒋᑦ. ᑖᒃᑯᐊ ᐅᓄᕐᓂᕆᔭᖏᑦ 

ᑮᓇᐅᔭᖅᑑᑎᔅᓴᑦ ᓈᒻᒪᑉᐹᑦ? ᐅᓄᑲᓪᓚᑦᑐᓂᓪᓗ 

ᐊᑐᓕᖅᑎᑦᑎᓪᓗᓯ ᓄᑖᓂᒃ, ᐱᑐᖃᐅᓪᓗᑎᓪᓗ 

ᐃᓚᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔨᒃᑯᑦ ᖃᕆᑕᐅᔭᓕᕆᔨᓂ ᓴᓇᔨᖃᓕᖅᑐᑦ. 

ᑖᓐᓇ Hᐅᓐᓂᖏᐸᓛᖅᑐᖅ ᓄᓇᓖᑦ ᐊᒥᓱᑦ 

ᖃᕆᑕᐅᔭᒃᑰᕈᑎᓂᑦ ᐊᖏᔪᒥᑦ Hᐅᑕᖃᓐᖏᒻᒪᑕ. 

ᑕᐃᒃᑯᐊ ᐊᔪᓐᖏᑦᑐᑦ ᐃᓕᐅᕋᐃᕕᒋᔭᐅᑖᖅᑐᑦ  

ᐃᓕᐅᕋᐃᑎᐊᕐᓂᐊᖅᑐᑎᓪᓗ 

ᖃᕆᑕᐅᔭᒃᑰᕈᓐᓇᖅᑐᓂᒃ. ᑖᔅᓱᒪ ᖃᐅᔨᒪᑦᑎᐊᕐᒪᒋ 

ᐳᕌᓐᑕᓐ ᒍᕌᓐᑦ ᐅᖃᐅᓯᕆᔪᓐᓇᖅᐸᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᑦᑎᐊᖅ ᓄᓇᓕᓐᓂᑦ ᖃᕆᓴᐅᔭᐃᑦ ᐃᓛᒃ 

ᐅᓄᖅᓯᒋᐊᕋᑦᑎᒍ, ᓴᓐᖏᓕᖅᑎᕆᐊᕋᑦᑎᒍ 

ᑮᓇᐅᔭᓕᕆᔨᒃᑯᑦ ᐊᑖᓂ ᑖᒃᑯᐊ 

ᐊᖓᔪᖅᑳᖅᑖᖅᑐᑎᒃ ᒥᐊᓂᖅᓯᔨᐅᔪᒥᒃ  

ᓂᖃᐃᓱᖅᑕᖅᐸᓪᓕᐊᔪᓂᒃ ᓇᐅᑦᑎᖅᓱᐃᔨᐅᓪᓗᓂ 

ᑕᐃᓐᓇ, ᑮᓇᐅᔭᓕᕆᔩᓪᓗ ᓴᖅᑭᑕᐅᓪᓗᓂ. ᑖᒃᑯᐊ 

ᐃᓄᓕᕆᔨᒃᑯᑦ ᐊᔪᕈᓐᓃᖅᓴᖅᑐᑦ, ᑕᐃᒪᓐᓇᓗ 

ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᒃ 

ᓇᐅᑦᑎᖅᓱᐃᔪᑎᖃᑦᑎᐊᓂᖅᓴᐅᓕᖅᑐᑎᒃ. 

 

ᓴᖅᑭᑦᑎᕙᓪᓕᐊᑎᓪᓗᑕ ᑖᒃᑯᓂᖓ ᖃᕆᓴᐅᔭᓂᒃ 

ᐊᑐᖅᐸᓪᓕᐊᑎᓪᓗᑕ. ᖃᐅᔨᕚᓪᓕᖃᑦᑕᕋᑦᑕ 

ᓄᓇᓕᓐᓂ ᖃᓄᐃᓕᐅᓕᕐᒪᖔᑕ, 

ᐃᑲᔪᕐᓂᖅᓴᐅᓕᕈᓐᓇᕐᓂᐊᓕᖅᑐᒍᑦ ᓄᓇᓕᓐᓂ. 

ᐊᕐᕌᒎᖃᑖᖅᑐᒥ ᐊᒥᓲᓂᖅᓴᐅᑎᓪᓗᒋ ᓄᓇᓖᑦ 

ᖃᐅᔨᓴᑦᑎᐊᕈᓐᓇᓂᖅᓴᐅᓯᒪᓕᖅᑐᒍᑦ 

ᒪᓕᑦᑕᐅᔭᕆᐊᓖᑦ ᒪᓕᑦᑕᐅᑦᑎᐊᕈᓐᓇᖁᓪᓗᒋᑦ. 

ᐃᑉᐱᒍᓱᑦᑐᒍᑦ ᓯᕗᒧᐊᐸᓪᓕᐊᓂᕆᔭᑦᑎᓐᓂᒃ. 

 

ᐃᑲᔪᖅᑕᐅᒍᑦᑕ ᐃᓕᔅᓯᓐᓂ ᐃᖅᑲᓇᐃᔮᔅᓴᒥᒃ 

ᓴᖅᑭᖅᑐᖃᕐᓂᐊᖅᑐᖅ, ᐱᓕᕆᕕᕗᓪᓗ 

ᐃᑲᔪᖅᑐᐃᓕᕐᓗᑎ ᒪᓕᒐᕐᓂᑦ ᒪᓕᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᖃᐃ ᑭᖑᓪᓕᖅᐹᖑᓕᖅᑐᖅ. 

ᐅᖃᐅᓯᖃᖅᑎᓪᓗᑎᑦ ᐃᖅᑲᓇᐃᔭᓕᒻᒪᒃᓴᓂᕐᒥᑦ, 

ᐃᖅᑲᓇᐃᔭᓕᒻᒪᒃᓴᖅᑎᑕᐅᖃᑦᑕᕐᓂᖏᑦ ᑕᐃᒃᑯᐊ 

ᓂᖃᐃᓱᖃᑦᑕᖅᑐᑦ, ᑖᒃᑯᐊ ᐊᔾᔨᒌᓐᖏᑦᑐᓂᑦ 

ᑮᓇᐅᔭᓂᑦ ᐱᔪᓐᓇᕐᒪᑕ, ᓲᕐᓗ ᐃᓐᓇᕐᓄᑦ 

ᐃᓕᓐᓂᐊᕈᑎᐅᖃᑦᑕᖅᑐᓂᑦ 

ᑮᓇᐅᔭᖅᑖᕈᑕᐅᕙᑦᑐᓂᑦ. ᖃᐅᔨᒪᔪᐃᓐᓇᐅᒐᑦᑕ 

ᐊᑕᐅᓯᑐᐊᖅ ᐃᑲᔪᖅᑎᐅᔪᖅ ᐊᖑᒻᒪᑎᔪᓐᓇᖏᒻᒪᑦ 

ᑭᓐᖔᒪᔭᖓᓂᑦ ᐃᓕᓐᓂᐊᖅᑎᐅᑉ. ᖃᓄᐃᑦᑐᓂᓪᓗ 

ᐊᑦᑐᐃᓂᖃᕋᔭᖅᐸᑦ ᑖᒃᑯᐊ ᑮᓇᐅᔭᓂᒃ ᐊᓯᐊᓂᑦ 

ᐃᖅᑲᓇᐃᔭᓕᒻᒪᒃᓴᓂᒃᑯᓂᓛᒃ ᑮᓇᐅᔭᓂᒃ 

ᐱᓐᓂᖅᐸᑕ ᓂᖃᐃᓱᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑎᐊ ᓴᓇᐅᒐᒃᓴᓕᕆᔨᒃᑯᑦ 

ᐃᑲᔫᑎᖃᓪᓗᐊᕈᓐᓇᖅᑐᑦ ᓂᕿᔅᓴᖃᑦᑕᖅᑐᓄᑦ 

ᐃᓕᓴᐅᑎᔅᓴᓂᒃ Adult Learning & Training 

ᑮᓇᐅᔭᖅᑖᕈᑎᔅᓴᓂᒃ ᐱᔪᓐᓇᕐᒪᑕ ᐅᕝᕙᓘᓐᓃᑦ 

FANS-ᑯᕙᓪᓗᒃ ᑮᓇᐅᔭᖅᑖᖃᑦᑕᕐᓗᑎᑦ ᐱᔪᓐᓇᕐᒪᑕ. 

ᓴᓇᐅᒐᒃᓴᒧᑦ ᑖᒃᑯᐊ ᑐᕌᖅᐸᓪᓕᐊᓂᖅ 

ᑕᐅᑐᖂᕋᑦᑎᒍ ᐃᓄᓕᕆᔨᒃᑯᑦ. ᑖᓐᓇ 

ᑭᐅᕚᓪᓕᕐᓂᐊᕐᒪᑦ ᐊᐱᖅᑯᑖᓂ ᑭᐅᕚᓪᓕᖁᔭᕋ 

ᐳᕌᓐᑕᓐ ᒍᕌᓐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᐅᓯᕆᕋᑖᖅᑕᖏᖅᑲᐃ ᒫᓐᓇ 

ᐱᓕᕆᓇᓱᒻᒥᔭᕗᑦ ᐃᖏᕐᕋᓂᖓ ᒪᓕᑦᑎᐊᖁᓪᓗᒍ 

ᓂᖃᐃᓱᖃᑦᑕᖅᑐᑦ ᑕᒪᒃᑯᐊ, 

ᐃᖅᑲᓇᐃᔭᓕᒻᒪᒃᓴᖃᑦᑕᕐᓗᑎᑦ 

ᐃᓕᓐᓂᐊᖅᑎᑕᐅᓗᑎ ᐊᖏᓂᖅᐹᖑᑕᐅᔪᖅ 

ᐱᔾᔪᑎᐅᔪᖅ ᑕᕝᕙᓂ. ᑕᐃᒃᑯᐊ 

ᐊᔾᔨᒌᓐᖏᓐᓂᕆᔭᖏᑦ ᑕᒪᒃᑯᐊ ᓂᖃᐃᓱᖃᑦᑕᖅᑐᑦ 

ᐊᔪᖅᓴᖅᑐᑦ ᐃᖅᑲᓇᐃᔭᓐᖏᑦᑐᖅᓯᐅᑎᖏᑦ 

ᓄᖑᓚᐅᕐᓗᑎ ᑭᓯᐊᓂ, ᐃᓚᐃᓐᓇᖓᓂᑦ  

ᐱᖃᑦᑕᕐᓂᐊᖏᒻᒪᑕ ᐃᖅᑲᓇᐃᔭᓕᒻᒪᔅᓴᖅᑎᓪᓗᒋᑦ 

ᑕᐃᒪᓐᓇ. ᐃᓚᖏᑦ ᑕᐃᒪᓐᓇᐃᑕᐅᑎ ᑕᐃᑰᓇ 

ᐃᖅᑲᓇᐃᔭᓕᒻᒪᔅᓴᓕᕆᓂᒃᑯᑦ ᐱᓕᕆᔭᐅᔪᓐᓇᖅᑐᑦ, 

ᐃᒪᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ. 

 

ᐱᖓᓱᐃᑦ ᑖᒃᑯᐊ ᕿᒥᕐᕈᓇᑦᑕᐅᒻᒪᑕ, 

ᓂᖃᐃᓱᕈᑕᐅᖃᑦᑕᖅᑐ ᕿᒥᕐᕈᓇᑦᑎᐊᖅᖢᑎᒍ  

ᐊᑐᑦᑎᐊᖅᑕᐅᖁᓪᓗᒋᑦ ᐃᓄᓕᕆᔨᒃᑯᓐᓂ. ᑕᒪᒃᑯᐊ 

ᐊᑐᖅᑕᐅᔭᕆᐊᓖᑦ ᑭᒡᓕᖃᐅᑯᓘᔮᓗᓐᖏᓪᓗᑎᑦ 

ᑕᐃᒪᓐᓇ ᐃᑲᔪᖅᑕᐅᔪᒪᔪᑦ ᐃᑲᖓᑦ ᐅᕙᖓᑦ 

ᐊᓯᐊᓂᓪᓗ ᐃᑲᔪᖅᑕᐅᔪᓐᓇᕐᓗᑎᑦ 

ᐊᑕᐅᓯᑐᐊᖑᓐᖏᑦᑐᒥᒃ ᑖᒃᑯᐊ 

ᐃᖅᑲᓇᐃᔭᕐᓂᕆᔭᕗᑦ ᑲᑎᒪᖃᑎᒋᖃᑦᑕᓚᐅᕐᒥᔭᕗᑦ 

ᐊᓯᔾᔩᓇᓱᑦᑎᓪᓗᑕ.  

 

ᐃᓚᖓ ᐊᓯᔾᔨᖅᑕᐅᓂᐅᔪᖅ 

ᑲᑎᖅᓱᖅᑕᐅᑦᑎᐊᕐᓗᑎᑦ ᑕᐃᒃᑯᐊ 

ᐊᐅᓚᑦᑎᔾᔪᑎᐅᖃᑦᑕᖅᑐᖅ ᐃᖅᑲᓇᐃᔭᓕᕐᒪᔅᓴᓂᕐᒧᑦ 

ᐃᖅᑲᓇᐃᔭᖅᑏᑦ ᖃᕋᓴᐅᔭᖓᑦ ISAAC System-ᒥᒃ 

ᐊᑐᕐᓂᕋᖅᑕᐅᕐᒪᑕ ᖃᕋᓴᐅᔭᒥᒃ. ᑕᐃᓐᓇᓗ 

ᐊᑐᓕᓛᓕᖅᑕᕗᑦ ᒪᕐᕉᓪᓗ ᖃᕋᓴᐅᔮᒃ ᑖᒃᑯᐊ 

ᐊᑕᐅᓯᕐᒧᑦ ᐃᓕᔭᐅᓗᑎᒃ ᓄᓇᕗᒻᒥᐅᓂᒃ 

ᐱᔨᑦᓯᑦᑎᐊᓂᖅᓴᐅᓂᐊᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖑᕈᔾᔭᐅᕈᔪᒃᑲᓗᐊᖅᖢᖓ ᐊᐱᖅᑯᑎᔅᓴᓐᓂᒃ. 

ᓇᐃᑦᑐᒥᒃ ᐊᐱᖅᑯᑎᖃᕐᓂᐊᖅᑐᖓ. ᑎ-6-

ᒦᑉᐱᑕᐃᓛᒃ ᑕᕝᕙᓃ? ᑖᓐᓇ ᐊᐱᖅᑯᑕᐅᔪᖅ 

ᐅᓚᕕᓯᒪᒐᒪᓗᑭᐊᖅ ᑐᓴᓚᐅᖅᑰᔨᓐᖏᓇᒃᑯᑦ. 

ᑕᕝᕙᓂ ᐱᓕᕆᐊᕆᓂᐊᖅᑕᓯᓐᓂᒃ ᐸᕐᓇᐅᑎᓂ 

ᑎᑎᕋᖅᓯᒪᔪᖅᑕᖃᕐᒪᑦ ᓯᕗᓪᓕᐅᔾᔭᐅᔪᒪᓂᒃ 

ᐱᔾᔪᑎᓕᓂᒃ ᕿᒥᕐᕈᓂᐊᕐᓂᕐᒥᒃ ᐋᖅᑭᒋᐊᖅᓯᓂᕐᒥᓪᓗ 

ᓂᖃᐃᓲᑎᓅᖓᔪᓂᒃ. ᓇᓗᓇᐃᖅᓯᔪᓐᓇᖅᐱᓰ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᖃᐃᓲᑏᑦ ᑭᓱᑯᑦᑎᖏᑦ ᕿᒥᕐᕈᓇᑦᑕᐅᓂᐊᕐᒪᖔᑕ 

ᓇᓕᐊᑦ ᑕᒪᓐᓇ ᓯᕗᓪᓕᐅᔾᔭᐅᔪᒪᒻᒪᖔᑦ? ᑖᓐᓇ 

ᐊᐱᖅᑯᑎᒋᔭᕋ ᐸᕐᓇᐅᑎᔅᓯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᓕᕆᔨᒃᑯᑦ ᒪᓕᒐᓕᕆᔨᒥᒃ ᐃᑲᔪᖅᑎᖃᖅᖢᑎᒃ 

ᑖᑉᑯᐊ ᒪᓕᒐᐃᑦ ᐊᓯᔾᔨᕆᐊᓖᑦ ᐱᔭᐅᕙᓪᓕᐊᔪᑦ  

ᓇᓗᓇᐃᖅᑕᐅᕙᓪᓕᐊᔪᑦ ᐃᑲᔫᑎᓪᓗ ᓇᓕᐊ 

ᐊᓯᔾᔨᕆᐊᖃᕐᓂᖏᑦ ᐃᓐᓄᑦᑕᐅᖅ ᐃᓅᓯᐊ 

ᐊᑐᖅᐸᓪᓛᒋᐊᖃᓐᖏᓇᑉᑎᒍᑦ. ᑕᕝᕙ ᑖᒃᑯᐊ 

ᖃᐅᔨᓴᖅᑕᐅᕙᓪᓕᐊᔪᑦ ᒪᓕᒐᓕᕆᔨᒥᒃ 

ᐃᑲᔪᖅᑎᖃᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐃᑯᓗᒐ ᑭᐅᔾᔪᓯᒧᐊᕐᔫᒻᒪᑦ. ᑖᓐᓇ 

ᐃᓱᒫᓘᓐᓇᐃᓐᓇᕐᒪᑦ ᑕᒪᒃᑯᐊ ᓂᖃᐃᓲᑕᐅᖃᑦᑕᖅᑐᑦ 

ᑕᒪᒃᑯᐊ ᐊᑐᕐᓂᓗᑦᑕᐅᖃᑦᑕᖅᑐᑦ 

ᐃᓱᒪᒋᒐᓗᐊᖅᖢᑎᒍᑦ. ᒪᓕᒐᓕᐅᖅᑎᐅᓪᓗᓂ 

ᐅᖃᐅᔾᔭᐅᓴᕋᐃᓐᓇᕐᒪᑦ ᑕᒪᒃᑯᐊ ᓈᒻᒪᖏᑦᑐᑦ 

ᑕᑯᔭᐅᖃᑦᑕᖅᑐᑦ ᓂᖃᐃᓲᑏᑦ. ᑕᐃᓐᓇ 

ᐅᖃᐅᓯᐅᖃᑦᑕᖅᑲᐅᔪᖅ ᑕᕝᕚᑭ ᒪᓕᒐᖃᓐᖏᒻᒪᑦ 

ᑕᐃᒃᑯᐊᓗ ᓂᖃᐃᓱᖃᑦᑕᖅᑐᑦ ᐃᓱᒪᖅᓱᖅᖢᑎᑦ 

ᐊᒻᒪᑦᑕᐅᖅ ᐅᖃᐅᔾᔭᐅᖃᑦᑕᖅᓯᒪᓕᕐᒥᒐᒪ ᑖᓐᓇ 

ᓂᕿᐅᓐᖏᑦᑎᐊᒻᒪᕆᒻᒪᑦ ᑖᓐᓇ ᑕᐃᓐᓇ ᑕᕝᕚᑭ 

ᓂᐅᕿᐅᓐᖏᒻᒪᑦ ᐃᑲᔫᑎᖃᔮᖏᑦᑐᖅ 

ᓱᕈᓐᓇᖅᖢᓂᓗᒎᖅ. 

 

ᐅᓇ ᐱᖃᑖᑦᑕᐅᖅ ᖃᓄᑭᐊᖏᒃᑯᐊ 

ᑕᐃᔭᐅᖃᑦᑕᖅᑐᑯᓗᐃᑦ ᑕᐃᒃᑯᐊ 

ᓇᕿᑦᑕᖅᑕᐅᑯᓘᔭᖃᑦᑕᖅᑐᑦ ᑕᐃᒃᑯᐊ 

ᐱᔭᐅᓲᖑᓕᕐᒥᒻᒪᑕ. ᑕᐃᒪᐃᑦᑑᒻᒪᑦ ᑕᒪᓐᓇ 

ᑕᕝᕙᓂᖃᐃ ᐸᕐᓇᐅᑎᔅᓯᓐᓂ ᑖᒃᑯᐊ ᐃᓛᒃ 

ᐊᓐᓂᓇᕐᓂᐊᖅᑑᒐᓗᐊᖅ ᑕᒪᓐᓇ ᑭᓯᐊᓂ ᑕᒪᓐᓇ 

ᓂᕿᔅᓴᕐᓂᖅ ᐊᑭᑐᔫᓪᓗᓂᓗ ᑖᓐᓇ 

ᐊᑐᓐᖏᐹᓪᓕᕈᑕᐅᔪᓐᓇᖅᑰᕐᒪᑦ ᐊᒻᒪᓗ 

ᑕᐃᒪᐃᑦᑐᓂᒃ ᓂᐅᕕᑲᑕᓕᕌᖓᒥ ᐃᖅᑲᓇᐃᔮᔅᓴᒥᒃ 

ᐃᓱᒪᔪᓐᓃᓲᖑᒻᒪᑕ. ᐃᓱᒪᓗᐊᖅᑰᔨᒍᓐᓃᖅᖢᑎᑦ 

ᑖᓐᓇᑐᐊᑯᓗᒃ ᐃᓱᒪᒋᓕᖅᑐᓂᐅᒃ. ᑖᓐᓇᖃᐃ 

ᕿᒥᕐᕈᓇᑦᑎᓪᓗᓯ ᐱᖁᔭᒧᑦ ᐃᓕᔪᓐᓇᖅᐱᓯᐅᖓᐃ 

ᑖᓐᓇ ᑕᕝᕚᑭᓗ ᐊᑐᕈᓐᓇᐃᓕᑎᑕᐅᓗᓂ  

ᐊᔪᕐᓇᖅᑑᒐᓗᐊᖅ ᖃᐅᔨᒪᔪᖓ ᑕᒪᒃᑯᐊ ᓂᕿᒧᑦ 

ᐃᑲᔫᑎᖃᓗᐊᓐᖏᑦᑑᑦ ᑕᒪᒃᑯᐊ 

ᐃᓱᒫᓗᒋᓐᖏᑦᑎᐊᖅᐱᓯᐅᒃ? ᑐᑭᓯᓇᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᕿᒥᕐᕈᑕᐅᕐᒪᑕ ᐃᑲᔫᑕᐅᔪᑦ ᑕᐃᒃᑯᐊᓗ 

ᓄᓇᕗᖑᕋᑦᑕ ᓄᓇᑦᓯᐊᖅ ᒪᓕᒐᕕᓂᖏᑦ 

ᑕᒪᐃᓐᓂᑦᑎᐊᖅ ᐊᑐᖅᖢᑕ ᐊᓯᔾᔨᖅᓯᒪᓕᖏᓪᓗᑎᑦ  

ᐃᑲᔫᑎᐅᑉ ᒥᔅᓵᓄᑦ. ᑖᑉᑯᐊ ᒪᓕᒐᓕᕆᔨᒃᑯᑦ 

ᓱᓇᒃᑯᐃᒃᑯᐊ ᐊᐱᖅᓱᐃᔨᒥᒃ ᑕᐃᒍᕋᑉᑎᒍ 

ᒪᓕᒐᓕᕆᔨᒃᑯᑦ. ᑕᐃᒃᑯᐊ ᐃᑲᔪᖅᑎᒋᑦᓯᐊᖅᖢᑎᒍ 

ᕼᐅᓇᑦ ᐃᖢᐃᑐᖅ ᕼᐊᓇ ᐃᑳᓚᐃᑕᖅᑯᑦ 

ᐃᑲᔪᖅᑎᒋᑉᓗᑎᒍ ᕿᒥᕐᕈᐸᓪᓕᔪᒍᑦ ᑖᑉᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 

ᐊᐱᖅᑳᕈᒪᔪᖓ ᐅᑯᐊ ᐃᓄᒃᑎᑑᖅᑐᓂ ᒪᑉᐱᒐᖓᓂ 

134 ᐸᕐᓇᐅᑎᓂ ᑕᐃᒃᑯᐊ ᐃᓐᓇᑐᖃᐃᓐ 

ᐃᓚᒋᐊᕈᑎᖏᓐᓂ ᐃᑲᔪᕈᑏᑦ, $1,392,000 -

ᖑᓂᕋᖅᑕᐅᒻᒪ ᑮᓇᐅᔭᑦ ᑕᕝᕙᓂ 2015-16-ᒥ 

ᐊᑐᕐᓂᐊᖅᑐᑦ. ᖃᑦᓯᓂᐅᑯᐊ ᐃᓄᑐᖃᕐᓂᒃ 

ᐃᑲᔪᖅᑐᐃᒐᔭᖅᑲᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): 

ᐅᑕᖅᑭᐊᕐᔪᑲᐃᓐᓇᕆᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ 500 ᐅᖓᑖᓃᓐᓂᐊᖅᑐᐃᓐ ᐃᓄᑐᖃᐃᓐ 

ᐃᑲᔪᖅᑕᐅᔪᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑖᒃᑯᐊ 

ᐊᒥᓱᓐᖑᕙᓪᓕᐊᖅᑰᔨᒋᕙᑦ ᑕᐅᑐᒃᑯᑦᑎᒍ ᐊᕐᕌᓂᓗ 

ᐅᖓᑖᓂ ᐊᒥᓱᓐᖑᐸᓪᓕᐊᕙᖅᑲᐃ 

ᐃᓄᑐᖃᕈᖅᐸᓪᓕᐊᔪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ. ᐅᓇ 

ᐃᓚᒋᔭᐅᔪᖅ ᒫᓃᑦᑐᖅ ᐃᓄᑐᖃᓐᖑᖅᐸᓪᓕᐊᔪᓂᑦ 

ᐱᔮᕆᒻᒪᑦ. ᒪᒥᐊᓇᐅᒐᓗᐊᖅ. ᑖᑉᑯᐊ 

ᐃᓚᕙᓪᓕᐊᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓚᒋᐊᕈᑎᓂ ᐃᑲᔫᑎᑖᖃᑦᑕᖅᑐᑦ ᓲᕐᓗ 

ᑐᓐᖓᕕᖃᖃᑦᑕᕐᒪᑕ ᒐᕙᒪᑐᖃᒃᑯᓐᓄᑦ 

ᐃᑲᔫᓯᐊᖅᑖᕆᔭᐅᕙᑦᑐᓂᒃ ᑖᓐᓇᓗ 

ᐊᐱᖅᑯᑎᒋᖃᑦᑕᖅᓯᒪᓪᓗᒍ ᐊᕐᕌᓂ ᒫᑦᓯ 17-

ᒥᐅᖅᑰᖅᑐᖅ ᑕᒫᓂᕈᔪᒃ. 

 

ᑕᐃᒃᑯᐊ ᐃᓚᖏᑦ ᐃᑲᔫᓯᐊᖅᑖᖃᑦᑕᖅᑐᑦ ᐃᓐᓇᐃᑦ 

ᐊᔾᔨᒌᓐᖏᑦᑑᖃᑦᑕᕐᒪᑕ ᐃᓄᓕᕆᔨᒃᑯᑦ 

ᐃᑲᔪᖅᑐᖅᑕᖏᑦ. 60-ᓂᒃ ᐅᑭᐅᓖᑦ ᐊᒻᒪᓗ 65-ᒧᑦ 

ᑎᑭᑦᑐᒍ. ᑖᒃᑯᐊ ᒪᕐᕉᒃ ᐊᔾᔨᒌᖏᒻᒪᑎᒃ ᑕᒪᓐᓇ 

ᕿᒥᕐᕈᓇᔅᓯᒪᓕᖅᑭᓯᐅᒃ? ᓲᕐᓗ 

ᐊᔾᔨᒌᓐᓂᖅᓴᐅᔫᒥᓗᓂ ᐃᑲᔫᓯᐊᑦ ᓇᓪᓕᐊᑐᐃᓐᓇᖅ 

ᐱᓕᕆᐊᕆᔭᖏᑦ  ᐊᔾᔨᒌᑦᓴᐃᓐᓇᐅᓂᖅᓴᐅᖁᑉᓗᒋᑦ 

ᐃᑲᔫᓯᐊᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᑉᑯᐊ ᒪᓕᒐᐃᑦ ᒪᓕᒃᖣᒋᑦ ᓄᓇᕗᑦᒥ 60-ᒧᑦ 65- 

ᒧᑦ, 60-ᒥᒃ ᐱᒋᐊᖅᖢᒍ ᐃᑲᔫᑏᑦ ᐱᒋᐊᖃᑦᑕᖅᑐᑦ 

ᐃᓐᓇᑐᖃᕐᓄᑦ ᐃᑲᔫᓯᐊᖅᑖᖑᕙᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᑐᑭᓯᐅᒪᑦᓯᐊᖏᓚᖓᖃᐃ 

ᒐᕙᒪᑐᖃᒃᑯᑦ 65-ᓂᒃ ᑭᓯᐊᓂ ᐱᒋᐊᖅᖢᑎᒃ 

ᐃᑦᑐᖅᓯᐅᑎᑖᕐᓂᕋᖅᑕᐅᓲᖑᒻᒪᑕ 65-ᓂᒃ ᐅᑭᐅᓖᑦ 

ᐅᖓᑖᓄᓪᓗ. ᑖᒃᑯᐊᓗ ᑐᑭᓯᐅᒪᑦᓯᐊᖏᓚᖓᓗᖃᐃ 

ᑭᓯᐊᓂ ᐊᓯᖏᓐᓂᒃ ᐊᐱᕆᒋᐊᓪᓚᓪᓗᖓ. 

 

ᑕᐃᓐᓇ $240,000 ᐱᓕᕆᐊᕐᒥᒃ ᒪᓕᒋᐊᖃᓐᓂᕐᒧᑦ 

ᑐᕌᖓᔪᑦ. ᐅᑯᐊᖃᐃ ᐊᑕᐅᓯᕐᒧᑦ ᒪᕐᕉᓐᓃᓪᓗᑭᐊᖅ 

ᐃᖅᑲᓇᐃᔭᖅᑎᖃᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑖᓂᒃ ᑐᑭᓯᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒡᕘᓇ ᐸᕐᓇᐅᑎᓯ 

ᐊᑖᒍᑦ 124. ᑕᐅᓄᖓ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᒃ ᑕᕝᕙᓂ ᐱᓕᕆᐊᒃᑖᑐᑦ ᐅᕙᑦᓯᐊ 

ᐅᖃᐅᓯᕆᔭᕋᓗᐊᖕᓂ ᑮᓇᐅᔭᓕᕆᔨᓗ 

ᐃᓄᓕᕆᔨᒃᑯᓐᓄᑦ, ᓂᕿᒃᓴᐅᑎᐅᑉ ᒥᒃᓵᓄᑦ. 

ᐊᐃᒃᐹᓗ ᒪᓕᒐᕐᓄᑦ ᑐᕌᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑐᓴᖅᑎᑕᐅᕋᑖᓚᐅᒥᒐᑦᑕ ᒥᓂᔅᑕᒧᑦ ᐃᓚᖏᒎᖅ 

ᐃᑲᔫᓯᐊᖅᑖᖅᐸᑦᑐᓂᒃ ᖃᐅᔨᓴᖃᑦᑕᕐᒪᑕ  

ᐃᓄᓕᕆᔨᒃᑯᑦ ᑕᕝᕙᓐᖓᖃᐃ 

ᖃᐅᔨᓴᖅᑕᐅᖃᑦᑕᖅᑲᑦ ᓲᕐᓗ 

ᑮᓇᐅᔭᖃᐅᑎᒋᔭᐅᕙᑦᑐᑦ, ᑮᓇᐅᔭᐃᓪᓗ ᖃᓄᖅ 

ᐊᑐᖅᑕᐅᕙᒻᒪᖔᑦ ᑮᓇᐅᔭᒃᑯᕕᓐᓂ  

ᓇᓗᓇᐃᔭᖅᑕᐅᓯᒪᔪᑦ ᑕᕝᕘᓇᖃᐃ 

ᕿᒥᕐᕈᔭᐅᓲᖑᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑕᐃᒃᑯᐊ 

ᕿᒥᕐᕈᐊᖅᑕᐅᖃᑦᑕᖅᑐᑦ ᑐᑭᓯᐅᒪᔭᒃᑯᑦ ᑖᒻᓇ 

ᓯᕗᓪᓕᔾᔪᒥᒃ ᑕᕝᕗᓐᖓᕌᖓᑦ ᓂᕿᑦᓴᓯᕆᔨᒃᑯᓐᓄᑦ, 

ᑖᒃᑯᐊ ᐊᑎᓕᐅᕆᐊᖃᖅᑕᐃᑦ ᒪᓕᓐᓂᐊᖅᑕᒻᓂ. 

ᐃᑲᔫᓯᐊᕐᓂᐊᕈᓂ ᑖᒃᑯᐊ ᖃᐅᔨᓴᐅᑏᑦ 

ᐊᑎᓕᐅᕆᐊᖃᑕᖏ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐊᒻᒪ ᐃᓛᒃ ᑕᕝᕘᓇ ᑭᓯᐊᓂ 

ᖃᐅᔨᓴᖅᑕᐅᒐᔭᖅᑑᖅ ᑕᐃᒫᒃ ᑐᑭᓯᕗᖔ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᐅᒪᖃᑦᑕᕋᒪ ᓄᓇᓕᓐᓂᑦ ᔮᓐᓄᐊᕆᓐᖑᕌᖓᑦ 

ᓂᖅᑭᒃᓴᕆᐊᓂᐊᖅᐸᑕ ᑖᑉᑯᓂᖓ ᐊᒡᔭᕆᐊᓖᑦ 

ᓱᓇᑐᐃᓐᓇᕐᓂᒃ, ᐊᒥᕋᖅᑐᑦ ᓂᕿᒃᓴᖃᑦᑕᕐᒪᑕ 

ᓄᓇᓕᓐᓂ. ᔮᓐᓄᐊᕆ 1-ᖑᕌᖓᑦ 

ᓄᑖᖑᖅᑎᖅᑕᐅᖃᑦᑕᖅᑐᑦ ᓂᕿᒃᓴᖃᑦᑕᖅᑐᑦ 

ᐊᑎᓕᐅᕆᐊᖃᖅᑕᐃᑦ, ᓇᓗᓇᐃᒃᑯᑕᐃᑦ 

ᓱᓇᑐᐃᓐᓇᑦ.  

 

ᑖᓐᓇ ᑐᑭᓕᐅᕆᕚᓪᓕᓂᐊᕐᒪᑦ ᐳᕌᓐᑎᒃ ᒍᕌᓐᑦ 

ᑭᐅᕚᓪᓕᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓄᓕᕆᔨᒃᑯᑦ ᐊᔾᔨᒌᓐᖏᑦᑐᓂᒃ 

ᓇᓗᓇᐃᖅᓯᔾᔪᑎᖃᖃᑦᑕᕐᖓᑕ ᑮᓇᐅᔭᓕᐅᕐᒪᖔᑕ 

ᐊᑐᖃᑦᑕᑕᒥᓂᒃ ᖃᐅᔨᒋᐊᕈᑎᒋᒐᓱᐊᖅᑐᒍ.  

 

ᑖᓐᓇ ᑐᒃᓯᕋᖃᑦᑕᕋᑦᑕ ᑮᓇᐅᔭᒃᑯᕕᒻᒥ 

ᑮᓇᐅᔭᓕᕆᔾᔪᑎᕕᓂᕐᓂᒃ ᐊᒻᒪᓗ ᓱᕈᓯᖅᓯᐅᑎᓂᒃ,  

ᐃᑦᑐᖅᓯᐅᑎᓄᒡᓗ ᐃᑲᔫᑕᐅᖃᑦᑕᖅᑐᓂᒃ, ᐊᒻᒪᓗ 

ᐊᐱᖅᓱᖅᑳᓚᐅᖅᓱᒋᑦ ᑭᓱᓕᐅᓚᐅᕐᒪᖔᑕ  

ᐊᓯᐊᒍᓪᓘᓐᓃᑦ ᓈᒻᒪᓈᓂᖅᓴᐅᒐᔭᓐᖏᒻᒪᖔᑦ. 

ᑕᐃᒫᒃ ᕿᒥᕐᕈᔾᔪᑎᒋᖃᑦᑕᖅᑕᕗᑦ ᑕᒪᒃᑯᐊ 

ᓂᖃᐃᓱᖅᑐᓪᓘᓐᓃᑦ 

ᐃᖅᑲᓇᐃᔭᖏᑦᑐᖅᓯᐅᑎᑖᕈᓐᓇᒪᖔᑕ.  

 

ᑕᐃᒪ ᕿᒥᕐᕈᓚᐅᖅᓱᒋᑦ ᑕᒪᒃᑯᐊᓕᒫᑦ 

ᖃᐅᔨᓕᖃᑦᑕᖅᑐᒍᑦ ᓇᓪᓕᐊᓄᑦ ᐃᑲᔫᑎᒧᑦ 

ᓈᒻᒪᓂᖅᓴᐅᒐᔭᕐᒪᖔᑦ ᑐᓂᓗᒍ. ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐊᖓᔪᖅᑳᖃᕐᕕᑦᑎᓐᓂᒃ ᑖᒃᑯᐊ 

ᓇᓗᓇᐃᖅᓯᖃᑦᑕᖅᑐᑦ ᐃᒪᓐᓇ 

ᑭᐅᔪᖃᖅᑑᔮᓐᖏᑉᐸᑦ ᐊᐱᖅᓲᑕᐅᔪᓂᒃ, ᑖᒃᑯᐊ 

ᖃᐅᔨᒋᐊᒃᑲᓐᓂᕆᐊᖃᕈᑦᑎᒍ 

ᖃᐅᔨᒋᐊᒃᑲᓐᓂᖃᑦᑕᕈᓐᓇᖅᑕᕗᑦ.  

 

ᑖᒃᑯᐊ ᖃᕆᓴᐅᔭᑎᒎᖅᑐᑦ ᐃᑲᔫᓯᐊᖃᑦᑕᖅᑐᑦ 

ᐊᖏᖅᑕᐅᖄᑎᓚᐅᕐᓗᑎᒃ ᑭᓯᐊᓂ ᑕᒡᕘᓇ 

ᑎᑎᖅᑕᐅᒍᓐᓇᖅᑐᑦ, ᐊᔾᔨᒌᓐᖏᑦᑐᕈᓘᔭᖅᑎᒍᑦ 

ᑮᓇᐅᔭᓕᐊᖏᓐᓂ ᖃᐅᔨᒐᓱᐊᖃᑦᑕᖅᑐᒍᑦ 

ᖃᔅᓯᐅᒻᒪᖔᑕᔭ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᑕᐃᒃᑯᐊ 

ᐊᐱᖅᑯᑎᒋᓗᐊᕋᓱᐊᖅᑕᒃᑲᓕ ᑮᓇᐅᔭᖃᕐᕕᒋᔭᐅᔪᓂ  

ᑖᒃᑯᐊ programs compliance-ᓕᕆᔩᑦ ᓱᕐᓗ 

ᐊᒥᓲᖃᑦᑕᕐᒪᑕᐃᓛᒃ.  

 

ᑖᒃᑯᐊ ᓲᕐᓗ ᐆᑦᑑᑎᒋᒍᒃᑯ ᓂᖃᐃᓱᕐᓂᕐᒧᑦ $37 

ᒥᓕᐊᓐ ᑮᓇᐅᔭᐃᑦ ᐊᑐᖅᑕᐅᕙᒻᒪᑕ. 

ᐊᒥᓱᒐᓴᔾᔪᐊᖑᓪᓗᑎᓪᓗ ᑕᕝᕘᓇ 

ᐃᑲᔪᖅᑐᖅᑕᐅᕙᑦᑐᑦ ᑭᓯᐊᓂ ᑖᓐᓇ ᐊᑕᐅᓯᑐᐊᑯᓗᒃ 

ᖃᐅᔨᓴᖅᑎᐅᕙ ᐅᕝᕙᓗ ᒪᕐᕉᖃᐅᕙᓂᒃᑯᐊ  

ᐊᔾᔨᒌᖏᑦᑐᓂᒃ ᑮᓇᐅᔭᒃᑯᕕᓐᓂᑦ 

ᓇᓗᓇᐃᔭᖅᓯᒪᔪᓂᑦ ᖃᐅᔨᓴᖃᑦᑕᖅᑐᓂᒃ. 

ᑐᑭᓯᓇᖅᑯᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᓂᖓ 

ᐅᑎᖅᑕᑐᐃᓐᓇᓯᖃᑦᑕᕐᒪᑕ ᐊᐱᖅᓲᑕᐅᔪᑦ. 

ᖁᔭᓐᓇᒦᒃ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑕᐃᒃᑯᐊᓐ ᐅᕙᑦᓯᐊᖅ 

ᐅᖃᐅᕼᐃᐅᔪᑦ ᕼᐊᓇᐅᒐᓖᑦ ᖃᐅᔨᓴᖅᑏᑦ 

ᑮᓇᐅᔭᐃᑦ ᒥᒃᓵᓄᑦ. ᑖᑉᑯᐊᖑᑉᓗᑎᒃ ᑕᐃᒃᑯᐊᑦᑕᐅᖅ 

ᒫᓂ ᕿᑎᕐᒥᐅᓂ ᑲᒪᔨᖃᒻᒥᒡᒪᑕ ᐊᕕᑦᑐᖅᓯᒪᔪᑎᒍᑦ 

ᑕᕝᕘᓇ ᒪᔪᐊᖅᐸᓕᐊᓪᓗᒃ 

ᖃᐅᔨᒪᔭᐅᕙᓪᓕᐊᓕᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 

ᐊᐱᖅᓱᖅᑕᐅᔪᓂᒃ ᑐᓴᔅᓯᐊᓂᓐᖏᒃᑯᒪᓘᓐᓃᑦ 

ᑐᑭᓯᑦᓯᐊᓂᓐᖏᒃᑯᒪᓘᓐᓃᑦ. ᑭᓯᐊᓂ 

ᐊᓯᖓᓅᕐᒥᓗᖓᖃᐃ.  

(ᑐᓵᔨᑎᒍᑦ) ᑖᒃᑯᐊ ᐅᖃᐅᓯᕕᓃᑦ ᐅᖃᕐᓂᐊᕋᒃᑭᓐ. 

ᒥᔅᑕ ᓴᕕᑲᑖᖅ ᐊᐱᖅᓲᑎᒋᖅᑲᐅᔭᖏᑦ 

ᐱᔾᔪᑎᒋᓪᓗᒍ. ᐃᑲᔫᓯᐊᖃᑦᑕᖅᑐᑦ 

ᓂᖃᐃᑑᑎᑖᖃᑦᑕᖅᑐᑦ ᐅᖃᖅᓯᒪᒻᒪᑦ, ᑖᒃᑯᐊ 

ᐃᑲᔫᑕᐅᔪᐃᑦ ᐱᑕᖃᕈᑕᐅᖃᑦᑕᖅᑐᑦ ᑮᓇᐅᔭᑎᒍᑦ 

ᐃᑲᔪᖅᓲᑕᐅᓪᓗᑎᒃ 18-ᓄᑦ ᐅᑭᐅᓖᑦ 

ᐅᖓᑖᓄᓪᓘᓐᓃᑦ ᕿᑐᓐᖓᖏᓐᓄᓪᓗ. ᐃᒪᓐᓇ 

ᓂᕿᒋᒋᐊᖃᓪᓚᕆᑦᑕᖏᓐᓄᑦ 

ᐊᖏᕐᕋᖃᕝᕕᒍᑎᔅᓴᖏᓐᓄᑦ 

ᐆᒪᖅᑯᑎᖃᐅᑎᔅᓴᖏᓐᓄᓪᓗ. ᑐᑉᐹᑭ ᑖᒃᑯᐊ 

ᐃᓚᒋᔭᐅᒻᒪᑕ ᐱᑕᖃᕆᐊᖃᓪᓚᕆᑦᑐᑦ 

ᐃᓅᔾᔪᑕᐅᒋᐊᖃᓪᓚᕆᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᓐᓇ ᑐᐹᑭ ᐃᒪᓐᓇ 

ᐃᓅᔾᔪᑕᐅᒍᓐᓇᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᑭᓯᐊᓂ ᐸᐃᕆᕕᓐᓄᑦ ᐃᑲᔫᓯᐊᑦ 

$502,000-ᖑᒻᒪᑕ ᐊᕐᕌᒍᑕᒫᓪᓗ ᐊᓯᔾᔨᖅᓯᒪᒐᓂ. 

ᑖᓐᓇᓕᑭᐊᕐᖓᐃ ᖃᑦᓯᓄᑦ ᐊᖏᔪᖅᑳᓄᑦ 

ᐊᑖᑕᒋᔭᐅᔪᓄᑦ ᐊᓈᓇᒋᔭᐅᔪᓄᑦ 

ᐃᑲᔪᖅᓱᐃᕙᑉᐸᒃᑭᐊᕐᖓᐃ ᖃᑦᓯᓂᒃ 

ᐃᑲᔪᖅᑐᐃᕙᑉᐸᑦ $502,000? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᕿᑭᖅᑖᓗᒻᒥ 28 ᐊᖏᔪᖅᑳᖑᔪᑦ, ᑭᕙᓪᓕᕐᒥ 

ᖁᓕᓪᓗ ᐱᖓᕼᐅᑉᓗ, ᒪᕐᕉᒃ ᕿᒥᕐᕈᖅᑕᐅᔫᒃ, 

ᕿᑎᕐᒥᐅᓂ ᖁᓕᓪᓗ ᐱᖓᕼᐅᑉᓗ. ᑖᑉᑯᐊ 

ᑮᓇᐅᕋᓕᐅᕐᓂᖏᑦ ᒪᓕᒃᖣᒋᑦ ᐃᑲᔫᕼᐃᐊᖃᑦᑕᕐᒪᑕ 

ᑕᕝᕗᖓ ᐳᑭᑦᑐᓛᕌᒃᐹᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᐊᒻᒪᓗ ᑖᓐᓇ ᑮᓇᐅᔭᖅ 

ᐊᑐᖅᑕᐃᓐᓇᕆᔭᐅᖃᑦᑕᕆᕚ ᐊᕐᕌᒍᑕᒫᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑖᑉᓱᒪ 

ᓈᓴᐅᑕᐃ ᑐᑭᓕᐅᑦᑎᐊᕐᓂᐊᕐᒪᒋᑦ. ᐳᕌᓐᑕᓐ ᒍᕌᓐᑦ 

ᑭᐅᖁᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$502,000-ᖑᒻᒪᑕ 

ᐊᑭᑭᓪᓕᒋᐊᖅᑎᑦᑎᓯᒪᔾᔪᑏᐅᒻᒪᑕ ᐸᐱᕆᕕᓐᓄᑦ 

2013-14-ᒥ... (ᓂᐱᖃᓐᖏᑦᑐᖅ)....  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᒪᒥᐊᓇᖅ ᑭᖑᓪᓕᖅᐹᖓ ᐅᖃᖅᑕᖓᓂ 

ᑐᓴᑦᑎᐊᕋᑖᖏᓇᒃᑯ ᑭᐅᒋᐊᒃᑲᓐᓂᕈᓐᓇᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑉᐳᖓ 

ᓄᖅᑲᖅᑎᕋᑖᕋᒃᑭᑦ. ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ $502,000-ᒥ ᑎᑎᕋᖅᓯᒪᒻᒪᑦ ᐅᑭᐅᒻᒧᑦ 

ᐊᑕᐅᓯᕐᒧᑦ ᐅᑭᐅᕐᒥᒃ ᑕᕝᕙᓂ ᐊᑐᖅᑕᑎᓐᓂ 

$95,000 ᐊᑭᓖᓂᐊᖅᑐᒍᑦ. ᑖᒻᓇ 

ᑮᓇᐅᔭᓕᐅᕐᓂᖏᑕ ᒪᓕᒃᖢᒋᑦ ᐱᔪᓐᓇᖅᓯᖃᑦᑕᕐᒪᑕ. 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ 

$95,000 ᐊᕐᕌᓂ ᐊᑐᖅᑕᐅᓂᑯᒃ ᐅᕝᕙᓘᓐᓃᑦ 

ᐅᕙᓂ ᐊᕐᕌᒍᒋᓂᐊᖅᑕᑦᑎᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒻᓇ ᐅᓐᓂᖅᑕᒃᑯᑦ 

ᐊᖏᖅᑭᔭᐅᓐᓄᐊᕐᓂᐊ ᑖᒻᓇ ᑮᓇᐅᔭ ᐅᑭᐅᖓ ᓱᓕ 

ᐃᓱᒪᓕᓐᖏᓐᓇᕐᒪᑦ ᑭᓯᐊᓂ ᐅᖓᑖᓂᓄᐊᕐᓂᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖏᑦᑐᖓ ᑭᓯᐊᓂ. ᑕᕝᕙᓂ ᑕᕝᕙ  

ᒫᑦᓯᖑᓕᕐᒪᑦ ᐊᕐᕌᒍ ᑮᓇᐅᔭᓕᕆᓐᓇᐅᑉ ᐃᓱᐊ 

ᓄᖑᓯᔪᖅ $95,000-ᓂᒃ ᐊᑐᖅᓯᒪᓕᖅᑐᖅ. 

ᑕᐃᒫᖃᐃ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑐᑭᓕᐅᑦᑎᐊᓂᐊᕐᒪᒍ ᐳᕌᓐᑕᓐ ᒍᕌᓐᑦ 

ᐅᖃᓴᖁᔭᕋ. ᑕᒫᓂ $502,000-ᒥ ᑎᑎᕋᖅᓯᒪᔪᖅ, 

$95,000 ᐅᑯᐊ ᐃᓪᓗᐊᖅᓯᔭᑉᑎᒍ ᐸᕐᓇᐅᑎᒥ. 

ᑕᒫᓂ ᖃᓂᖓᓃᑦᑐᖅ ᐅᖓᑖᓐᓂᓄᐊᖃᑦᑕᖅᑐᖅ 

ᐸᐃᕆᕕᓐᓄᑦ ᐃᑲᔫᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑕᕝᕗᖓ ᓅᓕᕐᒥᓗᖓ ᑖᓐᓇ 

ᑭᖑᓪᓕᖅᐹᖓᓐᓄᑦ ᐃᓐᓇᑐᖃᕐᓄᑦ ᐅᖅᓱᐊᓗᒃᑯᑦ 

ᐃᑲᔪᖅᑐᕈᑎᐅᕙᑦᑐᑦ. ᐊᐱᖅᑯᑕᐅᓯᒪᒐᓗᐊᖅᑎᓪᓗᒍ 

ᐊᒻᒪᓗ ᐊᔾᔨᒌᓐᖏᑦᑐᓂᒃ ᐋᖅᑭᒋᐊᕈᑎᓂᒃ 

ᐃᓱᒪᔅᓴᖅᓯᐅᕈᑎᖃᖃᑦᑕᖅᓯᒪᑎᓪᓗᑕ. 

 

ᐊᐱᕆᒍᒪᔭᒃᑲ ᐃᓄᓕᕆᔨᒃᑯᑦ ᑖᓐᓇ ᑐᓴᐅᒪᒐᑦᑎᒍ 

ᐊᕐᕌᓂ ᑖᓐᓇ ᓄᖑᑕᐅᓚᐅᕐᓂᖏᒻᒪᑦ ᑮᓇᐅᔭᖅ 

ᐊᒻᒪᓗ ᐊᔾᔨᒌᓐᖏᑦᑑᓪᓗᑎᑦ ᓲᕐᓗ 

ᑮᓇᐅᔾᔭᔅᓵᕆᔭᖏᑦ ᒪᓕᑦᑐᒋᑦ ᑕᕝᕘᓇ 

ᐃᑲᔪᖅᑐᖅᑕᐅᖃᑦᑕᕐᒪᑕ ᑕᒪᕐᒥᓕᒫᖅ 100 ᐳᓴᓐ 

ᐅᕝᕙᓘᓐᓃᑦ ᐃᓚᐃᓐᓇᖓ 

ᐃᑲᔪᖅᑐᖅᑕᐅᖃᑦᑕᕐᒪᖔᖅ. ᐊᐱᕆᒍᒪᔪᖓ 

ᑐᒃᓯᕋᖃᑦᑕᖅᑐᓕᒫᑦ ᑖᔅᓱᒧᖓ ᐃᑲᔪᕋᔭᕈᔅᓯᐅᒃ ᑖᓐᓇ 

ᑮᓇᐅᔭᖅ ᓄᖑᒐᔭᖅᑲ? ᑐᑭᓯᓇᕐᓂᕈᒪ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒋᓕᕐᓚᒍ ᐊᒻᒪᓗ  

ᑭᐅᔭᐅᑦᑎᐊᖏᒃᑯᒪ ᐊᐱᕆᔾᔮᒍᓐᓃᖅᑐᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᕿᒎᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᑐᑭᓯᓇᖅᓯᑎᑕᐅᓚᐅᕐᓕ ᐅᕙᓐᓄᑦ ᐃᕿ? 

 

ᐃᓚᖓᑦ ᑲᑎᒪᔨ: ᐋᒃᑳᖅᑐᖅ. 

 

ᔪᐊᓇᓯ: ᑖᓐᓇ ᐊᓱ ᑮᓇᐅᔭᖅ ᓄᖑᒐᔭᓐᖏᑦᑐᖅ 

ᑕᐃᒃᑯᐊ ᑐᑭᓯᕋᖃᑦᑕᖅᑐᓕᒫᑦ  

ᐃᑲᔪᖅᑕᐅᒐᔭᓐᓂᖅᐸᑕ ᐃᓗᐃᑦᑐᒥᒃ. ᑐᑭᓯᓇᖅᑳ? 

ᐊᐱᖅᑯᑎᒐ, ᓄᖑᒐᔭᖅᑲ ᑖᓐᓇ ᑮᓇᐅᔭᖅ 

$478,000. ᖁᔭᓐᓇᒦᒃ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᐃᒃᓯᕙᐅᑖᖅ. 

ᐃᑭᑦᑐᓐᓄᐊᖢᐊ ᐊᖏᑦᑕᐅᖃᑦᑕᖏᑦᑐᑦ ᑖᑉᑯᓂᖓ 

ᐆᒃᑐᖅᑐᓂᒃ ᑮᓇᐅᔭᓕᐅᕐᓂᖏᑦ 

ᐅᖓᓯᖅᑯᓯᒪᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᓇᐃᒡᓕᑎᖅᓯᒪᔪᑦ ᓂᖃᐅᓲᑏᑦ, 

ᐊᓯᐊᓅᓚᐅᖏᓐᓂᕐᓂ ᑕᐃᒃᑯᐊᓕᒫᑦ ᐊᐱᖅᓱᕈᒪᔪᑦ 

ᐊᐱᖅᓱᖅᓯᒪᔪᐃᓐᓇᐅᓕᕐᒪᑕ ᐃᓱᒪᖅᓱᖅᐳᖓ 

ᐃᒃᓯᕙᐅᑕᓪᓗᖓ. ᐅᕙᓂ ᓇᓗᓇᐃᖅᓯᒪᔪᑦ ᑭᓯᐊᓂ 

ᐊᒻᒪᓗ ᐊᐱᖅᑯᑕᐅᓚᐅᓐᖏᑦᑐᓂᒃ ᑭᓯᐊᓂ 

ᐊᐱᖅᑯᑎᒃᓴᓖᑦ ᐱᕕᖃᖅᑎᓐᓂᐊᓕᖅᑕᒃᑲ. 

ᖁᔭᓐᓇᒦᒃ, ᒥᔅᑕ ᐃᓄᒃ. 

 

ᐃᓄᒃ: ᐊᐱᕆᔭᐅᓯᒪᔪᓂᒃ ᐊᐱᕆᒍᒪ 

ᐊᐱᕆᓕᕈᒪᓘᓐᓃᑦ ᖃᐅᔨᒪᔪᖓ ᐃᒃᓯᕙᐅᑖᖅ 

ᓄᖅᑲᖅᑎᓐᓂᐊᕋᕕᖓ.  

 

ᐃᒃᑯᓂᖓ ᐱᒋᐊᕈᑎᖃᖅᑳᓚᐅᕐᒪᖓ ᑕᕝᕙᓂ 

ᒪᒃᐱᖅᑐᕋᖓᓂ 124-ᒥ ᐃᑲᔫᓯᐊᖃᑦᑕᖅᑐᓂᒃ 

ᐱᔾᔪᑎᖃᕐᓗᖓ. ᑐᑭᓯᒋᐊᕈᑎᓂ 

ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᖢᖓ, ᐃᓐᓇ 

ᑲᑎᒪᔨᐅᖃᑎᒐ ᐊᐱᖅᓱᖅᑲᐅᖕᒪᑦ ᑕᒃᑯᐊᒎᖅ 

ᐋᒃᑳᖅᑐᐅᔪᖃᕌᖓᑦ ᐃᑲᔫᓯᐊᕈᒪᔫᒐᓗᐊᓂᒃ 

ᐱᒐᓱᒋᐊᓪᓚᒡᕕᖃᕐᒪᑕ. ᑭᒃᑰᕙᑦ ᑕᐃᒃᑯᐊ ᑕᐃᑲᓂ 

ᐃᒃᓯᕚᖅᑐᑦ? ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᓚᐅᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ ᑲᑎᒪᔨᐅᔪᑦ ᓂᖃᐃᓲᑎᓕᕆᓂᕐᒧᑦ 

ᐅᓐᓂᓗᕐᕕᒃᓴᓄᑦ ᑲᑎᒪᔨᕋᓛᑦ, ᐃᓚᓄᐊᕐ ᒪᒃᒥᓕᒃ 

ᓴᓂᑭᓗᐊᕐᒥᐅᑕᖅ, ᑳᓐᓯᑎᓐᔅ ᒫᑭᓐᑖᔅ 

ᒥᑦᑎᒪᑕᓕᒻᒥᐅᑕᖅ, ᐹᓪ ᕗᕋᐅᓱ ᐃᖃᓗᖕᒥᐅᑕᖅ, 

ᑯᐊᕇᓐ ᑖᐳᕆᔫ ᑲᖏᖅᖠᓂᕐᒥᐅᑕᖅ. ᑖᓐᓇ 

ᑐᒡᓕᕆᔭᐅᔪᖅ ᑲᑎᒪᔨᑦᑕᐅᖅ, ᖁᑦᓯᓐᓂᓴᐃᒡᒎᖅ  

ᐳᖅᑐᓂᔅᓴᐃᑦ. ᑕᔅᑎᓐ ᔫ ᕗᕋᑦᓕᓐ 

ᖁᓪᓗᖅᑐᕐᒥᐅᑕᖅ. ᔭᐃᒥ ᒫᑎᐅᔅ ᐃᖃᓗᖕᒥᐅᑕᖅ, 

ᑖᒥ ᐊᐅᓚᔾᔪᒃ ᐊᕐᕕᐊᕐᒥᐅᑕᖅ, ᓰᑭ ᐃᔨᑦᓯᐊᖅ 

ᑭᓐᖓᕐᒥᐅᑕᖅ, ᐊᐃᒥ ᕿᑉᓯᒐᖅ ᓴᓂᕋᔭᖕᒥᐅᑕᖅ, 

ᐊᒐᑖ ᐃᑯᐊᓛᖅ ᑎᑭᕋᕐᔪᐊᕐᒥᐅᑕᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᖑᖅᑰᔨᔪᓂᒃ 

ᑐᓴᕋᒪ ᑲᒪᑎᔨᓂᒃ, ᐅᑯᐊᓗ, ᐅᑯᐊᓗ. ᑐᑭᓯᕗᖔ 

ᐊᖏᖅᑕᐅᖏᒃᑯᑦ ᐱᕕᖃᖅᑐᖓ ᐅᑯᓄᖓ 

ᐱᒋᐊᓪᓚᒃᑲᓐᓂᕐᓗᖓ? ᐊᖏᖅᑕᐅᖏᒃᑯᒪ 

ᐊᐃᑉᐸᖏᓐᓄᑦ ᐱᒋᐊᓪᓚᒃᑲᓐᓂᕈᓐᓇᖅᑐᖓ? 

ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᐅᓇ ᑐᓴᓐᖏᖕᒪᓐᖒᖅ 

ᐅᖅᑲᖅᑐᖃᖅᑎᐅᔪᒥᒃ.  

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᒪᓐᓇ ᐊᐱᖅᑯᑎᖃᖅᑲᐅᔪᖓ ᒪᕐᕈᐃᓕᖓᔫᓐᓂᒃ 

ᑎᒦᖕᓂᒃ ᑐᓴᖅᑲᐅᒐᒪ. ᒪᕐᕉᒃ 

ᐅᓐᓂᕐᓗᒃᕕᐅᔪᓐᓇᖅᑑᒃ, ᑕᐃᒪ ᑐᑭᓯᑦᑎᐊᖅᐳᖔ 

ᐅᕗᖓ ᐅᓐᓂᕐᓗᒃᖤᖅᐳᖓ ᑖᒃᑯᐊᓄᖓ 

ᐊᖏᖅᑕᐅᖏᒃᑯᒪ ᐊᓯᐊᓄᑦ ᐅᐸᒍᓐᓇᕐᒥᔪᖔ 

ᐅᓐᓂᕐᓗᒃᕕᒋᔪᓐᓇᖅᑕᒃᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᐊᓱᐃᓪᓛᒃ. ᐊᔪᖅᓴᖅᑐᒻᒪᕆᐊᓘᓕᕈᒪ 

ᐃᑲᔫᓯᐊᖅᑖᕆᐊᖅᑐᕈᒪ ᓂᕿᑖᕆᐊᖅᑐᕈᒪ,  

ᐅᕙᖓᓗ ᐃᓚᒃᑲᓗ ᑳᓪᓗᑎ ᐊᔪᕐᓗᑕ, 

ᐊᖏᖅᑕᐅᖏᒃᑯᒪ ᐅᓪᓛᑯᖅᑲᐃ 9-ᒧᐊᖅᐸᑦ 

ᑕᐃᑯᖓᕈᒪ ᐊᖏᖅᑕᐅᖏᒃᑯᒪ. ᑖᒃᑯᓄᓐᖓᕈᒪ 

ᑲᔪᓯᒋᐊᓪᓚᒐᓱᒍᒪᒍᒪ. ᑖᒃᑯᓄᓐᖓᕈᒪ ᑐᓵᒐᔭᖅᑐᓄᑦ 

ᐅᓪᓗᖅ ᓱᓕ ᑕᒪᓐᓇ ᐊᒃᓱᕉᓴᐅᑎᒐ 

ᑕᑯᓇᑦᑕᐅᒐᔭᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᕿᒎᖅ ᑲᑎᒪᒃᔪᑎᔅᓴᒥᑦ ᐃᓗᐊᖅᑲᐃᒋᐊᖃᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᖅᑐᒻᒪᕆᐊᓘᒐᒪ ᖃᐃᖃᐅᒐᒪ ᐃᓄᓕᕆᔨᒃᑯᓐᓄᑦ,  

ᑳᑦᑐᐊᓘᓪᓗᑕᓗ. ᖃᑦᑎᓂᑦ ᑕᐃᒪ ᐅᓪᓗᓂ 

ᐅᑕᖅᑭᑎᑕᐅᓂᐊᖅᐱᑕ 

ᑕᑯᔭᐅᔪᓐᓇᖅᓯᓚᐅᓐᖏᓐᓂᖓᓂ ᐱᔪᒪᓇᓲᑎ?. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᖏᕐᕋᓂᓐᓂ ᑲᑎᒪᔪᐃᑦ ᑲᑎᒪᔩᑦ  

ᐊᖏᖅᑕᐅᓐᖏᑦᑐᑦ ᒥᔅᓵᓄᑦ ᐅᖃᕋᓴᓐᓂᐊᕐᒪᑦ 

ᐳᕌᓐᑕᓐ ᒍᕌᓐᑦ.  

 

ᐃᒃᓯᕙᐅᑕᖅ: ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᖅ ᒪᓕᑦᑐᒋᑦ 30-ᓄᑦ ᐅᓪᓗᓄᑦ  

ᐱᕕᖃᖅᑎᑕᐅᔪᒍᑦ ᕿᒥᕐᕈᓂᐊᖅᑎᓪᓗᑎᒃᑯ ᑕᐃᓐᓇ 

ᐅᓐᓂᕐᓘᑎᒋᔭᐅᔪᖅ. 

ᐱᓕᕆᐊᕆᔭᐅᒍᓐᓇᖅᓯᑲᐅᑎᒋᓐᓂᖅᐸᑦ 

ᐱᓕᕆᐊᕆᔭᐅᒐᔭᖅᑐᖅ. ᑖᒃᑯᐊ 

ᐱᓕᕆᑐᐃᓐᓇᖃᑦᑕᖏᒻᒪᑕ ᑲᑎᒪᔨᑐᐃᓐᓇᐅᖏᒻᒪᑕ. 

ᐊᒃᓱᕉᑎᒋᓪᓗᓂᔾᔪᒃ ᐃᓕᓯᒪᔪᑦ. ᒪᓕᒐᐃᑦ ᒪᓕᒐᕐᓗ 

ᑕᒪᒃᑯᐊᖑᒻᒪᑕ ᑐᐊᕕᕐᓇᖅᑐᑕᖃᖅᐸᑦ ᑕᐃᒃᑯᑎᒎᓇ 

ᑐᐊᕕᕐᓇᖅᑐᓕᕆᔪᑎᒃᑰᖅᑎᑕᐅᓇᔭᖅᑐᖅ. 

ᐊᔾᔨᒌᖃᑦᑕᖏᒻᒪᑕᐃᒃᑯᐊ ᑕᒪᐅᓈᖅᑐᑦ, 

ᐊᔾᔨᒌᓐᖏᓐᓂᖏᑦ ᒪᓕᑦᑕᐅᑐᐃᓐᓇᕐᓗᑎᑦ 

ᐱᓕᕆᐊᕆᔭᐅᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᐱᕐᓕᖅᐳᒍᓪᓕ, 30-ᓂᑦ ᐅᓪᓗᓂ 

ᐅᑕᖅᑭᓇᓱᓪᓗᑕ. ᐊᓱᐃᓪᓛᒃ ᐅᓪᓗ 30 ᐊᓂᒍᖅᐸᑕ 

ᐱᓕᕇᕐᓂᖏᒃᑯᑦᑕ ᑭᐅᔭᐅᒍᑦᑕ. ᐊᔪᖅᑐᒍᒎᖅ, 

ᐃᑲᔪᖅᑕᐅᔪᓐᓇᖏᑦᑐᒍ. 

ᐊᐃᑉᐸᖏᓐᓄᐊᖅᑐᑯᓘᓕᕐᒥᒍᒪ ᖃᑦᑎᓂᑦ ᑕᐃᒪ 

ᐅᓪᓗᓂ ᐅᑕᖅᑭᓂᐊᓕᕆᕗᖓ  

ᑭᐅᔭᐅᔪᓐᓇᖅᓯᓚᐅᓐᖏᓐᓂᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 30-ᓂᑦ ᐅᓪᓗᓂ ᐅᑕᖅᑭᔪᓂᑦ ᓱᓕ 

ᑐᓴᕆᐊᓐᖏᓐᓇᒪ. ᐅᐊᑦᑎᐊ ᐅᖃᐅᔭᐅᒐᔅᓯ 

ᐱᓇᓱᐊᑕᐅᑎᒋᖃᑦᑕᖅᑐᑦ, ᐱᓇᕇᖃᑦᑕᖅᑐᑎᓪᓗ. 

ᑲᑎᒪᓂᕆᖃᑦᑕᖅᑐᑎᓪᓗᒍ ᑖᒃᑯᐊᓗ ᑲᑎᒪᔨᒃᑯᑦ 

ᖁᔭᒋᑦᑎᐊᑕᒃᑯᑦ ᐊᑐᐃᓐᓇᐅᖃᑦᑕᕐᒪᑕ, 

ᐃᓱᒪᒋᔭᐅᑦᑎᐊᕐᒪᑕ ᓂᕿᒃᓴᖃᑦᑕᖅᑐᑦ. ᑖᓐᓇ 

ᑐᓪᓕᕆᔭᐅᔪᖅ ᐅᓐᓂᕐᓗᒃᕕᔅᓴᒧᑦ ᑐᑭᓕᐅᕐᓂᐊᕐᒪᒍ  

ᖃᓄᖅ ᐅᑕᖅᑭᑎᒋᖃᑦᑕᕋᐃᒃᓯᐊᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 45 

ᐅᓪᓗᓄᑦ ᑕᐃᒪ ᐊᔪᐃᓐᓇᕆᐊᖅᐸᑦ ᑕᕝᕙᓂ 

ᐅᓪᓗᖓᓂᑦ ᐱᒋᐊᕐᓗᒍ 45-ᓄᑦ ᐅᓪᓗᓄᑦ 

ᐱᕕᖃᖅᑎᑕᐅᓲᑦ. ᑭᓯᐊᓂ  

ᐱᓕᕆᐊᕆᓯᑲᐅᑎᒋᓇᓱᖃᑦᑕᖅᑕᖓ ᐊᒻᒪᓗ 

ᑐᐊᕕᕐᓇᖅᑐᖅᑕᖃᖅᐸᑦ 

ᐃᑲᔫᑎᔅᓴᖃᖅᑎᑕᐅᓇᓱᖃᑦᑕᖅᑐᖅ. ᐃᓘᓐᓇᖏᑦ 

ᑕᐃᒃᑯᐊ ᕿᒥᕐᕈᓇᑦᑕᐅᖃᑦᑕᖅᑐᑦ 

ᐅᓐᓂᕐᓘᑎᒋᔭᐅᔪᑦ. ᑕᒻᒪᖅᑐᖃᖅᐸᑦ 

ᐃᖅᑲᓇᐃᔭᖅᑎᓂᑦ ᐃᑲᔪᕐᓂᖅᓴᐅᓂᐊᕈᑦᑕᓗ 

ᑕᐃᒃᑯᓂᖓ ᐃᑲᔪᖅᑕᐅᔪᒪᔪᓂᒃ 

ᓯᕗᓪᓕᐊᑎᖃᑦᑕᖅᑕᕗᑦ ᑕᐃᒃᑯᐊ 

ᐃᑲᔪᖅᑕᐅᔭᕆᐊᓖᑦ. ᐊᒃᓱᕉᑎᒋᖃᑦᑕᖅᑕᕗᑦ 

ᑐᐊᕕᐅᑎᒋᓇᓱᖃᑦᑕᖅᑕᕗ ᑕᒪᒃᑯᐊᓕᒫᑦᑎᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕ 

ᑐᑭᓯᓐᖏᖃᑎᒋᒐᒃᑯ. ᐃᖅᑲᓇᐃᔭᖅᑏᑦ ᐅᖃᖅᑲᐅᒻᒪᑦ  

ᐅᓪᓗᓄᒡᒎᖅ 30-ᓄᑦ ᐅᑕᖅᑭᔪᓐᓇᖅᑐᒍᑦ 

ᑐᓴᓐᖏᓐᓂᕋᕋᓗᐊᖅᑎᓪᓗᑎᑦ ᑕᐃᒪᓐᓇ. 

ᖃᐅᑉᐸᖅᑲᐃ ᑲᑎᒪᔾᔪᑎᕕᓃᑦ ᓴᖅᑭᖅᐸᑕ 

ᓇᓗᓇᐃᑦᑎᐊᑲᓐᓂᓛᖅᑐᖅ. ᑕᐃᒪᓐᓇᓕᐊᓯ 

ᑐᓴᕋᑖᕋᒪ ᐅᓪᓗᓄᒡᒎᖅ 30-ᓄᑦ ᑎᑭᐅᑎᔪᓐᓇᖅᑐᖅ  

ᐅᑕᕿᓗᑕ. ᑐᐊᕕᓐᓇᕐᓚᕆᑦᑐᖃᑦᑎᓪᓗᒍᒎᖅ 

ᓯᕗᓂᖓᒎᖅᑕᐅᓇᓱᒍᓐᓇᖅᑐᖅ ᐊᒻᒪ ᑐᓴᓕᕆᓪᓗᖓ 

ᐅᓪᓗᓄᒡᒎᖅ 45-ᓄᑦ ᐅᑕᖅᑭᔪᓐᓇᖅᑐᖓ.  

 

ᐱᕐᓕᖅᓯᐅᔮᕐᔪᓪᓗᖓ. ᐊᔪᖅᑐᐊᓘᒐᒪᓕ 

ᐅᐸᒍᑎᓚᐅᕋᓗᐊᖅᑐᖔ? ᖃᓄᖅᑑᖅ. ᑖᒃᑯᐊ 

ᐃᑲᔪᖅᑕᐅᔪᒪᓇᓱᓪᓗᖓ ᐅᐸᒍᑎᒍᒪ 

ᑕᑯᓇᒃᑕᐅᔭᕆᐊᖃᕋᒪ ᓱᓕᒐᓗᐊᕐᒪᖔᕐᒪ. ᑖᒃᑯᐊ  

ᐅᓪᓗᓂᒃ 45-ᓂᒃ ᑎᑭᑦᑐᓇᖅᑐᕉᖅ ᐅᓪᓗᓄᑦ 45-

ᓄᑦ ᐱᕐᓕᓯᔅᓲᔭᓚᐅᕐᓗᖓ ᓲᖃᐃᒻᒪᑦ 

ᐃᖅᑲᓇᐃᔮᖃᖏᓐᓇᒪ ᑭᓱᖃᖏᓐᓇᒪ. 

ᐋᒡᒑᖅᑕᐅᒻᒥᒍᒪ ᑕᐃᒪ ᐃᓕᔅᓯᓐᓂᒃ 

ᖁᔭᓈᖅᑕᐅᕗᖔ? ᓲᖃᐃᒻᒪ 

ᐊᖏᕈᑎᔅᓴᖅᑕᖃᖏᒻᒪᑦ ᐱᔪᒪᓇᓲᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓂᕿᒃᓴᕆᐊᖅᑐᑦ ᐊᖏᖅᑕᐅᖃᑦᑕᖏᑦᑐᑦ 

ᑮᓇᐅᔭᓕᐅᖅᐸᓪᓛᕌᖓᑕ. ᑖᓐᓇ 

ᑐᑭᕼᐃᐅᒪᓇᑦᑎᐊᖅᑐᖅ. ᑕᐃᒪ ᓂᕿᒃᓴᕆᐊᕌᖔᑕ 

ᑕᖅᑭᒃᓯᐅᑎᒃᑰᖃᑦᑕᕐᒪᑕ ᐅᕙᓐᓂᒃ ᑕᖅᑭᓯᐅᒻᒥᒃ 

ᐊᖏᖅᑕᐅᔪᓐᓇᖅᑐᑦ, ᐅᕙᓂ ᑕᖅᑭᓯᐅᕐᒥ 

ᐄᖀᖅᑕᐅᔪᓐᓇᖅᑐᖅ ᑮᓇᐅᔭᓕᐅᕐᓂᖓ ᒪᓕᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ. ᑮᓇᐅᔭᓕᐅᖏᓐᓇᒪᓖ 

ᐃᑲᔪᖅᑕᐅᔭᖅᑐᕋᓱᒃᑲᓗᐊᖅᑐᖓ. ᐋᒃᑳ, 

ᑕᐃᒪᐃᖃᑦᑕᖏᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

ᐊᖓᔪᖅᑳᖅ ᔩᓂ ᐅᒡᔪᒃ: ᑮᓇᐅᕋᓕᐅᖏᑦᑐᑦ 

ᓂᕿᒃᓴᖅᑎᑕᐅᖃᑦᑕᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱᐃᓪᓛᒃ 

ᐋᒡᒑᖅᑕᐅᒐᒪ. ᐅᑯᐊ ᖃᐅᔨᓇᓱᒃᑎᓯ ᑕᑯᓇᒃᑏᑦ 

ᐊᖏᖅᑕᐅᔪᔅᓴᐅᑕᐅᒻᒪᖔᕐᒪᓘᓐᓃᑦ 

ᐋᒡᖔᖅᑕᐅᔭᕆᐊᖃᒻᒪᖔᕐᒪᓘᓐᓃᑦ ᑭᓱᓕᕆᔨᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᕆᒪᔪᒍᑦ ᐃᓚᐃ ᑮᓇᐅᕋᓕᐅᖅᐸᓛᕌᖓᑕ 

ᐊᖏᖅᑕᐅᖃᑦᑕᖏᑦᑐᑦ. ᑖᒃᑯᐊ 

ᐊᖏᖅᑕᐅᖏᓐᓂᕐᒥᓂᒃ ᖁᕕᐊᓱᖏᓐᓂᕈᑎᒃ 

ᑖᒃᑯᓄᖓ ᑐᕌᕈᓐᓇᖅᑐᑦ ᑲᑎᒪᔨᓄᑦ. ᐅᐊᑦᓯᐊᕐᓗ 

ᑐᓴᖅᑎᑕᐅᒐᑦᑕ ᑲᑎᒪᑲᐅᑎᒋᖃᑦᑕᖅᑐᓐ  

ᑐᓴᖅᑎᑕᐅᔭᕌᖔᒥᒃ ᑲᑎᒪᐅᑎᒃᓴᖃᑦᑐᑦ. ᑖᒃᑯᐊ 

ᑲᑎᒪᒐᔪᒃᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑐᑭᓯᑦᑎᐊᖏᓗᐊᓕᕋᒪᖃᐃ. 

ᒥᓂᔅᑕ ᐅᖃᐅᑎᒃᑲᓐᓂᓚᐅᖓ ᐃᖅᑲᓇᐃᔭᖅᑏᑦ 

ᐅᖃᖅᑲᐅᒻᒪᑦ ᐅᓪᓗᓄᒡᒎᖅ 30-ᓄᑦ, 

ᐅᑕᖅᑭᔪᖃᕈᓐᓇᖅᑐᖅ. ᐅᖃᖅᑲᐅᔪᖅ. ᐊᒻᒪᓗ 

ᐊᔪᓐᓇᖏᑦᑕᕌᖓᒡᒎᖅ ᑲᑎᒪᓵᓕᓇᓱᖃᑦᑕᖅᑐᑦ. 

ᐅᖃᒃᖣᑎᓪᓗ ᑐᓴᖅᑎᑕᐅᔭᕌᖓᑕᒎᖅ 

ᑲᑎᒪᑲᐅᑎᒋᓇᓱᖃᑦᑕᖅᑐᑦ. ᓇᓕᐊᒃ ᓱᓕᕙ? 

ᐅᖃᐅᔾᔭᐅᖃᐅᓪᓗᑕᓗ ᐅᓪᓗᓄᑦ 30-ᓄᑦ 

ᐅᑕᖅᑭᔪᓐᓇᖅᑐᒍᑦ, ᐅᖃᒃᖢᑎᓪᓗ 

ᑲᑎᒪᑲᐅᑎᒋᖃᑦᑕᑐᒡᒎᖅ. 

ᓇᓗᓕᕈᓗᑦᑎᐊᒻᒪᕆᒃᑭᕗᖓᓕ ᑕᐃᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᓐᓇ ᐅᖄᑉᓚᒃᑐᖅ 

ᐅᐊᑦᑎᐊᖅ ᑐᑭᕼᐃᑦᑎᐊᖅᑕᕋ. ᐳᕌᓐᑕᓐ ᒍᕌᓐᑦ 

ᒪᓕᒐᐃᑦ ᒪᓕᓪᓗᒋᑦ ᐅᑕᖅᑭᔪᓐᓇᖅᑐᒍᑦ 30-ᓂᒃ 

ᐅᓪᓗᓂᒃ, ᐊᕙᑎᓂᓪᓗ ᖁᓕᓂᓪᓗ. ᑭᕼᐃᐊᓂ 

ᑐᕼᐊᖅᑎᑕᐅᒋᑉᓗᑕ ᑲᑎᒪᑲᐅᑎᒋᖃᑦᑕᖅᑐᑦ 

ᑲᑎᒻᒪᑎᒃᓴᒥᒃ ᑐᕼᐊᕌᖓᒥᒃ. 

ᑕᕝᕙᐃᓐᓇᑲᐅᑎᒋᐅᖏᑦᑑᒐᓗᐊᖅ ᑭᕼᐃᐊᓂ 

ᑐᓴᖅᑕᐅᖃᑦᑕᖅᑐᑦ. ᑕᕝᕙᓂ ᐊᕐᕌᒍᒥ 2014-ᒥᑦ 

ᐊᕙᑎᑦ ᒪᕐᕉᒃ, 60-ᓗ ᑲᑎᒪᑕᐅᔪᕕᓃᑦ 

ᐊᖏᖅᑕᐅᖏᑦᑐᑦ. ᑲᑎᒪᓪᓗᐊᑕᖅᑐᐊᓗᐃᑦ ᑖᒃᑯᐊ 

ᑲᑎᒪᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖄᖏᓚᐅᕐᓚᒍᐊᐃ ᐊᖏᖃᑎᑎᒋᔾᔮᖏᑦᑎᐊᓕᕐᒥᒐᒃᑯ 

ᑖᔅᓱᒥᖓ, ᐊᖏᖃᑎᒌᖂᖅᑐᓄᓪᓗ ᑖᔅᓯᒥᖓ 

ᐊᖏᖃᑎᒌᔮᓐᖏᑦᑎᐊᖅᑐᒍ ᐅᖃᐅᓯᐅᖅᑲᐅᔪᖅ 

ᒪᓕᓪᓗᖑ, ᐊᒻᒪᓗ ᐅᖃᐅᓯᕆᔭᖓ ᒪᓕᓪᓗᒍ. 

ᐊᔾᔨᒌᓐᖏᑦᑎᐊᒻᒪᕆᒐᓱᒋᒐᒃᑭ. 

 

ᑖᒃᑯᐊ ᖃᐅᔨᓴᖅᑎᐅᔪᑦ ᑐᓵᖃᑦᑕᖅᑐᑦ 

ᑭᓱᓕᕆᔨᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᐅᕙᖓ ᓇᒻᒥᓂᒻᒪᕆᒃ 

ᖃᐅᔨᒪᓐᖏᑕᒃᑲ ᓱᓕᕆᔮᒃᓴᐃᑕ ᓄᓇᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓗᑎᑦ 

ᖃᐅᔨᒪᓐᖏᑕᑎᑦ ᑭᓱᓕᕆᔨᐅᓚᑦᑖᖃᑦᑕᕐᒪᖔᑕ, 

ᑕᐃᒪᓐᓇ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

ᐊᖓᔪᖅᑳᖅ ᔩᓂ ᐅᒡᔪᒃ: ᖃᐅᔨᒪᓐᖏᑕᒃᑲ 

Hᐅᓕᒻᒪᕆᒋᐊᒃᓴᐃᑕ ᓄᓇᒥᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᐊᐱᕆᖁᑎᒐ ᐋᖅᑭᒋᐊᕈᒃᑯ. ᑲᑎᒪᓪᓗᑎᖏᒃᑯᐊ 

ᑲᑎᒪᔩᑦ ᑖᒃᑯᐊ ᑲᑎᒪᓕᕌᖓᒥ 

ᑭᓱᓕᕆᔨᐅᖃᑦᑕᖅᑐᑦ? 

ᒪᓕᒐᖅᓯᒪᓕᒋᑕᐅᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑎᑐᐃᓐᓇᐃᑦ? ᐅᕝᕙᓘᓐᓃᑦ ᓯᕐᓈᖅᑏᑦ 

ᐊᖏᖅᑕᐅᓐᖏᕈᓗᕌᖓᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓴᖅᑕᐅᖃᑦᑕᕐᒪᑕ ᓂᕿᒃᓴᐅᑎᐅᑉ 

ᒥᔅᓵᓄᑦ. ᒪᓕᒐᖏᓪᓗ ᐃᓕᓴᖅᑕᐅᓪᓗᑎᑦ, ᖃᓄᖅ 

ᐊᖏᖅᑕᐅᖏᑦᑐᒥᑦ ᑐᓵᔨᐊᖃᖅᑐᑦ. ᑖᓐᓇ 

ᑐᑭᓕᐅᖅᐹᓪᓕᕐᓂᐊᕐᒪᑦ ᐳᕌᓐᑕᓐ ᒍᕌᓐᑦ ᖃᓄᖅ 

ᖃᓄᕆᓕᐅᒻᒪᕆᖃᑦᑕᕆᐊᒃᓴᐃᑕ 

ᑲᑎᒪᔪᑎᔅᓴᖃᓕᕌᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᓐᓂᓗᔅᓴᕐᕖᑦ ᑲᑎᒪᔨᕋᓛᑦ ᖃᐅᔨᓴᓲᑦ ᓱᒻᒪ 

ᐋᒡᒑᖅᑕᐅᒻᒪᖔᖅ ᒪᓕᒐᖏᓐᓂᒃ ᕿᒥᕐᕈᐊᖅᑐᑎᒃ 

ᓂᖃᐃᑑᑎᔅᓴᒧᑦ ᒪᓕᒐᖏᓐᓂ ᕿᒥᕐᕈᐊᖅᑐᑎ 

ᐅᖃᖃᑎᒋᔭᐅᓪᓗᓂ ᑖᓐᓇ ᑐᒃᓯᕋᖅᓯᒪᔪᖅ 

ᐅᖄᓚᒍᓐᓇᑦᑎᐊᓲᖅ ᑲᑎᒪᔪᖃᖅᑎᓪᓗᒍ. ᓇᒻᒥᓂ 

ᐅᖃᕈᓐᓇᓲᖅ ᑲᑎᒪᔨᕋᓛᓄᑦ ᐅᖄᓚᐅᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖃᐅᒍᒪ 

ᐊᕐᕌᓂᒎᖅ 2014, 2013-ᒥᓗᑭᐊᖅ ᓇᓕᐊᑭᐊᖅ  

ᐅᖃᐅᓯᕆᖃᐅᔭᕋᓗᐊᑦ. 26-ᓂᒎᖅ 

ᐱᒋᐊᓪᓚᒐᓱᑦᑐᖃᓚᐅᖅᑐᖅ ᑐᑭᓯᑦᑎᐊᖅᑲᐅᒍᒪ 26? 

ᖃᑦᑎᐅᖃᐅᒻᒪᖔᖅ ᖃᐅᔨᒪᓐᖏᑕᕋ ᑭᓯᐊᓂ 

ᑕᐃᒃᑯᐊ ᑲᔪᓯᒋᐊᓪᓚᒐᓱᑦᑐᑦ 26-ᖑᑉᐸ 

ᖃᑦᑎᐅᑉᐸᑕᑭᐊᖅ ᐅᖃᐅᓯᕆᖃᐅᔭᐃᑦ. ᖃᑦᑎᖏᑦ 

ᐃᓪᓗᖔᖓᓄᑦ ᓵᑖᐅᓕᓚᐅᖅᐸᑦ ᑖᒃᑯᓇᓐᖓ 

ᖃᐅᔨᓴᖅᑎᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖏᖅᑕᐅᖏᑦᑐᕕᓃᑦ 2014-ᒥᑦ 46-ᖑᔪᑦ 

ᐊᕙᑎ ᒪᕐᕉᒃ ᐊᕐᕕᓂᓖᓪᓗ, ᑖᒃᑯᐊ 

ᐊᖏᖅᑕᐅᖏᑦᑐᕕᓃᑦ ᒧᒥᒃᑕᐅᔭᕆᐊᒃᓴᐃᑕ 

ᑐᑭᓯᕕᒋᓂᐊᖅᐸᒃᑯ ᐳᕌᓐᑕᓐ ᒍᕌᓐᑦ.  

 

ᐃᒃᓯᕙᐅᑕᖅ: ᒥᔅᑕ ᒍᕌᓐᑦ.  

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᒃᑲᓕ ᒪᕐᕈᑐᐊᒃ ᑖᒃᑯᐊ ᓵᓚᓕᒥᓃᒃ 

ᐱᒍᓐᓇᖅᓯᑎᑕᒥᓃᒃ, ᒪᕐᕉᐃᓐᓈᒃ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᓇᓱᑦᑐᕕᓂᐅᒐᓗᐊᑦ 98 ᐳᓴᓐ 

ᐃᑲᔪᖅᑐᖅᑕᐅᓐᓂᖏᑦᑐᖅ ᑖᒃᑯᓂᖓ ᑐᓵᔨᐅᔪᓂᒃ. 

ᑕᐃᒪᓐᓇ ᑐᑭᓯᑦᑎᐊᖅᐳᖔ?  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᐊᐱᖅᓲᑎᒋᖃᐅᔭᕋ ᑭᓱᓕᕆᔨᐅᒻᒪᖔᑕ ᑕᐃᒃᑯᐊ 

ᐅᓐᓄᕐᓕᕕᒃᓴᐅᔪᑦ ᓱᓇᐅᕝᕙ ᒪᓕᒐᔅᓯᓐᓂᒃ  

ᐱᓕᕆᔨᐅᔪᑦ, ᑕᔅᓱᒥᖓᐅᓐᖏᑦᑐᖅ 

ᐃᑲᔪᖅᑕᐅᔪᒪᔪᒥᒃ.  

 

ᐊᓯᐊᓂᒃ ᐊᐱᕆᓚᐅᕐᓚᖓ. ᑕᐃᒃᑯᐊ 

ᓂᕿᑖᕈᑎᑖᖃᑦᑕᖅᑐᑦ ᑭᒃᑯᑐᐃᓐᓇᐃᑦ  

ᐅᓄᖅᑐᒻᒪᕆᐊᓘᒻᒪᑕ ᐃᓚᖏᓐᓄᑦ ᑕᐃᒪᓐᓇ 

ᑭᓯᐊᓂᐅᒻᒪᑦ, ᐊᒻᒪᓗ ᐃᓚᖏᓐᓄᑦ ᑕᒪᓐᓇ 

ᐃᓅᔾᔪᑎᑐᐊᖑᖃᑦᑕᕐᒪᑦ, ᐊᔪᕐᓇᕐᒪᑦ.  

 

ᑭᒃᑯᑦ ᓂᕿᑕᕈᑎᑖᕈᓐᓇᖅᐸᑦ? ᓯᕗᓕᖅᐹᒥ ᐅᓇ 

ᐊᐱᕆᓚᐅᕐᓚᒍ. ᓲᕐᓗ 65-ᖑᖅᓯᒪᒍᒪ 

ᑮᓇᐅᔭᓕᐅᓐᖏᑦᑎᐊᓗᖓ,  

ᓂᕿᑖᕈᑎᑖᕈᓐᓇᖅᐳᖔ? 

ᐃᓐᓇᑐᖃᖅᓯᐅᑎᑖᖃᑦᑕᕐᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓐᓇHᐊᖅHᐅᑎᑖᖃᑦᑕᖅᑐᑦ  

ᓂᕿᒃᓴᖃᑦᑕᖅᑰᖏᑦᑐᑦ. 

ᐃᓐᓇHᐊᖅHᐅᑎᑖᖃᑦᑕᕐᒪᑕ 

ᐃᑲᔫᑎᑖᖃᑦᑕᖅᑐᑎᓪᓗ. ᓂᕿᒃᓴᖃᑦᑕᕐᓂᖅᐸᑕ 

ᑎᒍᐊᖃᐅᕐᓂᖅᐸᑕ ᑭᓯᐊᓂ 

ᓂᕿᒃᓴᑖᖃᑦᑕᕋᔭᖅᑐᔅᓴᐅᕗᑦ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒥᒃ, ᐃᒃᓯᕙᐅᑖᖅ. ᑐᑭᓯᕗᖔ ᒥᓂᔅᑕ 

ᖃᐅᔨᒪᓐᖏᑦᑐᑎᑦ ᓂᕿᑖᕈᓐᓇᕐᒪᖔᑕ 

ᓂᕿᑖᕈᑎᑖᕈᓐᓇᖏᒻᒪᖔᑕᓘᓐᓃᑦ 65-ᖑᖅᓯᒪᔪᑦ. 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᓕᐅᖅᑕᖏᑦ ᒪᓕᑦᑐᒋᑦ, ᓂᕿᒃᓴᐅᑏᑦ  

ᓇᓗᓇᐃᖅᑕᐅᖃᑦᑕᖅᑐᑦ ᓂᕿᒃᓴᕈᓐᓇᕆᐊᔅᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐊᒻᒪ ᐊᐃᑉᐸᖓ ᐊᐱᖅᑯᑎᒐ, 

ᑭᓇᑐᐃᓐᓇᖅ 65-ᖑᒍᓂ ᑮᓇᐅᔭᓕᐅᓐᖏᑦᑎᐊᕐᓗᓂ 

ᐃᖅᑲᓇᐃᔮᖃᓐᖏᓪᓗᓂ, ᐊᐃᑉᐸᖃᕈᓐᓂ 

ᓄᑲᕆᔭᒥᓂᒃ ᐃᓐᓇᖅᓯᐅᑎᑖᖃᑦᑕᖏᑦᑐᒥᒃ. ᑕᐃᓐᓇ 

ᐊᐃᑉᐸᕆᔭᖓ ᓂᕿᑖᕈᑎᑖᕈᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

Hᐅᑯᑐᐃᓐᓇᖅ ᓂᕿᒃᓴᕋᓱᐊᖅᐸᑦ 

ᑮᓇᐅᔭᓕᐅᕐᓂᖏᑦ ᑕᐅᑐᑦᑕᐅᖃᑦᑕᖅᑐᑦ. 

ᓂᕿᒃᓴᕈᓐᓇᕐᓂᖅᐸᑦ ᓂᕿᒃᓴᑎᑕᐅᔪᓐᓇᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦ. ᐊᐱᖅᑯᑎᒐ, 

ᑮᓇᐅᔭᓕᐅᓐᖏᑦᑎᐊᕈᓂ, 

ᑮᓇᐅᔭᖅᑖᖃᑦᑕᖏᑦᑎᐊᕐᓗᓂ 

ᓂᕿᑖᕈᑎᑖᕈᓐᓇᖅᐸ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, 

5 ᒥᓂᔅᓯᒥᒃ ᓄᖅᑲᖓᒐᓛᑲᐃᓐᓇᖅᑖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: 5 ᒥᓂᔅᓯᒥᒃ ᓄᖃᖓᑲᐃᓐᓇᖅᑕ.  

 

>>ᓄᖅᑲᖓᑲᐃᓐᓇᖅᑐᑦ 17:23ᒥ ᑲᔪᓯᒃᑲᓂᖅᑐᑎᓪᓗ 

17:38ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᓚᐅᕐᒥᒋᔅᓯ 

ᐅᑎᕋᔅᓯ. ᒥᓂᔅᑕ ᐅᒡᔪᒃ.  

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔨᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕿᒃᓴᕆᐊᖅᑐᑦ ᓂᕿᒃᓴᐅᓯᕆᔨᒧᑦ  

ᖃᐅᔨᓴᖅᑕᐅᖃᑦᑕᖅᑐᑦ ᓂᕿᔅᓴᕈᓐᓇᕆᐊᒃᓴᐃᑕ 

Hᐅᓇᑐᐃᓐᓇᖅ ᓂᕿᒃᓴᕆᐊᖅᑐᖅ 

ᖃᐅᔨᓴᖅᑕᐅᖃᑦᑕᖅᑐᖅ, ᓂᕿᔅᓴᕈᓐᓇᕆᐊᒃᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᔪᒪᔮᖏᒃᑭᓪᓗᓂᓗᖄ ᑕᐃᒪ 

ᐊᐱᖅᑯᑎᒋᓇᓱᑦᑕᕋ. (ᑐᓵᔨᑎᒍᑦ) ᓱᓖᓛᒃ 

(ᑐᓵᔨᑎᒎᕈᓐᓃᖅᑐᖅ) ᐊᐱᕆᔭᕆᐊᖃᕐᓇᑕᓗ 

ᐃᒪᐃᖅᑰᕐᒪᑦ ᐃᓱᒪᔅᓴᖅᓯᐅᕋᓱᒃᑲᓗᐊᖅᑐᖓ ᖃᓄᖅ 

ᐊᐱᕆᑦᑎᐊᓂᐊᕐᒪᖔᕐᒪ ᐱᓪᓚᑦᑖᖅᑕᖃᕐᒪᑦ  

ᖃᐅᔨᒪᔭᓐᓂᒃ, ᐊᖏᖅᑕᐅᖏᑦᑐᒥᒃ ᐊᐃᑉᐸᕆᔭᖓ 

65-ᖑᖅᓯᒪᒻᒪᑦ. 

 

ᑕᐃᒪᓐᓇ ᐱᖁᔭᖃᕋᔅᓰ ᐊᐃᑉᐸᕆᖓ 65-

ᖑᖅᓯᒪᑉᐸᑦ ᐊᐃᑉᐸᕆᔭᖓ 65-

ᖑᖅᓯᒪᓐᖏᑦᑑᒐᓗᐊᖅ ᐊᖏᖅᑕᐅᔪᓐᓇᖏᑦᑐᖅ 

ᓂᕿᒃᓴᖅᑖᕈᔅᓴᒧᑦ ᑮᓇᐅᔭᓕᐅᓐᖏᑦᑎᐊᕋᓗᐊᕈᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᕙᑦᓯᐊᖅ ᐅᖄᓪᓚᒃᑲᑉᑕ ᓱᓇᑐᐃᓐᓇᖅ 

ᓂᕿᑦᓴᕋᓱᐊᓕᖅᐸᑦ ᑖᒃᑯᐊ ᓄᓕᐊᕇᑉᐸᑕ, 

ᓄᓕᐊᕇᓐᓂᖏᑦ, ᐅᐃᒌᓐᓂᖏᑦ ᑕᐅᑐᑦᑕᐅᓗᑎᑦ, 

ᑎᐊᑦᓇᐃᑉᐸᑦ ᐃᑲᔫᑎᑖᕆᖃᑦᑕᒐ ᓱᓇᑐᐃᓐᓇᒻᒪᕆᒃ 

ᑮᓇᐅᔭᓕᐅᖅᐸᑕᓘᓐᓃᑦ ᕿᒥᕐᕈᖅᑕᐅᓗᑎᑦ 

ᓂᕿᑦᓴᐅᑖᑦ ᑕᕝᕘᓇ ᓇᓗᓇᕈᐃᖃᑦᑕᖅᑐᖅ. 

ᐅᖓᒃᑰᓯᒪᑉᐸᑦ ᓂᕿᑦᓴᓚᐃᑦᑐᖅ ᖁᕕᐅᓱᓐᖏᒃᑯᓂ 

ᑲᑎᒪᔨᓐᓄᖓᕈᓐᓇᖅᑐᖅ. ᑖᒃᑯᐊ ᓂᕿᑦᓴᐅᓯᕆᔩᑦ 

ᓄᓇᓕᓐᓂ ᑲᒪᒋᑦᑎᐊᖃᑦᑕᖅᑕᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᑖᓐᓇ ᓱᓕ ᐱᓪᓚᑦᑖᖅ 

ᐱᓐᖑᐊᖑᓐᖏᑦᑐᖅ ᐅᖃᐅᓯᓐᖑᐊᖑᓐᖏᑦᑐᖅ. 

ᐱᓪᓚᑦᑖᕐᒥᒃ ᐊᐱᕆᓚᒋᓇᐃᑦ. ᑕᐃᓐᓇ 

ᐅᖃᐅᓯᕆᕋᑖᖅᑕᕋ ᐊᐃᑉᐸᕇᒃ ᐊᐃᑉᐸᕆᔭᖓ 

ᐊᖏᖅᑕᐅᔪᓐᓇᖏᑉᐸᑦ, ᐊᖏᖅᑕᐅᖏᑦᓯᒪᔪᒥᓪᓗ 

ᖃᐅᔨᒪᔭᖃᖅᖢᖓ ᐃᑲᔪᖅᑕᐅᔪᖃᖅᓯᒪᔪᒪᒻᒪᑦ 

ᐅᕝᕙᓐᓄᑦ, ᐊᖏᖅᑕᐅᓐᖏᑦᑐᕉᖅ ᐊᐃᑉᐸᕆᔭᖓ 

ᐃᓐᓇᑐᖃᖅᓯᐅᑎᑖᖃᑦᑕᕐᒪᑦ ᑮᓇᐅᔭᖅᑖᖃᑦᑕᕐᒪᑦ  

ᐃᒻᒥᓂᒃ ᐃᖅᑲᓇᐃᔭᓐᖏᑦᑎᐊᕋᓗᐊᖅᖢᓂ. 

ᑕᐃᒪᐃᒃᑲᓗᐊᖅᑎᓪᓗᒍ ᖃᓄᐃᒻᒪᓪᓕᐅᑯᐊ 18-

ᖑᖅᓯᒪᔪᑦᑕᐅᖅ ᐃᒡᓗᒥᐅᖃᑎᖏᑦ ᐊᔪᓐᖏᓚᑦ 

ᓂᕿᑖᕈᑎᑖᕆᐊᔅᓴᖅ? ᐅᓇ ᐊᐃᑉᐸᕆᔭᐅᔪᖅ 

ᐊᔪᖅᖢᓂ? ᑭᓱᒥᑭᐊᖓᐃ ᑖᓐᓇ ᐱᔾᔪᑎᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᒃᓯᕋᕈᕕᑦ ᓂᖃᐃᓱᕈᒪᓗᑎᑦ 

ᕿᑐᕐᖓᖃᕈᕕᑦ ᑐᓐᖓᕕᖃᖅᑐᖅ. ᑭᓱᒥᒃ 

ᐱᔪᓐᓇᕐᒪᖔᑦ ᒪᓕᓪᓗᒍ ᐸᖅᑭᔭᐃᑦ ᐸᖅᑭᔭᐃᓪᓗ 

ᐱᔭᕆᐊᖃᖅᖢᓂ ᑮᓇᐅᔾᔭᔅᓵᕆᔭᑎᓪᓗ 

ᐃᓱᒪᒋᖃᓯᐅᔾᔭᐅᓪᓗᑎᑦ ᐊᒻᒪᓗᑦᑕᐅᖅ 

ᐱᔪᓐᓇᕐᓂᕆᔭᐃᑦ ᑕᐃᒃᑯᐊ ᑮᓇᐅᔾᔭᔅᓴᖅᑕᑎᑦ 

ᐃᓚᖏᑦ ᑮᓇᐅᔾᔭᔅᓴᓗᐊᕌᖓᑕ 

ᐊᖏᖅᑕᐅᖃᑦᑕᖏᑦᑐᑦ ᐃᓚᖏᒡᒎᖅ 

ᐃᓚᒋᐊᖅᑕᐅᔭᕆᐊᖃᕐᖓᑕ. 

ᐊᔾᔨᒌᓐᖏᑦᑎᐊᖃᑦᑕᕐᒪᑕ ᐃᓄᐃᑦ ᐊᑐᓂ 

ᐃᑲᔪᖅᑕᐅᔭᖅᑐᖅᑐᑦ ᐊᔾᔨᒌᖃᑦᑕᖏᒻᒪᑕ.  

ᐊᔾᔨᒌᓐᖏᑐᐃᓐᓇᐅᓪᓗᑎᓪᓗ ᖃᓄᐃᓐᓂᕆᔭᖏᑦ 

ᓂᖃᐃᓱᕋᓱᑦᑐᑦ. ᕿᑐᕐᖓᖃᕈᕕᑦ 

ᐸᖅᑭᒃᖠᒍᕕᓪᓘᓐᓃᑦ. ᖃᓄᑭᐊᖓᐃ ᑕᐃᒪᓐᓇ 

ᑭᓯᐊᓂ ᑭᐅᓗᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᒃᑲᑦᑕ 

D-6. ᐃᓄᓕᕆᔨᒃᑯᑦ ᓇᐃᓈᖅᓯᒪᔪᖅ ᓂᖃᐃᓱᕈᑏᑦ. 

ᑲᑎᒃᖢᒋᑦ ᐊᐅᓚᔾᔪᑏᑦ ᓂᕈᐊᕈᑕᐅᓂᐊᖅᑐᑦ. 

$46,424,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐ D-7-ᒦᑦᑐᒍᑦ. 

ᓇᐃᓈᖅᓯᒪᔪᖅ ᐃᓄᓕᕆᔨᒃᑯᑦ 

ᐃᖅᑲᓇᐃᔭᓕᒻᒪᔅᓴᕈᑎ. ᑲᑎᒃᖢᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᑦ ᓂᕈᐊᕈᑕᐅᔭᕆᐊᓖᑦ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑖᓂ ᐃᓕᓐᓂᐊᖅᑏᑦ ᐃᓐᓇᕐᓄᑦ ᐃᑲᔫᓯᐊᖏᑦ 

ᐊᐱᖅᑯᑎᒋᓂᐊᖅᐸᕋ ᑖᓐᓇ. ᐃᓐᓇᕐᓄᑦ 

ᐃᓕᓐᓂᐊᕈᑎᖃᑦᑐᑦ ᖃᖓᑦᑕᐅᓯᖅᓯᖃᑦᑕᕐᒪᑕ 

ᐃᓕᓐᓂᐊᕆᐊᕐᓂᐊᖅᑐᒥ ᐃᓐᓇᕐᓄᑦ 

ᐃᓕᓐᓂᐊᕐᕕᖏᓐᓂ ᖃᖓᑦᑕᐅᑎᖓ  

ᐊᑭᓕᖅᑕᐅᖃᑦᑕᕐᒪᑦ ᑮᓇᐅᔾᔭᔅᓵᖑᓂᕋᖅᑕᐅᓪᓗᓂᓗ. 

ᓇᓗᓇᐃᖅᓯᕕᐅᔪᓐᓇᖅᐳᖓ ᓄᑖᓂᒃ ᐊᑐᐊᒐᕐᓂᒃ 

ᕿᒥᕐᕈᓇᓕᕋᔅᓯ ᑖᓐᓇ ᕿᒥᕐᕈᓇᖃᓯᐅᔾᔭᐅᔪᓐᓇᖅᐸ 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2232 

ᐊᑭᓕᖅᑕᐅᔪᓐᓇᓂᐊᕐᒪᑦ ᖃᖓᑦᑕᐅᑎᖓ ᑖᓐᓇᓗ 

ᐃᓕᓐᓂᐊᕆᐊᖅᑐᖅ ᐊᑭᓖᔭᕆᐊᖃᕐᓂᐊᖏᒻᒪᑦ 

ᑮᓇᐅᔭᖃᓐᖏᒻᒪᑦ ᑕᐃᓐᓇ ᐃᓕᓐᓂᐊᕆᐊᖅᑐᖅ.  

ᖃᖓᑦᑕᐅᑎᖓ ᐊᑭᓕᖅᑕᐅᖃᑦᑕᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓕᕆᕕᐊᓄᑦ 

ᐊᑭᓕᖅᑕᐅᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓴᖅᑐᓄᑦ ᑮᓇᐅᔭᑦ ᐊᑐᖅᑐᔅᓴᑦ 

ᒪᓕᒐᖃᕐᒪᑕ ᒪᓕᒐᐃᓪᓗ ᕿᒥᕐᕈᑕᐅᒻᒪᑕ ᑖᒻᓇ  

ᐃᓚᒋᔭᐅᔪᓐᓇᖅᑐᖅ. ᖃᓄᖅ ᐊᓯᔾᔨᕐᓂᖅᐸᑦ  

ᒪᓕᒐᓕᐅᖅᑎᐅᖃᑎᒃᑯᑦ ᑐᓴᖅᑎᑦᑐᓐᓇᖅᐸᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᔭᕋ ᐅᓄᓐᖏᑦᑐᕈᓗᓐᓂᒃ 

ᐊᐱᖅᑯᑎᔅᓴᖃᑦᑐᖓ ᑕᐃᒃᑯᓄᖓ ᑕᐃᑲᓂ 

ᐃᓅᓯᓕᕆᔨᐅᔪᑦ ᒥᒃᓵᓄᑦ. 

 

ᑲᖏᖅᖠᓂᕐᒦᑦᑎᓪᓗ ᑕᖅᑭᑦ ᖃᔅᓯᑲᓪᓚᐅᓚᐅᖅᑐᓂ 

ᐳᓛᕆᐊᓚᐅᖅᓯᒪᒐᒪ ᒪᒥᓴᕐᕕᒻᒧᑦ 

ᐅᖃᓪᓚᖃᑎᒋᓪᓗᒋᑦ ᑎᒍᔭᐅᖅᑲᕕᒻᒥ 

ᐅᖃᐅᓯᖃᓕᖅᑎᓪᓗᑕ ᐃᖅᑲᓇᐃᔭᓕᒻᒪᔅᓴᕐᓂᕐᒥᒃ. 

ᑕᐃᒃᑯᐊ ᐃᓄᓯᓕᕆᔩᑦ, ᐃᖅᑲᓇᐃᔭᓕᒻᒪᔅᓴᕐᓂᒧᓪᓗ 

ᐃᓅᓯᓕᕆᔩᑦ. ᐊᓄᓪᓚᔅᓰᕕᒻᒨᖃᑦᑕᖅᓯᒪᕚᑦ 

ᐅᖃᓪᓚᖃᑎᖃᕆᐊᖅᑐᖅᖢᑎᒃ ᑎᒍᔭᐅᖅᑲᔪᓂᒃ 

ᐃᖅᑲᓇᐃᔭᓕᒻᒪᓴᖅᑎᓐᓇᓱᓪᓗᒋᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᒻᒧᑦ ᐅᑎᖅᑎᓐᓇᓱᓪᓗᒋᑦ ᐃᖅᑲᓇᐃᔮᒧᑦ 

ᐃᓯᕈᓐᓇᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖃᐃᖁᔭᐅᑉᐸᑕ 

ᖃᐃᔪᓐᓇᖅᑐᑦ ᑕᐃᑲᓂᓗ ᑲᖏᖅᖠᓂᕐᒥ 

ᐃᓕᕼᐃᔨᑕᖃᖅᑰᖅᖣᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᑕᐃᓐᓇ 

ᑐᓴᖅᑕᐅᑎᓐᓂᐊᖅᐸᕋ. ᐱᒻᒪᕆᐅᓇᓱᒋᒐᒃᑯ 

ᐊᑑᑎᖃᓪᓚᕆᓐᓂᐊᕆᓪᓗᓂᓗ. 

 

ᐊᐱᖅᑯᑎᒐ ᑭᖑᓪᓕᖅᐹᖅ. ᒪᒃᑯᑦᑑᒻᒪᑕ ᓄᓇᕗᑦᒥᐅᑦ 

ᐃᓕᓐᓂᐊᕐᖏᑦᑐᑦ ᐃᖅᑲᓇᐃᔭᓐᖏᒃᖢᑎᒃ. 

ᐆᑦᑑᑎᒋᓗᒍ, ᐃᖃᓗᓐᓂ ᓂᐅᕕᕐᕕᒻᒧᐊᕈᑦᓯ  

ᑳᐱᑐᕆᐊᕐᓗᓯ ᐅᓄᖅᑐᐊᓗᓐᓂᒃ ᒪᒃᑯᑦᑐᓂᒃ ᑕᐃᑲᓂ 

ᑕᑯᒐᔭᖅᑐᑎᓐ. ᐅᓪᓗᓕᒫᕌᓗᓪᓗ ᑕᐃᑲᓃᑉᐸᒃᖣᑎᒃ.  

 

ᐃᓱᒪᖅᑲᐅᒐᓗᐊᕋᒪ ᐃᒻᒪᖃ ᐃᓄᓕᕆᔨᒃᑯᑦ 

ᐱᓕᕆᕕᖓᓐ ᐃᖅᑲᓇᐃᔭᓕᒻᒪᓴᕐᓂᕐᒧᑦ ᐱᓕᕆᔨᐅᔪᑦ 

ᓂᐅᕕᕐᕕᒻᒧᐊᖃᑦᑕᖁᓪᓗᒋᑦ 

ᐅᖃᖃᑎᖃᕈᓐᓇᓂᐊᕐᒪᑕ ᐃᓚᖏᓐᓂᒃ. 

ᑕᐃᑲᓃᖃᑦᑕᖅᑐᓂ ᐃᓕᕋᓱᒃᑐᓂᒃ 

ᑎᑎᕋᕐᕕᒻᒨᕆᐊᔅᓴᖅ. ᐱᓕᕆᕕᓯᖃᐃ 

ᑕᐃᒪᓐᓇᐃᑦᑐᓂᒃ 

ᐃᓱᒪᔅᓴᖅᓯᐅᕈᑎᖃᕝᕕᐅᓯᒪᒻᒪᖔᑕ ᑕᐃᒃᑯᐊ 

ᐊᓃᕋᔭᑐᐃᓐᓇᖃᑦᑕᖅᑐᑦ ᐃᑲᔪᖅᑕᐅᔪᓐᓇᕐᒪᖔᑕ 

ᐃᓕᓐᓂᐊᕐᕕᒻᒧᓪᓘᓐᓃᑦ ᐅᑎᕐᓗᑎᒃ ᐅᕝᕙᓘᓐᓃᑦ 

ᐃᖅᑲᓇᐃᔮᔅᓴᒥᒃ ᓇᓂᓯᔪᔾᔭᐅᓗᑎᒃ? ᑕᕝᕙ 

ᑭᖑᓪᓕᖅᐹᒥᒃ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖ. 

ᖁᔭᓐᓇᒦᓪᓗ ᐊᐱᕆᒻᒪᑦ ᑖᑉᓱᒥᓐᖓ. 

ᑕᐃᒃᑯᐊ ᕼᐊᓇᐅᒐᔅᓴᓕᕆᔩᑦ ᐃᓕᕼᐊᕐᕕᒻᒧᑦ 

ᐳᓛᖁᑉᓗᑎᒍ ᐃᓗᐊᖅᕼᐊᑉᐸᓪᓕᐊᔭᒃᑯᑦ 

ᐳᓛᓐᖏᐸᓪᓛᖃᑦᑕᕐᒪᑕ ᐃᓕᕼᐊᕐᕕᓐᓄᑦ 

ᐃᓕᕼᐊᖅᐸᓪᓕᐊᔪᓄᑦ. ᑕᐃᒃᑯᐊ ᐳᓛᖅᑕᐅᖁᕋᐅᔪᑦ 

ᐃᓚᕼᐊᑦᑎᐊᕼᐃᒪᑉᐸᑦᑕᐅᖅ 

ᐃᕼᐅᒪᒋᔭᐅᒍᓐᓇᕆᑉᓗᑎᒃ ᑭᕼᐃᐊᓂ 

ᐃᓗᐊᖅᕼᐊᖅᑎᐊᖅᕼᐃᒪᑉᐸᑦ ᑕᐃᒃᑯᐊ ᕼᐊᓇᔨᑉᑯᑦ 

ᓈᓚᒃᑐᐊᓘᒻᒪᑕ ᑐᕼᐊᖅᑐᖅᕼᐊᐅᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᕋᒪ ᑕᕝᕙᓂ. 

 

ᐃᓚᖓ ᑖᓐᓇ ᓄᓇᕗᑦᒥ ᑭᖑᓂᑦᑎᓐᓂ  

ᐃᒪᓐᓇᐃᓕᐅᖃᑦᑕᖅᓯᒪᒻᒪᑕ ᐅᓪᓗᒥᒧᓪᓗ ᑎᑭᒃᖣᒍ 

ᑎᓕᐅᕆᖃᑦᑕᕐᒪᑕ ᓴᓇᔨᕈᕆᐅᔅᓴᖑᖅᑎᑦᑎᖃᑦᑕᕐᒪᑕ 

ᑭᖑᓂᑦᑎᓐᓂ ᓄᓇᕗᑦᒥ ᐃᒡᓗᓕᕆᔨᒃᑯᑦ. ᑕᐃᒃᑯᐊ 

ᐃᓪᓗᓕᐅᓕᒻᒪᔅᓴᖅᑎᑦᑎᓚᐅᖅᓯᒪᒻᒥᒪᑕ 

ᓇᓗᓇᐃᖅᑕᐅᓪᓗᑎᒃ ᑐᕌᒐᔅᓴᖏᑦ  

ᖃᓄᐃᓕᐅᕐᓂᐊᕐᒪᖔᑕ ᓴᓇᔨᕈᕆᐅᔅᓴᖅᑐᑦ  

ᒪᒃᑯᑦᑐᓪᓗ ᑕᐃᒃᑯᐊ ᓴᓇᔨᕈᕆᐅᔅᓴᖅᑐᖃᑦᑐᑦ 

ᐃᑲᕐᕋᓕᐅᖃᑦᑕᖅᖢᑎᓪᓗ. ᐃᓕᓐᓂᐊᕐᓂᕐᒥᓂᒃ 

ᐊᕗᖓᐅᔨᕙᓪᓕᐊᓪᓗᑎᒃ.  

 

ᖃᓄᐃᓕᐅᖅᓯᒪᓕᖅᐱᓯᓕ, ᐃᓛᒃ ᖃᓄᖅ ᑕᑯᓯᒪᕕᓯ 

ᓇᐃᓴᐅᑎᓂᒃ ᖃᑦᓯᐅᒻᒪᖔᑕ 

ᓴᓇᔨᕈᕆᐅᔅᓴᖃᑦᑕᖅᑐᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. 

ᐃᓪᓗᓕᕆᔨᒃᑯᓐᓂᑦ ᑕᐃᒪᓐᓇ ᐃᓕᓐᓂᐊᖅᑐᑦ 

ᓴᓇᔨᕈᕆᐅᔅᓴᖅᑐᑦ ᐅᓄᖅᓯᕚᓪᓕᖅᐹᑦ 

ᐃᓄᐃᓴᓪᓕᕙᓪᓕᐊᕚᑦ ᐅᕝᕙᓘᓐᓃᑦ ᓱᕐᕋᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᑉᑯᐊ 110-ᖑᔪᑦ ᑕᕝᕙ ᐊᑎᓕᐅᖅᓯᒪᔪᑦ 

ᐃᓕᕼᐊᖅᑐᑦ ᕼᐊᓇᐅᒐᔅᓴᐅᑉ ᒥᒃᓵᓄᑦ. ᑖᑉᑯᐊ 

ᕼᐊᕼᐅᒐᖃᑉᑎᑦᑎᔩᑦ ᐊᑦᑐᖃᑦᑕᕋᑉᑎᒍ 

ᐃᓕᕼᐃᔪᒪᓐᓂᖅᐸᑕ ᑕᐃᒪᓐᓇ  ᐊᔪᓐᖏᔾᔪᑎᒥᒃ, 

Apprentice. ᑖᒃᑯᐊ ᓇᖅᐹᑕ ᐊᑭᓪᓗᐊᖏᓐᓂᒃ  

ᐊᑭᓕᖅᑐᖃᑦᑕᑕᒃᑯᑦ ᐃᓕᕼᐊᕐᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᒃᑲᓐᓚᐅᕐᓕ ᖃᓄᖅ 

ᐊᓯᔾᔨᖅᐸᓪᓕᐊᑎᒋᕙᑦ ᐃᓕᓐᓂᐊᕆᐊᖃᑦᑕᖅᑐᑦ 

ᐅᓄᕐᓂᕆᔭᖏᑦ. ᐆᑦᑐᑎᒋᓗᒍ ᐊᕐᕌᒍᑦ ᑕᓪᓕᒪ 

ᐃᓗᐊᓂ. ᖃᓄᕐᓕ ᐊᓯᔾᔨᖅᐸᓪᓕᐊᑎᒋᕙᑦ 

ᐅᓄᕐᓂᕆᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᑭᐅᓄᑦ ᖄᖏᖅᑐᓄᑦ ᓈᓴᐅᑎᓂᒃ 

ᑕᕝᕚᕉᑕᕆᔪᖅ ᐱᓯᒪᓐᖏᓐᓇᑉᑕ, ᑭᓯᐊᓂᓕ 

ᑐᑭᓯᑎᔾᔪᓐᓇᖅᑕᒃᑯᑦ ᓈᓴᐅᑏᑦ ᐱᓯᒪᑦᑎᐊᓕᕈᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓯᒪᖅᑰᖅᑕᒃᑲ ᒥᓂᔅᑕ ᑲᒪᑎᓪᓗᒍ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓂᑦ 

ᐱᓚᐅᖅᑐᑦ ᖁᕐᓗᖅᑐᕐᒦᑎᓪᓗᒋᑦ. ᕿᒪᕈᑎᓯᒪᓪᓗᒋᑦ 

ᒪᓕᒐᓕᐅᖅᑎᓕᒫᑦ ᑲᑎᒪᓚᐅᖅᓯᒪᒻᒪᑕ 

ᐅᖃᖃᑎᖃᓚᐅᖅᓯᒪᒐᒪ ᐃᓕᓴᐃᔨᖓᓂᑦ 

ᓴᓇᔭᕆᐅᖅᓴᓂᕐᒧᑦ ᑕᐃᑲᓂ ᐃᓕᓐᓂᐊᕐᕕᐊᓗᒻᒥ. 

ᐅᖃᐅᓯᖃᓚᐅᖅᓯᒪᒻᒪᑦ ᐱᐅᒋᑦᑎᐊᖅᑐᓂᐅᒡᒎᖅ 

ᑕᒪᓐᓇ, ᐃᓕᓐᓂᐊᖅᑐᓪᓗ ᐱᔭᕇᖅᓯᕙᓪᓕᐊᔪᑦ 

ᐃᓕᓐᓂᐊᕐᕕᐊᓗᒻᒥ ᓴᓇᔭᕆᐅᖅᓴᓂᕐᒧᑦ 

ᐃᓕᓐᓂᐊᕆᐊᑲᐅᑎᒋᔪᒪᕙᑦᑐᑎ ᐃᓚᖏᑦ. 

ᑖᓐᓇᖃᐃ ᐱᕙᓪᓕᐊᑎᑕᐅᕚ, 

ᐊᖏᓪᓕᒋᐊᖅᑕᐅᓂᐊᖅᐸᓘᓐᓃᑦ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᑮᓇᐅᔭᕐᓂ ᑐᒃᓯᖅᑐᖅᑕᑦᑎᓐᓂ ᑖᒃᑯᓂᖓ 

ᑲᒪᓱᒃᑐᔅᓴᒻᒪᕆᓐᓂᒃ ᓴᓇᐅᒐᖅᑖᖅᑎᑦᑎᓇᓱᐊᕋᑦᑕ.  

ᑖᒃᑯᐊ ᐱᖁᔭᐃᓪᓗ ᓄᑖᖑᖏᓪᓗᑎᒃ, 

ᓄᑖᓐᖑᖅᑎᐸᓪᓕᐊᓇᓱᐊᖅᑕᒃᑯᑦ ᑕᕝᕙᓂ 

ᐃᓄᓕᕆᔨᒃᑯᓐᓂᑦ. ᑕᐃᓐᓇᓗ ᑲᒪᓱᒃᑐᖅᓴᒻᒪᕆᒃ 

ᑖᒃᑯᓂᖓ ᐃᓕᓴᖅᑐᓂ Hᐅᒦᓕᕐᒪᖔᑕ 

ᖃᐅᔨᓴᖃᑦᑕᕐᓗᓂ ᑕᐃᒪᓐᓇᐃᑦᑐᒥ 

ᓴᓇᔨᑕᕌᓱᐊᕋᑦᑕ. ᕿᑎᕐᒥᐅᓂ ᖁᓕᐅᔪᑦ 

ᑕᕝᕗᐅHᐆᑕᕆᔪᖅ ᐃᓕᓴᖅᑐᑦ. ᐱᖓᓱᑦ 

ᐅᖅᓱᖅᑑᒥᐅᑕᑦ, ᒪᕐᕉᒃ ᖁᕐᓗᖅᑑᒥᐅᑕᑦ, ᒪᕐᕉᓪᓗ 

ᐃᖃᓗᑦᑑᑦᑎᐊᕐᒥᐅᑕᑦ. ᑖᒃᑯᐊ ᐆᑦᑐᑎᒋᓯᓐᓇᖅᑕᒃᑲ 

ᖁᓕᐅᓪᓗᑎᒃ ᑭᕙᓪᓕᕐᒥ 58-ᖑᓪᓗᑎᑦ 

ᐃᓕᓴᕉᑕᕆᔪᑦ. ᕿᑭᖅᑖᓗᒻᒥᓗ 42-ᖑᓪᓗᑎᑦ ᑖᒃᑯᐊ 

ᑲᑎᓪᓗᒋᑦ 110-ᖑᔪᑦ, ᑕᐃᒪᓐᓇᐃᑦᑐᒥᑦ ᐃᓕᓴᖅᑐᑦ 

ᓴᓇᔨᕈᕆᐅᖅᓴᓂᕐᒧᑦ ᑕᕝᕙᓂ ᓄᓇᕗᑦᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᖁᔭᓐᓇᒦᒃᐸᕋ ᑭᐅᔭᖓᓄᑦ. 

ᑐᑭᓯᒋᐊᒃᑲᓂᕈᒫᕋᒃᑯ ᓯᐊᕉᓕᖅᑲᑦ. ᑖᓐᓇ ᑭᖑᓪᓕᖅ 

ᐊᕐᕌᓂ ᐊᐱᖅᑯᑎᒋᓚᐅᕐᒥᔭᕋᓗᐊᕋ 

ᑕᐃᒫᒃᓴᐃᓐᓇᒐᓚᖃᐃ ᑖᒃᑯᐊ ᐃᓕᓐᓂᐊᖅᑏᑦ 

ᐊᐅᔭᒃᑯᑦ ᐃᓕᓐᓂᐊᑲᓐᓂᕈᓐᓇᖃᑦᑕᕐᒪᑕ 

ᐊᖑᑎᒐᓱᐊᖅᑐᓪᓘᓐᓃᑦ. ᐃᒪᓐᓇ ᐅᖃᕋᓱᓚᐅᕋᒪ 

ᐊᕐᕌᓂ ᑕᒪᒃᑯᐊ ᐃᓄᓕᕆᔨᒃᑯᑦ ᖃᐅᔨᒪᒐᓗᐊᖅᑐᖓ  

ᑲᒪᔨᐅᓐᖏᑦᑐᑦ ᐃᓕᓐᓂᐊᖅᑕᐅᖃᑦᑕᖅᑐᓂᑦ ᑭᓯᐊᓂ 

ᐅᖃᓚᐅᖅᓯᒪᒐᒪ ᐱᓕᕆᖃᑎᖃᕐᓗᑎ ᑕᒪᒃᑯᓂᖓ 

ᐱᓕᕆᕕᐅᔪᓂᒃ ᑖᒃᑯᐊ ᐃᓕᓐᓂᐊᖅᑏᑦ 

ᐃᒪᐃᓕᒐᓱᓚᐅᖅᓯᒪᒐᓗᐊᕋᒪ ᓱᓕ ᐅᓪᓗᒥ 

ᐅᖃᐅᓯᕆᒐᓱᐊᕋᒃᑯ. ᑖᒃᑯᐊ 

ᑮᓇᐅᔭᖅᑖᕐᕕᐅᖃᑦᑕᖅᑐᑦ ᐃᓕᓐᓂᐊᖅᑐᓄᑦ 

ᓄᓇᕗᑦᒥ ᖁᑦᑎᓂᖅᓴᓄᓪᓗ ᐃᓕᓐᓂᐊᖅᑐᓄᑦ. 

 

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᓕᓐᓂᐊᕈᒪᓯᖃᑦᑕᕐᒪᑕ 

ᐊᒻᒪᓗ ᑕᑕᑎᕆᒋᐊᖃᖅᑐᑎᒃ 

ᐃᓕᓐᓂᐊᕈᒪᓪᔪᑎᒥᓂᒃ. ᐃᒪᓐᓇ 

ᐃᖅᑲᓇᐃᔭᕐᕕᒋᒋᐊᖃᖅᑕᖏᓐᓄᓪᓘᓐᓃᑦ. 

 

ᑕᐃᒪ ᓲᕐᓗ ᐅᐊᔭᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᖃᖅᑲᑦ ᓄᓇᓖᑦ 

ᒐᕙᓚᓕᕆᔨᑯᓅᖅᑕᐅᓗᓂ ᐃᒪᓐᓇ 

ᐃᖅᑲᓇᐃᔭᕐᓂᖓᓄᑦ ᐃᑲᔫᑎᑦᑎᐊᒐᔭᕋᓗᐊᕐᒪᑦ 

ᐃᓕᓐᓂᐊᖅᑎᓄᑦ ᐊᒻᒪᓗ ᐱᓕᕆᕕᐅᔪᒧᑦ  

ᐱᓕᕆᕕᒋᔭᖓᓄᑦ. ᐃᒪᓐᓇ 

ᐊᔪᕐᕆᖅᓲᔾᔭᐅᑦᑎᐊᖃᑦᑕᖅᑲᑦ. 

 

ᖃᓄᐃᓕᐅᖅᓯᒪᓕᕐᒪᖔᖅᓯᖃᐃ ᑕᒫᓂ ᐊᕐᕌᒍᒥ 

ᑕᒪᓐᓇ ᓴᖅᑭᔮᖅᑎᒐᓱᐊᖅᑐᒍ 

ᖃᓄᐃᓕᐅᖅᓯᒪᓕᕐᒪᖔᔅᓯ ᐅᖃᕈᓐᓇᖅᐱ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓕᓴᖅᑐᑦ ᐊᐅᔭᒃᑯᑦ ᓴᓇᔪᒪᓂᐊᕈᑎᒃ 

ᑐᑭᓯᑎᑦᓯᔮᓖᑦ, ᑐᑭᓯᓇᓱᐊᖏᑉᐸᑕ ᓴᓇᐅᒐᕐᒥᒃ 

ᐅᕝᕚᖅᑕᐅᓚᐃᒪᑕ ᑖᒻᓇᒃᑕᐅᖅ 

ᐃᓱᒪᒋᔭᐅᒋᐊᖃᖅᑐᖅ. ᐃᓕᓴᖅᑐᑦ 

ᓄᖅᑲᖓᑲᓐᓄᐊᖅᑐᑦ ᐊᖏᕐᕋᐅᒪᒃᑲᓐᓄᐊᓐᓂᐊᖅ 

ᐅᕝᕙᓘᓐᓃᑦ ᓄᓇᓕᖕᒥᓐᓅᖓᐅᓂᐊᑦ, 

ᑐᑭᓯᓇᓱᐊᒻᒪᕆᒋᐊᓖᑦ ᐃᑲᔪᖅᑕᐅᓂᐊᕐᒪᑕ 

ᓴᓇᒍᒪᒍᑎᑦ ᐊᐅᔭᒥᑦ. ᑖᓐᓇ ᐃᓚᒋᐊᖅᑎᓐᓂᐊᕋᑉᑯ 

ᐳᕌᓐᑎᓐ ᒍᕌᓐᑦ. 

 

ᐃᒃᓯᕙᐅᑕᖅ: ᒥᔅᑕ ᒍᕌᓐᑦ. 

 

ᒍᕌᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᐅᔫᒐᔭᖅᑰᖅᑐᑦ 

ᖃᐅᔨᒋᐊᕈᓐᓇᑦᓯᐊᖅᑕᕗᑦ. ᑕᒪᓐᓇ ᒐᕙᒪᓕᒫᒃᑯᓐᓂ 

ᑕᒪᓐᓇ ᐃᑲᔪᖅᑎᒋᒍᑎᒋᓗᒍ ᐱᐅᓗᐊᕋᔭᖅᑐᖅ 

ᑕᒪᒃᑯᐊ ᐃᓕᓐᓂᐊᖅᑐᑦ ᐃᖅᑲᓇᐃᔭᕐᕕᓐᓂ 

ᓈᒻᒪᓛᖏᓐᓂ. 

 

ᐱᓕᕆᕕᕗᑦ ᐊᕐᕌᒍᒥ ᐃᑲᔪᖃᑦᑕᖅᓯᒪᕗᑦ 

ᐃᓕᓐᓂᐊᖅᑎᓂᒃ ᐃᓂᒃᓴᓕᐅᖅᑕᐅᑦᑎᐊᖁᓪᓗᒋᑦ 

ᐱᐅᓛᖑᒍᓐᓇᖅᑐᓂᒥᒃ ᐊᒻᒪᓗ ᐃᓄᓕᕆᔭᐅᓂᒃᑯᑦ 

ᐃᓄᒃᑎᑐᑦ ᐱᕙᓪᓕᐊᔭᐃᓂᕐᒥ ᐃᑲᔪᖅᓯᒪᒻᒥᔪᒍᑦ 

ᐃᓕᓐᓂᐊᖅᑎᓂᒃ ᐊᑐᐊᒐᓕᕆᓂᐅᔪᓂᑦ 

ᐱᔪᒪᓂᕆᔭᖏᑦ ᒪᓕᑦᑐᒋᑦ. ᑕᐃᒪᓐᓇ 

ᐃᓕᓐᓂᐊᖅᑎᓂᒃ ᐃᓂᒃᓴᖃᑦᑎᐊᖅᑐᑦ ᑕᒪᒃᑯᓂᖓ 

ᐱᓕᕆᐊᖃᕈᒪᓂᐊᖅᑐᓂᒃ. ᑕᒪᓐᓇ 

ᖃᐅᔨᒋᐊᒃᑲᓐᓂᕆᐊᕐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᐅᔪᖃᓚᐅᖅᑰᕐᒪᑦ ᐊᕐᕌᓂ ᑕᐃᒫᑦᓴᐃᓐᓇᐸᓗᒃ. 

ᑕᒪᓐᓇ ᐱᐅᒋᔭᐅᓪᓗᓂ ᑭᓯᐊᓂ ᖃᓄᐃᓕᕈᑕᐅᔪᓂᒃ 

ᑕᑯᓚᐅᓐᖏᑦᓯᐊᕋ. ᑐᑭᓯᐅᒪᔭᕋᓗᐊᒃᑲ ᑕᒪᒃᑯᐊ 

ᐊᒃᓱᕈᓐᓇᖅᑐᐃᑦ ᐃᓕᓐᓂᐊᖅᑏᑦ ᐃᒪᓐᓇ 

.ᐃᓕᓐᓂᐊᖅᑏᑦ ᖃᓄᐃᓕᐅᖅᓯᒪᓂᖏᓐᓂᑦ 

ᑖᓐᓇᐱᓕᕆᕕᒃ ᕿᒥᕐᕈᒍᓐᓇᑦᓯᐊᕋᓗᐊᖓᑦ ᓇᓪᓕᐊᒃ 

ᐃᖅᑲᓇᐃᔭᑦᓯᐊᕋᔭᕐᒪᖔᑦ ᐃᓕᓐᓂᐊᖅᓯᒪᔪᖅ 

ᐊᐅᔭᒃᑯᑦ ᐃᖅᑲᓇᐃᔭᕐᓂᐊᕐᓗᓂ ᐃᑲᔪᑦᓯᐊᕋᔭᖅᑐᖅ 

ᐃᑲᔫᑎᑦᓯᐊᕋᔭᖅᑐᖅ. ᑖᒃᑯᐊᓂᖓᑦᓴᐃᓐᓇ 

ᐊᐱᕆᒍᒪᓂᐊᖏᒃᑲᓗᐊᖅᑐᖓ ᐊᕐᕌᒎᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇ 

ᑭᐅᒍᒪᕕᑦ ᒥᓂᔅᑕ ᐅᒡᔪᒃ ᑭᐅᒍᓐᓇᖅᑕᐃᑦ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᑖᒃᑯᐊ 

ᓴᓇᐅᒐᒃᓴᓕᕆᔨᒃᑯᑦ ᐃᓄᓕᕆᔨᒃᑯᑦ 

ᓴᓇᖃᑎᒋᓂᐊᖅᐸᒃᑯᑦ ᓱᒦᓕᕆᐊᒃᓴᐃᑦ 

ᓱᒦᓕᖕᓂᕈᒃᑕ ᑐᑭᓯᑎᑦᓯᐊᕐᓂᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᔪᑦ ᐃᓄᓕᕆᔨᒃᑯᑦ, 

ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ, ᐊᐅᓚᒍᑎᖏᓐᓄᑦ 

ᑲᑎᓪᓗᒋᑦ ᓂᕈᐊᕈᑕᐅᓂᐊᖅᑐᖅ. $20,359,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ D-3, 

ᐱᓕᕆᕝᕕᖓᑕ ᓇᐃᓈᖅᓯᓚᔪᑦ, ᐃᓄᓕᕆᔨᒃᑯᑦ 

ᑮᓇᐅᔭᐃᔭᕈᑎᒃᓴᓂᒃ ᑲᑎᓪᓗᒋᑦ ᓂᕈᐊᕈᑕᐅᒋᐊᓖᑦ 

$127,359,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᔾᔪᑎᖃᖅᑮᑦ ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒡᓗ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓲᒪᖕᒪᑕ ᑖᒃᑯᐊ 

ᐃᓄᓕᕆᔨᒃᑯᑦ ᐊᐅᓚᑕᐃᑦ ᓄᓇᕗᒻᒥᐅᑕᒧᑦ 

ᐊᒃᑑᒪᔪᐊᓘᒻᒪᑕ. ᑕᐃᒃᑯᐊ ᐅᕙᒃᓯᐊ 

ᐅᖃᐅᓯᕆᔭᕋᓗᐊᒃᑯᑦ ᑲᑎᒪᔨᐅᖃᑦᑕᖅᑐᑦ 

ᐊᖏᖅᑕᐅᖏᑦᓱᓄᑦ ᖁᔭᓐᓇᒦᖅᐸᒃᑯᑦ, 

ᐊᑭᖃᓐᖏᑦᑐᒥᒃ ᓴᓇᖃᑦᑕᕐᒪᑕ ᐃᑲᔫᑎᖃᖅᖢᑎᒡᓗ. 

ᑖᒃᑯᐊᓗ ᓴᓇᖃᑎᒋᔭᒃᑲ ᑕᑲᓇᓂᓗ ᐃᓄᓕᕆᔨᕕᐅᑉ 

ᑎᑎᕋᕐᕕᐊᓂ ᓴᓇᖃᑎᒋᖃᑦᑕᒃᑯᑦ ᖁᔭᓐᓇᒦᒃᖢᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐅᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᐊᐱᕆᔪᒪᒐᒃᑯ ᒥᓂᔅᑕ ᐱᓕᕆᐊᖃᖅᑐᖅ 

ᒪᓕᒐᓕᕆᓂᕐᒧᑦ. ᓯᐊᓛᒥᓂᒃ ᐱᖃᑎᖃᕈᒪᒻᒪᖔᑦ 

ᐊᐱᖅᓱᖅᑕᐅᕕᒻᒥ ᑕᑲᓇᓂ?  

 

ᒪᓕᒐᒃᓴᖅ 16 -  ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒦᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏᑦ, ᑖᒃᑯᐊ 

ᐃᓯᖅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ 

ᓇᓗᓇᐃᔭᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ.  

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2236 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᖃᑎᒋᓂᐊᖅᑖᒃᑲ ᑖᒃᑯᐊ 

ᐅᓐᓄᓴ, ᑕᓕᖅᐱᓃᑦᑐᖅ ᑖᓐᓇ ᑐᖏᓕᕆᔭᕋ 

ᐃᓕᓴᐱ ᓵᓐᑐᓴᓐ ᐊᒻᒪ ᑖᓐᓇ ᓴᐅᒥᓐᓃᑦᑐᖅ, 

ᑮᓇᐅᔭᓕᕆᔨᕗᑦ, ᑖᓐᓇ ᓯᑳᑦ ᒥᐊᕆᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᔪᓐᓇᖅᓯᔪᑎᑦ ᒪᑐᐃᖅᓯᔾᔪᑎᓐᓂᒃ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓕᕗᖔᓯᑦ ᐃᓕᔅᓯ 

ᓵᖓᓅᕈᓐᓇᕋᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᑖᒃᑯᐊ 

ᒪᓕᒐᓕᕆᔨᒃᑯᑦ ᐊᐅᓚᔾᔪᑎᒋᔪᒪᓂᐊᖅᑕᖏᑦ ᐊᕐᕌᒍ 

2015-16-ᒧᑦ ᐋᖅᑭᓱᖅᓯᒪᑎᓪᓗᑎᒍ.  

 

ᑖᒃᑯᐊ ᑲᑎᑦᑐᑎᒍ $109 ᒥᓕᐊᓐ ᑐᔅᓯᕋᖅᑕᕗᑦ. 

ᑖᒃᑯᐊ ᐊᐅᓚᔾᔪᑎᒋᔪᒪᓂᐊᖅᑕᕗᑦ ᐊᕐᕌᓂᐊᖅᑐᒥ.  

ᐊᒃᑐᕆᐊᖅᑐᑎᑦ $3.3 ᒥᓕᐊᓐ ᐊᕐᕌᓂ 

ᐊᑐᓚᐅᖅᑕᑎᓐᓂᒃ.  
 

ᐊᐅᓚᔨᒍᔅᓯ ᑕᐃᔅᓱᒪᓂ ᐊᕐᕌᓂ ᑕᐃᒪ 24-ᓂᒃ 

ᐃᖅᑲᓇᐃᔭᖅᑎᓂᒃ ᐊᒻᒪᓗ ᒪᕐᕉᓐᓂᒃ ᓂᖅᑎᐅᑏᓐᓂᒃ 

ᐃᓕᓯᒋᐊᖃᓚᐅᖅᓯᒪᒐᑦᑕ ᑕᕝᕗᖓ ᒪᑭᒋᐊᕐᕕᒻᒧᑦ. 

ᑖᓐᓇ ᒪᑐᐃᖅᐸᓪᓕᐊᔪᒪᓚᐅᕋᑦᑎᒍ ᐊᒻᒪᓗ 

ᒪᑐᐃᖅᐸᓪᓕᐊᓂᐊᖅᑐᓂ ᑕᒫᓂ ᐊᕐᕌᒍᑦᑎᓐᓂ 

ᐱᓗᐊᖅᑐᒥ ᑮᓇᐅᔭᖅᑖᕆᔭᐅᖃᑦᑕᓂᐊᖅᑐᑦ 

ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᒪᑐᐃᖅᐸᓪᓕᐊᑎᓪᓗᒍ 

ᐊᒻᒪᓗ ᐊᐅᓚᓐᓂᐊᓕᕐᖓᑕ ᑕᒫᓂ ᐊᕐᕌᒎᓂᐊᖅᑐᒥ 

ᑲᑎᑦᑐᒋᑦ ᐊᑭᑦᑐᕆᐊᕐᓂᐊᖅᑐᑦ ᑖᒃᑯᐊ 

ᐊᑐᖅᐸᑦᑕᕗᑦ $1.6 ᒥᓕᐊᓐ ᐊᕐᕌᒍᓕᒫᒧᑦ 

ᑐᕌᖓᓂᐊᖅᑐᖅ ᑖᓐᓇ ᑮᓇᐅᔭᖅᑖᕆᔭᐅᕙᑦᑐᑦ 

ᑖᒃᑯᓄᖓ ᐃᖅᑲᓇᐃᔭᖅᑎᐅᓂᐊᖅᑐᓄᑦ.  
 

ᖃᐅᔨᒪᒐᑦᑕᓗ ᑖᒃᑯᐊ ᐃᖅᑲᖅᑐᐃᔨᓕᕆᕙᑦᑐᑦ 

ᖃᖓᑕᖃᑦᑕᕐᓂᖏᑦ ᐅᓄᖅᓯᐅᒥᒻᒪᑕ ᐊᒻᒪᓗ 

ᑐᓵᔨᖃᕆᐊᖃᖅᐸᑦᑐᑎᑦ ᐊᒻᒪᓗ ᑎᑎᕋᖅᑎᓂᒃ. 

ᐃᒫᒃ, ᐱᓗᐊᖅᑐᒧᖃᐃ ᐊᐅᓚᔾᔪᑎᖏᓐᓄᑦ 

ᐊᑭᑦᑐᕆᐊᕐᓂᐊᒥᒻᒪᑕ $1 ᒥᓕᐊᓐ ᑖᓐᓇ 

ᑐᒃᓯᕋᕐᒥᔭᕗᑦ.  
 

ᑖᒃᑯᐊᓗ ᐸᓖᓯᒃᑯᑦ ᐊᐅᓚᔅᓯᓈᕐᒥᒐᑦᑎᒍ 

ᐊᐅᓚᔾᔪᑎᖏᑦ ᐊᑭᑦᑐᕆᐊᕐᓂᐊᒥᒻᒪᑕ $463,000-

ᒧᑦ. ᐱᓗᐊᖅᑐᒥᖃᐃ ᑕᒪᒃᑯᓂᖓ ᑕᕐᕆᔭᐅᑎᓂᒃ 

ᐃᓕᓯᕙᓪᓕᐊᒻᒪᑕ ᐊᒻᒪᓗ ᓄᑖᖑᓂᖅᓴᐃᑦ  

ᓄᓇᓯᐅᑎᑖᕆᐊᖃᖅᑐᑎᒃ. ᐊᑭᑦᑐᕆᐊᖅᐸᓕᐊᒻᒪᑕᓗ 

ᑖᒃᑯᐊ ᐊᑐᕆᐊᖃᖅᐸᑦᑕᖏᑦ ᑭᓱᑐᐃᓐᓇᐃᑦ.  
 

ᖃᐅᔨᒪᒐᑦᑕᓗ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐅᓄᖅᓯᕙᓪᓕᐊᒻᒪᑕ ᑖᒃᑯᐊᓗ 

ᐃᑲᔪᖅᑕᐅᖃᑦᑕᕆᐊᖃᕆᓪᓗᑎᑦ. ᑖᓐᓇ 

ᐃᖅᑲᓇᐃᔭᖅᑎ ᐃᑲᔪᖅᑎᐅᓂᐊᖅᑐᖅ $118,000 

ᕌᓂᐊᕆᓪᓗᓂ. ᑖᓐᓇ ᐱᓗᐊᖅᑐᒥᖃᐃ 

ᐊᐅᓚᑦᑎᖃᑦᑕᓂᐊᖅᑐᖅ ᑕᒪᒃᑯᓂᖓ 

ᐃᓐᓄᓯᒪᓐᖏᑦᑐᓂᒃ ᓱᓕ ᐃᖅᑲᓇᐃᔮᓂᒃ 

ᐃᓕᓯᕙᓪᓕᐊᖁᔨᒃᑲᓐᓂᕋᓗᐊᕋᑦᑕ.  
 

ᖃᐅᔨᒪᒐᑦᑕᓗ ᑖᒃᑯᐊ ᑐᖁᖓᔪᓕᕆᔨᒃᑯᑦ ᖃᐅᑕᒫᑦ 

ᐊᐅᓚᒋᐊᖃᖅᐸᒥᒻᒪᑕ ᓇᓕᐊᑐᐃᓐᓇᖅ 

ᑲᔪᓯᓐᓂᕋᐃᒻᒪᑦ ᐊᒻᒪᓗ ᖃᐅᔨᓴᕆᐊᖃᖅᐸᑦᑐᑎᑦ. 

ᑖᒃᑯᐊ $100,000-ᓂᒃ ᐊᑭᑦᑐᕆᐊᕐᓂᐊᖅᑐᑦ. 

ᐱᓗᐊᖅᑐᒥᖃᐃ ᑕᒪᒃᑯᐊ 

ᖃᐅᔨᓴᖅᑎᑦᑎᒋᐊᖃᖅᐸᒻᒪᑕ ᓯᓚᑎᑦᑎᓐᓄᑦ ᖃᓄᖅ 

ᑖᓐᓇ ᑎᒥᖓ ᖃᐅᔨᓴᖅᑕᐅᒋᐊᕐᓗᓂ ᖃᓄᖅ 

ᐃᓅᒍᓐᓃᓂᕐᒪᖔᖅ ᐱᓗᐊᖅᑐᒥ ᐃᓚᒌᑦ 

ᖃᐅᔨᒋᐊᖃᖅᐸᒥᒻᒪᑕ ᖃᓄᖅ ᐃᓚᑯᓗᐊ  

ᑲᔪᓯᓐᓂᕐᒪᖔᑦ. 

 

ᑖᒃᑯᐊᓗᐊᑕᐅᖅ ᒪᑐᐃᕆᒍᒪᑲᐃᓐᓇᖅᑲᐅᔭᒃᑲ ᐊᒻᒪᓗ 

ᓇᓗᓇᓐᖏᑦᑐᖅ ᐊᑐᐃᓐᓇᐅᓂᐊᕐᒥᔪᒍᑦ 

ᐊᐱᖅᑯᑎᔅᓴᓄᑦ ᓂᕈᐊᖅᑕᐅᖃᑎᒋᓯᒪᔭᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᓂᕈᐊᖅᑕᐅᖃᑎᒋᓯᒪᔭᒃᑲ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐃᒃᓯᕙᐅᑕᖓᓐ ᑲᑎᒪᔨᕋᓛᑦ 

ᖃᓄᐃᖏᑦᓯᐊᕆᐊᖃᓐᓂᕐᒧᑦ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᖅᓯᔾᔪᑎᖃᕋᒪ ᑖᒃᑯᐊ 

ᑭᒡᒐᑐᖅᑐᒋᑦ ᑲᑎᒪᔨᕋᓛᑦ 

ᑲᓄᐃᖏᑦᑎᐊᕆᐊᖃᓐᓂᕐᒧᑦ. ᕿᒥᕐᕈᑎᓪᓗᒋᑦ 

2015-16 ᑮᓇᐅᔭᖅᑐᑎᔅᓴᓂᒃ ᐊᒻᒪᓗ 2015-18 

ᐱᓕᕆᐊᔅᓴᐃᑦ ᐸᕐᓇᐅᑕᐅᓂᖏᓐᓂᑦ 

ᒪᓕᒐᓕᕆᔨᒃᑯᓐᓄᑦ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐱᓕᕆᕕᐅᑉ 

2015-16 ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᖅᑑᑎᔅᓴᖏᑦ $109,442,000 

ᐅᓄᖅᓯᒋᐊᖅᑐᖅ ᑕᒫᓂ 3.1 ᐳᓴᓐ. ᑕᒪᓐᓇ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓚᐅᖅᑎᓪᓗᒍ 2014-15 

ᑮᓇᐅᔭᖅᑑᑎᔅᓴᓂᒃ. ᑖᒃᑯᐊ ᐅᓄᕐᓂᖏᑦ 

ᐃᖅᑲᓇᐃᔭᕐᕖᑦ ᐃᓂᖏᑦ ᐱᓕᕆᕕᐅᔪᒥ ᓱᓕ 

ᓱᕐᕋᓚᐅᖏᒻᒪᑕ 368 ᑕᒪᓐᓇ 2014- 15-ᒥ.  

 

ᑖᓐᓇ ᒥᓂᔅᑕ ᓯᕗᕌᓃᓚᐅᖅᑎᓪᓗᒍ ᑲᑎᒪᔨᕋᓛᑦ 

ᑲᑎᒪᔨᐅᖃᑕᐅᔪᑦ ᓴᖅᑭᑦᑎᒍᓐᓇᓚᐅᕐᖓᑕ  

ᖃᑦᓯᑲᓪᓚᓐᓂᒃ ᐅᖃᐅᓯᒃᓴᓂᒃ. 

 

2015-16 ᐊᕐᕌᒍᖓᓂ ᓴᖅᑭᑦᑎᔪᒪᓂᐊᖅᑐᒍᑦ 

ᑕᐃᒃᑯᐊ ᐱᕋᔭᓐᓂᒃᑯᑦ ᐱᖁᑎᑖᖃᑦᑕᖅᑐᑦ 

ᐊᖅᓵᖅᑕᐅᔪᓐᓇᖅᓯᑎᖁᓪᓗᒋᑦ ᒪᓕᒐᒃᓴᒥᒃ ᐊᒻᒪᓗ 

ᓄᕕᐱᕆ 2, 2012-ᖑᑎᓪᓗᒍ ᐃᒥᐊᓗᖕᒧᑦ 

ᐱᖁᔭᕐᔪᐊᒥᒃ ᕿᒥᕐᕈᓇᓚᐅᕐᓂᖏ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ. ᐊᒻᒪ ᑕᐃᓐᓇ 

ᐊᖅᓵᖅᓯᔪᓐᓇᓂᕐᒧᑦ ᐱᖁᔭᕐᔪᐊᖅ 

ᐊᑑᑎᖃᓪᓚᕆᓐᓂᐊᖅᑐᖅ 

ᑮᓇᐅᔭᓕᐅᕈᑎᖃᓚᐅᕐᓗᑎᒃ ᐃᒥᐊᓗᖕᓂᒃ 

ᐊᓯᖏᓐᓂᓪᓗ ᐱᖁᑎᑖᖅᑐᕐᓂᖏᑦ 

ᐊᖅᓵᖅᑕᐅᔪᓐᓇᖅᓯᓂᐊᖅᑐᑦ. 

 

2015-16 ᐊᑐᕈᒫᓐᓂᐊᖅᑐᑦ $11,818,000 

ᓴᓂᕐᕙᑦᑕᐅᓪᓗᑎᓪᓗ ᑖᒃᑯᐊ ᒪᓕᒐᕐᓂᒃ 

ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ 2015-16 

ᐊᕐᕌᒎᐊᓂ. ᑖᓐᓇ ᓱᕐᕋᖅᓯᒪᖏᑦᑐᖅ 2014-15 

ᑮᓇᐅᔭᑦ ᐊᑐᕈᒫᓐᓂᐊᖅᑐᖁᑎᖏᑦ ᑕᑯᓐᓂᕈᑦᑎᒃᑯ 

ᐊᒻᒪᓗ ᑲᑎᒪᔨᕋᓛᑦ ᖃᐅᔨᓚᐅᕐᒥᔪᑦ ᒥᓂᔅᑕ 

ᐊᒃᓱᕉᑎᖃᓐᓂᖓᓂᒃ ᒐᕙᒪᐅᖃᑎᒥᓐᓂᒃ ᑮᓇᐅᔭᓂᒃ 

ᑑᒃᓯᕋᕋᓱᒃᑐᑎᒃ ᑕᒪᒃᑯᓄᖓ ᐱᕋᔭᑉᐸᑦᑐᓄᓪᓗ 

ᐃᖅᑲᑦᑐᐃᕕᒃᑎᒎᕉᑎᓄᓪᓗ ᐊᑐᕋᔭᖅᑐᓂᒃ.  

 

ᐊᒻᒪᓗ ᐱᓕᕆᕝᕕᐅᑉ 2015-16 

ᐱᓕᕆᐊᕐᕆᓂᐊᖅᑕᖏᑕ ᐸᕐᒃᓇᐅᑎᖏᑦ 

ᐅᖃᖅᓯᒪᕗᑦ ᑖᒃᑯᐊ ᑲᑎᒪᔩᑦ ᓴᖅᑭᑦᑎᓂᐊᖅᐳᑦ 

ᓇᓪᓕᐅᒃᑯᒫᑦ ᐊᑐᐊᒐᖏᓐᓂᒃ ᐃᓚᓕᐅᑎᓗᓂᔾᔪᒃ 

ᐊᑐᐊᒐᒥᓐᓄᑦ. ᐊᒻᒪᓗ ᐊᔭᐅᖅᑐᐃᕗᒍᑦ ᒥᓂᔅᑕᒥᒃ 

ᑖᒃᑯᐊ ᐊᑐᐊᒐᐃᑦ ᐊᖏᖅᑕᐅᑉᐸᑕ ᒪᓕᒐᕐᓂᒃ 

ᕿᒥᕐᕈᔨᓄᑦ ᖃᐅᔨᓴᖅᑕᐅᓚᐅᖃᑦᑕᖁᓪᓗᒋᑦ ᐊᒻᒪᓗ  

ᓄᑖᓐᖑᕆᐊᖅᑕᐅᒑᖓᑕ 

ᑕᖅᑲᐅᖓᖅᑕᐅᖃᑦᑕᕐᓗᑎᒃ. 

 

ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ 2015-16 

ᐊᑐᕈᒫᓐᓂᐊᖅᑐᖁᑎᖏᑦ ᐃᓚᖃᑉᐳᑦ $812,000 

ᓄᓇᕗᑦᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᖏᓐᓄᑦ ᐊᑐᖅᑕᐅᔪᔅᓴᐅᑕᐅᔪᑦ. ᔫᓂ 7, 

2012-ᒥ ᐅᓂᒃᑳᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᔪᑦ ᑕᐃᒎᓯᖃᒃᖢᑎᒃ ᓄᓇᕗᑦᒥ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑕ ᐋᖅᑭᐅᒪᔾᔪᑎᖏ. 

ᐅᓂᒃᑳᑦ 18-ᓂᒃ ᐊᑐᓕᖁᔭᖃᓚᐅᖅᑐᓐ 

ᐱᔾᔪᑎᓕᓐᓂᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑕ 

ᐱᖁᔭᕐᔪᐊᖏᓐᓂᒃ ᐊᒻᒪᓗ ᑲᑎᒪᔨᖏᓐᓄᑦ. 2013-

16 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᕗᑦ 

ᐊᑐᓕᖁᔭᓕᐊᕆᔭᐅᓯᒪᔪᒡᒎᖅ ᒫᓐᓇ 

ᕿᒥᕐᕈᓇᒃᑕᐅᔪᑦ. ᑲᑎᑦᒪᔨᕋᓛᑦ ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᒐᕙᒪᒃᑯᑦ ᑭᒡᒍᑎᖏᑦ ᐅᓂᒃᑳᓄᑦ 

ᐊᑐᓕᖁᔭᕐᓄᓪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᖁᓪᓗᒋᑦ.  

 

ᐃᒃᓯᕙᐅᑖᖅ, ᐊᑐᖅᖢᒍ ᓈᓴᐅᑎᓕᒃ 20 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑕ 

ᐱᖁᔭᕐᔪᐊᖏᓐᓃᑦᑐᑦ, ᒥᓂᔅᑕ ᐊᕐᕌᒍᑕᒫᑦ ᐅᓂᒃᑳᓂᒃ 

ᓴᖅᑭᑦᑎᖃᑦᑕᕆᐊᖃᑦᑐᖅ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑕ ᑲᑎᒪᔨᖏᑦᑕ 

ᖃᓄᐃᓕᐅᕐᓂᖏᓐᓂᒃ ᑮᓇᐅᔭᑦ ᐅᓂᒃᑳᖏᓐᓂᓪᓗ 

ᐃᓗᓕᓕᓐᓂᒃ ᒫᑦᓯ 12, 2014-ᒥ, 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᖅᓯᒪᓚᐅᖅᑐᑦ 

ᐱᔭᕐᓂᖏᑦᑐᖅᓯᐅᓚᐅᕐᓂᖏᓐᓂᒃ. 2015-18 

ᐱᓕᕆᐊᕐᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᑲᑎᒪᔩᑦ ᓯᕗᓪᓕᐅᔾᔨᓯᒪᔪᑦ 2015-16 ᐊᕐᕌᒎᐊᓂ. 

ᐊᕐᕌᒍ ᒪᕐᕈᐊᑕᕐᓗᒍ ᑕᖅᑲᒃᑯᓂᖓ 

ᐃᓕᓐᓂᐊᖅᑎᑦᑎᓇᓱᖃᑦᑕᕐᓂᐊᖁᓪᓗᒋᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑲᑎᒪᔨᕋᓛᑦ 

ᐅᔾᔨᕆᓚᐅᕐᒥᔪᑦ ᐊᐃᐳᕈᓪ 2012-ᖑᑎᓪᓗᒍ ᑲᓇᑕ 

ᓄᓇᕗᑦ ᐸᓖᓯᓕᕆᓂᕐᒧᑦ ᐱᔨᑦᓯᕈᑏᑦ 

ᐊᖏᕈᑎᓕᐊᕆᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ 

ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᓄᑖᓐᖑᕆᐊᖅᑕᐅᓚᐅᕐᓂᖓᓂ ᐊᒻᒪᓗ 

ᐊᑐᖅᑐᔅᓴᐅᑕᐅᓪᓗᓂ ᐊᕐᕌᒍᓄᑦ ᐊᕙᑎᓄᑦ. ᑖᒃᑯᐊ 

ᐊᖏᕈᑏᑦ ᓇᓗᓇᐃᔭᐃᓯᒪᔪᑦ ᓇᓕᐊᑦ ᐸᓖᓯᒃᑯᑦ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔨᑦᓯᕈᑎᖏᑦ ᐊᑐᐃᓐᓇᐅᑎᑕᐅᖃᑦᑕᓂᐊᕐᒪᖔᖏᑦ 

ᐸᓖᓯᒃᑯᓐᓄᑦ.  

 

ᒫᑦᓯ 1, 2013-ᒥ, 2012-14-ᒧᑦ ᐊᒥᖅᑳᖅᑕᑦ 

ᑎᓕᐅᕈᑏᑦ ᐅᖃᐅᓯᖅᑕᖏᑦ ᐊᑎᓕᐅᖅᑕᐅᓚᐅᖅᑐᑦ 

ᒪᓕᒐᓕᕆᔨᒃᑯᓐᓄᑦ ᐊᒻᒪ ᐸᓖᓯᒃᑯᓐᓄᑦ. ᑖᒃᑯᐊ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᓪᓗᑎᑦ. 

ᑎᑎᖅᑲᖅ ᓇᓗᓇᐃᔭᐃᓯᒪᓚᐅᖅᑐᖅ 

ᐊᑕᐅᓯᐅᓐᖏᑦᑐᒥᒃ ᓯᕗᓪᓕᐅᔾᔨᐅᔭᕆᐊᓕᓐᓂᒃ 

ᑲᑐᔾᔭᐅᓂᐊᖅᑐᓂᒃ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐸᓖᓯᒃᑯᓄᓪᓗ. ᐃᓚᓕᐅᕐᓗᒋᑦ ᑐᓴᐅᒪᔾᔪᑎᓕᕆᓂᖅ 

ᓄᓇᓖᑦ ᐅᓗᕆᐊᓇᖅᑐᒦᑦᑐᑦ ᐊᒻᒪᓗ ᐱᕋᔭᓐᓂᕐᒥᒃ 

ᒥᑭᓪᓕᕚᓪᓕᑎᑦᑎᓇᓱᓂᕐᒧᑦ 

ᐱᕋᔭᑦᑕᐃᓕᒪᑎᑦᑎᓂᕐᓗ. ᔫᓂ 6, 2014-ᒥ, ᒥᓂᔅᑕ 

ᐅᖃᓚᐅᖅᑐᖅ ᐱᓕᕆᕝᕕᐊ ᐊᒻᒪᓗ ᐸᓖᓯᒃᑯᑦ 

ᑲᑐᔾᔨᓪᓗᑎᑦ ᐋᖅᑭᓱᐃᓂᕋᖅᖢᓂᒋᑦ ᓄᑖᓂᒃ 

ᒪᕐᕉᓐᓄᒃ ᐊᑐᖅᑐᔅᓴᓂᒃ ᑎᓕᐅᕈᑏᑦ 

ᐅᖃᐅᓯᖅᑕᖏᓐᓂ. ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᕗᑦ ᓄᑖᑦ ᑎᓕᐅᕈᑏᑦ ᐅᖃᐅᓯᖅᑕᖏᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖁᓪᓗᒋᑦ 

ᐊᔪᕐᓇᕈᓐᓃᑐᐊᖅᐸᑦ.  

 

ᐃᖃᖅᑐᐃᕕᓕᕆᔨᒃᑯᑦ ᓯᕗᓪᓕᖅᐹᓯᐅᖅᑏᑦ 2015-

18 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᕗᑦ ᐊᕐᕌᒍᑦ 2015-16-ᒥ 

ᓯᕗᓪᓕᐅᔾᔨᓯᒪᓂᕋᖅᑐᑎᑦ ᐸᓖᓯᒃᑯᑦ 

ᐃᖅᑲᓇᐃᔭᖃᑎᖃᕐᓗᑎᑦ ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᓗᓂ ᑕᖅᑲᐅᖓ ᑐᓴᐅᒪᖃᑎᒌᓐᓂᕐᒥ 

ᐊᔅᓱᕉᑎᖃᒃᑲᓂᕐᓗᑎᑦ ᐊᒻᒪ ᐅᖃᐅᓯᓕᕆᓂᕐᒥᒃ 

ᐃᓕᓐᓂᐊᑎᑦᓯᓂᖅ ᑕᐅᕗᖓᓕᒫᖅ 

ᐱᓕᕆᐊᖑᖃᑕᐅᖃᑦᑕᕐᓗᓂ 

ᐃᑲᔫᑕᐅᒃᑲᓐᓂᕈᓐᓇᕐᒪᑦ ᐸᓖᓯᒃᑯᑦ ᐃᓄᑦᑎᑐᑦ 

ᐅᖃᓪᓚᖃᑎᖃᖃᑦᑕᕈᓐᓇᕈᑎᑦ ᓄᓇᖅᑲᑎᒥᓂᒃ. 

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᕐᔪᐊᖑᓂᖓᓂ 

ᐃᓄᑦᑎᑐᑦ ᐅᖃᕆᐅᖅᓴᑎᑦᑎᓂᕐᒥᒃ ᐸᓖᓯᒃᑯᑦ 

ᐃᖅᑲᓇᐃᔭᖅᑎᒋᔭᐅᔪᓂᒃ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᐃᖅᑲᖅᑐᐃᕕᓕᕆᔨᒃᑯᑦ 2015-16-ᒥ ᑮᓇᐅᔭᐃᑦ 

ᐊᑐᕈᒫᖅᑕᖏᑦ ᐃᓚᖃᕐᓂᖏᓐᓂ $7,608,000 

ᐃᖅᑲᖅᑐᐃᕕᓕᕆᓂᕐᒧᑦ ᐊᑎᓕᐅᕐᕕᒻᒧᓪᓗ 

ᐊᑐᕐᓂᐊᖅᑐᓂᒃ 2015-16 ᐊᕐᕌᒍᖓᓂ. ᑕᒫᓂ 10 

ᐳᓴᓐ ᐅᓄᖅᓯᒋᐊᖅᑕᐅᓂᖏᑦ ᑕᑯᓐᓇᕈᑦᑎᒍ 2014-

15 ᐊᕐᕌᒍᖓᓂ ᑮᓇᐅᔭᖅᑖᕆᔭᐅᓚᐅᖅᑐᑦ.  

ᑲᑎᒪᑐᐃᓐᓇᕐᓂᕐᒥᒃ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᐃᖅᑲᖅᑐᐃᕕᓕᕆᔨᒃᑯᑦ 2015-16-ᒥ 

ᐊᑭᑐᔪᖅᑐᕈᑎᔅᓴᑦ 8, ᐊᒃᑐᕝᕙ 30, 2014-ᒥ, 

ᒥᓂᔅᑕ ᐅᖃᓚᐅᖅᓯᒪᔪᖅ ᑖᒃᑯᐊ ᐱᓕᕆᕝᕕᖏᑦ 

ᓄᑖᓐᖑᕆᐊᖅᑎᑦᓯᓂᐊᖅᑐᑦ ᐃᓪᓘᓪᓗ 

ᑎᑎᕋᐅᔭᒐᖓᓂ ᓴᓇᓗᑎᑦ ᐊᑐᕐᓂᐊᖅᑐᓂ 

ᓄᓇᕗᒻᒥ ᐃᖅᑲᖅᑐᐃᕕᒻᒥ 2015-16 ᐊᕐᕌᒍᖓᓂ. 

ᒥᓂᔅᑕ ᐅᖃᒃᑲᓐᓂᓚᐅᖅᓯᒪᒻᒥᔪᖅ 

ᑎᑎᕋᐅᔭᖅᐸᓪᓕᐊᓕᕐᓂᕋᕐᓗᓂᒋᑦ ᐃᖅᑲᖅᑐᐃᕕᒃ 

ᐃᓚᔭᐅᒃᑲᓐᓂᕈᒪᓪᓗᓂ. ᐃᖅᑲᖅᑐᐃᕕᑦᑕᖃᕐᓂᐊᕐᒪᑦ 

ᐊᑦᑐᖅᑕᐅᖃᑦᑕᓂᐊᖅᑐᒥᒃ ᐃᓱᒪᒃᑯᑦ ᐃᓗᓯᕐᓗᑦᑐᓄᑦ 

ᓲᕐᓗ ᑎᒥᒥᒍᑦ ᐊᔪᕈᓯᒪᔪᓄᑦ ᐃᓱᒪᒃᑯᓪᓗ 

ᐃᓗᓯᕐᓗᑦᑐᓄᑦ. ᑖᓐᓇ ᐃᓕᔭᐅᖃᑕᐅᓯᒪᔪᖅ 

ᐃᖅᑲᖅᑐᐃᕕᒃ ᓄᑖᖑᖅᑎᑕᐅᕙᓪᓕᐊᓕᖅᐸᑦ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᑦᓯᐊᖅ 

ᒐᕙᒪᒃᑯᖏᑦ ᐊᒃᑐᕝᕙ 2014-ᒥ ᐃᓱᒪᒃᑯᑦ 

ᐃᓗᓯᕐᓗᒃᑐᓄᑦ ᐃᖅᑲᖅᑐᐃᕕᒻᒥ 

ᒪᑐᐃᖅᓯᓵᓚᐅᕐᓂᖏᓐᓂᒃ. ᕖᕝᕗᐊᕇ 9, 2015-ᒥ 

ᔫᑳᓐ ᒐᕙᒪᒃᑯᖏᑦ ᐃᓱᒪᒥᒍᑦ ᐃᓗᓯᕐᓗᒃᑐᓄᑦ 

ᐃᖅᑲᖅᑐᐃᕕᒃᓴᒥᒃ ᖃᐅᔨᓴᐃᕌᓂᒃᓯᒪᓕᓂᕋᖅᑐᑎᒃ, 

ᑖᓐᓇᓗ ᐊᑐᓕᖅᑎᑕᐅᓚᓯᒪᓪᓗᓂ 2007-ᒥ 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐃᓱᒪᒃᑯᑦ 

ᐃᓗᓯᕐᓗᒃᑐᓂ ᐃᖅᑲᖅᑐᐃᕕᒃ ᐱᑕᖃᓕᖅᐸᑦ 

ᐃᖅᑲᑐᐃᕕᓕᕆᔨᒃᑯᑦ ᐊᓯᐊᒎᖅᑎᑦᓯᓕᕋᔭᕐᓂᖏᑦ 

ᐱᕋᔭᒃᐸᑕ ᐃᓱᒪᒥᒍᑦ ᐃᓗᓯᕐᓗᒃᑐᓄᑦ. ᑎᒥᒥᒍᑦ 

ᐅᐃᕆᓯᒪᔪᓂᒃ ᐊᒻᒪᓗ ᑐᑭᓯᒡᒐᖅᑐᓂᒃ 

ᐱᕋᔭᒃᐸᓐᓂᖏᓐᓂᒃ ᐊᒻᒪ ᐃᖅᑲᖅᑐᖅᑕᐅᖔᓕᕐᓗᑎᒃ 

ᑭᓐᖒᒪᔭᖏᑦ ᖃᓄᐃᒃᑑᓂᖏᑦ ᒪᓕᒃᑕᐅᓗᑎᒃ. 

ᑲᑎᒪᔨᕋᓛᑦ ᓂᕆᐅᒃᐳᑦ 

ᐅᓂᒃᑳᐅᔾᔭᐅᖃᑦᑕᕐᓂᐊᓂᕐᒥᓂᒃ ᐃᓱᒪᒃᑯᑦ 

ᐃᓗᓯᕐᓗᒃᑐᓄᑦ ᐃᖅᑲᖅᑐᐃᕕᒃᓴᐅᑉ 

ᖃᓄᐃᑉᐸᓪᓕᐊᓕᕐᓂᖓᓂᒃ. 

 

ᐃᒃᓯᕙᐅᑖᖅ, ᐃᓱᒫᓗᒋᔭᐅᖏᓐᓇᕐᒪᑕᑦ 

ᐅᖃᐅᓯᓂᖓ ᐱᕋᔭᒃᑕᐃᓕᑎᒃᓯᔩᑦ ᐱᔨᑦᓯᕐᕕᖏᑦ 

ᓄᓇᕗᒻᒥ, ᒫᓐᓇᒫ ᑲᑎᒪᔨᕋᓛᑦ 

ᓯᕗᕌᓃᓚᐅᖅᑎᓪᓗᒍ ᑖᓐᓇ ᒥᓂᔅᑕ ᐅᖃᓚᐅᕐᒪᑦ 

ᑖᑦᓱᒪ ᐱᓕᕆᕝᕕᐅᑉ ᒫᓐᓇ 27-ᒥ 

ᐱᕋᔭᑦᑕᐃᓕᑎᒃᓯᔨᖃᕐᒪᑦ ᓄᓇᕗᑦ ᐃᓗᐊᓂ. ᔫᓂ 6, 

2014-ᒥ ᑲᒪᑎᔨᕋᓛᑦ ᑲᑎᒪᑐᐃᓐᓇᑎᖃᖅᑎᓪᓗᒋᑦ 

ᐱᓕᕆᕝᕕᐅᑉ ᑐᒃᓯᕋᖅᑕᖏᓐᓂᒃ 2014-15 

ᑮᓇᐅᔭᖅᑑᑎᒃᓴᖓᓂᒃ, ᑖᓐᓇ ᒥᓂᔅᑕ 

ᐅᖃᐅᓯᖃᓚᐅᖅᓯᒪᖕᒪᑦ ᖃᑦᓯᑲᓪᓚᐃᑦ ᓄᓇᓕᐅᔪᑦ 

ᐱᕋᔭᒃᑕᐃᓕᑎᑦᓯᔨᖃᕐᓂᖏᓐᓂ. ᑲᑎᒪᔨᕋᓛᑦ 

ᐅᔾᔨᕈᓱᒃᑐᑦ ᓄᓇᓕᓕᒫᑦ ᐊᑐᓂ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕋᔭᒃᑕᐅᓕᑎᒃᓯᔨᖃᕆᐊᖃᕐᓂᖏᓐᓂ 

ᐱᒻᒪᕆᐅᓂᖓᓂᒃ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᐊᑑᑎᖃᑦᑎᐊᖅᑐᓄᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᖅᑭᑦᑏᔪᒪᕗᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐊᓄᒡᓚᒃᓯᐊᓂ ᐊᒻᒪᓗ ᐱᕋᔭᒃᑕᐃᓕᒪᔪᓄᑦ 

ᐱᕋᔭᒃᓴᓐᓂᕐᓂᐊᖏᒻᒪᑕ. ᑐᓴᐅᒪᔾᔪᑏᑦ ᒐᕙᒪᒃᑯᑦ 

ᑎᑎᖅᑲᑦᑎᒍ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

ᐊᐱᕆᓯᒪᕗᑦ ᑖᒃᑯᐊ ᑖᓐᓇ ᒪᓕᒐᓕᐅᕐᕕᒃ ᕖᕝᕗᐊᕆ 

2013-ᒥ ᓇᓗᓇᐃᖅᓯᓯᒪᓪᓗᓂ ᐊᖑᑏᑦ ᐱᕋᔭᒃᐸᑦᑐᑦ 

ᐱᕋᔭᒃᑲᓐᓂᕐᓂᐅᓴᑐᐃᓐᓇᖅᑐᑦ ᑕᒫᓂ 74 

ᐳᓴᖏᓐᓃᑦᑐᑦ. 

 

ᑭᓯᐊᓂ ᑖᒃᑯᐊ ᒥᓂᔅᑕ ᑎᑎᖅᑲᑎᒍᑦ ᐊᐱᖅᑯᑏᑦ 

ᑭᐅᔾᔪᑎᖏᑦ ᐅᖃᖅᓯᒪᓚᐅᖅᑐᑦ ᓄᕕᐱᕆ 4, 

2014-ᒥ ᑖᒃᑯᐊ ᒪᓕᒐᓕᕆᔨᒃᑯᑦ 

ᐃᑲᔪᖅᑕᐅᕕᓕᕆᔨᖏᑦ ᖃᐅᔨᓴᐃᔾᔪᑎᖃᓐᖏᑦᑐᑦ 

ᖄᔅᓯᑦ ᐱᕋᔭᒃᑲᓐᓂᖃᑦᑕᕐᒪᖔᑦ. ᑲᑎᒪᔨᕋᓛᑦ 

ᐅᔾᔨᕆᓚᐅᖅᑐᑦ ᑕᒪᒃᑯᐊ ᑐᓴᐅᒪᔾᔪᑏᑦ 

ᐱᑕᖃᕆᐊᖃᓪᓚᒃᑖᕐᓂᖏᓐᓂᒃ 

ᖃᐅᔨᓴᐃᔾᔪᑕᐅᔪᓐᓇᕐᒪᑕ ᐃᑲᔪᖅᑕᐅᕝᕖᑦ ᐊᒻᒪᓗ 

ᐱᕋᔭᒃᑕᐃᓕᒪᓂᕐᒧᑦ ᑐᕌᖓᔪᑦ 

ᐊᑑᑎᖃᑦᑎᐊᕋᓗᐊᕐᒪᑕ. ᐊᑐᓕᖁᔭᓕᐅᖅᐳᒍᑦ 

ᑕᒪᓐᓇ ᐅᓂᒃᑲᐅᓯᕆᔭᐅᒃᑲᓐᓂᖃᑦᑕᖁᓪᓗᒍ 

ᑐᑭᓯᓂᐊᕋᑦᑕ ᐱᕋᔭᒃᐸᑦᑐᑦ ᓄᓇᕘᒥ ᖃᔅᓯ 

ᐱᕋᔭᒃᑲᓐᓂᖃᑦᑕᕐᒪᖔᑦ.  

 

2015-18 ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᓯᕗᓪᓕᐊᔾᔨᓯᒪᓂᕋᖅᖢᑎᒃ 2015-16 

ᐊᕐᕌᒍᐊᓂ ᐸᕐᓇᐅᓯᐅᖁᓪᓗᒋᑦ ᖃᓄᖅᑑᕈᑎᒃᓴᓂᒃ 

ᐃᓂᒃᓴᖃᑦᑎᐊᓂᖅᓴᐅᓕᕈᓐᓇᕐᓂᐊᕐᒪᑕ ᐊᓄᒡᓚᓯᐊᑦ 

ᓄᓇᕗᒻᒥ ᐃᓚᓕᐅᓪᓗᒋᑦ ᑕᐃᒃᑯᐊ ᓄᓇᕗᒻᒥᐅᑉ 

ᐊᓄᒡᓚᒃᓯᐊᕆᔭᐅᔪᑦ ᓄᓇᕗᑦ ᓯᓚᑖᓂ 

ᐅᑎᖅᑎᑕᐅᖁᓪᓗᒋᑦ. 

 

ᒥᓂᔅᑕᒥᒃ ᐊᔭᐅᖅᑐᐃᕗᒍᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒥᑦ ᐱᔾᔪᑎᓕᖕᒥ ᐃᓚᓕᐅᓪᓗᒋᑦ 

ᒫᓐᓇ ᐃᓗᐃᒃᑲᓪᓗ ᑐᓴᐅᒪᔾᔪᑎᓖᑦ ᖃᔅᓯᑦ  

ᐱᔭᕋᖃᑦᑕᕐᒪᖔᑦ ᐱᕋᔭᓐᓂᒃᑯᑦ ᐊᓄᒡᓚᒃᓯᐊᑦ, 

ᓄᓇᓕᕋᓛᓐᓃᒃᑐᑦ, ᓄᓇᕗᓪᓗ ᓯᓚᑖᓃᒃᑐᑦ ᐊᒻᒪᓗ 

ᑮᓇᐅᔭᖅᑐᕈᑏᑦ ᖃᔅᓯᓂᒃ ᐊᑐᖃᑦᑕᕐᒪᖔᑦ 

ᐊᖏᕈᓯᐅᖅᓯᒪᓪᓗᑎᒃ ᐊᓯᖏᓐᓂᒃ ᒐᕙᒪᖃᕝᕕᓐᓂ 

ᐊᓄᓪᓚᒃᓯᐊᓂᒃ ᐸᐸᑦᑎᔨᐅᓂᐊᖅᑐᓂᒃ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖏᑦ 

ᓄᓇᕗᑦ ᒪᓕᒐᓕᐅᕐᕕᖓᓐᓄᑦ 

ᐅᖃᐅᓯᖃᓪᓗᐊᑕᓚᐅᕐᒪᑕ ᐃᖅᑲᑦᑐᐃᕕᓕᕆᓂᕐᒥᒃ. 

ᓂᕆᐅᑉᐳᒍᑦ ᓈᓚᓐᓂᖃᓛᕋᑦᑕ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ ᐱᔾᔪᑎᒋᓪᓗᒋᑦ 

ᑖᒃᑯᐊᓗ ᑕᓛᕖᓴᒃᑰᖅᑎᑕᐅᓂᐊᖅᖢᓂᒃ 

ᓄᓇᕗᑦᒥᐅᓕᒫᓄᑦ ᑕᑯᓐᓇᖅᑖᐅᓗᑎᒃ. 

 

ᐃᒃᓯᕙᐅᑖᖅ, ᑖᓐᓇ ᒥᓂᔅᑕ ᐱᔭᔅᓴᖅᑖᖅᑎᑕᐅᓯᒪᕗᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᖃᑦᑕᕐᓗᓂ ᐃᓚᔮᕇᓐᓄᑦ 

ᐋᓐᓂᖅᓱᐃᖃᑦᑕᓂᕐᒧᑦ ᒪᓕᒐᐅᑉ 

ᐊᐅᓚᑕᐅᓂᖏᓐᓂᒃ ᐱᔾᔪᑎᓕᓐᓂᒃ. ᐊᒻᒪ ᑖᓐᓇ 

ᒥᓂᔅᑕ 2011 ᐊᒻᒪ 2012, 12-13 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓐᓂᒃ 

ᓴᖅᑭᑦᑎᓚᐅᖅᑐᖅ ᓄᕕᐱᕆ 4, 2014-ᒥ. ᑖᒃᑯᐊ 

ᐅᓂᒃᑳᑦ ᐃᓗᓕᖃᓚᐅᖅᐳᑦ ᖃᓄᐃᓕᐅᖃᑦᑕᕐᒪᖔᑦ 

ᓄᓇᓕᓐᓂ ᐃᖅᑲᑦᑐᐃᔨᕋᓛᑦ. ᑖᒃᑯᐊ 

ᐊᖅᑯᑎᒋᔭᐅᖃᑦᑕᕐᒪᑕ ᓈᒻᒪᓈᖅᑯᑦᑕᕌᖓᑦ.  

 

ᑖᒃᑯᐊ ᐱᓕᕆᕕᐅᑉ 2015-18 

ᐱᓕᕆᐊᕐᕆᓂᐊᖅᑕᖓ ᐸᕐᓇᐅᑎᖏᑦ ᐅᖃᖅᓯᒪᕗᑦ 

2015-16 ᐊᕐᕌᒍᐊᓂ ᑐᕌᒐᖃᒃᖢᑎᒃ 

ᐃᑲᔪᖃᑦᑕᓂᐊᕐᓗᑎᒃ ᓄᓇᓕᓐᓂ ᐃᖅᑲᑦᑐᐃᔨᕋᓛᓂᒃ 

ᐅᓄᒃᑲᓂᖅᑐᓂᒃ ᐱᓕᕆᐊᖃᖃᑦᑕᕈᓐᓇᓂᐊᕐᒪᑕ 

ᐃᖅᑲᑦᑐᐃᕕᒃᑰᖅᑎᑕᐅᓲᖒᖏᑦᑐᓂᒃ. ᑲᑎᒪᔨᕋᓛᑦ 

ᐅᔾᔨᕆᓚᐅᕆᕗᑦ 2011-12 ᐊᒻᒪ. 2012-13 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐱᖁᔭᕐᔪᐊᖅᑎᒍᑦ 

ᓇᓗᓇᐃᖅᓯᓯᒪᖏᒻᒪᑕ ᖃᑦᓯᑦ 

ᐃᖅᑲᑦᑐᐃᕕᕋᓛᒃᑰᖅᑎᑕᐅᓚᐅᕐᒪᖔᑦ 

ᐃᖅᑲᑦᑐᐃᕕᒃᑎᒎᖏᖔᕐᓗᑎᒃ. ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔭᓕᐅᕗᑦ ᐊᕐᕌᒎᑕᒫᖅᓯᐅᑏᑦ ᐅᓂᒃᑳᑦ 

ᓯᕗᓂᒃᓴᑎᓐᓄᑦ ᓴᖅᑭᑕᐅᓂᐊᖅᑐᖅ ᒪᓕᒐᑎᒍᑦ  

ᐃᓗᓕᖃᓐᓂᖅᓴᐅᖁᓪᓗᒋᑦ ᖃᓄᐃᓕᐅᖃᑦᑕᕐᒪᖔᑦ 

ᑲᑎᒪᔨᕋᓛᑦ ᖃᐅᔨᓴᐃᔾᔪᑎᒋᔭᐅᔪᓐᓇᓂᐊᕐᒪᑦ 

ᑕᒪᓐᓇ ᐊᑑᑎᖃᑦᑎᐊᖃᖅᑐᒥᒃ 

ᐃᖏᕐᕋᑎᑕᐅᒐᓗᐊᕐᒪᖔᑦ. 

 

(ᑐᓵᔨᑎᒎᕈᓐᓃᖅᐳᖅ) ᑲᑎᒪᔨᕋᓛᑦ ᐅᔾᔨᕈᓱᑉᐳᑦ 

ᐃᖅᑲᑦᑐᐃᕕᓕᕆᔨᒃᑯᑦ 2015-ᒥ 2018-ᒧᑦ 

ᐱᓕᕆᓂᕐᒧᑦ ᐸᕐᓇᒃᓯᒪᔭᖏᑦ ᑎᑎᕋᖅᓯᒪᒻᒪᑕ. 

ᓯᕗᓪᓕᖅᐸᐅᑎᓐᓂᐊᖅᑕᖏᓐᓂᒃ ᐊᕐᕌᒎᓂ 2015-

16-ᒥ ᐱᔾᔪᑎᖃᒻᒪᑕ ᐱᕋᔭᒃᑕᐅᓯᒪᔪᑦ 

ᐃᑲᔪᖅᑕᐅᒍᑎᔅᓴᖏᓐᓂᒃ. 2013-15-ᒥᓗ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑖᒃᑯᐊ ᐊᑖᓂ 

ᐱᕋᔭᒃᑕᐅᕙᑦᑐᑦ ᐱᖁᔭᖏᓐᓂ ᓴᖅᑭᑎᑕᐅᓚᐅᖅᐳᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓅᕖᕙ 4, 2014-

ᖑᓕᖅᑎᓪᓗᒍ. ᑖᒃᑯᐊ ᐅᓂᒃᑳᓕᐊᑦ 

ᐅᖃᖅᓯᒪᓚᐅᖅᐳᑦ ᑮᓇᐅᔭᑦ $256,000 

ᑐᓂᔭᐅᓚᐅᕐᒪᑕ 23-ᓄᑦ ᓄᓇᓕᓐᓄᑦ 

ᐱᓕᕆᔾᔪᑕᐅᓂᐊᕐᓗᑎᒃ ᐊᔾᔨᒌᖏᑦᑐᓄᑦ 

ᐱᔨᑦᓯᕋᐅᑎᔅᓴᐃᑦ, ᐃᑲᔪᕈᑎᔅᓴᐃᓪᓗ 

ᐱᕋᔭᒃᑕᐅᓚᐅᖅᓯᒪᔪᓄᒃ ᓄᓇᕗᑦᒥ.  

 

ᐃᒃᓯᕙᐅᑖᖅ, ᐃᖅᑲᑦᑐᐃᕕᓕᕆᔨᒃᑯᑦ 

ᐱᓕᕆᐊᖃᖃᑦᑕᕐᓂᖏᑦ ᐱᔾᔪᑎᖏᑦ ᒪᓕᓪᓗᖏᑦ 

ᐱᒻᒪᕆᐅᕗᖅ ᐆᑦᑑᑎᒋᔭᐅᒋᐊᖃᕐᒪᑕ ᒐᕙᒪᒃᑯᓐᓄᑦ 

ᒪᓕᒐᕐᓂᒃ ᒪᓕᒋᐊᖃᑦᑕᒥᓐᓂᒃ ᒪᓕᓪᓗᑎᒃ. 

ᓴᖅᑭᑎᑦᑎᖃᑦᑕᐃᓐᓇᕐᓗᑎᓪᓗ ᐊᕐᕌᒎᑕᒫᖅᓯᐅᑎᓂᒃ 

ᐅᓂᒃᑳᓂ. ᐱᓗᐊᖅᑐᒥᒃ ᐅᓂᒃᑳᓂᒃ ᐱᒻᒪᕆᐅᔪᓂᒃ 

ᑐᓴᖅᑕᐅᔪᒪᓗᐊᖅᑐᓂᒃ ᑕᖅᑳᓂᒥᐅᓄᑦ. ᑕᒪᒃᑯᐊ 

ᐱᖃᓯᐅᔾᔨᓯᒪᕗᑦ ᐅᓂᒃᑳᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐱᔾᔪᑎᖃᑦᑐᓂᒃ ᐃᓚᒌᑦ 

ᐋᓐᓂᖅᓯᖃᑦᑕᐅᑎᔭᕆᐊᖃᖏᓐᓂᖏᓐᓂᒃ ᐱᖁᔭᐃᑦ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᓐᓂᖏᓐᓄᑦ, ᐱᖁᔭᐃᑦ 

ᐃᖅᑲᓇᐃᔭᕐᓂᕐᒧᑦ ᒪᓕᒐᐃᑦ ᐱᖁᔭᖏᑦ, 

ᒪᓕᒐᓕᕆᓂᕐᒧᑦ ᐃᖅᑲᓇᐃᔮᓕᓐᓄᑦ ᐱᖁᔭᖏᑦ, 

ᒪᓕᒐᓕᕆᓂᒃᑯᑦ ᐱᔨᑦᓯᓂᕐᒧᑦ ᐱᖁᔭᖓ ᐊᒻᒪ 

ᐃᒥᐊᓗᓕᕆᓂᕐᒧᑦ ᒪᓕᒐᖅ. ᑲᑎᒪᔨᕋᓛᑦ 

ᓂᕆᐅᒋᔭᖃᑦᑕᓂᐊᖅᐳᑦ ᐊᕐᕌᒎᑕᒫᖅᓯᐅᑎᓂᒃ 

ᐅᓂᒃᑳᓂᒃ ᓴᖅᑭᑕᐅᖃᑦᑕᖁᓪᓗᒋᓪᓗ 

ᓴᖅᑭᑎᑕᐅᒋᐊᖃᓕᕌᖓᑕ. 

 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᓴᒃᑲ ᐱᐊᓂᒃᐳᑦ 

ᐱᔾᔪᑎᖃᑦᑐᑦ ᐊᑐᕈᒫᓐᓂᐊᖅᑐᓂᒃ ᐊᒻᒪ 2015-18-

ᒧᑦ ᐱᓕᕆᓂᕐᒧᑦ ᐸᕐᓇᒃᓯᒪᔭᖏᑦ 

ᐃᖅᑲᑦᑐᐃᕕᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᒫᓐᓇ 

ᐃᖅᑲᐃᑎᒋᐊᕈᒪᑐᐃᓐᓇᕆᔅᓯ ᒪᓕᒐᓕᐅᖅᑏᑦ ᑖᒃᑯᐊ 

ᒪᑐᐃᖅᓯᒍᑎᒋᖅᑲᐅᖏᑕ ᐃᓗᓕᖏᑦ ᑕᕝᕙᓃᒻᒪᑕ 

ᑮᓇᐅᔭᓕᒃᑖᖅᑐᓂᒃ ᐅᓂᒃᑳᓕᐊᖑᓯᒪᔪᓂᒃ 

ᒪᑉᐱᒐᖓᑦ ᓈᒻᒪᓈᓕᕋᐃᑉᐸᑦ ᐊᐱᖅᓱᖃᑦᑕᓂᐊᖅᑯᓯ.  

 

ᐅᖃᐅᓯᔅᓴᐃᑦ. ᑕᑯᓐᖏᓐᓇᒪ ᐃᓵᖓᔪᒥ, 

ᒪᑉᐱᒐᖏᓐᓅᑐᐃᓐᓇᓕᖅᑕ. E-4, ᐃᓄᒃᑎᑐᑦ ᒋ-4. 

ᒪᓕᒐᓕᕆᔨᒃᑯᑦ ᐊᖏᔪᖅᑳᖃᕐᕕᖓᑦ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᓐᖑᓱᑦᑐᖓ ᐱᕋᔭᓐᓂᒃᑯᑦ 

ᐋᓐᓂᖅᑕᐅᓯᒪᔪᓄᑦ ᐱᔨᑦᑎᕋᐅᑎᓄᑦ ᑕᕝᕙᓂ 

ᐱᓕᕆᐊᒃᓯᓐᓄᑦ ᐸᕐᓇᐅᑎᔅᓯᓐᓂ. ᑕᕝᕙᓂ 

ᒐᕙᒪᑐᖃᒃᑯᓐᓄᑦ ᐋᖅᑭᒋᐊᖅᓯᒐᓱᓪᓗᓯ ᐱᔭᕋᓐᓂᒃᑯᑦ 

ᐋᓐᓂᖅᑕᐅᓯᒪᔪᓂᒃ ᑕᓪᓕᒪᓄᑦ ᐊᕐᕌᒍᓄᑦ 

ᑮᓇᐅᔭᖃᖅᑎᑕᐅᓂᐊᕐᓗᓯ, ᑕᕝᕙᓂ ᑎᑎᕋᖅᓯᒪᔭᓯ 

ᒪᓕᑦᑐᒍ ᒪᕐᕉᓕᖅᑲᖓᑎᓐᓂᕋᔅᓯᐅᒃ. ᓯᕗᓪᓕᖅ 

ᐋᓐᓂᖅᑕᐅᓯᒪᔪᓄᑦ ᐃᖅᑲᖅᑐᐃᕕᓕᐊᖅᑐᓄᑦ 

ᐃᖅᑲᖅᑐᖅᑕᐅᔪᓄᓂᓛᒃ ᖃᖓᑦᑕᐅᑎᔅᓴᖏᓐᓄ 

ᐃᑲᔫᑎᔅᓴᐃᑦ. ᖃᑦᑎᓄᑦ ᑖᓐᓇ ᐊᑐᖅᑕᐅᓯᒪᓕᖅᑲ 

ᐋᓐᓂᖅᑕᐅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᓇᓕᐊᓐᓂ 

ᒪᑉᐱᒐᖓᓂ ᐅᖃᐅᓯᖃᕐᒪᖔᖅᐱᑦ? 

ᐱᔭᕆᐊᑭᓐᓂᖅᓴᐅᓂᐊᖅᑐᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓂ 35. 

ᓇᓕᐊᒃ ᑲᑎᒪᓐᖓᐅᖅᑐᑯᓗᐃᑦ ᑖᒃᑯᐊ 

ᑎᑎᕋᖅᓯᒪᔪᑦ. ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᖃᓄᕐᖏᓐᓇ ᐊᐱᕆᕋᑖᖅᑐᖅ ᒪᑉᐱᒐᖅᓯᐅᖅᑐᖓ 

ᐳᐃᒍᕋᒃᑯ. ᒪᒥᐊᓇᖅ. 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᐊᑏᒎᖅ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᓯ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᓐᓂᕋᔅᓯ 

ᐋᓐᓂᖅᑕᐅᓯᒪᔪᓄᑦ ᐃᑲᔫᑎᒋᕙᑦᑕᓯ 

ᐋᖅᑮᕐᓂᐊᕐᓗᒋᑦ ᒪᕐᕉᓕᖅᑲᖓᓂᐊᖅᑐᒥᓂᖅ. ᑖᓐᓇ 

ᓯᕗᓪᓕᖅᐹᖅ ᐋᓐᓂᖅᑕᐅᓯᒪᔪᓄᑦ 

ᖃᖓᑦᑕᐅᑎᔅᓴᖏᓐᓄᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ 

ᐅᐸᒍᑎᔅᓴᖏᑦ. ᑖᓐᓇ ᐊᑐᓕᖅᑎᑕᐅᓯᒪᓕᖅᑳ, 

ᐊᑐᓕᖅᑎᑕᐅᓯᒪᓕᖅᑲᓪᓗ ᖃᑦᑎᓄᑦ 

ᐋᓐᓂᖅᑕᐅᓯᒪᔪᓄᑦ ᐊᑐᖅᑕᐅᓯᒪᓕᖅᑲ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᓐᓇ 

ᐃᓛᒃ ᐊᑐᖅᑕᐅᕕᐅᑎᔅᓯᒪᓕᕇᖅᑐᖅ ᑕᐃᒪ 

ᒫᓐᓇᓕᓴᐅᓂᖅᐹᖑᓚᐅᖅᑐᖅ ᑕᐃᒃᑯᐊ 

ᐃᒡᓗᓕᖕᒥᐅᑕᐃᑦ ᐃᖅᑲᖅᑐᖅᑕᐅᓚᕿᑎᓪᓗᒋᑦ 

ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐊᔪᕆᖅᓱᐃᔨᒥᓂᕐᒥᒃ, 

ᐊᑐᖅᑕᐅᕕᐅᑎᔪᔪᖅ. ᑖᓐᓇ. ᖃᑦᑎᓚᑦᑖᓄᒃ ᑭᓯᐊᓂ 

ᐅᕙᓂ ᐱᓯᒪᓐᖏᓇᑦᑎᒍᑦ ᖃᑦᑎᓚᑦᑖᓄᒃ 

ᐊᑐᖅᑕᐅᓯᒪᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑖᓚᓂᒃ ᒐᕙᒪᑐᖃᒃᑯᓐᓄᑦ ᐱᑎᑕᐅᓐᓂᕐᒪᖔᔅᓯ 

ᐅᖃᖅᓯᒪᓐᖏᒻᒪ ᖃᑦᑎᓂᒃ ᖃᑦᑎᑦᑖᓚᓂᒃ 

ᒐᕙᒪᑐᖃᒃᑯᓐᓂᑦ ᐱᑎᑕᐅᓐᓂᖅᑭᓯ ᑖᔅᓱᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᓐᓇ 

ᐱᓯᒪᓐᖏᑕᕗᑦ ᐅᕙᓂ ᒐᕙᒪᑐᖃᒃᑯᓐᓃᖔᖅᑐᑦ 

ᐱᓯᒪᓐᖏᑕᕗᑦ. ᑭᓯᐊᓂ ᐱᔪᓐᓇᖅᑕᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᐊᑏᒎᖅ ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ. ᑕᐃᒃᑯᐊ 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕗᑦ. 

 

ᐊᐃᑉᐹ ᑖᓐᓇ 

ᑐᓴᐅᒪᓕᕐᔫᒥᓕᖅᑎᑦᑎᒐᓱᓐᓂᐊᕐᓂᕋᔅᓯᒎᖅ ᑮᓇᐅᔭᑦ 

ᐊᑐᕐᓗᒋᑦ ᑖᒃᑯᐊ ᐋᓐᓂᖅᑕᐅᓯᒪᔪᓂᒃ. ᖃᓄᕐᓕ 

ᑕᐃᒪ ᓄᓇᓖᑦ ᖃᐅᔨᒪᑎᖃᑦᑕᓕᖅᑭᓯᐅᒃ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓕᕐᖓᑦ ᑖᒃᑯᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᑕᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐃᓕᓴᑎᑦᑎᖃᑦᑕᖅᓯᒪᔪᒍᑦ 

ᐃᖅᑲᓇᐃᔭᖅᑎᑦᑎᐊᕚᓗᓐᓂᒃ ᐃᓄᑦᑎᐊᕚᓗᓐᓂᒃ 

ᐃᖅᑲᖅᑐᐃᔨᓕᕆᔨᒃᑯᑦ ᑲᑎᒪᔨᕋᓛᖏᓐᓂᓪᓗ 

ᐊᒻᒪᑦᑕᐅᖅ ᐃᑲᔪᖃᑦᑕᕐᒥᔭᕗᑦ ᑕᒪᒃᑯᐊ 

ᑲᑎᒪᔨᕋᓛᕈᓘᔭᐃᑦ. ᐱᖓᓱᓂᒃ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑕᐅᑎᓲᕗᑦ ᐋᓐᓂᖅᑕᒥᓂᓕᕆᔪᓄᑦ ᓄᓇᕘᒥ. 

ᐅᕙᑦᑎᓐᓂᒃ ᐃᑲᔪᖅᐸᒻᒥᔪᐃᑦᑕᐅᖅ ᒪᑯᓂᖓ 

ᐱᓕᕆᐊᑦᑎᓐᓂ ᓴᖅᑮᑎᐊᖅᐸᒃᑲᓗᐊᕐᒪᖔᑕ 

ᐃᑲᔪᕈᑎᒃᓴᕆᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᓕᕆᔩ. 

 

>>ᐃᓪᓚᖅᑐᑦ 

 

ᐃᔪᕐᓇᖅᑐᕈᓗᒃ. 

ᐊᐱᖅᑯᑎᒐ ᑭᖑᓪᓕᐅᓐᖑᓱᓕᕐᒥᔪᖅ 

ᑕᕝᕙᓂᔅᓴᐃᓐᓇᖅ ᒪᒃᐱᒐᖓᓃᑦᑐᖅ 

ᐱᓕᕆᐊᖑᓂᐊᖅᑐᓄᑦ. ᐅᑭᐅᖅᑕᖅᑐᒥ ᓱᕈᓯᕐᓄᑦ 

ᐃᓅᓱᑦᑐᓄᓪᓗ ᑮᓇᐅᔭᖃᕐᕖᑦ. ᑖᒃᑯᐊ 

ᐱᓕᕆᖃᑎᒋᕙᓪᓚᐃᒐᔅᓯᐅᒃ. ᖃᓄᖅ ᑖᒃᑯᐊ ᐃᓕᔅᓯ 

ᐱᔨᑦᑎᕋᐅᑎᖏᓐᓂ ᖃᓄᖅ ᐃᑲᔫᑎᖃᒃᑲᓂᖅᐸᑉᐸᑦ? 

 

ᑕᐃᒃᑯᐊ ᑮᓇᐅᔭᖃᖅᑎᑦᑎᔪᑦ ᒪᓕᒐᓕᕆᔨᒃᑯᓪᓗ 

ᑕᐃᒃᑯᐊᓗ ᑮᓇᐅᔭᖃᖅᑎᑦᑎᓲᑦ ᖃᓄᖅ 

ᐱᓕᕆᖃᑎᒌᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑐᓂᒃ ᐱᓯᒪᓐᖏᓐᓇᒪ ᒫᓐᓇ. 

ᑕᐃᒫᑎᒋ ᓇᓗᓇᐃᖅᑎᖅᓯᒪᔪᓂᒃ ᐱᓯᒪᓐᖏᓐᓇᒪ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᖔᕆᐊᑦᑎᐊᒻᒪᕆᓕᕐᓚᖓ. ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑕᕝᕙᓂ 

ᒪᒃᐱᒐᔅᓴᐃᓐᓇᖓᓃᑦᑐᖅ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂᒃ ᒪᒃᐱᒐᖓ 35.  

 

ᑕᕝᕙᓂ ᐸᕐᓇᐅᑎᔅᓯᓐᓂ ᐅᖃᖅᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᑎᓐᓂᐊᕋᔅᓯᐅᒃ ᐃᓄᓐᓂᒃ ᐊᒥᓲᓂᖅᓴᓂᒃ 

ᐊᒥᓲᓂᖅᓴᕈᖅᑎᑦᑎᒐᓱᓪᓗᓯ ᐃᖅᑲᓇᐃᔭᖅᑎᓯᓐᓂ 

ᑕᒪᒃᑯᐊᓗ ᐃᖅᑲᓇᐃᔮᓕᒫᑦᑎᐊᑦ ᐃᓄᓐᓄᑦ 

ᐊᑎᖃᖃᑕᐅᔪᓄᑦ ᑐᕌᖓᑎᑕᐅᒐᓱᓐᓂᐊᕐᓗᑎᑦ 

ᐃᓱᓕᕝᕕᔅᓴᖃᓐᖏᑦᑐᐃᑦ ᐃᖅᑲᓇᐃᔮᑦ.  

 

ᒪᑯᐊᓕᑭᐊᖅ ᐃᖅᑲᓇᐃᔭᑲᐃᓐᓇᑐᐃᓐᓇᐃᑦ 

ᐃᖅᑲᓇᐃᔮᖑᑲᐃᓐᓇᑐᐃᓐᓇᖃᑦᑕᖅᑐᐃᑦ ᐃᓄᓐᓄᑦ 

ᑐᕌᖓᓂᐊᕆᕙᑦᑕᐅᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᒪᒃᑯᐊᓕ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐱᓪᓗᒋᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐊᑐᐊᒐᖏᑦ 

ᒪᓕᓪᓗᒋᑦ ᑕᐃᒫᔅᓴᐃᓐᓇᑦᑕᐅᖅ ᓄᓇᑖᕐᓂᕐᒧᑦ 

ᐊᑎᖃᖃᑕᐅᔪᑦ ᓯᕗᓪᓕᐅᑎᑕᐅᓲᖑᒻᒥᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖃᑎᖃᖃᑦᑕᖅᓯᒪᒐᒪ ᓂᕈᐊᖅᑎᒋᓯᒪᔭᓐᓂ 

ᐃᖅᑲᓇᐃᔭᖃᑦᑕᖅᑐᓂᒃ ᑕᑉᐹᓂ ᐃᓱᒫᓗᖃᑦᑕᕐᖓᑕ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓐᖏᓗᐊᖅᐸᒻᒪᑕᒎᖅ 

ᐃᖅᑲᓇᐃᔭᑲᐃᓐᓇᕐᕕᓐᓄᑦ.  

 

ᒥᓂᔅᑕ ᖃᓄᖅ ᐃᓱᒪᒋᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒃᑲ ᐅᖃᐅᑎᓯᒪᔭᒃᑲ 

ᑐᑭᓯᑎᔅᓯᒪᔭᒃᑲ ᐱᓕᕆᐊᔅᓴᖃᕋᑦᑕ 

ᐊᑐᓕᖅᑎᑦᑎᒋᐊᖃᖅᑐᑕ ᓄᓇᑖᕐᓂᐅᓯᒪᔪᓂᒃ. 

ᑕᐃᒫᑦᑕᐅᖅ ᐃᓚᐅᖃᑕᐅᒋᐊᖃᕋᑦᑕ 

ᐱᒡᒐᓇᕋᓗᐊᖅᑎᓪᓗᒍ 

ᐱᒡᒐᓇᖅᑐᖅᓯᐅᕐᓂᐅᖃᑦᑕᖅᑐᓂᒃ ᐃᓄᓐᓂᒃ 

ᐱᖃᑕᐅᒋᐊᖃᕋᑦᑕ. ᑕᐃᒃᑯᐊᓗ ᑕᕝᕙᓂ 

ᐃᖅᑲᓇᐃᔭᓕᖁᓪᓗᒋᓂᓛᒃ.  

 

ᓯᕗᒧᐊᑉᐸᓪᓕᐊᔪᒍᑦ ᐊᒻᒪ ᓂᕆᐅᑦᑎᐊᓛᖅᑐᖓ 

ᑲᔪᖏᑦᑎᐊᖅᑐᖓ ᐊᒥᓲᓂᖅᓴᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᖃᓛᓕᕆᐊᔅᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ.  

ᑖᓐᓇ ᑐᓴᕈᒥᓇᕆᔭᐅᓂᐊᖅᑐᖅ ᐊᒥᓱᐊᓗᓐᓄᑦ.  

 

ᑲᔪᓯᒋᐊᑐᐃᓐᓇᕐᓚᖓ ᑕᐃᒃᑯᓄᖓ 

ᐃᓗᓯᕐᓗᑦᑐᓄᒡᒎᖅ ᐃᖅᑲᖅᑐᐃᕖᑦ 

ᐱᒻᒪᕆᐊᓘᓂᕋᖅᑕᐅᖃᑦᑕᕐᖓᑦ ᑕᒪᒃᑯᐊ ᐊᔪᕈᑎᓖᑦ 

ᐃᓛᒃᑯᑦ ᐃᖅᑲᖅᑐᐃᕕᖃᖅᑲᑕ. 2015-18-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᓯ 

ᐅᖃᖅᓯᒪᔪᖃᓐᖏᑎᐊᕐᒥᔪᑦ ᓴᖅᑮᓛᕐᓂᐊᕐᓂᕋᕐᓗᓯ 

ᐃᓗᓯᕐᓗᑦᑐᓄᑦ ᐃᖅᑲᖅᑐᐃᕕᒻᒥ.  

 

ᐅᓪᓗᒥᒧᓪᓕ ᑖᓐᓇ ᖃᓄᐃᓕᖓᓕᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᒋᐊᖅᑎᑕᐅᒐᓱᑦᑐᑦ 

ᑲᔪᓯᓂᐊᖅᑐᖅ. ᓱᓕ ᐱᔭᔅᓴᓕᕕᔾᔪᐊᕌᓘᒻᒪᑕ ᒫᓐᓇ 

ᓴᖅᑭᑕᐅᑎᒋᔾᔮᖏᑦᑐᖅ ᓱᓕ.  

 

ᑐᕌᒐᓕᐊᕆᓯᒪᔭᕗᑦ ᐱᔭᕇᖅᑳᕋᓱᐊᕐᓂᐊᕋᑦᑎᒍᑦ 

ᑕᐃᒃᑯᐊ ᐱᔭᕇᕐᔫᒥᑉᐸᑕ ᑖᓐᓇ ᐃᓗᓯᕐᓗᑦᑐᓄᑦ 

ᐃᖅᑲᖅᑐᐃᕕᒃ ᐱᓕᕆᐊᕆᒋᐊᕐᔫᒥᓛᖅᑕᕗᑦ. 

ᓴᖅᑭᔾᔮᔪᔅᓴᐅᖏᒻᒥᔫᒐᓗᐊᖅ ᑭᓯᐊᓂ 

ᐊᖏᖅᓯᒪᑦᑎᐊᖅᑐᒍᑦ ᓴᖅᑭᓛᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ E-

4-ᒦᑦᑐᒍᑦ. ᒪᓕᒐᓕᕆᔨᒃᑯᑦ ᓇᐃᓈᖅᓯᒪᔪᖅ ᐅᓂᒃᑳᖅ 

ᐊᖓᔪᖅᑳᖃᕐᕕᖓᓂ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᓂᕈᐊᕈᑕᐅᔭᕆᐊᓖᑦ. $17 ᒥᓕᐊᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᒃᑲᐅᑯᐊ ᐊᑐᐃᓐᓇᕈᖅᓴᑲᐃᓐᓇᕋᒃᑭᑦ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕐᕕᒐ ᑖᓐᓇ ᒪᒃᐱᒐᖅ.  

ᒪᒃᐱᒐᖅ 56-ᒥ ᑕᕝᕙᓂ 2014-15 

ᓯᕗᓪᓕᐅᑎᑕᒥᓂᕐᓂᒃ ᐅᖃᐅᓯᖃᕐᖓᑦ 

ᐊᑐᓕᖅᑎᑕᐅᓂᐊᖅᑐᒥᓃᑦ. ᐋᖅᑭᑎᖅᓯᒪᓂᖓ 

ᕿᒥᕐᕈᔭᐅᓂᖓᑕ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᐊᒻᒪᑦᑕᐅᖅ ᑭᖑᕙᖅᓯᒪᓂᖓ ᐱᔾᔪᑎᒋᓪᓗᒍ 

ᑭᖑᓪᓕᐹᖅᓯᐅᑎᖓ ᐅᓂᒃᑳᓕᐊᒥᓂᒃ ᐅᐱᕐᖓᔅᓵᖅ 

ᓴᖅᑭᕈᓐᓇᓛᓕᑕᐃᓐᓇᕐᖓᑦ. ᐊᒻᒪᑦᑕᐅᖅ 

ᐊᔪᓐᖏᒐᐃᒻᒪᑕ ᐊᑐᓕᖅᑎᑦᑎᒐᓱᐊᖅᐸᑦᑐᑦ ᖃᓄᖅ 

ᐊᐅᓚᑦᑎᓂᐊᕐᒪᖔᕐᒥᓂᒃ.  

 

ᐅᓪᓗᒥᒧᑦ ᖃᓄᖅ ᐊᑐᓕᖁᔭᓕᐅᖅᓯᒪᓕᖅᑭᓯ ᑖᒃᑯᐊ 

ᑲᑎᒪᔩᑦ ᐋᖅᑭᑎᖅᓯᒪᓂᖓᑕ ᒥᒃᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐅᖅᓱᖅᑑᓕᐊᕈᓐᓇᕈᓘᔭᔪᒻᒥᒐᒪ ᐃᒃᓯᕙᐅᑖᖅ, 

ᖁᔭᓐᓇᒦᓪᓗ, ᑕᐃᑲᓂ 

ᑐᓐᖓᓱᑦᑎᑎᑦᑎᐊᖅᑐᐊᓘᔪᒐᕕᑦ. 

ᐱᔭᔅᓴᖃᓪᓗᐊᑲᓪᓚᑦᑐᒍᑦ ᓱᓕ. ᐄ, 

ᖃᐃᔨᒪᓇᓱᓪᓗᑕᐃᓛᒃ ᐊᓪᓚᕝᕕᒃ ᑕᐃᓐᓇ 

ᐋᖅᑭᑎᑦᑎᐊᖅᓯᒪᒐᓗᐊᕐᒪᖔᑦ ᑲᑎᒪᔩᑦ ᑕᐃᒃᑯᐊ 

ᐱᓕᕆᖃᑎᒋᒋᐊᖃᓐᓂᐊᑕᒃᑲ ᐱᓇᓱᐊᕈᓯᕐᒥ ᑕᕝᕙᓂ 

ᑲᑎᒪᖃᑎᒋᓂᐊᕋᒃᑭᑦ. ᑕᐃᒫᒃ 

ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ 

ᐱᒡᒐᓇᖅᑐᖅᓯᐅᕈᑎᒋᕈᓘᔭᖅᑕᖏᑦ 

ᓄᖑᑎᕐᔫᒥᒐᓱᓪᓗᒌᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᑑᕙᒥ ᐊᕐᕌᓂ ᒐᕙᒪᑐᖃᒃᑯᑦ, ᓄᓇᑦᑎᐊᕐᓗ 

ᑲᓇᑕᐅᑉ ᐊᕕᑦᑐᖅᓯᒪᓂᖏᑕ ᒪᓕᒐᓕᕆᓂᕐᒧᑦ  

ᒥᓂᔅᑐᕈᓘᔭᖏᑦ ᑲᑎᒪᔪᒻᒪᑕ ᐊᒻᒪ 

ᐃᖅᑲᔪᖅᑕᐅᕙᑦᑐᓂ. ᒪᓕᒐᕐᓄᑦ ᐃᑲᔪᖅᑕᐅᕕᒻᒥ 

ᐅᖃᐅᓯᖃᔪᒻᒪᑕ ᑲᑐᔾᔨᖃᑎᖃᐃᓐᓇᕈᒪᓪᓗᑎᒃ 

ᒐᕙᒪᑐᖃᒃᑯᓐᓂᑦ, ᑲᓇᑕᐅᓪᓗ 

ᐊᕕᑦᑐᖅᓯᒪᓂᖏᓐᓂᒃ ᓴᓐᖏᓕᖅᑎᒋᐊᕐᓂᐊᕐᓗᒍ 

ᒪᓕᒐᕐᓄᑦ ᑐᑭᓯᓂᐊᕐᕕᐅᕙᑦᑐᐃᑦ ᐊᒻᒪ 

ᒪᓕᒐᓕᕆᓂᖅ ᑲᓇᑕᒥᐅᓄᑦ.  

 

ᖃᓄᕐᓕ ᒐᕙᒪᑐᖃᒃᑯᑦ ᑭᐅᓯᒪᕙᑦ ᓄᓇᕘᒥ ᐊᒻᒪ 

ᐊᓯᖏᑕ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ 

ᑐᒃᓯᕌᖑᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᐃᓄᑑᖏᓇᑦᑖ ᒐᕙᒪᑐᖃᒃᑯᓐᓂᑦ ᐊᔭᐅᕆᓪᓗᑕ 

ᑮᓇᐅᔭᖅᑖᑲᓐᓂᕈᒪᓪᓗᑕ ᑕᒪᐅᓇ, ᑕᒪᑐᒧᖓ 

ᑐᕌᖓᔪᒥᒃ. ᑕᐃᒫᒃ ᑲᑐᔾᔨᓪᓗᑕ ᒐᕙᒪᑐᖃᒃᑯᑦ 

ᑲᔪᖏᖅᓴᕋᓱᒃᑕᕗᑦ ᐱᒋᐊᓕᖏᓐᓂᒃ ᐱᖁᓪᓗᒋᑦ 

ᑭᓯᐊᓂᓕ ᐅᓪᓗᒥᒧᑦ ᑐᒃᓯᕌᕆᓚᐅᖅᓯᒪᔭᕗᑦ 

ᐱᓚᐅᖅᓯᒪᖏᓇᑦᑎᒍ ᓱᓕ. ᓱᓕ 

ᐊᔭᐅᖏᓐᓇᖅᑕᕋᓗᐊᕗᑦ ᒐᕙᒪᑐᖃᒃᑯᑦ 

ᓱᒃᑲᓐᓂᕆᐊᔅᓴᖅ ᓇᓗᓕᖅᓯᒪᑲᐃᓐᓇᖅᑐᒍᑦ ᒫᓐᓇ. 

ᑭᓯᐊᓂ ᑲᔪᓰᓐᓇᕋᓱᓐᓂᐊᖅᑐᒍᑦ ᐊᔭᐅᖏᓐᓇᕐᓗᒋᑦ 

ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑏᓐᓇᖁᓗᒋᑦ ᒪᓕᒐᕐᓄᑦ 

ᑐᑭᓯᓂᐊᕐᕕᐅᕙᑦᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓐᖓᓴᐃᓐᓇᐅᕙᓪᓚᐃᔪᖏᓐᓇ 

ᑲᑎᒪᓂᒥᓂᐅᔪᔪᒥᒃ ᐃᓚᖓᑦ ᐅᖃᐅᓯᖃᔪᒐᔅᓯ 

ᑮᓇᐅᔭᐃᖅᑎᑦᑎᒐᓱᐊᕐᓂᒧᓪᓘᓐᓃᑦ 

ᓵᖓᑦᑎᒐᓱᐊᕐᓂᕐᒧᑦ ᐃᖅᑲᑦᑐᐃᕕᒻᒨᑎᑦᑎᓂᕐᒥᒃ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕙᓪᓕᐊᔪᖃᓗᐊᔪᓐᖏᓪᓚᕆᑦᑐᖅ 

ᑕᐃᑲᓂ ᑲᑎᒪᓂᐅᔪᔪᒥ ᐃᖅᑲᑦᑐᐃᔪᓕᕆᑎᓪᓗᒋᑦ 

ᑮᓇᐅᔭᐃᖅᑎᑦᑎᒐᓱᐊᕐᓂᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᓂᒃ ᓄᓇᕗᑦ ᐱᖃᑦᑕᖅᑲᑦ ᒐᕙᒪᑐᖃᒃᑯᓐᓂᑦ 

ᐱᕋᔭᑦᑐᒥᓂᕐᓄ ᒪᓕᒐᕐᓄᑦ ᑐᑭᓯᓂᐊᕐᕕᒻᒥ 

ᐃᑲᔫᑎᔅᓴᓄᑦ? ᖃᑦᑎᓂᓪᓗ ᑮᓇᐅᔭᖃᕆᐊᖃᖅᑭᓯ 

ᑕᕝᕙᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᑎᑎᖅᓯᒪᔪᖅ $11.818 

ᒥᓕᐊᓐ ᑕᕝᕙ ᒪᓕᒐᕐᓂᒃ ᑐᑭᓯᓂᐊᕐᕕᓐᓄᑦ 

ᐊᑐᖅᑕᐅᕙᑦᑐᖅ ᓄᓇᕘᒥ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕᓴᕕᔾᔪᐊᕌᓗᒻᒥᒃ ᑕᑯᓐᓈᕋᑖᕋᒪ 

ᐱᕙᓪᓕᐊᔪᓄᑦ ᐅᓂᒃᑳᕆᔭᐅᔪᒥᓂᕐᓂ. ᑲᓇᑕᒥ 

ᐱᔪᓐᓇᐅᑎᓕᒫᖑᔪᓄᑦ, ᐃᓄᓕᒫᑦ 

ᐱᔪᓐᓇᐅᑎᖏᓐᓂᒃ ᓱᕋᐃᓯᒪᕙᓪᓚᐃᒻᒪᑕᒎᖅ 

ᕿᑭᖅᑖᓗᒻᒥ ᐃᑲᔪᖅᑕᐅᕕᖓᓂ. ᑖᓐᓇ 

ᐃᓱᒫᓗᒋᓪᓚᕆᓚᐅᕋᒃᑯ ᑕᑯᓪᓗᒍ 

ᐃᖅᑲᖅᑐᐃᔨᒃᑯᒡᒎᖅ ᐃᒪᐃᒍᓐᓇᕐᖓᑕ ᐃᑲᔪᖅᑕᐅᕕᒃ 

ᐱᒍᓐᓇᐅᑎᓕᒫᖏᑦ, ᑭᒃᑯᑐᐃᓐᓇᐃᑦ 

ᐱᒍᓐᓇᐅᑎᖏᓐᓂᒃ ᓱᕋᐃᓯᒪᒻᒪᑦ 

ᒪᑐᔭᐅᔾᔪᑎᒋᔪᓐᓇᐸᓪᓚᐃᒻᒪᒍᒎᖅ.  

 

ᑕᑯᓯᒪᒐᑦᓯᐅᒃ ᑕᐃᓐᓇ ᐃᓱᒫᓗᓇᖅᑐᖃᕖᓐᖓᖅᑐᖅ 

ᖃᓄᕈᓘᔭᖅ. ᐸᕐᓇᐅᑎᖃᕋᔭᖅᑐᒋᒐᑦᓯ 

ᒪᑐᔭᐅᓂᐅᓴᔪᐊᓘᔮᓕᕐᓂᖅᑲᑦ. ᒫᓐᓇ 

ᑕᑕᓗᐊᖅᑐᒦᒌᖅᑐᖅ ᐱᓇᓱᐊᕈᓯᐅᓚᐅᖅᑐᒥᓗ  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2245 

ᖃᓪᓗᓈᓄᑦ ᐃᓚᖏᑦ 

ᐊᐅᓚᖅᑎᑕᐅᒋᐊᖃᒻᒪᕆᔪᓪᓗᑎᒃ 

ᓴᓇᒋᐊᖅᑕᐅᓂᐊᕐᖓᑦ ᑲᔪᓯᒍᓐᓇᓂᐊᕐᖓᑦ 

ᓴᓇᒋᐊᖅᑕᐅᓂᖓ.  

 

ᑕᐃᒃᑯᐊᓕ ᐊᒥᐊᒃᑯᖏᑦ ᖃᓄᐃᓐᓂᐊᕐᖓᑕ, 

ᖃᓄᐃᓕᖓᓂᐊᖅᑲᑦ ᐃᑲᔪᖅᑕᐅᕕᒃ 

ᐃᖅᑲᖅᑐᐃᕕᒃᑯᓐᓄᑦ ᒪᑐᔭᐅᑳᓪᓚᑦᑐᐊᓘᑉᐸᑦ. 

ᖃᓄᓕᖓᒐᔭᖅᑲᑦ ᑕᐃᑲᓃᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᑲᔪᓯᒐᒥ 

ᐱᕙᓪᓕᐊᑐᐃᓐᓇᖅᐳᖅ ᐃᑲᔪᖃᑦᑕᕆᐊᖃᕋᑦᑎᒍᑦ 

ᑕᐃᒃᑯᐊ ᑎᒍᔭᐅᖅᑲᔪᑦ ᐱᐅᓯᒋᐊᖅᑎᑕᐅᖁᓪᓗᒋᑦ 

ᑕᒪᑐᒧᖓ ᐃᖅᑲᓇᐃᔭᖅᑎᐅᔪᖅ ᐱᕙᓪᓕᐊᔪᖅ. 

ᐅᖃᓚᐅᕋᒪᐃᓛᒃ ᒪᓕᒐᓕᐅᕐᕕᖕᒥ ᒫᓐᓇ 

ᓯᕗᒧᐊᒃᐸᓪᓕᐊᓕᖅᑐᒍᑦ. ᐃᖅᑲᓇᐃᔭᕐᓂᐊᕐᒥᔭᕗᓪᓕ 

ᑕᒃᑯᐊ ᓴᓇᔭᐅᕙᓪᓕᐊᖏᓐᓇᕐᓂᐊᖅᑐᑦ 

ᐊᓄᓪᓚᒃᓰᕕᒃ ᑭᐅᔪᓐᓇᖏᓐᓇᒪ ᖃᓄᐃᓕᓐᓂᕐᒪᖔᑦ. 

ᑖᓐᓇ ᖃᓄᐃᑦᑐᖃᓂᕐᒪᖔᑦ ᑖᒃᑯᐊ ᐱᓪᓚᑦᑖᖅᑐᓂᒃ 

ᑲᒪᖅᑳᕆᐊᖃᕋᑦᑕ, ᖃᓄᐃᓐᓂᐊᕐᒪᖔᑦ ᓇᓗᓇᕐᒪᑦ 

ᐅᖃᕈᓐᓇᖏᓐᓇᒪ. ᑕᒪᒃᑯᐊᓗ ᒪᓕᒐᐃᑦ 

ᐊᔾᔨᒌᓕᖅᑎᑕᐅᓯᒪᔪᑦ ᐊᑐᖅᑕᐅᓗᑎᒃ ᓇᓂᓕᒫᖅ 

ᑎᒍᔭᐅᖅᑲᕕᖕᒥ ᐊᑐᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᑦᑎᐊᖅᑕᕋ. ᑕᒪᒃᑯᐊ ᖃᓄᐃᓐᓂᐊᕋᓱᒋᓴᖏᑦ 

ᑲᖐᓱᑐᐃᓐᓇᕐᓗᖓ ᐅᖃᔾᔮᓐᖏᓚᖓ. 

ᐅᖃᐅᓯᕆᔭᐅᓚᕐᒪᑦ ᑕᐃᒪᐃᑦᑐᓐᓇᕐᓂᖓᓂᒃ 

ᐱᓕᕆᕕᔅᓯ. ᑕᒃᑯᐊ 

ᐸᕐᓇᐅᑎᖃᕐᓂᐊᓱᒋᓚᐅᖅᑕᕋᓗᐊᒃᑲ 

ᖃᓄᐃᓕᐅᕋᔭᕐᒪᖔᔅᓯ ᑎᒍᔭᐅᖅᑲᔪᑦ ᑕᐃᑲᓂ 

ᐃᑲᔪᖅᑕᐅᕕᒻᒥ ᓇᒧᓐᖓᖅᑕᐅᒐᔭᕐᒪᖔᑕ 

ᐃᒻᒪᖄᖃᐃ ᒥᓂᔅᑕ ᑭᐅᒡᒍᓯᕐᒥᓄᑦ 

ᐊᕗᖓᐅᔨᒃᑲᓐᓂᖅᑐᒧᑦ ᑭᐅᔪᒪᕗᖃᐃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ 24-ᖑᒻᒪᑕ ᑎᒍᔭᐅᖅᑲᔪᑦ 

ᐃᑲᔪᖅᑕᐅᕕᖕᒥ ᐅᓄᓐᖏᓐᓂᖅᐹᖑᔪᑦ ᑕᐃᒃᑯᐊ. 

ᒪᑭᒋᐊᕐᕕᒻᒧᑦ ᓄᒃᑎᖅᑕᐅᓯᒪᓕᖅᑐᑦ 

ᐊᓄᓪᓚᒃᓯᖅᑕᐅᔪᑦ ᐃᓂᒃᓴᖃᕐᓂᖅᓴᐅᖁᓪᓗᒋᑦ 

ᓄᑖᕈᕆᐊᕆᓂᖅ ᑖᒃᑯᐊ ᓯᕗᒧᐊᑦᑎᐊᐸᓪᓕᐊᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑭᐅᒃᓵᖅ ᒪᓕᒐᓕᐅᕐᕕᒃ $850,000-ᓂᒃ 

ᐊᖏᖅᓯᓚᐅᖅᓯᒪᖕᒪᑕ 

ᐊᑦᑕᕐᓇᕐᔭᐃᖅᑕᐅᓯᒪᓂᐊᕐᓂᖓᓄᑦ 

ᓄᑖᕈᕆᐊᖅᑕᐅᓗᓂ ᑎᒍᔭᐅᖅᑲᕕᒃ ᑕᐃᓐᓇ 

ᐃᑲᔪᖅᑕᐅᕕᒃ. ᖃᓄᕐᓕ ᒥᓂᔅᑕ ᓇᓗᓇᖅᓯᔪᓐᓇᖅᐸ 

ᑮᓇᐅᔭᐃᑦ ᓈᒻᒪᖕᓂᐊᕐᓂᖏᓐᓂᒃ 

ᓄᑖᕈᕆᐊᖅᑕᐅᓗᓂ ᐊᑦᑕᕐᓇᖏᑦᑎᐊᓕᕐᓗᓂᓗ 

ᑕᐃᓐᓇ ᐱᓂᐊᕐᒪᑦ ᐃᓱᒫᓘᑎᖃᔾᔮᔪᓐᓃᕋᑦᑕ 

ᑎᒍᔭᐅᖅᑲᔪᓂᒃ. ᒪᓕᒐᕐᓂᒡᓗ ᓯᖁᒥᑦᑎᓯᒪᔾᔮᖏᒻᒪᑕ 

ᐊᓄᓪᓚᒃᓰᕕᖕᒥ 

ᐃᖅᑲᖅᑐᒐᒃᓴᓐᖑᖅᑎᑕᐅᓂᐊᖏᒻᒪᑕ ᓄᓇᕘᑦ 

ᒐᕙᒪᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒃᓱᕈᒃᑎᐊᖅᖢᑕ ᐱᐅᔪᒥᒃ 

ᐃᖅᑲᓇᐃᔭᖅᑐᒍᑦ ᐱᓕᕆᓇᓱᖕᓂᐊᖅᑐᒍᑦ 

ᐱᓕᕆᔭᕆᐊᖃᖅᑐᓕᒫᓂᒃ ᐊᖑᒻᒪᑎᒃᑎᐊᖁᓪᓗᑕ 

ᐱᓕᕆᐊᒃᓴᑦᑎᖕᓂᒃ. ᑐᕌᒐᒃᓴᕆᔭᕗᓪᓕ ᑖᒃᑯᐊ 

ᐊᑦᑕᕐᓇᖏᑦᑐᒥᒃ ᑮᒃᓯᒪᑦᑎᐊᕈᓐᓇᕐᓗᓂᓗ 

ᐊᑦᑕᕐᓇᐃᔭᐃᖅᓯᒪᔪᒥᒃ ᐊᓄᓪᓚᒃᓰᕕᖃᖁᓪᓗᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐃᖅᑲᐅᒪᑦᑎᐊᕈᒪ 

ᐊᖏᖅᓯᓚᐅᖅᓯᒪᒐᑦᑕ ᑮᓇᐅᔭᖅᑐᕈᑎᒃᓴᖓᓂᒃ 

ᖃᐅᔨᓴᐃᔾᔪᑕᐅᓂᐊᖅᑐᒥᒃ ᓄᑖᒥᒃ ᐊᓄᓪᓚᒃᓰᕕᖕᒧᑦ. 

ᖃᓄᕐᓕ ᐊᑯᓂᐅᑎᒋᔪᖅ ᖃᐅᔨᓴᖅᑕᐅᓂᐊᖅᐸᑦ 

ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᕐᓕ ᐃᔨᒋᓂᖅᓴᐅᔪᒍᑦ ᑖᒃᑯᐊ 

ᐊᓄᒡᓚᒃᓰᕕᒃ ᐊᖑᒻᒪᑎᖁᓪᓗᒍ ᐱᖁᔭᓂᒃ ᐊᒻᒪᓗ 

ᑖᔅᓱᒧᖓ ᐊᐅᓚᔾᔨᔪᒍᑦ ᐊᒻᒪᓗ 

ᓴᓇᐃᓐᓇᕐᓂᐊᖅᑕᕗᑦ ᐊᓯᖓᑦ ᓴᓇᔭᐅᔭᕆᐊᓖᑦ 

ᑕᐃᑲᓂ. ᐊᒻᒪᓗᑦᑕᐅ ᑕᐃᒃᑯᐊ ᐱᓕᕆᖃᑎᒋᔭᕗᑦ 

ᐱᓕᕆᓗᑎᒍᑦ ᐊᔪᕐᓇᖏᑦᑕᕌᖓᑦ 

ᐱᐅᓯᒋᐊᖅᑕᐅᖁᓪᓗᒍ ᑕᐃᓐᓇ ᒫᓐᓇ 

ᐊᓄᓪᓚᒃᓰᕕᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᒥᓂᔅᑕ ᐅᓂᒃᑳᒐᓛᑲᐃᓐᓇᕐᓕ ᑭᓇᒃᑯᓐᓂ 

ᐱᓕᕆᖃᑎᖃᕐᒪᖔᑦ ᑭᓇᒃᑯᓐᓂᒡᓗ 

ᑐᓴᕋᓱᐊᓂᐊᕐᒪᖔᑦ ᖃᐅᔨᓴᐃᓂᖃᖅᑎᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᔭᕗᑦ 

ᖃᐅᔨᒋᐊᕐᓂᐊᖅᐳᒍᑦ ᖃᓄᖅ 

ᓯᕗᒧᐊᑦᑎᐊᖅᑎᒋᖕᒪᖔᑦ, 

ᐅᑕᖅᑭᑐᐃᓐᓇᕐᓂᐊᖅᑐᒍᑦ ᓴᓇᔭᐅᔪᑦ 

ᐃᖅᑲᓇᐃᖅᑕᐅᓇᓱᖕᓂᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᖓᓗ ᐃᓛᓐᓂᒃᑯᑦ ᖃᐅᔨᓴᐃᓂᖅ ᑖᓐᓇ 

ᖃᖓᒃᑯᑦ ᐃᖅᑲᓇᐃᖅᑕᐅᓂᐊᕐᒪᖔᑦ ᑕᖅᑭᑦ 6 

ᐅᕝᕙᓘᓐᓃᑦ ᐊᕐᕌᒍᓕᒫᑦ, ᐊᕐᕌᒎᑦ ᒪᕐᕉᒃ. 

ᖃᖓᒃᑯᓪᓕ ᓂᕆᐅᒃᐱᓯ ᓴᖅᑭᓛᖅᑐᒥᒃ ᑕᐃᑲᓐᖓᑦ 

ᖃᐅᔨᓴᕐᓂᕐᒦᓐᖔᖅᑐᒥᒃ? ᑮᓇᐅᔭᕐᓄᑦ 

ᐊᑐᕈᒫᖅᑐᓂᒃ ᐃᓱᒪᓕᐅᕋᓱᐊᕐᓂᕐᒧᑦ ᐃᑲᔪᕐᓂᐊᕐᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑭᐅᔪᓐᓇᖏᓐᓇᒪ ᒫᓐᓇ 

ᒪᓕᒃᓯᒪᔪᒍᑦ ᒐᕙᒪᑐᖃᒃᑯᓐᓄᑦ ᐅᑕᖅᑭᔭᕆᐊᖃᕋᑦᑕ  

ᑕᐃᑲᓐᖓᑦ ᓴᖅᑭᑉᐸᑦ ᖃᐅᔨᒍᑦᑕ 

ᖃᐅᔨᓴᐃᔪᓐᓇᖅᓯᓂᐊᖅᑐᒍᑦ ᖃᓄᐃᓕᖓᓕᕐᒪᖔᑦ 

ᐊᕐᕌᒍᖃᐃ. ᓂᕈᐊᕆᐊᖃᓛᖅᑐᒍᑦ, 

ᐃᓱᒪᓕᐅᕆᐊᖃᓛᖅᑐᒍᑦ ᒪᑐᐃᖓᓂᐊᖅᐳᒍᑦ 

ᓇᒧᓐᖓᐅᓂᐊᕐᒪᖔᑕ ᖃᐅᔨᒋᐊᕐᓗᑕ. ᖃᓄᕐᓗ 

ᓵᓐᖓᓄᐊᖅᓯᒪᔭᕗᑦ ᒪᓕᒡᓗᒋᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᕆᔨᒃᑯᑦ ᐱᓕᕆᕕᖓᑦ ᓇᐃᓈᖅᓯᒪᔪᖅ 

ᐊᖏᔪᖅᑳᖃᕐᕕᐊᓂᒃ ᐊᑐᕈᒫᖅᑐᑦ. ᒥᔅᑕ ᒥᑭᓐᖑᐊᖅ. 

 

ᒥᑭᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᓯ ᒥᓂᔅᑖ ᐃᖅᑲᓇᐃᔭᖅᑎᖏᓪᓗ. 

ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᕋᒪ ᐊᒐᔪᖅᑳᖃᕐᕕᐅᑉ 

ᐊᑖᓂ. ᐱᒋᐊᕐᕕᒋᓂᐊᖅᑕᒃᑲ ᑕᐃᒃᑯᐊ 

ᐃᓅᔪᓐᓃᖅᑐᖃᖅᑎᓪᓗᒍ ᑭᓐᖑᖑᔾᔨᖃᑦᑕᕐᓂᐊᖅᑐᑦ 

ᓄᓇᓕᖕᒥᐅᑦ ᑕᐃᑲᓂ ᖃᒪᓂᑦᑐᐊᕐᒥ.  

 

ᑕᑯᖃᑦᑕᕋᒪ ᐊᖓᔪᖅᑳᖃᕐᕕᒃ ᑖᒃᑯᐊ ᑲᒪᖃᑦᑕᕐᒪᑕ 

ᑕᐃᒃᑯᓄᖓ ᐃᓅᔪᓐᓃᖅᑐᑦ ᕿᒪᒃᑕᖏᓐᓄᑦ 

ᑲᒪᖃᑦᑕᖅᑐᑦ ᑎᑎᕋᕐᕕᖓ ᑕᐃᒃᑲᐊ ᐃᓅᔪᓐᓃᖅᑐᑦ 

ᕿᒪᒃᑕᕕᓂᖏᓐᓄᑦ ᑭᖑᕐᖑᔾᔨᓂᐊᖅᑐᓄᑦ ᖃᓄᕐᓕ 

ᖃᐅᔨᖃᑦᑕᖅᐸᑦ ᑐᓴᒐᒃᓴᓂᒃ ᐱᔪᒪᓕᖅᑎᓪᓗᒋᑦ 

ᐃᓚᐃᖅᑐᒥᓂᐅᑎᓪᓗᒋᑦ ᑮᓇᐅᔭᖅᑖᕆᔭᐅᕙᒃᑐᑦ 

ᑕᐃᒃᑯᐊ ᐱᓕᕆᔭᐅᑎᓪᓗᒋᑦ. ᑭᓇᒥᒃ 

ᐅᐸᒍᑎᔭᕆᐊᖃᖅᐸᑦ? ᖃᒪᓂᑦᑐᐊᕐᒥ 

ᑕᐃᒪᐃᑦᑐᓕᕆᔨᒥᒃ ᐃᖅᑲᓇᐃᔭᖅᑎᑕᖃᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒃᑯᐊ 

ᐸᐸᑦᑎᔨᐅᔪᑦ ᕿᒪᒃᑕᐅᔪᕕᓂᕐᓄᑦ ᐃᓅᔪᓐᓃᖅᑐᓄᑦ 

ᓄᓇᕗᑦᒥ ᐃᖅᑲᓇᐃᔭᖃᑦᑕᕐᒪᑕ ᑕᐃᒃᑯᐊ 

ᐱᓕᕆᓪᓗᑎᒃ ᐃᓚᒋᔭᐅᔪᑦ ᕿᒻᒪᑯᓂᒃ 

ᐃᓅᔪᓐᓃᖅᑐᓄᑦ ᑎᒍᓯᑦᑎᐊᕈᓐᓇᖁᓪᓗᒋᑦ. 

ᐃᓚᖏᓪᓗ ᑕᐃᒃᑯᐊ ᐊᑭᓕᒃᓴᓕᖕᓄᑦ, 

ᐊᑭᓕᒃᓴᖃᖅᑐᕕᓂᐅᒃᐸᑦ ᐊᑭᓖᑎᑦᑎᔨᐅᔪᑦ 

ᑕᒪᒃᑯᐊᓗ ᐱᖃᑎᒋᔭᖏᓐᓂᒃ ᑕᐃᒃᑯᐊ 

ᐱᓕᕆᕕᐅᔪᑦ, ᐸᐸᑦᑎᔨᐅᔪᑦ, ᐅᕝᕙᓘᓐᓃᑦ 

ᐃᓅᒍᓐᓃᖅᑐᖃᖅᑎᓪᓗᒍ ᑲᒪᕙᒃᑐᑦ. ᑕᐃᑰᓇ  

ᑲᒪᓚᐅᖅᑎᓪᓗᒋᑦ ᕿᒪᒃᑕᕕᓂᖏᓐᓂᒃ 

ᐋᖅᑭᒃᓱᐃᓚᐅᖅᑎᓪᓗᒋᑦ ᑲᒪᓲᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᓄᓇᓕᖕᓂ 

ᖃᒪᓂᑦᑐᐊᕐᒥ ᐆᒃᑑᑎᒋᓗᒍ, ᑭᓇ 

ᐱᒋᐊᖅᑎᑦᑎᒐᔭᖅᐸ? ᐃᓚᒌᑦ ᑕᐃᒃᑯᐊ ᐃᓚᐃᖅᑐᑦ, 

ᑭᓇ ᐸᐃᑉᐹᓂᒃ ᑐᓂᓯᖃᑦᑕᖅᐸ? ᑭᓇ 

ᑎᑎᕋᕆᐊᖃᑉᐸ ᑕᑕᑎᕆᓗᓂ? ᑕᐃᒃᑯᐊ 

ᕿᒻᒪᑯᒥᓂᕐᓂᒃ ᑲᒪᔨᐅᔪᑦ ᐱᓕᕆᕕᐅᔪᑦ 

ᐊᐅᓚᔾᔭᐃᑎᑕᐅᒋᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓚᒌᑦ ᑕᐃᒃᑯᐊ 

ᐅᐸᒍᑎᔭᕆᐊᖃᑦᑐᑦ ᕿᒪᓐᓂᐊᖅᑕᒥᓂᒃ 

ᐃᓅᔪᓐᓃᕐᓂᐊᖅᑐᑦ ᑎᑎᕋᖅᓯᒪᔪᓂᒃ 

ᕿᒪᐃᓐᓂᖏᑉᐸᑦ. ᐃᓚᒌᓪᓗ ᑲᒪᒋᔭᐅᑦᑎᐊᕐᓗᑎᒃ 

ᑕᐃᒃᑯᐊ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᓗᑎᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 

ᐃᖅᑲᓇᐃᔭᖃᑎᖃᕋᔭᖅᐹᑦ ᒐᕙᒪᒃᑯᑦ 

ᑐᖅᑲᑕᕐᕕᖓᓐᓃᒃ ᐃᖅᑲᓇᐃᔭᖅᑎᒥᒃ ᓄᓇᓕᓐᓂ? 

ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ ᑕᒪᓐᓇ, ᐊᐃᑉᐸᖓᓄᑦ 

ᐊᐱᖅᑯᑎᓐᓅᕐᓂᐊᕋᒪ. ᒫᓐᓇᐅᔪᖅ, ᒥᓂᔅᑕ 

ᐃᖅᑲᐅᒪᔪᔅᓴᐅᔪᖅ ᒫᓐᓇ ᒪᓕᒐᕐᓂᐊᖅᑎᒥᒃ 

ᐃᑲᔪᖅᑎᒥᒃ ᖃᒪᓂᑦᑐᐊᕐᒥ ᐱᑕᖃᖏᒻᒪᑦ. ᒪᓕᒐᕐᓂᒃ 

ᑐᑭᓯᓂᐊᕐᕕᑯᓐᓂᑦ ᑲᒪᖃᑦᑕᖅᑑᒐᓗᐊᖅ 

ᑕᐃᒪᐃᑦᑐᓂᒃ ᐸᐃᑉᐹᓂᒃ ᑕᑕᑎᕆᐊᓕᓐᓂᒃ 

ᖃᒪᓂᑦᑐᐊᕐᒥᒃ ᑲᒪᕙᑦᑐᓂᒃ 

ᐃᖅᑲᓇᐃᔭᖅᑎᖃᖏᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐸᐸᑦᑎᔩᑦ, ᐃᓛᒃ 

ᕿᒻᒪᑯᕕᓂᕐᓂᒃ ᐃᓅᔪᓐᓃᖅᑐᓄᑦ ᑲᒪᕙᑦᑐᑦ 

ᑕᐃᒃᑯᐊ ᐃᖅᑲᓇᐃᔮᖃᒻᒪᑕ ᐸᐃᑉᐹᑦ ᑎᑎᕋᕆᐊᓖᑦ 

ᑎᑎᕋᖅᑕᐅᑦᑎᐊᖁᓪᓗᒋᑦ ᑲᒪᒋᔭᐅᖁᓪᓗᒋᑦ. ᑖᓐᓇ 

ᑕᕝᕙ ᑐᕌᒐᔅᓴᕆᔭᐅᔪᖅ ᑕᐃᒃᑯᐊ ᑎᑎᕋᕐᕕᒋᔭᖓ 

ᓇᐃᓴᐅᑎᖓ 1-866-294-2137 ᐅᖄᓚᐅᑎᖓ 

ᖃᓪᓗᓈᑎᑐᑦ, ᐃᓄᒃᑎᑐᓪᓘᓐᓃᑦ 

ᐱᔨᑦᓯᕋᖅᑕᐅᔪᓐᓇᖅᑐᑦ ᐅᖄᓚᒍᑎᒃ ᑕᕝᕗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᑐᑭᓯᓇᑦᓯᐊᖅᑐᖅ. ᒥᓂᔅᑑᔪᖅ 

ᐅᖃᐅᕼᐃᕆᔮ ᑭᕼᐃᐊᓂᓕ 

ᑐᑭᕼᐃᓂᓗᒃᓯᓐᓇᖅᐳᖓ. ᖃᒪᓂᑦᑐᐊᕐᒥ 

ᓴᐳᓐᓂᐊᖅᑎᓂᒃ ᐃᑲᔪᖅᑎᑕᖃᓐᖏᑎᓪᓗᒍ ᑭᓇ 

ᐊᓕᒐᐃᔪᓂᒃ ᐃᑲᔪᖅᑐᐊᒍᐊᖅᐸᑕ ᑕᑕᑎᕋᓱᐊᕐᓗᑎᑦ 

ᑭᓇᒧᑦ ᑐᕌᖅᑑᓪᓗᐊᕋᔭᖅᐸᑦ ᐃᑲᔪᖅᑎᔅᓴᒥᒃ 

ᐱᒍᐊᕋᔭᕐᓂᖅᐸᑕ ᑕᑕᑎᕆᔾᔪᑎᒐᓱᐊᕐᓗᑎᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇᐃᓛᒃ ᐊᓪᓚᕝᕕᒃ 

ᐅᖄᓚᐅᑎᖓ ᑕᐃᖅᑲᐅᔭᕋ ᑖᒃᑯᐊ 

ᐃᖅᑲᓇᐃᔭᖅᑎᓖᑦ ᐃᑲᔪᖅᑎᓂᒃ ᑖᒃᑯᐊ ᐸᐃᑉᐹᓂᒃ 

ᑐᓂᓯᕙᑦᑐᑎᑦ ᐃᒫᒃ ᖃᐅᔨᒃᑲᐃᕙᑦᑐᑎᑦ ᓇᓕᐊᒃ 

ᐃᓗᓪᓕᖅᓱᕆᐊᖃᕐᒪᖔᑕ ᑖᒃᑯᐊ ᐃᑲᔪᖅᐸᑦᑐᑦ 

ᐃᖅᑲᓇᐃᔭᖅᑏᑦ ᑖᒃᑯᓄᖓ ᐃᑲᔪᖅᑕᐅᒋᐊᓕᓐᓄᑦ 

ᐃᓚᐃᖅᑐᒥᓂᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐊᓯᐊᓄᑦ 

ᓅᓐᓂᐊᓕᖅᐳᖓ. ᑕᐃᒪ ᐅᕙᑦᓯᐊᖅ  

ᒪᓕᒐᓕᐅᖅᑎᐅᖃᑎᒋᔭᕐᒪ ᐊᐱᖅᓱᓚᐅᕐᒪᑦ 

ᐅᕙᑦᓯᐊᕐᓗ ᒥᓂᔅᑑᔪᖅ ᐅᖃᓚᐅᕐᒪᑦ 

ᐅᖅᓱᖅᑑᕐᒥᒐᓂᓵᓚᐅᕐᒪᑦ ᑖᑉᑯᓂᖓ Legal 

Services Board-ᑯᓐᓂᒃ 

ᑲᑎᒪᖃᑎᖃᕐᓂᕋᓚᐅᖅᖢᓂ ᑎᑎᕋᕐᕕᐊᓂᓗ 

ᐅᓪᓚᓗᒻᒫᓚᐅᖅᖢᓂ. ᐊᐱᕆᓚᐅᖅᓯᒪᒐᒪ 

ᖃᒪᓂᑦᑐᐊᕐᒥ Legal Aid Worker ᐱᑕᖃᓐᖏᒻᒪᑦ 

ᒫᓐᓇᐅᔪᖅ ᑕᕝᕙᓂ ᐊᕐᕌᒍᔪᒥ ᑕᐃᓐᓇ ᐱᓕᕆᐊᖅ 

ᐃᓐᓄᖕᓂᐊᖅᐸ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᓐᓇ ᐅᖅᓱᖅᑑᒥ ᑕᑯᔭᖅᑐᔪᔭᕋ 

ᐊᓪᓚᕝᕕᖏᑦ ᑲᑎᒪᔨᖏᑦ ᑲᑎᖃᑎᒋᔪᓐᖏᑕᒃᑲ. 

ᐅᖓᓕᐊᒍ ᕿᑎᖅᑰᒥ ᑲᑎᒪᔨᖏᑦ 

ᑲᑎᖃᑎᒋᓛᖅᑕᒃᑲ ᐊᐱᖅᓱᑲᓐᓂᓛᖅᑕᒃᑲ 

ᖃᓄᐃᓕᖓᓕᕐᒪᖔᑕ ᑕᒪᒃᑯᓂᖓ 

ᐃᖅᑲᓇᐃᔭᖅᑎᒐᓚᓐᓄᑦ ᐊᓐᖑᑎᓯᒪᓐᖏᓗᐊᕐᖓᑕ 

ᑕᑯᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒥᓂᔅᑕᐅᔪᖅ ᓇᓗᓇᐃᔭᐃᔪᓪᓗᐊᖅᐸ ᐅᐊᑦᓯᐊᖅ 

ᐊᐱᖅᑯᑎᒋᔭᒻᓂᒃ ᐊᒻᒪ ᐊᐱᖅᑰᑎᒋᑦᑕᖅᓯᒪᒐᑉᑯ 

ᑕᐃᒻᓇ ᐱᓕᕆᐊᖅ ᐃᓄᖃᓐᖏᑎᓪᓗᒍ ᖃᖓᒎᖅ 

ᐃᓄᑦᑑᓪᓗᐊᕈᒪᕐᒪᖔᑦ ᑕᕝᕙᓂ ᐊᕐᕌᒎᔪᒥᒃ 

ᐊᔪᕐᓇᖏᑉᐸᐅᒐᓗᐊᖅ ᑭᓯᐊᓂ ᑲᑎᒪᖃᑎᒋᓕᕈᒥᒋᑦ 

ᑖᓐᓇ ᐊᐱᖅᓲᑎᒋᔭᕋ ᐅᖃᐅᓯᕆᔫᓪᓗᐊᖅᐸᐅᒃ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᔭᕋ ᒥᓂᔅᑕ. 2015-18-ᒧᑦ ᐱᓕᕆᐊᔅᓴᖓ 

ᐸᕐᓇᐅᑎᖏᑦ ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᓯᒪᔪᑦ 

2014-15 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᑐᓴᕋᓱᐊᕈᒪᓪᓗᑎᑦ ᐊᒃᑐᖅᑕᐅᓯᒪᔪᓂᒃ 

ᓴᖅᑭᑦᑏᔪᓐᓇᕐᒪᖔᑕ ᐱᖁᑎᒋᔭᐅᔪᓂᒃ  

ᑭᒃᑯᑐᐃᓐᓇᕐᓄᑦ ᐊᖅᓵᖅᓯᓂᕐᒧᑦ ᒪᓕᒐᕐᒥᒃ. 

ᐱᓕᕆᕕᒃ ᐊᐅᓪᓚᑎᑦᑎᓚᐅᕐᒪᑦ ᐊᔾᔨᒌᓐᖏᑦᑐᓄᑦ 

ᐊᒃᑐᖅᑕᐅᓯᒪᔪᓄᑦ ᓂᓪᓕᕐᕕᒋᖁᓪᓗᒋᑦ ᑎᑎᖅᑲᑎᒍᑦ 

ᑖᓐᓇ ᒪᓕᒐᒃᓴᖅ ᓄᑖᖅ ᐱᔾᔪᑎᒋᓪᓗᒍ. 

ᓇᓗᓇᐃᖅᓯᔪᓐᓇᖅᐲᑦ ᓇᓕᐊᑦ ᑕᐃᒃᑯᐊ 

ᐊᒃᑐᖅᑕᐅᓯᒪᔪᑦ ᑎᑎᖅᑲᐅᓯᐊᓚᐅᖅᐸᑦ ᑎᑎᖅᑲᓂᒃ 

ᑐᓂᓯᖁᔭᐅᓪᓗᑎᑦ ᑖᔅᓱᒧᖓ 

ᐱᖁᔭᔅᓴᓕᐊᕆᔭᐅᔪᒪᔪᒧᑦ ᐱᖁᑎᒋᔭᐅᔪᓄᑦ 

ᑭᒃᑯᑐᐃᓐᓇᕐᓄᑦ ᐊᖅᓵᖅᓯᖃᑦᑕᓂᕐᒧᑦ ᐱᖁᔭᕐᔪᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓ 

ᑕᐃᒍᓐᓇᖅᐱᐅᒃ? ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᒪᒥᐊᓇᖅ. 

ᒪᒃᐱᒐᖓ ᕿᓂᕋᒃᑯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 34- ᒥᑦᑐᖅ. ᒪᒥᐊᓇᖅ 

ᐅᖃᐅᓯᕆᖃᑖᓐᖏᓇᒃᑯ. ᑖᒃᑯᐊ ᐸᕐᓇᐅᑎᓃᑦᑐᖅ 

ᐊᑖᓂᓪᓗᐊᖅ 2014-15 ᓯᕗᓪᓕᐅᔾᔭᐅᓯᒪᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒫᓐᓇ ᕿᓂᕋᑦᑎᒍ ᑖᒃᑯᐊ 

ᑎᑎᖅᓯᒪᔪᑦ ᐋᖅᑭᑎᐊᖅᓯᒪᒐᓱᖃᑦᑕᖅᑕᕗᑦ ᐊᒻᒪᓗ 

ᐊᒥᓲᑎᒐᓱᐊᖅᑐᒋᑦ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ.  

 

ᒫᓐᓇ ᕿᒥᕐᕈᒐᑦᑎᒍᑦ. ᔭᒐᐃᖅᑰᕋᑦᑎᒍᑦ 

ᕿᓂᕐᓂᐊᖅᑲᕗᑦ ᓇᒧᕐᖓᖓᒃᑭᐊᖅ. ᒪᒥᐊᓇᖅ.  

 

(ᑐᓵᔨᑎᒍᑦ) ᐅᑯᐊᖑᔪᐃᑦ ᓄᓇᕗᑦ ᑐᓐᖓᕕᒃᑯᑦ, 

ᓄᓇᓕᓐᓂ ᐃᖅᑲᖅᑐᔪᓕᕆᔩᑦ, ᓄᓇᓖᑦ ᐸᓖᓯᒃᑯᑦ 

ᐊᒻᒪᓗ ᐃᓄᐃᑦ ᑎᒥᖁᑎᖏᑦ.  



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᑎᑎᕋᖅᓯᒪᔪᒥ ᑖᓐᓇ 

ᑭᖑᓪᓕᖅᐹᑦᑎᐊᖅ ᑎᑎᕋᖅᓯᒪᔪᖅ, ᓄᓇᓕᓐᓂ 

ᐋᔩᖃᑎᖃᕐᓗᑎᑦ ᒥᓂᔅᑕ ᐅᖃᕈᓐᓇᖅᑲ ᓇᓪᓕᐊᓐᓂᒃ 

ᓄᓇᓕᓐᓄᑦ ᐱᓕᕆᕕᓯ ᐳᓛᕆᐊᕐᓂᐊᕐᒪᖔᑦ 

ᑕᐃᒪᓐᓇ ᓯᕗᒧᐊᑦᓯᒪᓕᕈᑦᓯ ᑕᒪᐅᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᒧᑦ ᐃᖃᓗᐃᑦ, ᑲᖏᖅᖠᓂᖅ, 

ᐃᖃᓗᒃᑑᑦᑎᐊᖅ, ᐊᒻᒪᓗ ᒪᕐᕈᑲᓐᓃᒃ ᐊᓯᖏᑦ 

ᓄᓇᓖᑦ. ᑖᒃᑯᐊ ᐱᕋᔭᕝᕕᐅᖃᑦᑕᖅᑐᑦ 

ᑎᑎᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᑕᕝᕗᖓ ᖁᔭᓐᓇᒦᕈᒪᕙᕋ ᒥᔅᑕ 

ᒥᓂᔅᑕ ᑭᐅᒻᒪᑦ. ᑖᓐᓇ ᐱᖁᔭᖅ 

ᐱᑕᖃᕆᐊᖃᓪᓚᕆᓕᕋᓗᐊᕐᖓᑦ ᓄᓇᕗᒻᒥ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᒃᑲᑦᑕ ᒪᓕᒐᓕᕆᔨᓂ. ᓇᐃᓪᓕᑎᖅᓯᒪᔪᓂᒃ 

ᐊᖓᔪᖅᑳᖃᕐᕕᒃ. ᐊᐅᓚᔾᔪᑎᑦ ᐋᖅᑭᐅᒪᔾᔪᑏᓪᓗ 

ᓂᕈᐊᕈᑕᐅᒋᐊᓖᑦ. ᑲᑎᑦᑐᒋᑦ $17,272,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ ᐃ-

5 ᐊᒻᒪᓗ ᑎ-5 ᐃᓄᒃᑎᑐᑦ. ᓇᐃᓪᓕᑎᖅᓯᒪᔪᑦ  

ᒪᓕᒐᓕᕆᔩᑦ ᒪᓕᒐᕐᓂᒃ ᒪᓕᑦᑎᑦᓯᓂᖅ. ᑲᑎᓪᓗᒋᑦ 

ᓂᕈᐊᕈᑕᐅᒋᐊᓖᑦ. $36,235,000. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-6. 

ᒪᓕᒐᓕᕆᔩᑦ ᓇᐃᓪᓕᑎᖅᓯᒪᔪᑦ. ᒪᓕᒐᕐᓄᑦ 

ᒪᓕᒐᓕᕆᔨᓄᑦ ᐃᑲᔪᖅᓱᐃᔾᔪᑏᑦ. ᑲᑎᓪᓗᒋᑦ 

ᓂᕈᐊᕈᑕᐅᒋᐊᓖᑦ. $3,441,000. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓪᓕᑎᖅᓯᒪᔪᑦ ᒪᓕᒐᓕᕆᔩᑦ. ᑖᒃᑯᐊ 

ᑎᑎᖅᑕᐅᓯᒪᒋᐊᓖᑦ ᐊᒻᒪᓗ ᐃᖅᑲᖅᑐᐃᕖᑦ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒥᓂᔅᑕ 

ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ. 

ᑐᑭᓯᒋᐊᕈᑎᑐᐃᓐᓇᑦᑎᐊᒥᒃ ᑕᕝᕙᓂ ᐅᑯᓇᓂ 

ᐱᒋᐊᕈᑎᓐᓂ ᑐᑭᓯᒋᐊᕈᑎᑐᐃᓐᓇᑦᑎᐊᒥᒃ 

ᐊᐱᕆᔪᒪᓪᓗᖓ ᓯᕗᓪᓕᕐᒥᒃ. ᐅᕙᓂ ᒪᒃᐱᖅᑐᒐᖓᓂ 

2 ᐅᓂᒃᑳᕆᖅᑲᐅᔭᕐᓂᒃ. ᒪᒃᐱᖅᑐᕋᖓ 2. ᐅᓇ 

ᖁᓪᓕᖅᐹᖅ ᐊᑎᑦᑎᐊᖓᓃᑦᑐᖅ ᑕᒪᒃᑯᐊᒎᖅ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᔪᑦ ᑕᐅᑐᒃᖢᒋᑦ 

ᐱᓗᐊᖅᑐᒥ ᐃᖅᑲᖅᑐᐃᔨᒃᑯᑦ 

ᐃᖏᕐᕋᖃᑦᑕᕆᐊᖃᕐᓂᖓᑦ. ᐆᒥᖓ 

ᐊᐱᕆᔪᒪᑐᐃᓐᓇᖅᖢᖓ ᐃᒻᒪᖃ ᐱᓕᕆᔾᔪᑏᑦ ᓱᓕ 

ᓈᒻᒪᓐᖏᓗᐊᕐᒪᑕ ᐅᕝᕙᓗᑭᐊᖅ ᐱᖁᔭᓕᕆᓂᖅ 

ᐱᑐᐃᓐᓇᐅᓐᖏᓗᐊᕐᓂᖓᓄᑦ, ᒪᑯᐊᓕ 

ᑕᐅᑐᖃᑦᑕᐅᑎᓗᓂ ᐃᖅᑲᖅᑐᐃᕕᒃᑰᖅᑎᑦᑎᓂᖅ 

ᐊᑐᖅᐸᓪᓕᐊᔭᒃᓴᐅᖏᑦᑑᑦ ᐅᕝᕙᓗ 

ᐊᑐᕋᓱᒋᐊᖏᓐᓂᒃ ᐃᓗᐊᓐᖏᓗᐊᖅᑑᑦ 

ᐋᖅᑭᑦᑎᐊᖅᓯᒪᓐᖏᓗᐊᖅᐸᑕᓘᓐᓃᑦ ᐅᕝᕙᓘᓐᓃᑦ 

ᐱᖁᔭᐃᑦ ᒪᓕᒃᖢᒋᑦ? ᑐᑭᓯᒋᐊᕈᒪᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᑖᓐᓇ 

ᓱᖅᑯᐃᑦᑎᐊᕈᒃᑯ. ᓄᓇᓕᓐᓅᖃᑦᑕᕐᓂᖅ 

ᐃᖅᑲᖅᑐᐃᔭᖅᑐᖅᑐᓂᒃ ᑖᓐᓇ ᐊᐱᖅᑯᑎ? ᐄ, 

ᑖᒃᑯᐊ ᐊᑐᒐᖃᕐᖓᑕᐃᓛᒃ ᐃᖅᑲᖅᑐᐃᔩᑦ 

ᓄᓇᓕᓐᓅᖃᑦᑕᕈᒪᓪᓗᑎᑦ ᑕᐃᒫᒃ ᑕᒪᓐᓇ 

ᐊᑐᒐᐅᒻᒪᑦ ᐊᑯᓂ. ᐃᒫᓗᐊᖅ ᐃᖅᑲᑐᖅᑕᐅᓂᐊᖅᑲᑦ 

ᑕᕝᕙᓃᖃᑕᐅᓗᓂ ᐊᒻᒪᓗ ᑖᒃᑯᐊ ᐋᓐᓂᖅᑕᒥᓃᑦ 

ᐱᓗᐊᖅᑐᒥ ᑕᕝᕙᓂ ᓵᖓᓃᒋᐊᖃᕆᓪᓗᑎᑦ 

ᓱᓕᔪᓂᓪᓗ ᐅᓂᒃᑳᕆᐊᖃᖅᑐᑎᑦ. ᑕᕝᕘᓇ ᑖᓐᓇ 

ᐊᑐᒐᐅᒻᒪᑦ ᑕᕝᕘᓇ ᑖᓐᓇ ᑲᔪᓰᓐᓇᖅᑐᖅ.  

ᑖᒃᑯᐊᓕ ᐃᓛᓐᓂᒃᑯᑦ ᐊᑐᑲᐃᓐᓇᐸᒻᒥᔪᑦ ᑕᕐᕆᔭᐅᑎᓂᒃ 

ᐱᓗᐊᖅᑐᒥᖃᐃ ᑕᒪᒃᑯᐊ ᑐᐊᕕᕐᓇᑐᒃᑯᑦ 

ᑲᒪᒋᔭᐅᒋᐊᓖᑦ ᑎᒍᔭᐅᑲᐃᓐᓇᕆᐊᓖᑦ 

ᐅᑕᖅᑭᓂᐊᕐᓗᑎᑦ ᐃᖅᑲᑐᖅᑕᐅᕕᒋᓂᐊᖅᑕᖏᓐᓂ 

ᑕᒪᒃᑯᐊ ᐊᑐᖅᑕᐅᕙᓕᕐᒥᔫᒐᓗᐊᑦ. ᑭᓯᐊᓂ 

ᐃᖅᑲᑐᖅᑕᐅᓪᓚᕆᓐᓂᐊᖅᑐᑦ ᑕᕝᕘᓇ 

ᓄᓇᓕᓐᓅᖃᑦᑕᐸᒻᒪᑕ ᑖᓐᓇ ᑲᔪᓰᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ E7, 

ᐱᖃᓯᐅᑎᓯᒪᒻᒪᑦ ᑐᖁᖓᔪᓕᕆᔨᒃᑯᑦ, Coroners 

Program. ᑕᕝᕙᓂ ᐃᒃᓯᕙᐅᑖᖅ, ᒥᓂᔅᑕᐅᑉ 

ᐅᓂᒃᑳᖏᓐᓂ ᒪᑉᐱᖅᑐᕋᖓᓂ 2, ᐊᓪᓕᖅᐹᖅ. 

ᐱᔪᒪᓇᓱᒻᒪᑕᒎᖅ $100,000. ᑲᓂᕐᓂᒃ ᑕᕝᕙᓂ 

ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓᓐᓂ ᐱᔾᔪᑎᖃᒃᖢᑎᒃ 

ᑐᖁᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓄᑦ 

ᐊᒻᒪᓗ ᖃᐅᔨᓴᖅᑕᐅᓂᑦ ᐱᔭᕆᐊᑐᖃᑦᑕᕐᓂᖏᓐᓄᑦ. 

ᑐᓴᕆᐊᕈᒪᑐᐃᓐᓇᖅᖢᖓ ᑖᓐᓇ $100,000. 

ᐃᖅᑲᓇᐃᔭᖅᑎᑲᓐᓂᕐᒨᖏᑉᐸᑦ ᓲᕐᓗ ᑭᓱᒨᒐᔭᖅᐸ? 

ᖃᐅᔨᓴᐅᑎᒃᑲᓐᓃᑦ, ᑭᓱᓄᒃᑭᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᑖᓐᓇᐃᓛᒃ ᑎᒥᐅᔪᖅ 

ᑐᖁᖓᔪᓕᕆᔨᐅᔪᖅ ᓇᒻᒥᓂᖅ ᐊᐅᓚᒻᒪᑦ 

ᐃᑲᔪᕋᓱᑦᑕᕗᑦ ᖃᓄᑐᐃᓐᓇᖅ ᐅᓂᒃᑳᖅᓯᒪᒻᒪᑦ 

ᐅᕙᑦᑎᓐᓄᑦ ᐱᓗᐊᖅᑐᒥᒃ ᑕᒪᒃᑯᐊᒎᖅ ᓇᓕᐊᑐᐃᓐᓇᖅ 

ᐃᓅᒍᓐᓃᖅᑐᖅ ᖃᐅᔨᓴᖅᑕᐅᑲᓐᓂᕆᐊᖃᖅᑲᑦ ᑎᒥᖓ 

ᐃᒫᒃ ᖃᐅᔨᔭᐅᓪᓚᕆᓚᐅᖏᑉᐸᑦ ᓱᒻᒪᑦ ᑕᐃᒫᒃ 

ᑐᖁᓐᓂᕐᒪᖔᑦ ᖃᓪᓗᓈᓄᑦ ᐊᐅᓚᖅᑎᑕᐅᒋᐊᖃᑉᐸᒻᒪᑕ 

ᖃᐅᔨᓴᖅᑕᐅᓕᕐᓗᑎᒃ ᑕᐃᒃᑯᓄᖓ ᖃᐅᔨᒪᓪᓚᕆᑦᑐᓄᑦ 

ᑐᖁᖓᔪᓕᕆᔨᓄᑦ. ᓱᒻᒪᑦ ᑎᒥᖓ ᕿᒥᕐᕈᔭᐅᓗᓂ 

ᑐᖁᓪᓚᕆᓐᓂᕐᒪᖔᑦ. ᑖᒃᑯᐊ ᑕᒪᒃᑯᓄᖓ 

ᐊᐅᓚᖅᑎᑕᐅᒋᐊᖃᑉᐸᒻᒪᑕ ᑖᓐᓇ ᐱᓗᐊᖅᑐᒥᖃᐃ 

ᐊᑭᑦᑐᕈᑕᐅᒃᑲᓂᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓪᓕᑎᖅᓯᒪᔪᓂᒃᑲᑦᑕ ᒪᓕᒐᓕᕆᔩᑦ. ᒥᔅᑕ 

ᒥᑭᓐᖑᐊᖅ. 
 

ᒥᑭᓐᖑᐊᖅ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖄᔾᔪᖅᑐᖓ ᑕᕝᕙᓂ E7-ᒥ. ᒥᓂᔅᑕ 

ᖃᐃᑦᑎᒍᓐᓇᖅᑲ ᑐᑭᓯᒋᐊᕈᑎᔅᓴᓂᒃ. ᖃᒪᓂᑦᑐᐊᕐᒥ 

ᐃᖅᑲᑦᑐᐃᔨᕋᓛᓂᒃ ᖃᑦᑎᐅᒻᒪᖓᑕ. ᑖᓐᓇ ᓯᕗᓪᓕᖅ 

ᐊᐱᖅᑯᑎᒐ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): 

ᒪᒥᐊᓇᐅᒐᓗᐊᖅ ᑖᒃᑯᐊ ᑐᑭᓯᒋᐊᕈᑎᔅᓴᖅ 

ᐱᓯᒪᖏᓇᒃᑭᓐ. ᖃᑦᓯᐅᒻᒪᖔᑕ ᑕᒻᒪᕈᒪᖏᓐᓇᒪ 

ᑕᕝᕗᖓ ᒪᓕᒐᓕᐅᕐᕕᒻᒧᑦ. 

ᖃᐅᔨᒐᓱᓪᓚᕆᑦᑖᓗᒐᓗᐊᕗᑦ. ᒪᒥᐊᓇᕐᓗ 

 

(ᑐᓵᔨᑎᒍᑦ) ᐱᓯᒪᖏᓇᑦᑎᒍ ᓄᓇᓖᑦ ᒪᓕᒃᑐᒋᑦ. 

ᖃᐅᔨᓇᓱᓐᓂᐊᖅᐸᕗᑦ. (ᑐᓵᔨᒃᑰᖏᑦᑐᖅ) ᒪᒥᐊᓇᖅ. 

ᖁᔭᓐᓇᒦᒃ ᐃᔅᓯᕙᐅᑖᖅ) 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᓯᐊᕈᒃᑲᓐᓂᐅᓕᖅᑲᑦ ᑐᑭᓯᒋᐊᕈᑎᔅᓴᐃᑦ 

ᐅᕙᓐᓄᑦ ᑎᑎᕋᕈᓐᓇᖅᐱᓯᐅᒃ? ᒫᓐᓇᐅᔪᖅ ᑕᐃᓐᓇ 

ᐊᖏᖅᑎᑦᑎᓲᑦ ᓱᓕᓂᕋᐃᓲᑦ. ᑕᒪᒃᑯᐊ 

ᓱᓕᓂᕋᐅᑎᓂᒃ ᐊᑎᓕᐅᖅᑎᖃᑦᑕᖅᑐᑦ. ᑭᓇ 

ᑐᓂᔭᐅᒐᔭᖅᑲ ᐅᕝᕙᓘᓐᓃᑦ ᐱᑕᖃᑉᐸᑦ 

ᖃᐃᒍᓐᓇᕈᕕᒋᑦ. ᖃᐅᔨᒪᔪᖓ ᑖᓐᓇ 

ᐱᓯᒪᖏᑐᐃᓐᓇᕆᐊᓕᒃ ᑖᒃᑯᓂᖓ 

ᑐᑭᓯᒋᐊᕈᑎᔅᓴᓂᒃ. ᓈᒻᒪᓯᑉᐸᑦ ᑕᒪᒃᑯᐊ ᐊᑎᖏᑦ 

ᖃᐃᒍᓐᓇᖅᐱᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐃᓪᓗᐊᕕᒃ. 

ᐄ, ᑕᐃᒪ 

ᐃᖅᑲᑦᑐᐃᕕᕋᓛᖃᑦᑎᑦᓯᒐᓱᐊᖏᓐᓇᖅᑐᒍᑦ 

ᓄᓇᓕᓐᓂ ᓄᓇᓕᓕᒫᓂ. ᐄ, ᑖᒃᑯᐊ 

ᐃᓕᓐᓅᖅᑕᐅᑎᑦᑎᐊᓛᖅᑲᒃᑲ ᑐᑭᓯᒋᐊᕈᑎᔅᓴᐃᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ 

ᓇᐃᓪᓕᑎᖅᓯᒪᔪᑦ ᒪᓕᒐᓕᕆᔩᑦ. ᑎᑎᕋᖅᓯᒪᒋᐊᓖᑦ 

ᐃᖅᑲᑦᑐᐃᕕᓪᓗ ᐊᐅᓚᔾᔪᑎᖏᑦ, ᓂᕈᐊᕈᑕᐅᒋᐊᓖᑦ. 

$12,288,000. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-

8. ᒪᓕᒐᓕᕆᔩᑦ ᓇᐃᓪᓕᑎᖅᓯᒪᔪᑦ ᐃᑲᔪᖅᑕᐅᕖᑦ. 

ᒥᓯᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᓯᖄᔾᔪᒍᒪᒐᒪ ᖃᑦᑎᐅᓂᖏᓐᓂᒃ ᑕᐃᒃᑯᐊ 

ᐅᑭᐅᑭᓗᐊᖅᑐᑦ ᐱᕋᔭᖃᑦᑕᖅᑐᑦ. ᖃᓄᕐᓕ ᑕᕝᕙ 

ᓯᕗᓂᒃᓴᒧᑦ ᐸᕐᓇᐅᑎᖃᖅᓯᒪᕕᓯ 

ᐊᓄᓪᓚᒃᓰᕕᒻᒨᖅᐸᓪᓕᐊᔪᓂᒃ. ᐱᓕᕆᕕᓯᓕ 

ᖃᓄᐃᓕᖓᔾᔪᑎᖃᖅᑲᑦ ᑕᒪᑐᒥᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᓄᕈᓐᓃᐹᓪᓕᖁᔭᕗᑦ 

ᓈᓴᐅᑏᑦ ᖃᓄᓕᒫᖅ ᐱᓕᕆᖃᑎᖃᕋᓱᐊᖅᑐᒍᑦ 

ᓲᕐᓗ ᑕᐃᒃᑯᐊ ᖃᓄᓐᖏᑦᑎᐊᕐᓂᕐᒧᑦ 

ᐃᖅᑲᖅᑐᐃᕕᖃᕋᔭᕐᓂᖅ. ᑕᒪᒃᑯᐊ ᐃᑲᔫᑎᔅᓴᓂᒃ 

ᐱᓕᕆᐊᔅᓴᓂᓪᓗ ᐱᑕᖃᖅᑎᓂᖅᓴᐅᓗᒋᑦ ᐊᒻᒪᓗ 

ᒪᓕᒐᕐᓂᖅ ᕿᒥᕐᕈᔪᒍᑦ ᐃᑲᔪᖅᑎᐅᕕᓕᕆᓂᕐᒥᒃ 

ᑖᒃᑯᐊ ᐃᑲᔪᑦᓯᐊᖁᓪᓗᒋᑦ ᐃᑲᔪᖅᑕᐅᕕᒻᒦᑦᑐᓂᒃ.  

 

ᐊᔾᔨᒌᓐᖏᑦᑐᓂᒃ ᐊᑐᕈᕐᓇᑕᑦᑎᓐᓂᒃ 

ᕿᒥᕐᕈᕈᓘᔭᖅᑐᒍᑦ ᑖᒃᑯᐊ ᐅᓄᕈᓐᓃᐹᓪᓕᖁᓪᓗᒋᑦ 

ᑎᒍᔭᐅᓯᒪᔪᑦ ᐅᓄᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓕᕆᕕᐅᔪᖅ ᐅᖃᕐᕕᖃᖅᓯᒪᔪᔅᓴᐅᔫᒐᓗᐊᖅ 

ᖃᓄᖅ ᓴᖅᑭᑦᑎᒐᓱᓐᓂᖅ ᖃᓄᖅ ᑕᒪᓐᓇ 

ᐅᖃᐅᓯᐅᒍᓐᓇᕐᒪᖔᖅ.  

ᖃᓄᐃᑦᑐᓂᒃ ᐱᔨᑦᓯᕋᐅᑎᓂᒃ ᑭᖒᒪᑦᓯᕕᓯ 

ᐃᑲᔫᑎᒐᔭᖅᑐᓂᒃ ᑕᒪᒃᑯᐊ ᐱᕋᔭᒃᑲᓐᓂᖃᑦᑕᖅᑐᑦ 

ᑲᑦᓱᔾᔫᒥᔾᔪᑎᔅᓴᖏᓐᓂᒃ ᖃᓄᐃᓕᐅᕈᑎᖃᖅᑭᓯ? 

ᓲᕐᓗ ᐊᔪᓕᕈᑎᖃᖅᑐᓂᒃ ᐃᓱᒪᓕᕆᓂᕐᒧᑦ ᑭᓱᓂᒃ 

ᓴᖅᑭᑦᑎᕙᓪᓕᐊᕕᓯ ᑭᓱᒥᒃ ᓯᕗᓪᓕᐅᑎᒍᒪᔭᔅᓯᓐᓂᒃ 

ᓴᖅᑭᒋᐊᖃᖅᑐᒥ ᓄᓇᕗᒻᒥ ᑕᒪᓐᓇ 

ᐋᖅᑭᐹᓪᓕᖁᓪᓗᒍ ᑲᑦᓱᖅᐹᓪᓕᖁᓪᓗᒍ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᑖᓐᓇ 

ᐊᐱᖅᑯᑎᑦᓯᐊᕙᒃ ᓇᓂᓯᑦᑕᐅᑎᒋᒍᒪᒐᓗᐊᖅᑐᒍᑦ 

ᒫᓐᓇ ᐋᖅᑭᒋᐊᕋᔭᕐᒪᑕ ᐊᒥᓱᒻᒪᕇᑦ. ᑭᓯᐊᓂ 

ᕿᓃᓐᓇᖃᑦᑕᖅᑐᒍᑦ ᐱᐅᓯᕚᓪᓕᕈᑎᔅᓴᓂᒃ 

ᑕᒪᒃᑯᓂᖓ ᐃᑲᔫᑎᔅᓴᓂᒃ 

ᐅᓄᕈᓐᓃᖅᐹᓪᓕᕈᑎᔅᓴᓂᒃ ᐱᓂᕐᓗᑲᓐᓂᖃᑦᑕᖅᑐᓄᑦ 

ᐱᕋᔭᖃᑦᑕᖅᑐᓄᑦ.  

 

ᑕᒪᒃᑯᐊ ᓄᑖᑦ ᐊᓄᓪᓚᓰᕕᐅᓂᐊᖅᑐᑦ 

ᐃᑲᔪᖅᑕᐅᕕᐅᓂᐊᖅᑐᑦ ᐃᑲᔫᑎᓂᖅᓴᐅᓂᐊᖅᑐᑦ 

ᐃᒪᓐᓇ ᐃᑲᔪᖅᑕᐅᔾᔪᑎᔅᓴᓂᒃ ᐱᑕᖃᕐᓂᖅᓴᐅᓪᓗᑎᑦ 

ᑕᒪᒃᑯᓄᖓ ᑐᕌᖓᓗᑎᑦ ᓇᓪᓕᖏᓐᓄᑦ 

ᐱᓂᕐᓗᖃᑦᑕᖅᑐᓄᑦ ᐱᕋᔭᓐᓂᐅᖃᑦᑕᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓐᓇᕐᓄᑦ ᒪᒥᓴᕐᕕᒃ ᖁᕐᓗᖅᑑᒥ 

ᒪᑐᐃᖅᓯᒪᓕᕐᖓᑦ ᐊᑯᓂᕈᓗᒃ ᐊᕐᕌᒍᒐᓴᐅᓕᖅᑐᓂᒃ 

ᑕᓪᓕᒪᓗᑭᐊᖅ ᖃᐅᔨᒫᓂᓐᖏᑦᑐᖓ ᐊᑯᓂ 

ᒪᑐᐃᖓᑯᑖᓐᓂᖅᓴᖅ ᑲᖏᖅᖠᓂᐅᑉ ᓴᓂᐊᓂᒃ.  

 

ᑖᒃᑯᐊ ᐃᓱᒪᒋᓪᓗᒋᑦ ᒪᕐᕉᒃ ᖃᓄᖅ 

ᓯᕗᒻᒧᐊᑎᐊᖅᑐᓂᒃ ᑕᑯᕕᑦ ᑕᑯᒍᒥᓇᖅᑐᓂᒃ 

ᓴᖅᑭᑦᓯᕙᓪᓕᐊᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑭᐅᔾᔪᑎᒐᓄᑦ 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᓈᒻᒪᖏᓗᐊᕐᒪᑕ 

ᐅᑎᖅᑖᕋᖃᑦᑕᖅᑐᓂᒃ ᐱᔾᔪᑎᖃᖅᓱᑕ.  

 

ᑖᒃᑯᐊ ᐃᑲᔪᖅᑕᐅᕖᑦ ᐊᓯᐊᒎᕐᕕᒋᒃᑲᓐᓂᕈᓐᓇᕋᑦᑎᒍ 

ᐱᕕᔅᓴᖃᒃᑲᓂᑎᑦᑐᒋᑦ ᐃᓅᓯᖏᑦ 

ᐋᖅᑭᒋᐊᒃᑲᓐᓂᕋᓱᐊᕐᓗᒋᑦ ᐃᓪᓗᐊᓄᖔᖅ 

ᓄᓇᕗᓕᒫᒥ ᐃᑲᔫᑎᖃᕋᓱᓐᓂᐊᖅᑐᒍᑦ ᐱᓕᕆᐊᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐅᖅᑰᕐᒪᑦ ᑕᒪᓐᓇ 

ᑐᑭᓯᒋᐊᕈᑎᔅᓴᖃᕆᐊᖃᕐᓂᓯ ᑕᒪᑐᒥᖓ. 

ᖃᐅᔨᒪᒋᐊᖃᕋᔅᓯ ᐊᒃᑐᐃᕙᓪᓕᐊᕕᑖ ᓇᐅᒃᑯᑦ? 

ᓇᐅᒃᑯᓪᓗ ᐊᓯᔾᔩᒋᐊᖃᖅᑭᑕ? ᑕᐃᒫᒃ ᓯᕗᓂᔅᓴᒥ 

ᐊᑐᖅᑕᐅᒍᓐᓇᖅᑐᓂᒃ ᐃᑲᔪᖅᑕᐅᕕᐅᓂᐊᖅᑐᓄᑦ. 

ᐅᖃᐅᓯᕆᑐᐃᓐᓇᖅᑕᕋ.  

 

ᐃᒪᓐᓇ ᑎᒍᔭᐅᓯᒪᔪᖃᕐᖓᑦ ᓯᕕᑭᑦᑐᒧᑦ 

ᕿᑎᐊᓃᑦᑐᓄᓪᓗ ᐊᑯᓪᓕᖅᓱᖅᑐᓄᓪᓗ ᐊᒻᒪᓗ 

ᓯᕕᑐᔪᒧᑦ. ᑐᓴᖅᓯᒪᒐᒪ ᑖᒃᑯᐊ ᖃᓪᓗᓈᓃᑦᑐᑦ 

ᓄᓇᕗᒻᒥᐅᓂᑦ ᐱᖃᑦᑕᔾᔮᒍᓐᓃᕐᓂᖓᓂ. ᑖᓐᓇ 

ᓱᓕᒻᒪᖔᖅ ᒥᓂᔅᑕᒧᑦ ᐅᖃᐅᔾᔭᐅᒍᓐᓇᖅᑭᑖ ᐊᒻᒪᓗ 

ᓱᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ.  

(ᑐᓵᔨᑎᒍᑦ) ᒐᕙᒪᖃᕐᕕᓐᓂ ᐊᓯᖏᓐᓂᒃ ᓇᒻᒥᓂᖅ 

ᐃᓄᖁᑎᖏᑦ ᐅᓄᖅᓯᕙᓪᓕᐊᓗᐊᕐᓂᖏᓐᓄᑦ ᐊᒻᒪᓗ 

ᐊᓄᓪᓚᖅᓰᕖᑦ ᑕᑖᓗᐊᕐᓂᖏᓐᓄᑦ 

ᐃᓂᒃᓴᓕᐅᖅᑕᐅᔪᓐᓇᐃᓕᖃᑦᑕᓕᖅᑐᑦ 

ᐱᕋᔭᒃᓯᒪᔪᖁᑎᕗᑦ. ᑕᐃᒪᐃᒃᑑᖕᒪᑕ ᐊᓄᒡᓚᒃᓰᕕᖕᓂ 

ᓄᓇᕗᒦᓐᓂᐊᖅᑐᓂᒃ ᓴᓇᕙᓪᓕᐊᔪᒍᑦ ᐊᒻᒪᓗ 

ᐃᑲᔫᑎᒃᓴᖏᓐᓂᒃ ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓂᖓ 

ᐋᖅᑭᒃᓱᐃᕙᓪᓕᐊᔪᒪᔪᒍᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᑦ ᖃᓪᓗᓈᑦ ᓄᓇᖏᓐᓂᒃ ᐊᓄᒡᓚᒃᓯᖅᑕᐅᖕᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᓪᓗᒥ 16-ᖑᔪᖅ 93-

ᖑᓪᓗᑎᒡᓗ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᓇᐃᒡᓕᑎᖅᓯᒪᔪᑦ ᐊᓄᒡᓚᒃᓰᕖᑦ 

ᑲᑎᓕᒫᖅᖢᒍ ᐊᐅᓚᔾᔪᑏᑦ ᒪᑭᒪᐅᑏᑦ 

ᓂᕈᐊᕈᑕᐅᓂᐊᖅᑐᖅ $35,449,000. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᒃᐱᑕ ᓲᓕ. 

ᐅᓇ ᐃᓱᒫᓗᒋᔭᖃᕐᒥᒐᒪ 

 

ᑕᒪᒃᑯᐊ ᒥᑭᓐᓂᖅᓴᐃᑦ ᓄᓇᓕᐅᔪᑦ 

ᐃᒡᓗᖁᑎᖃᑦᑎᐊᖏᑦᑐᖕᒪᕆᐊᓘᒻᒪ ᑕᒪᒃᑯᓄᖓ 

ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐃᒡᓗᒃᓴᐅᔪᓂᒃ ᑖᓐᓇ  

ᐊᑲᐅᖏᓕᐅᕈᑕᐅᓪᓚᒃᑖᕐᒪᑦ ᐃᖅᑲᓇᐃᔭᖅᑎᓄᑦ 

ᐃᒡᓗᑭᒃᓴᕐᓂᖅ. ᐅᓇ ᐅᑯᐊᖑᒻᒪᑕ, ᐃᖅᑲᓇᐃᔭᖅᑎᑦ 

ᑕᐃᒪᐃᑦᑐᖃᖏᑦᑐᑦ. ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, 

ᐊᐅᓱᐃᑦᑐᖅ, ᓴᓂᕋᔭᒃ, ᖃᐅᓱᐃᑦᑐᖅ, ᐃᒡᓗᓕᒑᕐᔪᒃ, 

ᓴᓪᓖᑦ, ᓇᐅᔮᑦ, ᕿᑭᖅᑕᕐᔪᐊᑦ ᐊᒻᒪ ᑰᒑᕐᔪᒃ. 

ᓄᓇᓖᑦ ᐱᕋᔭᒃᑕᐅᓯᒪᔪᒥᒃ 

ᐃᖅᑲᓇᐃᔭᖅᑎᖃᓐᖏᑐᑦ, ᑖᒃᑯᐊᖑᑯᐊ 

ᐃᒡᓗᒥᒡᓘᓐᓃᑦ ᐱᔾᔪᑎᖃᖅᖢᑎᑦ ᐅᕝᕙᓘᓐᓃᑦ, 

ᐃᓛᒃ ᑕᐃᒪᓐᓇᕈᔪᖏᓛᒃ. 

 

ᖃᓄᐃᒻᒪ ᑖᒃᑯᐊᓖ ᖃᖓᒃᑯᑦ 

ᐃᖅᑲᓇᐃᔭᖅᑎᑖᖅᑎᑕᐅᓇᓱᓛᕐᒪᖔᑕ ᑕᒪᓐᓇ 

ᑐᑭᑖᖅᓯᒪᕖᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᕿᒥᕐᕈᓇᓱᐃᓐᓇᖅᑐᒍᓂᓛᒃ 

ᖃᓄᒃᑲᓐᓂᖅ ᐃᖅᑲᓇᐃᔭᖅᑎᑖᕈᓐᓇᒪᖔᑕ 

ᓄᓇᓕᓐᓂ. ᐃᓛᒃ, ᓱᓕ ᐊᓐᖑᑎᖏᑦᑐᒍᑦ 

ᐸᕐᓇᐸᓪᓕᐊᑲᓐᓂᕈᒪᔪᒍᑦ ᓈᒪᔫᒥᔪᓂᑦ 

ᐊᑐᐃᓐᓇᖃᕈᒪᒐᓗᐊᕐᒥᒐᑦᑕ. ᑖᒃᑯᐊ 

ᑎᒍᔭᐅᖅᑲᓐᖏᒐᐃᒪᑕ ᓇᓕᐊᑐᐃᓐᓇ ᐃᒫᒃ 

ᒪᒥᓴᕐᓂᕐᒧᑦ ᑐᕌᖓᓂᖅᓴᐅᓲᖑᒻᒪᑕ ᐃᓚᒌᑦᑐᑎᒃ 

ᓄᓇᓕᓐᓂ, ᑖᒃᑯᐊ ᐱᔪᒥᓇᕐᓂᖅᓴᐅᒐᓗᐊᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᖏᕈᓐᓇᖅᐸᒻᒪᖃᐃ ᑖᒃᑯᐊᖏᓛᒃ ᑕᐃᕋᑖᖅᑕᒃᑲ 

ᓄᓇᓖᑦ ᑖᒃᑯᐊ ᑕᐃᒪᐃᒃᑐᒥᒃ ᐃᖅᑲᓇᐃᔭᖅᑎᓂᒃ 

ᐱᑕᖃᓐᖏᓪᓚᖅᑖᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: 

ᓱᖅᑯᐃᓱᑦᑎᐊᖏᒻᒪᑕᖃᐃ. ᒪᒥᐊᓇᖅ ᑖᒃᑯᐊ 

ᓄᓇᓖᑦ ᐊᓂᑎᑕᐅᔪᓕᕆᔨᖃᓐᖏᑦᑐᑦ 

ᐳᓚᕋᑕᐅᖏᓐᓇᐸᑦᑐᑦ ᓇᓕᐊᖑᒻᒪᖔᑕ 

ᖃᐅᔨᒋᐊᒃᑲᓂᓐᓂᐅᓴᕙᒃᑲ ᒫᓐᓇᒫᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᔪᑦ 15-ᓂᒡᒎᖅ 

ᐊᓪᓚᕝᕕᖃᕋᓗᐊᖅᑐᒍᑦ ᓄᓇᓕᓐᓂ 

ᓇᓕᐊᖑᓪᓚᕆᒻᒪᖔᑕ ᓇᓗᓇᐃᖅᓯᒪᓐᖏᒻᒪᑕ 

ᓇᓗᓇᐃᑦᑎᐊᕈᒪᓂᐊᖅᑕᒃᑲ ᓯᕗᓂᑦᑎᐊᑎᓐᓂᒃ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᓇᐃᓈᒡᓕᑎᖅᓯᒪᔪᑦ ᐊᓄᒡᓚᒃᓰᕕᒃ 

ᑲᑎᓕᒫᕐᓗᒍ ᐊᐅᓚᔾᔪᑏᑦ ᒪᑭᒪᐅᑎᓪᓗ 

ᓂᕈᐊᕈᑕᐅᓂᐊᖅᑐᑦ $35,449,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᒡᓕᑎᖅᓯᒪᔪᑦ 

ᒪᓕᒐᓕᕆᔨᒃᑯᑦ ᓄᓇᓕᖕᓂ ᒪᓕᒐᓕᕆᓂᒃ. ᒪᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓇᓕᐊᒃᑯᑦ ᐊᐱᖅᑯᑎᒋᓂᐊᖅᑲᐅᖕᒪᖔᑦ 

ᓇᓗᓕᖅᑲᐅᒐᒪ ᑕᒡᕙᓃᖅᑰᒪᓄᓇ. ᑕᐃᒃᑯᐊ 

ᐊᒥᖅᑳᖅᑕᐅᓪᓗᑎᒃ ᑎᓕᐅᕈᑏᑦ ᐅᖃᐅᓯᖃᕐᒪᑕ 

ᓄᓇᓕᖕᓂ ᐅᓗᕆᐊᓇᖅᑐᒦᒃᑐᑦ ᐊᒻᒪᓗ ᒪᒃᑯᒃᑐᑦ, 

ᓂᖓᕐᓂᖅ, ᑖᒃᑯᓂᖓᓕᒫᖅ ᐅᖃᐅᓯᕐᒪᑦ ᐊᒻᒪᓗ 

ᑎᒍᐊᕐᓂᖅ.  

 

ᐊᕐᕌᓂ ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᖃᓄᖅ 

ᑖᒃᑯᐊ ᐋᖅᑭᒃᓯᕙᓪᓕᐊᒻᒪᖔᑦ ᑕᐃᒫᒃ 

ᐊᒥᖅᑳᖅᑕᐅᓪᓗᑎᒃ ᐊᖏᕈᑏᑦ ᐱᔾᔪᑎᒋᓪᓗᒋᑦ. 

ᒪᓕᒐᓕᕆᔨᒃᑯᖃᐃ ᓄᑖᓂᒃ ᐊᑐᓕᖅᑎᒃᑎᕙᑦ 

ᑕᒪᒃᑯᐊ ᖃᐅᔨᒪᔭᐅᔾᔫᒥᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐊᒥᖅᑳᖅᑕᐅᔪᑦ 

ᓇᒧᓐᖓᐅᓂᐊᕐᒪᖔᑕ ᑎᓕᐅᕈᑏᑦ ᓄᑕᐅᔪᓐᓃᕐᒪᑕ.  

ᒫᓐᓇ ᐸᓖᓯᒃᑯᑦ ᐊᖓᔪᖅᑳᖓᑦ 

ᐅᖃᓪᓚᑎᒋᖃᑦᑕᖅᓯᒪᔭᕋ ᐊᒻᒪᓗ ᐅᖃᐅᓯᒪᓪᓗᒍ 

ᑭᓱᓂ ᑕᖏᓕᖕᓂᒃ ᓴᖅᑭᑦᑎᔭᕆᐊᖃᓕᓐᓂᑦᑎᖕᓂᒃ. 

 

ᑕᐃᓐᓇ ᐊᖓᔪᖅᑳᖓᑦ ᐱᐅᔪᓂᒃ 

ᐃᖅᑲᓇᐃᔭᖃᑎᖃᕈᓘᔭᖃᑦᑕᖅᑐᖅ ᓄᓇᓕᖕᓂ 

ᐊᒻᒪᓗ ᖃᓄᐃᓕᐅᖅᐸᓪᓕᐊᓂᖏᓐᓂᒃ ᓄᓇᓕᖕᓂ 

ᐅᓂᒃᑲᐅᑎᓂᒃ ᖃᐃᑦᑎᔭᐅᖏᓐᓇᖃᑦᑕᖅᑐᖓ. 

ᐱᕙᓪᓕᐊᕈᓘᔭᖅᑐᒍᑦ ᒫᓐᓇ, ᐱᖁᔭᕐᔪᐊᖅᑎᒍᑦ 

ᐱᔪᓐᓇᖅᑎᑕᐅᒍᒪ ᑕᒪᒃᑯᓂᖓ 

ᓴᖅᑭᑦᑎᑲᐅᑎᒋᓇᔭᖅᑐᖓ ᑕᑯᓂᐊᕋᔅᓯᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇ ᐃᓚᖏᓐᓂᒃ ᑕᑯᔪᒥᓇᐅᒐᓗᐊᖅ ᓄᓇᕗᒻᒥ 

ᐊᑐᓕᖅᑕᐅᔪᐃᓐᓇᐅᓂᐊᖅᑐᓂᒃ ᑕᖏᓕᖕᓂᒃ 

ᑕᑯᔪᒪᒐᒃᑕ. ᐱᐅᖕᒪᖔᑦ ᐱᐅᖏᓐᓂᖏᓐᓂᒡᓗ 

ᑕᒪᒃᑯᓂᖓ ᑐᑭᓯᐅᒪᖏᓪᓗᑕ 

ᐅᑎᖅᑕᕋᐅᔭᕐᕕᒋᑐᐃᓐᓇᖃᑦᑕᕋᒃᑯ.  

 

ᖃᓄᖅ ᐱᐅᔪᓂᒃ ᓲᕐᓗ ᑭᓱᓂᒃ ᑕᖏᓕᖕᓂᒃ 

ᑕᑯᖅᑯᔾᔭᐅᔪᒥᓇᖅ ᑕᒪᒃᑯᐊ 

ᓴᖅᑭᔮᖅᑎᑕᐅᖃᑦᑕᖅᑎᓪᓗᒋᑦ ᐃᒻᒥᓃᖃᑦᑕᖅᑐᑦ 

ᐅᓄᓐᖏᓐᓂᖅᓴᐅᓕᕐᒪᑦ ᑭᓱᒡᓗ 

ᐅᓄᖏᓐᓂᖅᓴᐅᓕᕐᒪᖔᑦ 

ᐅᓄᖅᓯᒃᑲᓐᓂᕐᒪᖔᓘᓐᓃᑦ. ᑕᐃᒪᐃᒃᑐᓂᒃ 

ᑕᑯᔪᒥᓇᖅᑐᖅ ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ 

ᑕᐃᒪᓐᓇᐃᒃᑐᓂᒃ ᑕᐃᒎᓯᓕᖕᓂ ᐊᖏᕈᑎᓂᒃ 

ᐊᑐᖅᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, 

ᓈᓴᐅᑏᑦ ᑕᑯᓪᓗᒋᑦ ᐱᕙᓪᓕᐊᕙᓗᒃᑐᒍᑦ ᐃᓚᖏᑦ  

ᓇᐅᒃᑯᓪᓗ ᐃᓚᖏᑦᑎᒍᑦ ᒥᒃᖠᕚᓪᓕᖅᖢᑎᒃ 

ᑕᐃᒃᑯᐊ ᐊᑐᖅᑕᐅᕙᒃᑐᑦ.  

 

ᑭᓯᐊᓂ ᐅᖃᕈᒪᔪᖓ ᐸᓖᓯᒃᑯᑦ 

ᐃᓕᓐᓂᐊᕐᕕᓕᐊᖃᑦᑕᖅᑐᑦ ᐅᓂᒃᑳᕆᐊᑐᖅᖢᑎᒃ 

ᒪᒃᑯᒃᑐᓂᒡᓗ ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ 

ᐃᓅᓯᖃᑦᑎᐊᓂᕐᒧᑦ ᑐᕌᕐᓂᖅᓴᐅᓂᐊᕐᒪᑕ. 

ᑕᒪᒃᑯᓂᖓ ᐱᐅᔪᕈᓘᔮᓗᖕᓂ ᑕᑯᖃᑦᑕᖅᑐᒍᑦ 

ᓄᓇᓕᖕᓂ, ᑕᐃᒪᓐᓇ 

ᐃᖅᑲᓇᐃᔭᖃᑎᖃᑦᑎᐊᑎᓪᓗᒋᑦ ᐸᓖᓯᒃᑯᑦ ᐃᓄᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᒫᓐᓇᕈᓘᓚᐅᖅᑐᖅ ᐸᓖᓯᒃᑯᑦ ᐊᑕᐅᓯᐅᖏᑦᑐᓂᒃᑯᑦ 

ᐊᑭᓕᖅᓱᖅᑕᐅᖏᒃᖢᑎᒃ ᐃᖅᑲᓇᐃᔭᖃᑦᑕᕐᒪᑕ 

ᑕᒫᓂ ᓄᓇᕗᑦ ᐃᓗᐊᓂ.  

 

ᐊᕐᕌᓂ ᐊᐅᔭᒃᑯᑦ ᑲᑎᒪᑎᓪᓗᑕ 

ᐊᐱᖅᑯᑎᖃᖃᑦᑕᓚᐅᕐᒥᒐᒃᑕ ᐱᕋᔭᒃᑕᐃᓕᒪᓂᕐᒧᑦ 

ᑐᑭᒧᐊᕈᑎᓂᒃ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᒥᓯᔅ 

ᐊᕐᓇᒃᑲᕐᓗ ᑲᑎᒪᖃᑎᖃᓚᐅᕐᒥᒐᑦᑕ. ᐅᐸᒃᑐᑦ 

ᐅᓄᖅᑐᐊᓘᓚᐅᖅᑐᑦ ᐊᒻᒪᓗ ᑐᓴᒐᒃᓴᑦᑎᐊᕙᖕᓂᒃ 

ᑐᓴᖅᑎᑕᐅᓚᐅᖅᓯᒪᒡᓗᑕ, ᑭᖑᓂᑦᑎᐊᖓᒍᑦ 

ᑐᑭᓯᓇᓱᓐᓂᖅᑕᖃᓚᐅᖅᑎᓪᓗᒍ 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᑐᑭᓯᒍᒥᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᒃᑎᑑᓕᖅᑎᑕᐅᕙᓪᓕᐊᔪᖅ ᑕᒪᓐᓇ  

ᐱᔭᕇᖅᑕᐅᑉᐸᑦ ᒪᓕᒐᓕᐅᕐᕕᖕᒧᑦ ᑕᐃᒃᑯᐊ ᐅᓂᒃᑳᑦ 

ᓴᖅᑭᓐᓂᐊᑕᒃᑲ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᒡᓕᑎᖅᓯᒪᔪᑦ 

ᒪᓕᒐᓕᕆᔨᒃᑯᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᕋᒪ, ᓄᓇᓕᖕᓂ ᐃᒃᑯᐊ 

ᐃᖅᑲᖅᑐᐃᔨᐊᓛᑦ ᑲᑎᒪᔨᖏᑦ ᖃᔅᓯᐅᒐᓗᐊᕐᒪᖔᖅ 

ᓇᓗᔪᖓ ᑕᒫᓂ ᑲᑎᒪᔨᐊᓛᕆᔭᐅᖃᑦᑕᖅᑐᑦ. E-9-ᒥ 

ᑮᓇᐅᔭᑦ ᑐᓐᓂᖅᑯᑏᑦ ᐃᑲᔫᓯᐊᓪᓗ, ᑕᒡᕘᓇ 

ᑮᓇᐅᔭᖅᑖᖅᑎᑕᐅᖃᑦᑕᖅᐹᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓄᓇᓕᖕᓂ ᐃᖅᑲᖅᑐᐃᔨᐊᓛᑦ 

ᕿᒥᕐᕈᓇᒃᑲᑦᑎᒃᑯᑦ ᓄᓇᕗᒻᒦᑦᑐᑦ ᐊᒻᒪᓗ ᐅᑯᐊ 

$2,303,000-ᖑᖕᒪᑕ ᑐᓐᓂᖅᑯᑏᑦ ᐃᑲᔫᓯᐊᓪᓗ. 

ᑖᒃᑯᐊ ᓈᖕᒪᒃᑲᓗᐊᖅᐹᑦ ᓄᓇᕘᓕᒫᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑕᐃᒃᑯᐊ 

ᐃᖅᑲᓇᐃᔭᑦᑎᐊᖅᑐᐋᓘᖃᑦᑕᕐᒪᑕ ᑲᑎᒪᔨᕋᓛᑦ. 

ᑲᑎᒪᖃᑎᒋᓇᓱᖃᑦᑕᑕᒃᑲ ᓇᒧᑦ ᓄᓇᓕᓐᓄᐊᕌᖓᒪ. 

ᑕᐃᒃᑯᐊ ᐊᒃᓱᐋᓗᒃ ᐃᑲᔪᖅᑐᑦ ᓄᓇᖅᑲᑎᒥᓐᓂᒃ 

ᐊᒻᒪᓗ ᓂᕆᐅᒃᑭᕗᖓ ᐃᑲᔪᖅᓲᑎᔅᓴᑲᓐᓂᕐᓂᒃ 

ᐃᑲᔪᕐᓂᖃᖅᑐᓪᓚᕆᐋᓘᒻᒪᑕ ᓄᓇᖅᑲᑎᒥᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓪᓕᑎᖅᓯᒪᔪᑦ ᒪᓕᒐᓕᕆᔨᒃᑯᑦ. ᓄᓇᓕᓐᓂ 

ᒪᓕᒐᓕᕆᓂᖅ. ᐊᐅᓚᔾᔪᑏᑦ ᒪᑭᒪᐅᑏᑦ 

ᓂᕈᐊᕈᑕᐅᓂᐊᖅᑐᑦ. $4,757,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃ-3-ᒧᑦ ᐅᑎᕐᓗᑕ. 

ᓇᐃᓪᓕᑎᖅᓯᒪᔪᑦ ᒪᓕᒐᓕᕆᔨᒃᑯᑦ. ᐃᓗᓕᑯᓘᔭᖏᑦ 

ᑮᓇᐅᔭᖅᑐᕈᑏᑦ. ᑲᑎᓕᒫᖅᑐᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. $109,442,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᔭᕇᕋᑦᑎᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᖃᐅᓯᔅᓴᖏᑦ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 

ᐊᑕᐅᓯᐅᓐᖏᑦᑐᓂᒃ ᐱᒋᐊᖅᑎᑦᑎᓯᒪᓕᕋᒪ 

ᑕᐃᒃᑯᐊᓗ ᐊᐱᖅᑯᑎᒋᔭᓯ ᑕᒪᒃᑯᐊ 

ᐱᓕᕆᐊᕆᓇᓱᒃᑲᓂᕐᓂᐊᐸᒃᑲ. ᖁᔭᓐᓇᒦᓪᓗ 

ᓂᓪᓕᐊᖅᑲᐅᒐᔅᓯ ᑎᓕᐅᖅᑕᐅᖅᑲᐅᒐᒪᓗ 

ᖃᓄᐃᓕᐅᖁᔭᐅᓪᓗᖓ. ᓂᕆᐅᑉᐳᖓ ᑭᓱᓂᒃ 

ᑕᖏᓕᓐᓂᒃ ᓴᖅᑭᑦᑐᖃᕐᓂᐊᕐᖓᑦ ᑕᒪᑐᒪᓂ 

ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒪᓕᒐᒃᓴᖅ 16 -  ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐅᑯᐊ ᐊᓂᑎᑲᐃᓐᓇᒃᑭᑦ.  

 

ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐅᖃᐅᓯᔅᓴᓂᒃ ᐱᒋᐊᕈᓐᓇᖅᓯᕗᖅ. ᐊᑏ, ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ 

2015-16 ᑮᓇᐅᔭᑦ ᐊᑐᕈᒫᓂᐊᖅᑐᓂᒃ 

ᐸᕐᓇᐅᑎᓕᐊᕆᔭᐅᓯᒪᔪᓪᓗ ᑮᓇᐅᔭᓕᕆᔨᒃᑯᓐᓄᑦ.  

 

ᑕᒪᑐᒪᓂ ᓯᕗᒧᑦ ᐊᓪᓗᖅᑕᒃᑯᑦ ᓯᕗᓪᓕᐅᑎᔭᐅᓯᒪᔪᑦ 

ᓵᓐᖓᓗᐊᕐᓂᐊᖅᑕᕗᑦ. ᑮᓇᐅᔭᓕᕆᔨᒃᑯᑦ 

ᒐᕙᒪᓕᕆᔨᒃᑯᓪᓗ ᑐᑭᒧᐊᑦᑎᑦᑎᕗᑦ ᑕᖅᑳᕐᖔᖅᑐᓂᒃ 

ᕿᒥᕐᕈᔭᐅᖁᓪᓗᒋᑦ ᒐᕙᒪᒃᑯᑦ 

ᐱᓕᕆᐊᖑᖅᑎᓯᒪᔭᖏᑦ ᒪᓕᒐᑦ ᐊᒻᒪᓗ ᑳᓐᑐᕌᓴᐃᑦ 

ᓴᖅᑭᑕᐅᓚᐅᖅᑐᑦ ᔮᓐᓄᐊᕆ 21, 2015-ᒥ ᐊᒻᒪᓗ 

ᒪᑐᓚᐅᖅᖢᓂ ᕕᕗᐊᕆ 20, 2015-ᒥ.  

 

ᕿᒥᕐᕈᓇᒃᓯᒪᓕᖅᑐᒍᑦ ᑮᓇᐅᔭᑦ ᐊᐅᓚᑕᐅᓂᖏᑦᑕ 

ᐅᖃᓕᒫᒐᖏᓐᓂ FAM Directive 801-ᒥᒃ 

ᓈᓴᐅᑎᓕᒃ ᑐᓐᓂᖅᑯᑏᑦ ᐃᑲᔫᑎᓄᓪᓗ ᐱᔾᔪᑎᓖᑦ 

ᐊᒻᒪᓗ ᓇᓗᖅᑯᑎᓐᖏᑦᑐᖓ ᒫᓐᓇ ᑖᒃᑯᐊ 

ᐊᐅᓚᑦᑎᐊᕐᓂᖏᓐᓂᒃ. ᑕᒪᑐᒪᓂ ᐊᕐᕌᒍᒥ ᒐᕙᒪᒃᑯᑦ 

ᐱᓕᕆᕝᕕᖏᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᕿᒥᕐᕈᓇᓐᓂᐊᕋᑦᑎᒃᑯᑦ ᑕᒻᒪᖅᓯᒪᔪᖅᓯᐅᕐᓗᑎᒃᑯᓪᓗ 

ᑐᓂᖅᑯᑏᑦ ᐃᑲᔫᓯᐊᓪᓗ ᐊᑐᐊᒐᖏᑦ 

ᐱᕙᓪᓕᐊᔾᔪᓯᖏᑦ ᒪᓕᑦᑎᐊᕋᓗᐊᕐᒪᖔᑕ 

ᑮᓇᐅᔭᖁᑎᕗᓪᓗ ᑕᒪᒃᑯᐊ ᐊᑐᑦᑎᐊᕋᓗᐊᕐᒪᖔᑦ 

ᑕᐃᒃᑯᓄᖓ ᑐᓐᓂᖅᑯᓯᐊᖃᑦᑕᖅᑐᓄᑦ. ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑕ ᐃᓗᐊᓃᑐᖅ. 

 

ᓈᓴᐅᑎᓕᒃ 6 ᑕᒻᒪᖅᓯᒪᔪᓂᒃ ᓇᓗᓇᐃᖅᓯᓂᖅ 

ᐊᑐᓯᒋᐊᕐᓂᐊᖅᑐᖅ ᐊᐃᐳᕈ 1, 2015-ᒥ. 

ᐃᖅᑲᓇᐃᔭᑦᑎᐊᓂᕐᒧᑦ ᑲᒪᔨ ᑖᓐᓇ ᐃᓘᓐᓇᖏᓐᓂᒃ 

ᐃᑲᔫᑎᒋᓂᐊᖅᑕᒥᓐᓂᒃ ᐃᓕᐅᖅᑲᐃᔪᖅ ᐊᒻᒪᓗ 

ᑕᒪᒃᑯᐊ ᐃᖅᑲᓇᐃᔭᖅᑏᑦ ᐊᑐᐃᓐᓇᖃᕐᓗᑎᑦ 

ᑐᓐᖓᕕᑦᑎᐊᓕᓐᓂᒃ ᓴᖅᑭᑦᑎᓂᐊᕈᑎᒃ 

ᑕᒻᒪᕐᓂᑯᕕᓂᕐᓂᒃ.  

ᐊᕐᕌᓂ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑏᑦ 

ᓴᖅᑭᓚᐅᖅᓯᒪᔭᕗᑦ ᐊᒻᒪᓗ ᒫᓐᓇ 

ᐊᑐᓕᖅᑎᑕᐅᕙᓪᓕᐊᓕᖅᖢᑎᑦ.  

 

ᐃᒃᓯᕙᐅᑖᖅ, ᑎᓴᒪᒋᓕᖅᑕᖓᓂ ᐊᕐᕌᒍᖏᓐᓂ 

ᒪᓕᒐᖅᑎᒍᑦ ᐊᑐᕆᐊᖃᖅᑕᕗᑦ ᒪᓖᓐᓇᖅᑕᕗᑦ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᒃᐸᒃᖢᑎᒃᑯᑦ. ᑕᒪᑐᒪᓂ 2013-14 ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦ ᓴᖅᑭᓚᐅᖅᑕᕗᑦ ᐅᑭᐊᔅᓵᖅ. 

ᓯᕗᓪᓕᐸᑦᑎᐊᖑᓪᓗᓂ ᑕᐃᒪᐃᓚᐅᖅᑐᒍᑦ ᐊᒻᒪᓗ 

ᑕᒪᓐᖓᓕᒫᖅ ᐱᐅᓯᕙᓪᓕᐊᓇᓱᒃᑐᒍᑦ 

ᐱᐅᓯᕙᓪᓕᐊᔪᒍᓪᓗ ᒐᕙᒪᒃᑯᑦ ᑮᓇᐅᔭᖁᑎᖏᑦ 

ᐊᐅᓚᒃᖢᑎᒃᑯᑦ.  

 

ᐃᒃᓯᕙᐅᑖᖅ, ᓇᐃᓪᓕᑎᕐᓗᒋᑦ ᒐᕙᒪᒃᑯᑦ 

ᐱᓕᕆᕝᕕᑦᑕ ᐊᑐᕈᒫᕐᓂᐊᖅᑐᖁᑎᖏᑦ 

ᓇᓗᓇᐃᔭᕐᓂᐊᐸᒃᑲ. 

 

ᑕᓪᓕᒪᓪᓗᐊᑕᐅᕗᑦ ᑐᑦᑕᕐᕖᑦ. ᐊᑐᐊᒐᓕᕆᓂᖅ, 

ᐸᕐᓇᐃᓂᒃ, ᑮᓇᐅᔭᑦ ᐊᐅᓚᑕᐅᓂᖏᓐᓂᒃ, ᒐᕙᒪᐃᑦ 

ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ, ᑮᓇᐅᔭᓕᕆᓂᖅ 

ᐊᒻᒪᓗ ᒐᕙᒪᒃᑯᑦ ᑮᓇᐅᔭᖃᐅᑎᖃᕐᕕᖓᑦ.  

 

2015-16-ᒥ ᑮᓇᐅᔭᓕᕆᔨᒃᑯᑦ ᓴᓂᕐᕙᐃᓚᐅᖅᑐᑦ 

$91.3 ᒥᓕᐊᓂᒃ ᐊᐅᓚᔾᔪᑎᓄᑦ ᒪᑭᒪᐅᑏᓪᓗ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᑐᕋᔭᖅᑐᓂᒃ. 

ᐃᓚᒃᑲᓐᓂᖅᑐᑦ $7 ᒥᓕᐊᓂᒃ ᐅᕝᕙᓘᓐᓃᑦ 8.3 

ᐳᓴᓂᒃ ᑖᒃᑯᐊ $84.3 ᒥᓕᐊᓐᖑᑎᒡᓗᒍ 

ᓴᓂᕐᕙᖅᑕᐅᓚᐅᖅᓯᒪᔪᑦ 2014-15 ᐊᕐᕌᒍᐊᓂ.  

 

ᐃᒃᓯᕙᐅᑕᖅ, ᐅᑯᐊ ᐊᑭᑦᑐᕆᐊᕈᑏᑦ ᐃᒪᐃᓕᖓᔪᑦ: 

 

 ᓄᓇᕗᑦ ᒐᕙᒪᒃᑯᑦ ᓇᓪᓕᐅᒃᑯᒫᖁᑎᖏᑦ 

$419,000; 

 

 ᐋᓐᓂᐊᖅᑐᓄᑦ ᑮᓇᐅᔭᖅᑐᕈᑏᑦ $3 ᒥᓕᐊᓐ; 

 

 ᓄᓇᕗᒻᒥ ᓄᒃᑭᓴᐅᑎᓕᖕᓄᑦ ᐊᑭᓪᓕᒋᐊᕈᑏ 

$1,460,000; 

 

 ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᕈᑎᖏᑦ $1,500,000; 

 ᓄᓇᖅᑲᖓᐅᑏᑦ ᕿᑲᐅᑏᑦ $404,000; 

 

 ᑲᔪᖏᖅᓴᐅᑎᓄᑦ ᑮᓇᐅᔭᖅᑐᕈᑏᑦ $350,000; 

ᐊᒻᒪ 

 

 ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔩᑦ 

$220,000. 

 

ᐊᑐᕈᒫᓐᓂᐊᖅᑐᑦ ᐅᑯᓄᖓ ᐊᑐᓗᐊᓐᖑᐊᕐᓂᐊᖅᑐᑦ:  

 

 $33.1 ᒥᓕᐊᓐ ᑮᓇᐅᔭᒃᓵᓄᑦ ᐃᑲᔫᓯᐊᓄᒡᓗ; 

 

 $6 ᒥᓕᐊᓐ ᐊᓯᖏᓐᓄᑦ ᐊᐅᓚᔾᔪᑎᓄᑦ 

ᒪᑭᒪᐅᑎᓄᒡᓗ ᑮᓇᐅᔭᖅᑐᕈᑏᑦ ᐱᓕᕆᕝᕕᖕᒥ; 

ᐊᒻᒪ 

 

 $52.1 ᒥᓕᐊᓐ ᒐᕙᒪᒃᑯᑦ ᐊᐅᓚᑕᖏᑦ 

ᑮᓇᐅᔭᑦ, ᐃᓚᓕᐅᖅᖢᒋᑦ: 

 

 $23.75 ᒥᓕᐊᓐ ᒐᕙᒪᓕᒫᑦ ᐃᑲᔫᑎᖏᑦ 

ᓲᕐᓗ ᑭᒍᑎᓕᕆᓂᕐᒧᑦ 

ᐊᑭᓕᖅᓱᖅᑕᐅᓂᖏᓐᓄᑦ 

ᓄᖃᕈᒪᓯᐊᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐋᓐᓂᐊᕕᓕᐊᕐᓂᖏᓐᓄᑦ; 

 

 $10.3 ᒥᓕᐊᓐ ᒪᓕᒐᓕᐅᕐᕕᖕᒥ 

ᐊᑐᖅᑐᐊᕈᑎᓄᑦ ᑮᓇᐅᔭᖅᑐᕈᑕᐅᕗᑦ 

ᐊᒻᒪᓗ ᐃᒡᓗᓄᑦ 

ᓯᐊᒻᒪᖅᑎᕐᕕᐅᓯᒪᔪᓄᑦ; 

 

 $10.5 ᒥᓕᐊᓐ ᐆᒻᒪᖅᑯᑎᓄᑦ 

ᐊᑭᓪᓕᒋᐊᕈᑏᑦ ᑐᓐᓂᖅᑯᑏᓪᓗ; 

 

 $5.4 ᒥᓕᐊᓐ ᓄᓇᕗᑦ ᒐᕙᒪᑦ 

ᓇᓪᓕᐅᒃᑯᒫᖏᓐᓄ; ᐊᒻᒪᓗ 

 

 $2.1 ᒥᓕᐊᓐ ᓄᓇᕗᒻᒥ ᓱᕈᓯᕐᓄᑦ 

ᐃᔫᑏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᖃᐅᓯᒃᓴᕋᓱᒃᓯ 

ᐊᐱᖅᑯᑎᒃᓴᖃᕈᔅᓯᓗ ᑭᐅᓇᓱᖕᓂᐊᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᖅᓯᒍᑎᖏᓐᓂᒃ 

ᐅᖃᓯᖏᓐᓂᒃ ᐅᖃᖁᓕᖅᑕᕋᓗᐊᕋ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᒍᑎᓂᒃ 

ᐅᖃᐅᓯᖃᕈᓐᓇᕆᐊᒃᓴᖅ ᑖᒃᑯᐊ ᐱᓪᓗᒋᑦ 

ᑲᑎᒪᔨᕋᓛᑦ ᓇᐅᑎᑐᖅᑎᐅᔪᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐊᒻᒪᓗ ᑮᓇᐅᔭᖅᑐᕈᑎᒥᓂᖏᓐᓄᑦ. 

ᕿᒥᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2015-16-ᒧᑦ 

ᑮᓇᐅᔭᖅᑐᕈᑎᒃᓴᖏᓐᓂᑦ ᐊᒻᒪ 2015-18 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᑦ 

ᑮᓇᐅᔭᓕᕆᔨᒃᑯᑦ. 

 

ᑕᐃᒪᓕ ᒥᓂᔅᑕ ᓴᖅᑭᔮᕋᑖᓚᐅᖓᑦ ᑲᑎᒪᔨᕋᓛᑦ 

ᓵᖓᓂᒃ, ᑖᒃᑯᐊᓗ ᒪᓕᒐᓕᐅᖅᑏᑦ ᐃᓱᒫᓘᑎᒥᒃ 

ᓴᖅᑮᒍᓐᓇᓚᐅᖓᑕ. 

 

ᑖᓐᓇ ᑮᓇᐅᔭᓕᕆᔨᒃᑯᑦ ᐋᖅᑭᑎᖅᓯᒪᓂᖓ 

ᑐᔅᓯᕌᖏᑦ ᑮᓇᐅᔭᖅᑐᕈᑎᒃᓴᐃᑦ ᐊᒻᒪᓗ ᑖᒃᑯᐊ 

ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᖏᑦ 

ᓴᖅᑭᔮᖅᑎᑎᒻᒪᑕ ᐊᐅᓪᓛᖅᑕᓂᒥᓂᖏᓐᓂᑦ 

ᐱᓕᕆᐊᑦ ᐃᖅᑲᓇᐃᔭᖅᑎᓪᓗ ᑕᕙᓐᖓᑦ 

ᐃᖅᑲᓇᐃᔭᖅᑎᓕᕆᔨᒃᑯᖏᓐᓂᑦ ᐄᐳᓘ 1, 2013 

ᐲᖅᑕᐅᓚᐅᖅᓯᒪᔪᓂᒃ. 

 

ᑲᑎᒪᔨᕋᓛᓪᓗ ᑕᑯᒻᒥᔪᑦ ᑕᑯᒻᒥᔪᑦ ᑖᒃᑯᐊ ᑐᒃᓯᕌᖏᑦ 

ᑮᓇᐅᔭᓕᕆᔨᒃᑯᑦ 2015-16 ᐊᐅᓚᒍᑎᒃᓴᖏᓐᓄᑦ 

$91,245,000 ᐊᖏᓪᓕᒋᐊᖅᓯᒪᓕᖓᑦ 7.8 ᐳᓴᓐ 

ᑕᐃᒪᓐᖓᓂᑦ ᑮᓇᐅᔭᓕᕆᔨᒃᑯᑦ 2014-15-ᒥᑦ 

ᑐᔅᓯᕌᕆᓚᐅᖅᓯᒪᔭᖏᑦ. ᐊᒻᒪ ᐃᖅᑲᓇᐃᔭᖅᑎᖏᑦ 

267-ᖑᐃᓐᓇᖅᑐᑎᒃ.  

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᐃᑲᔪᖅᓰᖃᑦᑕᖓᑕ 

ᑮᓇᔭᓕᕆᔩᑦ ᑲᑎᒪᔨᕋᓛᖏᓐᓂ, ᒐᕙᒪᓕᒫᓄᑦ 

ᐃᓱᒫᓗᒋᔭᐅᔪᖅ ᑮᓇᐅᔭᓕᕆᔩᑦ ᑲᑎᒪᔨᕋᓛᖏᓐᓄᑦ 

ᑲᑎᒪᔭᐅᔪᑦ ᑕᒪᓐᓇᐅᕗᖅ ᖃᓄᑎᒋᑦ ᐊᖏᔫᓂᖓ 

ᒐᕙᒃᑯᑦ ᐃᖅᑲᓇᐃᔭᖅᑎᖏᑦ. 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᕈᖅᐸᓪᓕᐊᖏᓐᓇᖅᓯᒪᔪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑕᕝᕙᓂᓗ ᑐᒃᓯᕌᖏᓐᓂ 2015-

16 ᑮᓇᐅᔭᖅᑐᕈᑎᒃᓴᖏᑦ ᐅᖃᖅᓯᒪᒻᒪ 

ᑕᒫᓂᐸᓗᒎᖅ 4,458 ᐃᖅᑲᓇᐃᔭᖅᑎᖃᓕᖓᑕ 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᐊᒻᒪᓗ ᐊᐅᓚᑕᖏᓐᓂᒃ 

ᓄᓇᕘᒥ. ᑖᓐᓇ ᑐᑭᖃᖅᑐᖅ 4.9 ᐳᓴᒥᑦ 

ᐱᕈᕆᐊᖅᑐᐃᑦ ᑕᐃᒪᓐᖓᓂᒃ 2014-15 

ᑮᓇᐅᔭᖅᑐᕈᑎᔅᓴᓂᒃ ᑐᔅᓯᕋᓚᐅᖅᓯᒪᒻᒪᑕ.  

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ 

ᒫᓐᓇᓕᓴᐅᓂᖅᐹᑦ ᑎᓴᒪᐃᕋᖅᑐᓂᒃ ᐋᕐᕌᒍᒥ 

ᐅᓂᒃᑳᓕᐊᕆᓲᖓ ᐅᖃᖅᓯᒪᒻᒪ ᓱᓕᒎᖅ 1,144-

ᖑᒻᒪ ᐃᖅᑲᓇᐃᔮᔅᓴᐃᑦ ᑕᐃᒪᓐᖓᑦ ᔫᓂ 14, 

2014-ᖑᑎᓪᓗᒍ. ᐃᓄᖃᖏᒻᒪᑕ 

ᐃᓄᑦᑕᐅᓯᒪᖏᑦᑐᑦ 25 ᐳᓴᓐ ᐱᒻᒪᕆᐊᓘᔪᑦ. 

 

ᑖᒃᑯᐊ ᑮᓇᐅᔭᓕᕆᔩᑦ ᑲᑎᒪᔩᕋᓛᖏᑦ 

ᖃᐅᔨᒪᒋᐊᖃᕐᓂᖏᑦ ᐃᖅᑲᓇᐃᔮᑦ 

ᐊᒥᓱᕈᖅᐸᓪᓕᐊᔪᐊᓗᑐᐃᓐᓇᐅᑎᓪᓗᒋᑦ ᑕᒪᒃᑯᐊᓗ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᐊᐅᓚᑕᖏᓪᓗ 

ᐃᖅᑲᓇᐃᔭᖅᑎᔅᓴᔅᓯᐊᕈᓐᓇᖃᑦᑕᑎᓐᓇᒋᑦ 25 

ᐳᓴᒪᕆᖏᓪᓗ ᐃᖅᑲᓇᐃᔮᔅᓴᖁᑎᖏᑦ 

ᐃᓄᖃᖅᑎᓐᓇᒋᑦ ᒐᕙᒪᒃᑯᓐᓂ.  

 

ᒐᕙᒪᒃᑯᑦᑕᐅᖅ ᐃᖅᑲᐅᒪᐃᓐᓇᕆᐊᖃᕐᒥᔪᑦ 

ᑮᓇᐅᔭᓕᕆᔨᐅᑉ ᒥᓂᔅᑕᐅᑉ 

ᐅᖃᐅᓯᕆᓚᐅᖅᓯᒪᔭᖏᓐᓂ ᑲᑎᒪᓂᑐᐃᓐᓇᕐᒧᑦ ᒫᑦᓯ 

19, 2014-ᖑᑎᓪᓗᒍ. ᑭᒃᑯᓕᒫᑦ ᓈᓚᑦᑎᓪᓗᒋᑦ 

ᐅᖃᐅᔾᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒧᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᑦ ᑕᑯᓐᓈᕐᓗᒋᑦ, 

“…ᐱᔭᕆᐊᑐᔪᓪᓚᕆᒻᒦᒃᑲᔭᖅᑐᖅ 100 ᐳᓴᓐ 

ᐃᖅᑲᓇᐃᔮᓕᒫᕌᓗᖏᑦ ᐃᓐᓄᑦᑕᐅᓐᓂᖅᑲᑕ.” 

 

ᐃᒃᓯᕙᐅᑖᖅ, ᐱᒻᒪᕆᐅᒻᒥᔪᑦᑕᐅᖅ ᖃᐅᔨᒪᔭᐅᑉᐸᑦ 

ᒐᕙᒪᒃᑯᑦ ᐱᖓᔫᓕᖅᑲᖓᓪᓗᒍ ᑮᓇᐅᔭᓕᒫᕌᓗᖏᑦ 

ᑕᑯᓐᓈᕐᓗᒋᑦ ᐃᖅᑲᓇᐃᔭᖅᑎᓄᑦ ᑐᕌᖓᕙᑦᑐᑦ.  

2015-16 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ, $500 

ᒥᓕᐊᓐ ᐅᖓᑖᓃᑦᑐᑦ.  

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦᑕᐅᖅ 

ᐃᑲᔪᖅᓱᐃᕙᒻᒥᔪᑦ ᒐᕙᒪᒃᑯᑦ ᐊᐅᓚᑕᖏᑕ 

ᑲᑎᒪᔨᖏᓐᓂ ᑕᕝᕙᓂᓗ 

ᓇᐅᑎᑐᖅᑎᐅᔭᕆᐊᖃᓲᖑᓪᓕ 

ᐅᐊᑦᑎᔨᐅᒋᐊᖃᓲᖑᓪᓗᑎᑦ ᒐᕙᒪᒃᑯᑦ 

ᐊᐅᓚᑕᖏᓐᓂ ᑯᐊᐳᕇᓴᕈᓘᔭᖏᓐᓂᓗ ᐊᒻᒪ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐃᔅᓯᕙᐅᑕᐅᖃᑦᑕᖅᑐᖅ 

ᒐᕙᒪᒃᑯᑦ ᐊᐅᓚᑕᖏᑕ ᑲᑎᒪᔨᖏᓐᓄᑦ ᐊᒻᒪᓗ 

ᑕᐃᒪᐃᒃᑲᓗᐊᖅᑎᓪᓗᒍ ᐊᕐᕌᒍᑕᒫᖅᓯᐅᒻᒥᒃ 

ᖃᓄᐃᓕᐅᖅᓯᒪᒻᒪᖔᑕ ᐅᓂᒃᑳᓕᐊᕐᒥᓂᕐᓂᒃ ᑖᒃᑯᐊ 

ᑲᑎᒪᔩᑦ ᓴᖅᑮᓚᐅᖅᓯᒪᓐᖏᑦᑐᑦ ᔪᓂ 10, 2010-

ᒥᓂᒃ ᐊᕐᕌᒍ ᑕᓪᓕᒪᐸᓘᓕᖅᑐᑦ.  

 

ᑕᒪᒃᑯᐊᓗ ᒥᓂᔅᑕ ᖃᓄᖅ 

ᓂᕆᐅᒋᔭᖃᕐᓂᐊᕐᒪᖔᑎᑦ ᑎᑎᖅᑲᕆᓲᖏᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑕᓪᓕᒪᓄᑦ ᐊᖏᖅᐹᖏᓐᓄᑦ 

ᐊᐅᓚᑕᖏᓐᓄᑦ ᐊᒻᒪ ᑯᐊᐳᕇᓴᖏᓐᓄᑦ ᐊᕐᕌᒍᖓᓂ 

ᒪᓕᒐᓕᐅᖅᑯᒻᒧᑦ ᓴᖅᑭᑦᑕᐅᓚᐅᖅᓯᒪᔪᖅ ᓄᕕᐱᕆ 

4, 2014-ᖑᑎᓪᓗᒍ ᐊᒻᒪᑦᑕᐅᖅ ᑭᐅᔾᔪᑎᐅᔪᑦ 

ᑖᒃᑯᓄᖓ ᑎᑎᖅᑲᕐᓄᑦ ᖃᓄᖅ ᒥᓂᔅᑕᐃᑦ 

ᓂᕆᐅᒋᔭᖃᕐᒪᖔᑕ ᑕᕝᕙᓴᐃᓐᓇᖅ ᐅᓪᓗᖓᓂ 

ᓴᖅᑭᑦᑕᒥᓂᐅᓪᓗᓂ. ᑲᑎᒪᔨᕋᓛᑦ ᐊᔭᐅᕆᔫᒐᓗᐊᑦ 

ᑖᒃᑯᓂᖓ ᑲᑎᒪᔨᓂᒃ ᑖᒃᑯᐊ 2014-15-16-ᓕᓴᐃᑦ 

ᒥᓂᔅᑕᐅᑉ ᓂᕆᐅᒍᑎᖏᑦ ᑎᑎᖅᑲᐃᑦ 

ᓴᖅᑭᑕᐅᖁᓪᓗᓂᒋᑦ ᒪᓕᒐᓕᐅᕐᕕᒻᒧᑦ. 

 

ᐅᑐᐱᕆ 28, 2014-ᖑᑎᓪᓗᒍ, ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᓴᖅᑮᓚᐅᖅᓯᒪᔪᖅ 2013-14 

ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐊᒥᓂᖏᓐᓂᒃ 

ᑐᓂᕐᕈᑎᐊᕆᖃᑦᑕᖅᑕᖏᓐᓄᑦ ᐊᒻᒪ 

ᐃᑲᔫᑎᒋᖃᑦᑕᖅᑕᖏᑦ ᐱᓕᕆᕕᓕᒫᖏᓐᓄᑦ ᑕᐃᑲᓂ 

ᐊᕐᕌᒍᒥ. ᑕᕝᕙᓂ ᐊᑯᓐᓂᖓᓂ 2004-05 ᐊᒻᒪ 

2013-14, ᒐᕙᒪᒃᑯᑦ ᑐᓂᕐᕈᑎᒋᖃᑦᑕᖅᓯᒪᔭᖏᑦ $3 

ᐱᓕᐊᐸᓘᓯᒪᔪᑦ. 

 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᖓᑕ ᑲᒥᓯᓇ 

ᒪᑐᐃᖅᓯᒍᑎᖏᓐᓂ ᐅᖃᐅᓯᖏᓐᓂ ᑕᕝᕙᓂ 

ᐊᕐᕌᒎᓚᐅᖅᑐᒥ ᐅᖃᖅᓯᒪᔪᒻᒪᑦ ᒐᕙᒪᒃᑯᒡᒍᖅ  

ᓯᕗᓪᓕᐅᑎᑦᑎᓂᐊᕐᖓᑕ 

ᑮᓇᐅᔭᖃᖅᑎᑦᑎᒐᓱᐊᕐᓗᑎᑦ ᑎᒥᐅᔪᓂᒃ 

ᓄᓇᓕᓐᓂᒃ ᐃᓄᓐᓂᓪᓗ ᒪᓕᑦᑎᐊᖃᑦᑕᖅᑐᓂᒃ 

ᑮᓇᐅᔭᓕᕆᔾᔪᑎᓂᒃ ᓈᒻᒪᒋᔭᐅᔪᓂᒃ. ᑖᓐᓇᑦᑕᐅᖅ 

ᑐᕌᒐᕆᔭᐅᔪᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

2014-ᒥ ᐅᖃᐅᓯᕆᖃᓯᐅᑎᔪᒻᒥᔭᖓ.  

 

ᑲᑎᒪᔨᕋᓛᑦᑕᐅᖅ ᑕᑯᔪᑦ ᑖᔅᓱᒪ ᐱᓕᕆᕕᐅᑉ 

ᑐᔅᓯᕌᖏᑦ 2015-18 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᒻᒪᑦ ᐃᓚᖓᒍᑦ ᓯᕗᓪᓕᐅᑎᑕᐅᓂᐊᖅᑐᖅ 

2015-16 ᑮᓇᐅᔭᓕᕆᔾᔪᑎ ᐊᕐᕌᒍᖓᓂ 

ᖃᐅᔨᓴᕐᓗᑎᑦ ᑕᒻᒪᖅᓯᒪᔪᖅᓯᐅᕐᓗᑎᑦ 

ᑐᓂᕐᕈᓯᐊᕆᖃᑦᑕᖅᑕᖏᑦ 

ᑮᓇᐅᔭᖅᑖᑎᑦᑎᓂᕆᕙᑦᑕᖏᑦᑕᓗ ᐊᑐᐊᒐᖏᓐᓂᒃ 

ᒪᓕᑦᑎᐊᕋᓗᐊᕐᒪᖔᑕ ᑮᓇᐅᔭᓕᕆᔨᒃᑯᑦ ᒪᓕᒐᖓᓂ.  

 

ᐃᒃᓯᕙᐅᑖᖅ, ᐱᒻᒪᕆᐋᓘᔪᖅ ᒐᕙᒪᒃᑯᑦ ᑕᒫᓂ 

ᐱᓕᕆᓯᒪᓂᕆᔭᖓ ᐃᓛᒃᑰᖓᑎᑦᑎᑦᑎᐊᕆᐊᓖᑦ 

ᑐᓂᕐᕈᓯᐊᖑᖃᑦᑕᖅᑐᓂᒃ ᐃᑲᔫᑎᐅᖃᑦᑕᖅᑐᓂᓪᓗ 

ᐊᒻᒪᑦᑕᐅᖅ ᖃᐅᔨᒪᑦᑎᐊᖃᑦᑕᕐᓗᑎᑦ ᖃᓄᑎᒋ 

ᑕᒪᒃᑯᐊ ᑐᓂᕐᕈᑎᐅᖃᑦᑕᖅᑐᑦ ᐃᑲᔫᑎᐅᖃᑦᑕᑐᓪᓗ 

ᐱᔾᔪᑕᐅᕙᒃᑲᓗᐊᕐᒪᖔᑕ ᑐᕌᖓᔪᓂᒃ ᑖᒃᑯᓄᖓ 

ᑮᓇᐅᔭᓂᒃ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒪᒋᔭᖃᕐᖓᑕ 

ᐱᒻᒪᕆᐋᓘᓂᖃᕐᖓᑦ ᑖᓐᓇ ᐱᒋᐊᖅᑎᑕᐅᓯᒪᔪᖅ 

ᖃᐅᔨᓴᖅᑕᐅᖃᑦᑕᕐᓗᑎᑦ ᖃᓄᖅ ᒐᕙᒪᒃᑯᑦ 

ᓴᖅᑭᔮᑦᑎᐊᓂᖅᓴᐅᒍᓐᓇᕐᒪᖔᑕ 

ᐅᓂᒃᑳᓕᐅᕐᓂᕆᖃᑦᑕᖅᑕᖏᓐᓂ ᑭᒃᑯᓐᓄᑦ 

ᑐᓂᓯᕙᒻᒪᖔᑕ ᑮᓇᐅᔭᓂᑦ.  

 

ᐆᒃᑑᑎᒋᓗᒍ ᒐᕙᒪᒃᑯᑦ 2013-14 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖏᑦ ᑮᓇᐅᔭᓂᒃ ᑐᓂᔭᒥᓂᖏᓐᓂᒃ 

ᐃᑲᔫᑎᒥᓂᖏᓐᓂᓪᓗ ᐅᖃᖅᓯᒪᓚᐅᕐᖓᑕ 

ᐊᖏᔪᑲᓪᓚᓐᓂᒃ ᑮᓇᐅᔭᓂᒃ ᑐᓂᓯᔪᖃᕐᓂᕐᖓᑦ 

ᓇᒻᒥᓂᖃᐅᑎᓄᑦ ᓇᒻᒥᓂᖃᐅᑎᒋᔭᐅᔪᓄᑦ. ᑖᒃᑯᐊ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᒃ 

ᓇᓗᓇᐃᖅᓯᔫᒐᓗᐊᑦ ᓇᓕᐊᒍᑦ ᐱᓕᕆᕕᒃᑯᑦ 

ᑮᓇᐅᔭᑦ ᑐᓂᔭᐅᓐᓂᕐᒪᖔᑕ ᑭᓯᐊᓂ  

ᓇᓗᓇᐃᑦᑎᐊᖅᓯᒪᓐᖏᑦᑐᑦ ᓱᒻᒪᑦ 

ᑐᓂᔭᐅᓐᓂᕐᒪᖔᑕ.  

 

ᒪᓕᒐᓕᐅᖅᑏᑦ ᐃᓕᓴᖅᓯᔪᑦ ᑕᒪᒃᑯᐊ 

ᑲᓐᖑᓇᖅᑐᖁᑎᖃᓲᖑᒻᒪᑕ ᓇᒻᒥᓂᖃᐅᑏᑦ 

ᑮᓇᐅᔭᓕᐅᕋᓱᕝᕖᑦ ᑭᓯᐊᓂᓕ ᓱᒻᒪᑦ 

ᑮᓇᐅᔭᖅᑖᖅᑎᑕᐅᕙᒻᒪᖔᑕ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᓴᖅᑭᔮᖅᑎᑕᐅᔭᕆᐊᓕᒃ. ᑕᐃᒫᓪᓗ 

ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ 

ᖃᐅᔨᓴᑦᑎᐊᕈᓐᓇᓂᖅᓴᐅᖃᑦᑕᕈᓐᓇᕋᔭᖅᑐᑦ 

ᑮᓇᐅᔭᖅᑖᖅᑎᑕᐅᕙᑦᑐᐃᑦ ᑕᐃᒃᑯᓄᖓ ᑭᓱᒧᑦ 

ᑮᓇᐅᔭᖅᑖᑎᑕᐅᓐᓂᕐᒪᖔᑕ 

ᐊᑐᖅᑕᐅᕙᒃᑲᓗᐊᕐᒪᖔᑕ.  

 

ᒪᓕᒐᓕᐅᖅᑏᑦᑕᐅ ᐃᖅᑲᐅᒪᔪᔅᓴᐅᒻᒥᔪᑦ ᑲᒥᓯᓇᐅᑉ 

ᒪᑐᐃᖅᓯᒍᑎᖓᓂ ᐅᕙᓂ ᐅᖃᖅᑐᓂᒃ ᐅᖃᔪᒻᒪ 

ᒐᕙᒪᒃᑯᒡᒎᑦ ᐃᓚᖓ ᓯᕗᓪᓕᐅᑎᓐᓂᐊᕐᒥᔭᖓ, 

ᕿᒥᕐᕈᓗᑎᒃ ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ 

ᖃᐅᔨᒐᓱᓪᓗᑎᒃ ᑭᓱᑦ ᐊᐅᓚᑦᑎᐊᕐᒪᖔᑦ ᑭᓱ 

ᐋᖅᑭᒋᐊᕆᐊᖃᕐᒪᖔᑦ ᐊᒻᒪ ᑭᓱ 

ᐲᖅᑕᐅᒋᐊᖃᕐᒪᖔᖅ. ᑕᒪᒃᑯᐊ ᑮᓇᐅᔭᕗᑦ 

ᐃᓱᓕᑦᑕᕐᕕᓖᑦ ᐊᑐᑦᑎᐊᕈᓐᓇᓂᐊᕋᑦᑎᒍ ᐊᒻᒪᓗ 

ᑲᔪᓯᑦᑎᐊᑎᑦᑎᒍᓐᓇᕐᓂᐊᕋᑦᑕ. 

 

ᐃᒃᓯᕙᐅᑖᖅ, ᑕᒃᑯᐊ ᐱᓕᕆᐊᖑᓂᐊᖅᑐᓄᑦ 

ᐸᕐᓇᐅᑏᑦ ᑕᒪᒃᑮᓐᓄᑦ ᑮᓇᐅᔭᓕᕆᔨᒃᑯᓐᓄᑦ 

ᐊᒻᒪᑦᑕᐅᖅ ᓯᕗᓕ ᒐᕙᒪᐅᖃᑎᒌᓄᓪᓗ 

ᐱᓕᕆᔨᖏᓐᓄᑦ. ᑲᑎᔾᔨᖃᑎᒌᑦᑐᑎᒡᒎᖅ 

ᑳᓐᑐᕌᒃᒐᓱᐊᕈᒪᔪᓂᑦ ᓴᖅᑮᓂᐅᓴᔪᑦ 

ᐊᐅᓚᑦᑎᑦᑎᐊᕋᓗᐊᕐᒪᖔᑕ ᓄᓇᕘᒥ 

ᐱᓕᕆᕕᖏᓐᓂ. ᑖᓐᓇ ᑐᔅᓯᕋᐅᑎᓂᒃ ᔮᓐᓄᐊᓕ 30, 

2015 ᓴᖅᑭᖅᑕᐅᔪᔪᖅ ᒪᑐᓪᓗᓂ ᕖᕝᕗᐊᕆ 20, 

2015. ᖃᐅᔨᒪᔭᐅᒋᐊᖃᕐᒥᔪᖅᑕᐅᖅ ᑖᓐᓇ 

ᑳᓐᑐᕌᒃᒐᓱᐊᕈᒪᔪᓄᑦ ᑐᔅᓯᖃᐅᑎ. ᐅᖃᖅᓯᒪᒻᒪᑦ 

ᕿᒥᕐᕈᖁᔨᓯᒪᓪᓗᑎᒃ 325-ᓂᒃ ᒐᕙᒪᒃᑯᑦ 

ᐱᓕᕆᓂᕆᔭᖏᓐᓂᒃ. 

 

ᐃᒃᓯᕙᐅᑖᖅ, ᑲᔪᓯᑎᑕᐅᓂᕆᔪᔭᖓᑦ 

ᑕᕝᕙᓂᔅᓴᐃᓐᓇ ᓂᕈᐊᕐᓂᐅᖃᑦᑕᕐᓂᐊᓕᖅᑐᖅ 

ᓇᓗᓇᕈᓐᓃᑎᑦᑎᓯᒪᒻᒪ ᖃᓄᑎᒋᑦ ᐅᓇ ᐊᑯᓂ  

ᒐᕙᒪᐅᔪᖅ ᒪᑭᒪᒍᓐᓇᓂᐊᕐᒪᖔᖅ. 

 

ᑖᓐᓇ ᐱᓕᕆᐊᖑᔪᓂᒃ ᕿᒥᕐᕈᓂᐅᒐᓱᔅᓯᒪᔪᑦ 

ᐊᑐᓕᖁᔭᓂᒃ ᓴᖅᑮᕕᐅᒍᓐᓇᖓᑦ ᐊᖏᔪᑲᓪᓚᒻᒥ 

ᐊᓯᕈᐃᓗᓂ ᐱᓕᕆᓂᐅᔪᓂᒃ ᐱᔨᑦᑎᕋᐅᑎᐅᔪᓂᒃ 

ᐊᒻᒪ ᒐᕙᒪᒃᑯᑦ ᐋᖅᑭᑎᖅᓯᒪᓂᕆᔭᖓᓂᒃ. 

ᐊᓯᐊᒎᕐᕕᖃᓐᖏᓪᓚᕆᑉᐳᕐᓕ ᑖᒃᑯᐊ 

ᒪᓕᒐᓕᐅᖅᑎᓄᑦ ᑐᓂᔭᐅᔭᕆᐊᖃᓪᓚᕆᑦᑐᑦ 

ᓯᕗᓂᐊᓗᐊᒍᑦ 

ᐃᓱᒪᔅᓴᖅᓯᐅᕈᑎᒋᔭᐅᒋᐊᕈᓐᓇᓂᐊᖓᑦ ᐅᑯᐊ ᐅᓇ 

ᒪᓕᒐᓕᐅᕐᕕᒃ ᓄᖅᑲᓚᐅᖏᓐᓂᖓᓂᒃ. 

 

ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2015-18 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪ 

ᑮᓇᐅᔭᒥᒡᒎᖅ ᐃᒥᐊᓗᒻᒥᑦ ᒪᓕᒐᖏᓐᓄᑦ 

ᒪᓕᑦᑎᑦᑎᓂᕐᒧᑦ ᖃᐅᔨᓴᕐᓂᒧᓪᓗ 

ᐊᖏᓪᓕᒋᐊᓂᐊᕐᖓᑕ $451,000-ᓂᑦ, 2014-15 

ᑕᕝᕗᖓ $733,000 2015-16-ᒧᑦ. ᑖᓐᓇ 

ᑐᑭᖃᖅᑐᖅ 62.5 ᐳᓴᒥᑦ ᐊᖏᓪᓕᐊᓐᓂᕐᒥᑦ.  

 

ᐋᖅᑭᒋᐊᕈᑏᑦ ᐃᒥᐊᓗᒻᒧ ᒪᓕᒐᖏᓐᓄᑦ ᑕᕝᕙᓂ 

ᐊᒥᐊᓗᓕᕆᓂᕐᒧᑦ ᐱᖁᔭᐅᑉ ᐃᓗᐊᓂ 

ᓴᖅᑭᖅᑕᐅᔪᔪᖅ ᐄᐳᓘ 2014-ᖑᑎᓪᓗᒍ ᑕᖅᑲᐅᖓ. 

ᐃᓚᒋᔭᐅᓪᓗᓂ ᓄᓇᕘᒻᒥ ᒐᕙᒪᒃᑯᑦ 

ᐱᕙᓪᓕᐊᔪᖏᓐᓄᑦ, ᐃᓗᓕᖏᑦ ᓄᑖᑦ ᐅᖃᖅᓯᒪᔪᑦ 

ᐃᓱᖃᕐᓗᓂ $500,000 ᐊᑕᐅᓯᕐᒧᑦ ᐊᕐᕌᒍᒧᑦ 

ᐊᑭᓕᖅᑕᐅᔪᖃᕈᓐᓇᖅᑐᖅ ᐃᒥᓗᓕᕆᓂᕐᒧᑦ 

ᑮᓇᐅᔭᓂᒃ ᐅᑎᖅᑕᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᖅᑕᐅᓂᐊᕐᓗᑎᒃ, ᐃᒥᐊᓗᒻᒥ ᐊᑐᑦᑎᐊᓂᕐᒥᒃ 

ᐃᓕᓴᑎᑦᑎᒍᑕᐅᓗᑎᒃ ᐊᑖᒍᑦ ᓈᓴᐅᑎᖓ 59.1 

ᒪᓕᒐᕐᒥ. 

 

ᐃᒃᓯᕙᐅᑖᖅ, ᐃᓚᖓᑦ ᑕᕝᕙ 

ᖁᔭᒋᔭᐅᒋᐊᖃᒻᒪᕆᑦᑐᖅ ᐱᓕᕆᐊᖑᓯᒪᔪᖅ 

ᒐᕙᒪᒃᑯᓐᓄᑦ ᑕᕝᕙᓂ ᐃᓚᖃᖓᑦ 

ᐊᖁᑦᑎᐊᕋᓱᓐᓂᕐᒥᑦ ᐃᓕᓴᑎᑦᑎᓂᕐᒥᒃ 

ᖁᕕᐊᓱᕝᕕᐅᑎᓪᓗᒍ ᐊᕐᕌᒍᑦ ᓄᑖᖑᑎᓪᓗᒍᓗ. 

ᐱᒻᒪᕆᐊᓘᔪᖅ ᑕᐃᓐᓇ ᑭᖑᓪᓕᖅᐹᖅ 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐅᓂᒃᑳᖃᑦᑎᐊᖅᑲᑕ ᑭᓱᓂ 

ᑮᓇᐅᔭᐃᔭᕈᑎᖃᓐᓂᕐᒪᖔᑕ 

ᓱᓕᕆᑎᑦᑎᓂᕐᒪᖔᑕᓗ. 

 

ᐃᒃᓯᕙᐅᑖᖅ, ᑖᔅᓱᒪ ᐱᓕᕆᕕᐅᑉ ᑐᔅᓯᕌᖏᑦ 2015-

16-ᒧᑦ ᑮᓇᐅᔭᖅᑐᕈᑎᔅᓴᖏᑦ ᐃᓚᖃᖓᑕ $10.51  

ᒥᓕᐊᓂᒃ ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔫᑎᔅᓴᓄᑦ. 

ᓄᓇᕘᓕᒫᒥ ᓄᓇᕘᑦ ᒐᕙᒪᒃᑯᖏᑦ ᐊᑐᕐᓂᐅᓴᔪᑦ 

$39.329 ᒥᓕᐊᓂᒃ ᖃᐅᒻᒪᖅᑯᑎᓄᑦ ᐆᒻᒪᖅᑯᑎᓄᑦ. 

ᑕᕝᕙᓂ 2015-16 ᑮᓇᐅᔭᓕᕆᔨᔾᔪᑎ ᐊᕐᕌᒍᖓᓂᒃ. 

 

ᐃᒃᓯᕙᐅᑖᖅ, ᐋᖅᑭᒋᐊᕈᑏᑦ ᑲᔪᓯᑎᑕᐅᔪᔪᑦ 

ᓄᓇᕘᒥ ᑮᓇᐅᔾᔭᔅᓵᑦ ᑖᒃᓯᔭᐃᔭᖁᑎᖏᓐᓄᑦ 

ᐱᖁᔭᖓᓄᑦ 2006-ᖑᑎᓪᓗᒍ, 

ᐊᖏᓪᓕᒋᐊᕆᓪᓗᑎᑦ ᓄᓇᕗᑦ ᒐᕙᒪᒃᑯᖏᑦᑕ 

ᑖᒃᓯᔭᐃᔭᖅᑎᑦᑎᓂᕆᕙᑦᑕᖓᓂ 2 ᐳᓴᒧᑦ. ᒐᕙᒪᒃᑯᑦ 

ᐱᕈᖅᓴᐃᔪᑦ $23,489,000-ᓂᒃ  ᑖᒃᓯᔭᐃᔭᖅᑐᓄᑦ 

ᐃᖅᑲᓇᐃᔭᖅᑎᓂᒃ 2013-14 ᐊᕐᕌᒍᖓᓂᒃ. 

ᑭᓯᐊᓂᓕ ᓇᓗᓇᕐᒥᔪᖅ ᖃᑦᑎ ᐳᓴᖓᑦ 

ᑮᓇᐅᔾᔭᔅᓵᓄᑦ ᑖᒃᓯᔭᐃᔭᖅᑎᑦᑎᓂᖓᑦ. ᓇᒻᒥᓂ 

ᓄᓇᕗᑦ ᐃᕐᓇᐃᔭᖅᑎᖏᓐᓂ ᐱᔭᐅᕙᒻᒪᖔᖅ ᐊᒻᒪᓗ 

ᐊᓯᖏᓐᓂ ᒐᕙᒪᕈᓘᔭᕐᓂᒃ ᓇᒻᒥᓂᖃᐅᑎᓂᓪᓗ 

ᐱᔭᐅᕙᒻᒪᖔᑕ. ᑖᒃᑯᐊ ᑲᑎᒪᔨᕋᓛᑦ ᓱᓕ 

ᐊᑐᓕᖁᔭᓕᐅᖅᑯᑦ ᒥᓂᔅᑕᒥᑦ ᑕᕝᕗᖓ 

ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓕᐊᒥᓂᕐᓂᑦ 

ᒪᓕᒐᓕᐅᕐᕕᒻᒧ ᓴᖅᑮᖃᑦᑕᖁᔨᓪᓗᑎᒃ 

ᐊᐅᓚᑕᐅᓂᖓᓂᒃ ᑮᓇᐅᔾᔭᒃᓵᓄᑦ 

ᑖᒃᓯᔭᐃᔭᖅᑎᑦᑎᓂᐅᑉ ᒪᓕᒐᐅᑉ. ᑮᓇᐅᔭᓕᕆᔨᒃᑯᑦ 

ᐊᐅᓚᑦᑎᔭᕆᐊᖃᖓᑕ ᓄᓇᕘᒥ 

ᑖᒃᓯᔭᐃᔭᖅᑎᑦᑎᓂᕐᒧᑦ ᒪᓕᒐᕐᒥ. 

 

ᑐᕝᕚᑲᓄᑦ ᑖᒃᓯᔭᐃᔭᖅᑎᑦᑎᓄᕐᒧᑦ 

ᐋᖅᑭᒋᐊᕈᑎᒃᓴᐃᑦ, ᒪᓕᒐᖓᓄᑦ ᑲᔪᓯᑎᑕᐅᔪᔪᑦ 

ᕖᕝᕗᐊᕆ 2012-ᖑᑎᓪᓗᒍ. ᒐᕙᒪᒃᑯᑦ ᓄᐊᓴᐃᔪᔪᑦ 

$16,133,000-ᓂᒃ 2013-14 ᑐᕝᕚᑲᓄ 

ᑖᒃᓰᔭᐃᔭᖅᑐᓄᑦ. ᓄᓇᕘᒥ ᑐᕝᕚᑲᓄᑦ 

ᑖᒃᓯᔭᐃᔭᖅᑕᖅᑕᕗᑦ ᖁᑦᑎᓂᖅᐹᑦ ᑲᓇᑕᒥ.  

 

ᑕᐃᒪᐃᒃᑲᓗᐊᖅᑎᓪᓗᒍᓕ ᐊᓯᔾᔨᖅᑕᕈᓐᓇᖏᓐᓂᖏᑦ 

ᑕᕝᕚᑲᐅᑉ ᐱᔭᐅᒍᒪᓂᐊᓗᐊ ᓇᓗᓇᐃᓐᓇᓂᐊᖅᑯ 

ᑕᒪᒃᑯᐊ ᑕᕝᕚᑲᒥᒃ ᑖᒃᓰᔭᖅᑎᑦᑎᑲᓂᕐᓂᒃ 

ᐊᒃᑐᐃᕙᒻᒪᖔᑕ ᖃᑦᑎᑦ ᓯᒡᒐᓕᐊᖅᑐᐸᒻᒪᖔᑕ 

ᓄᓇᕗᒻᒥ. ᑖᓐᓇᑦᑕᐅᖅ ᖃᐅᔨᓴᖅᑕᐅᑉᐸᑦ 

ᑮᓇᐅᔭᓕᕆᔨᒃᑯᓐᓄᑦ ᐋᓐᓂᐊᖅᑕᐃᓕᓕᕆᔨᒃᑯᓄᓪᓗ 

ᐊᑑᑎᖃᓪᓚᕆᒃᑲᔭᕐᒥᔪᖅ.  

 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦᑕᐅᖅ ᖃᐅᔨᒪᒻᒥᔪᑦ ᑕᒪᒃᑯᐊ ᑎᒥᒧᑦ 

ᐃᑲᔫᑎᖃᕈᓐᓇᕐᓂᖏᑦ ᑕᕝᕚᑲᒧᑦ ᑖᒃᓯᔭᐃᔭᕈᑏᑦ 

ᓇᓕᕇᑎᑕᐅᔭᕆᐊᖃᕐᖓᑕ 

ᖃᐅᔨᒪᔭᐅᑦᑎᐊᕆᐊᕐᓗᑎᑦ ᐊᑭᑐᑎᓗᐊᓕᖅᑲᑕ 

ᐱᕋᔭᓐᓂᒃᑯᑦ ᓂᐅᕕᐊᔅᓴᓖᑦ ᐊᒥᓱᕈᕆᐊᕋᔭᕐᒥᒻᒪᑕ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 2012 ᐅᓂᒃᑳᖏᑦ 

ᐅᖃᖅᓯᒪᔪᒻᒥᒻᒪᑕ ᒐᕙᒪᒃᑯᒡᒎᖅ 

ᐊᑭᑦᑐᕆᐊᕆᓂᐊᕐᖓᑕ ᑖᒃᓯᖏᓐᓂᒃ 

ᐃᑲᔪᖅᓰᑲᓐᓂᕋᓱᓪᓗᑎᑦ ᐊᑐᖁᔨᖃᑦᑕᖏᓐᓂᕐᒥᓂᒃ 

ᑕᕝᕚᑲᓂᒃ. ᐊᑭᑦᑐᕆᐊᕆᓂᐊᖅᑐᑦ 4-ᓴᒥᒃ ᐊᑕᐅᓯᖅ 

ᓯᒡᒐᓕᐊᒧᑦ ᐅᕝᕙᓘᓐᓃᑦ $1 25-ᓂᒃ ᐃᓗᓕᓕᒻᒧᑦ. 

ᑖᒃᑯᐊ ᑕᕝᕚᑲᑐᐃᓐᓇᒧᓪᓕ ᐊᑭᖏᑦ 14-ᓴᒥᒃ 

ᐊᑭᑦᑐᕆᐊᕐᓂᐊᖅᑐᑦ 20-ᓴᒧᑦ ᐊᒻᒪᑦᑕᐅᖅ 

ᒪᓕᑦᑐᑯᐃᑦ ᒫᓐᓇ ᑕᕝᕚᑲᑐᕐᓂᐅᖃᑦᑕᖅᑐᐃᑦ 

ᑕᒪᒃᑯᐊᑦᑕᐅᖅ ᒐᕙᒪᒃᑯᑦ ᑮᓇᐅᔭᓕᐊᖏᑦ 

ᐱᕈᖅᐸᓪᓕᐊᓂᐊᖅᑐᑦ $3 ᒥᓕᐊᓂᒃ 

ᐊᕐᕌᒍᓂᐊᖅᑐᒥᒃ. ᑖᒃᑯᐊ ᓄᑖᑦ ᓴᖅᑭᐸᓪᓕᐊᔪᑦ 

ᐊᑐᖅᑕᐅᖃᑦᑕᓂᐊᖅᑐᑦ ᓄᖅᑲᑎᑦᑎᒐᓱᐊᕐᓂᕐᒧᑦ 

ᓯᒡᒐᓕᐊᖅᑐᖃᑦᑕᖅᑐᓂᒃ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ 

ᐊᔪᐃᓐᓈᕈᑎᖃᒃᑲᓐᓂᖅᐳᑦ ᒥᓂᔅᑕ ᓴᖅᑮᖁᓪᓗᒍ 

ᒪᓕᒐᓕᐅᕐᕕᒻᒥ ᑐᓴᐅᒪᒍᑎᓂᒃ ᖃᔅᓯᓪᓗᐊᑕᓂᒃ 

ᓴᓂᕐᕙᐃᓯᒪᒻᒪᖔᑕ ᑮᓇᐅᔭᓂᑦ 

ᓯᕘᖅᑐᖅᑕᐃᓕᓂᕐᒧᑦ ᓄᖅᑲᓂᕐᒧᓪᓗ ᑐᕌᖓᔪᓄᑦ 

 

ᑲᑎᒪᔨᕋᓛᑦ ᐱᒻᒪᕆᐊᓘᑎᑦᑎᒻᒥᔪᑦ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓴᖅᑮᔪᖃᖃᑦᑕᖅᑲᑦ 

ᐅᖃᓕᒫᒐᓕᐊᒥᓂᕐᓂᒃ ᐱᖃᓯᐅᑎᓗᒋᑦ ᑕᐃᒃᑯᐊ 

ᒐᕙᒃᒪᑯᑦ ᐃᖅᑲᓇᐃᔭᖅᑎᖏᑕ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖏᑦ ᐊᒻᒪᓗ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐅᓂᒃᑳᓕᐊᒥᓂᖏᑦ. 

ᐆᒃᑑᑎᒋᓗᒋᑦ 2012-13 ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᐅᓂᒃᑳᖏᑦ 

ᐊᕐᕌᒍᑕᒫᖅᓯᐅᑎᖏᑦ ᓴᖅᑭᖅᑕᐅᓚᐅᖅᓯᒪᒻᒪᑕ 

ᑭᓯᐊᓂ ᒪᐃ 29, 2014-ᖑᑎᓪᓗᒍ ᐊᒻᒪ 2013-14 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᖃᖅᑐᖅ 

ᓱᓕ ᓴᖅᑭᖅᑕᐅᓯᒪᓐᖏᑦᑐᖅ ᒪᓕᒐᓕᐅᕐᕕᒻᒧᑦ.  

 

ᒥᓂᔅᑕ ᑕᕝᕙᓂ ᓴᖅᑭᔮᕋᑖᖅᑎᓪᓗᒍ ᑲᑎᒪᔨᕋᓛᑦ 

ᓵᖓᓂ ᒪᓕᒐᓕᐅᖅᑏᑦᑕᐅᖅ 

ᐱᒻᒪᕆᐋᓘᓂᕋᐃᖏᓐᓇᔪᒻᒪᑕ  

ᐊᖏᓪᓕᒋᐊᖃᕐᓂᖏᓐᓂ ᑕᒪᒃᑯᐊ 

ᑐᓴᖅᑎᑦᑎᒍᑕᐅᖃᑦᑕᖅᑐᐃᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓃᖃᑦᑕᖅᑐᐃᑦ. ᐃᓛᒃᑯᓪᓗ ᒐᕙᒪᒃᑯᑦ 

ᐱᓕᕆᕕᖏᑎᒍᑦ ᐊᕕᑦᑐᖅᓯᒪᓗᒋᑦ 

ᐅᓂᒃᑳᖃᐅᓪᓗᑎᑦ ᑎᒃᑯᐊᖅᑕᐅᖃᑦᑕᖅᑐᐃᑦ 

ᓯᕗᓕᖅᑎᓄᑦ ᐊᒻᒪᓗ ᐅᐸᓐᖏᓐᓂᐅᖃᑦᑕᖅᑐᐃᑦ 

ᐱᔾᔪᑎᓖᑦ ᑕᒪᒃᑯᓄᖓ ᐊᔪᕈᑎᖏᓐᓄᑦ ᑎᒥᖏᓐᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓ ᐊᓂᒍᖅᑎᑕᐅᓚᐅᖅᑐᖅ 2013-

ᖑᑎᓪᓗᒍ. ᐃᓚᖓ 6 ᑖᓐᓇ ᐱᖁᔭᕐᔪᐊᖅ 

ᐱᔾᔪᑎᒋᖃᖅᑐᖅ ᓴᖅᑭᑦᑎᖃᑦᑕᓂᕐᒥᒃ 

ᐱᕋᔭᖅᑐᕕᓂᕐᓂᒃ ᓈᓴᐅᑎᖓ 8 ᐊᑐᖅᑕᐅᕐᓗᓂ 

ᒪᓕᒐᕐᒥ. ᓈᓴᐅᑎᖓ 6 ᑖᓐᓇ ᐊᑐᓕᖅᑎᑕᐅᓪᓗᓂ 

ᐊᐃᐳᕈᓪ 1, 2015-ᒥ ᐊᑐᓕᖅᑎᑕᐅᓗᓂ ᐅᓪᓗᐊᓂ 

ᐋᖅᑭᓯᓐᓂᐊᖅᑐᖅ ᑲᒥᓯᓇ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓴᓐᖏᔪᒃᑯᑦ 

ᐃᑲᔪᖅᑐᐃᕗᑦ ᒐᕙᒪᒃᑯᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓄᑦ ᐃᓕᓐᓂᐊᖅᑏᑦ. 

ᐊᑑᑎᖃᖅᑐᒥ ᐃᖅᑲᓇᐃᔭᓕᕐᒪᔅᓴᖅᑎᑦᑎᖃᑦᑕᕐᒪᑕ 

ᓄᓇᕗᒻᒥ ᒪᒃᑯᑦᑐᓂᒃ. ᖃᓂᒋᔮᓂ 2,150 

ᐃᓕᓐᓂᐊᖅᑏᑦ 75 ᐳᓴᖑᔪᑦ ᓄᓇᑖᖃᑕᐅᓯᒪᔪᑦ 

ᐃᓚᐅᔪᑦ ᐊᐅᔭᒃᑯᑦ ᑕᕝᕙᓂ 2001-ᖑᑎᓪᓗᒍ. 

ᐃᓕᓴᕆᓪᓗᒍ ᐅᓄᖅᑐᐋᓗᐃᑦ ᓄᓇᓖᑦ 

ᒥᑭᑦᑑᑕᐅᓂᖅᓴᐃᑦ, ᓄᓇᕗᑦ ᒐᕙᒪᒃᑯᖏᑦ 

ᓴᖅᑭᔮᓗᐊᓐᖏᒻᒪᑦ. ᑲᑎᒪᔨᕋᓛᑦ, ᐊᔭᐅᖅᑐᐃᕗᑦ 

ᒥᓂᔅᑕᒥᒃ ᐃᓱᒪᔅᓴᖅᓯᐅᖁᓪᓗᒍ 

ᐃᖅᑲᓇᐃᔭᖅᑎᑎᓂᕐᒧᑦ ᐃᑲᔪᕈᑎᓂᒃ ᕼᐋᒻᓚᒃᑯᓐᓄᑦ 

ᑐᓂᓯᔪᓐᓇᕐᒪᖔᖅ ᐊᓯᖏᓐᓄᓪᓘᓐᓃᑦ 

ᐃᖅᑲᓇᐃᔭᖅᑎᑦᑎᖃᑦᑕᓂᐊᕐᒪᑕ 

ᐃᓕᓐᓂᐊᖅᑎᐅᔪᓂᒃ ᓄᓇᓕᓐᓂ ᒥᑭᑦᑑᑕᐅᓂᖅᓴᓂᒃ 

ᒐᕙᒪᒃᑯᑦ ᐃᖅᑲᓇᐃᔭᕐᕕᑭᑎᓪᓗᒋᑦ ᓄᓇᓕᓐᓂ.  

 

ᑲᑎᒪᔨᕋᓛᑦ ᖁᕕᐊᓱᑦᑐᑦ ᐱᓕᕆᕕᐅᑉ 2015-18-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᓯᕗᓪᓕᐅᑎᓯᒪᔭᖏᑦ 2015-16 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐊᖏᓪᓕᒋᐊᕐᓗᒋᑦ ᐃᖅᑲᓇᐃᔮᔅᓴᖏᑦ  

ᐃᓕᓐᓂᐊᖅᑐᑦ ᓯᐊᒻᒪᖅᑎᕆᕝᕕᐅᓯᒪᓐᖏᑦᑐᓂᒃ 

ᓄᓇᓕᓐᓂ.  

 

ᑕᕝᕙ ᐃᓱᓕᑉᐳᑦ, ᐃᒃᓯᕙᐅᑖᖅ, ᒪᑐᐃᖅᓯᒋᐊᕈᑎᒃᑲ 

2015-16-ᒥ ᐊᑐᖅᑕᐅᔪᒫᖅᑐᑦ 2015-18-ᒧᓪᓗ 

ᐱᓕᕆᐊᔅᓴᓄᑦ ᐊᑐᕈᒫᖅᑕᖏᓐᓄᑦ ᐸᕐᓇᐅᑎᖏᑦ 

ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᓯ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑎᒋᐊᖅᐳᖓ 

ᓄᖅᑲᐸᓪᓕᐊᔪᒪᓕᖅᖢᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᖢᓂ. 

ᐱᖁᔨᕗᖔᕈᑦ ᑲᑎᒪᔾᔪᑕᐅᔪᓐᓇᖏᑦᑐᖅ. ᐊᖏᖅᑐᑦ 

ᐱᖁᔨᕗᖔᕈᒻᒧᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᖅᐳᖓ 

ᓄᖅᑲᐸᓪᓕᐊᓂᐊᕋᑦᑕ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᑐᐃᓐᓇᕐᓂᕐᒧᑦ 

ᐅᓂᒃᑳᑦ. ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ: ᐅᖃᖅᑏ, ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ 

ᐱᖁᔭᒃᓴᖅ 16-ᒥᒃ ᐊᒻᒪᓗ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ ᓄᖅᑲᕈᒪᓕᖅᖢᑎᒡᓗ. 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕈᑕᐅᖅᑲᐅᔪᖅ ᐊᖏᕈᑕᐅᖁᓪᓗᒍ. 

ᖁᔭᓇᖅᑯᑎᑦ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕚ? ᒫᓂᑲ. 

(ᑐᓵᔨᑎᒍᑦ) ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᒃᓴᖅᑐᑦ. 

ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑎ 

ᑲᔪᓯᔪᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. (ᑐᓵᔨᒃᑰᖏᑦᑐᖅ) ᑲᑎᒪᔾᔪᑎᒃᓴᐃᑦ. (ᑐᓵᔨᑎᒍᑦ) 

ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᒥᔅᑕ ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ ᖃᐅᑉᐸᑦ 

ᐅᓪᓛᒥ ᑲᑎᒪᓂᖃᓛᕐᒪᑕ ᑲᑎᒪᔨᑐᐃᓐᓇᐃᑦ ᓇᓄᒃ 

ᑲᑎᒪᕕᒻᒥ 

 

ᑲᑎᒪᔾᔪᑎᒃᓴᐃᑦ ᒫᑦᓯ 10-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᓇᒡᒐᔾᔭᐅ, ᒫᑦᓯ 9, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2263 

 ᒪᓕᒐᒃᓴᖅ 20 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓂᐊᖅᐳᒍᑦ ᐊᐃᕝᕕᓐᖑᕋᓱᓐᓂᖓᓄᑦ 

ᒫᑦᓯ 10, 2015, 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 19:49-ᒧᐊᖅᑎᓪᓗᒍ



 

 

 


